
ᔮᓐ ᑯᐊᒃ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



ᐃᓗᓕᖏᑕ ᓇᓕᖅᑲᖏᑦ 

005 - 4(2): ᓄᖅᑲᖓᑯᑖᕐᓂᕐᒧᑦ - ᖃᐅᔨᒃᑲᐃᒍᑦ (ᒥᑭᓐᖑᐊᖅ) ................................................................................. 569 

 

ᑎ. 

ᒪᓕᒐᒃᓴᐃᑦ 
 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 2014-2015 - 

ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ .................................................................................... 571 



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

550 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᔫᓂ 5, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 10:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅ ᐃᐊᓪ? 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐃᐊᓪ. ᐅᓪᓛᒃᑯᑦ 

ᓄᓇᕗᒻᒥᐅᑦ, ᒪᓕᒐᓕᐅᖅᑏᓪᓗ ᐊᒻᒪᓗ ᒥᓂᔅᑕᐃᑦ 

ᑐᓐᖓᓱᑦᑎᐊᕆᑦᑎ. 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᓄᓇᕗᑦ ᓯᓚᑦᑐᓴᕐᕕᒻᒧᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 034 - 4(2): 

ᐃᒃᐱᐊᕐᔪᒻᒥᐅᖅ ᐅᕆᒃᔅ ᐅᐃᓕ ᑕᐃᔭᐅᔪᖅ 

ᐃᓐᓇᕐᓄᑦ ᐃᓕᓴᐃᔨᑦᑎᐊᕙᐅᓂᕐᒧᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑯᑦ ᐃᓪᓗᓕᒻᒥᐅᑦ ᐊᒻᒪᓗ ᓄᓇᕗᒻᒥᐅᑕᐃᑦ, 

ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑎᑦᑎᔩ, ᑕᐃᒪᐃᓛᒃ 

ᑕᒫᓂ ᐃᓐᓇᕐᓄᑦ ᐃᓕᓴᐃᔩᑦ ᐃᑲᔪᕐᔪᐊᖃᑦᑕᕐᒪᑕ 

ᑕᒫᓂ ᐅᑭᐅᖅᑕᖅᑐᒥ ᐃᓐᓇᐅᖃᑎᒥᓂᒃ 

ᐃᓕᓴᐃᕙᑦᑐᑎᒃ ᐅᖃᓕᒫᕆᐅᖅᓴᓂᕐᒥᒃ, 

ᓈᓴᐅᓯᓕᕆᓂᕐᒥᑦ ᐅᕝᕙᓘᓐᓃᑦ ᑕᒪᒃᑯᐊ  

ᐃᓕᓐᓂᐊᕆᐊᕈᑎᐅᔪᓐᓇᖅᑐᐃᑦ ᐃᓐᓇᐃᑦ  

ᐃᓕᓴᕐᕕᖏᓐᓂᑦ ᓴᓇᓂᕐᒧᑦ ᑐᕌᒐᖃᖁᓪᓗᒋᑦ.  

 

ᐅᖃᖅᑏ, ᑕᐃᒪ ᖁᕕᐊᓱᑦᑎᐊᖅᑐᖓᐃᓛᒃ ᑕᕝᕗᖓᓗ 

ᒪᓕᒐᓕᐅᖅᑎᐅᖃᑎᓐᓄᑦ ᑲᑎᒪᕝᕕᑦᑎᓐᓂᑦ ᑕᕝᕙᓂ 

ᓇᓗᓇᐃᔭᕈᒪᓪᓗᖓ ᑖᒃᑯᐊ ᑲᓇᑕᓕᒫᒥ ᑕᒪᒃᑯᐊ 

ᐃᓐᓇᐃᑦ ᐃᓕᓴᕐᕕᖏᓐᓂᑦ 

ᐃᓕᓴᕆᔭᐅᔪᖃᓚᐅᖅᓯᒪᒻᒪᑦ ᒫᓐᓇᓵᐸᓗᒃ, ᑖᓐᓇ 

ᐃᓐᓇᕐᓄᑦ ᐃᓕᓴᐃᔨᑦᑎᐊᕙᐅᓛᖑᓂᖓᓂ ᑲᓇᑕᒥ. 

ᑖᒃᑯᐊ ᓇᓗᓇᐃᔭᖅᑕᐅᖃᑦᑕᖅᑐᑦ ᑖᒃᑯᓇᓐᖓᑦ 

Canadian Association for Studies in Adult 

Education ᐃᓐᓇᕐᓄᑦ ᐃᓕᓴᐃᓂᕐᒧᑦ ᑐᕌᖓᔪᓂᑦ 

ᑲᑐᔾᔨᖃᑎᒌᓂᑦ ᑲᓇᑕᒥ, ᑖᒃᑯᐊ 

ᓇᓗᓇᐃᔭᖅᑕᐅᖃᑦᑕᖅᑐᐃᑦ ᑕᐃᒪᓐᖓᑦ 1981-ᒥ 

ᑖᒃᑯᐊ ᑎᒥᐅᔪᐃᑦ ᓇᓗᓇᐃᔭᖃᑦᑕᕐᒪᑕ ᐊᒻᒪᓗ 

ᐅᐱᒍᓱᖃᑦᑕᖅᑐᑎᒃ ᐃᓐᓇᐃᑦ ᐃᓕᓴᐃᔨᖏᓐᓂᑦ ᑕᒫᓂ 

ᑲᓇᑕᓕᒫᒥ.  
 

ᐅᖃᖅᑏ, ᑕᐃᒪ ᓄᓇᕗᒻᒥᐅᑕᖅ ᑖᓐᓇ 

ᐃᓕᑕᕆᔭᐅᖃᑕᐅᓚᐅᕐᒪᑦ ᕋᒃᔅ ᐅᐃᓕ, ᑖᓐᓇ 

ᐃᓐᓇᕐᓄᑦ ᐃᓕᓴᐃᔨᐅᔪᖅ ᑕᑉᐱᑲᓂ ᐃᑉᐱᐊᕐᔪᒻᒥ. 

ᐊᒻᒪᓗ ᑖᒃᑯᐊ ᓇᓗᓇᐃᔭᕈᒪᓪᓚᕆᑦᑕᒃᑲᐃᓛᒃ 

ᑕᒪᑐᒥᖓ ᐃᓕᓴᐃᓂᕐᒥᑦ ᐱᒻᒪᕆᖃᓚᐅᕐᒪᑦ ᐊᒻᒪᓗ 

ᐊᔅᓱᕈᑦᑎᐊᖅᑐᓂ ᑲᔪᓯᑦᑎᐊᖃᑦᑕᓚᐅᕐᒪᑦ. 
 

ᐅᖃᖅᑏ, ᑖᓐᓇ ᐃᓕᓴᐃᔨᑦᑎᐊᕙᓪᓚᕆᐅᒻᒪᑦ ᕆᒃ 

ᑕᐃᒪᓐᖓᑦ ᓴᓇᖃᑎᖃᐃᓐᓇᖃᑦᑕᕐᒪᑦ ᑖᒃᑯᓂᖓ 

ᐃᓄᐃᑦ ᐃᑦᑕᕐᓂᓴᓕᕆᔨᖁᑎᖏᓐᓂᑦ ᑎᒥᒋᔭᐅᔪᖅ 

ᒪᒃᑯᑦᑐᓄᓪᓗ ᑖᒃᑯᐊ ᖃᓄᖅᑑᕈᑎᐅᔪᓐᓇᖅᑐᐃᑦ 

Nunavut Youth Consulting, ᐊᒻᒪᓗ ᑖᒃᑯᓇᓐᖓᑦ 

ᓯᓚᑦᑐᓴᕐᕕᒻᒥ ᑳᕈᑕᓐ ᓯᓚᑦᑐᓴᕐᕕᔾᔪᐊᕐᒥ 

ᓴᓇᖃᑎᖃᖅᑐᓂ ᓴᖅᑭᑎᑦᑎᖃᑦᑕᕐᒪᑦ 

ᐃᓕᓐᓂᐊᕈᑎᔅᓴᓂᒃ ᑕᑉᐱᑲᓂ ᐃᑉᐱᐊᕐᔪᒻᒥ. ᑕᐃᒪ 

ᐃᑲᔫᑎᖃᓗᐊᓚᐅᕐᒪᑦ ᓄᓇᓐᖑᐊᓕᕆᓂᕐᒧᑦ ᑕᑉᐹᓂ 

ᓄᓇᒥᓂ, ᑕᒪᒃᑯᐊ ᒪᒃᑯᑦᑐᐃᓪᓗ ᐃᑲᔪᖅᑕᐅᑦᑎᐊᖅᑐᑎᒃ 

ᑖᔅᓱᒪᓐᖓᑦ ᑕᒪᓐᓇ ᐃᓅᓂᕐᒧᑦ ᐃᑲᔫᑎᖃᓪᓚᕆᒻᒪᑦ 

ᑖᓐᓇ ᐃᓕᑕᕆᔭᐅᖁᑦᑎᐊᖅᐸᕗᑦ. ᑕᐃᒪ ᑕᒪᓐᓇ 

ᓄᓇᓐᖑᐊᓕᕆᓂᖅ ᐃᓅᑉ ᐃᓕᖅᑯᓯᐊᓄᑦ 

ᐊᑦᑕᑕᖅᓯᒪᓪᓚᕆᒻᒪᑦ, ᒪᒃᑯᑦᑐᓄᑐᐃᓐᓇᐅᖏᑦᑐᖅ 

ᐃᑲᔫᑎᖃᕐᒪᑦ, ᐊᓪᓛᑦ ᐃᓐᓇᖅᑎᓐᓄᑦ ᑕᒪᓐᓇ ᐃᓄᐃᑦ 

ᖃᐅᔨᒪᓂᖓ ᓴᖅᑭᑕᐅᒃᑲᓐᓂᕈᓐᓇᕐᓂᖓᓂ 

ᐅᐱᓐᓇᓪᓚᕆᒻᒪᑦ.  
 

ᐅᖃᖅᑏ, ᑕᐃᒪ ᑖᓐᓇ ᐅᐱᒋᖃᑕᐅᖁᑦᑕᕋᓗᐊᖅᐸᔅᓯ 

ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᐃᓐᓇᕐᓄᑦ 

ᐃᓕᓴᐃᔨᐅᔪᖅ ᕋᒃᔅ ᐅᐃᓕ ᑕᒪᑐᒥᖓ ᐱᔭᔅᓴᒥᓂᒃ 

ᐱᓕᕆᑦᑎᐊᕐᓂᖓᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎᖓ ᓄᓇᕗᒻᒥᐅᑦ,  

ᒥᔅᑕ ᑕᑉᑑᓇ.  

 

ᐊᖓᔪᖅᑳᑉ ᐅᖃᐅᓯᖓ 035 - 4(2): ᑲᑎᒪᔩᑦ 

ᑲᓇᑕᒥ ᐅᖃᓕᒫᕆᐅᖅᓴᓂᕐᒧᑦ 

ᐃᓕᓴᕆᔭᐅᔾᔪᑎᒧᑦ 

ᓂᕈᐊᖅᑕᐅᔪᒃᓴᓕᐊᖑᓂᕐᒧᑦ (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑦ, ᖁᕐᓗᖅᑑᕐᒥᐅᓪᓗ. 

 

ᐅᖃᖅᑏ, ᑲᑎᒪᔨᐅᖃᑕᐅᓪᓗᖓ ᑲᑎᒪᔨᖏᓐᓂᑦ 

ᐃᓘᓐᓇᖏᓐᓄᑦ ᓂᕈᐊᒐᔅᓴᓄᑦ ᐱᔪᒪᔪᖓ 2014 

ᑲᑎᒪᔨᒋᓂᐊᖅᑕᖏᓐᓄᑦ ᑎᑎᕋᕆᐅᖅᓴᓂᕐᒧᑦ 

ᑐᓐᓂᖅᑯᓯᐊᖃᑦᑕᖅᑐᑦ, ᑖᓐᓇ ᑐᓐᓂᖅᑯᓯᐊᖅ 

ᑐᓂᔭᐅᖃᑦᑕᕐᒪᑦ ᐃᑲᔪᖅᓯᒪᑦᑎᖅᑐᓂᒃ 

ᑎᑎᕋᕆᐅᖅᓴᓂᕐᒧᑦ ᓄᓇᕗᒻᒥ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑕᐃᓪᓗ 

ᓂᕈᐊᒐᔅᓴᓐᖑᖅᑎᑦᑎᖁᕙᒃᑲ ᐃᑲᔪᖅᑐᐃᓯᒪᔪᒥᑦ, 

ᑎᓕᐅᕆᓯᒪᔪᒥᑦ ᑎᑎᕋᕆᐅᖅᓴᕐᓂᕐᒧᑦ 

ᐃᓕᓴᐃᔨᐅᔪᓐᓇᖅᑐᖅ, ᐃᓕᓐᓂᐊᖅᑎᐅᔪᓐᓇᖅᑐᖅ, 

ᐃᓐᓇᑐᖃᐅᔪᓐᓇᖅᑐᖅ ᐅᕝᕙᓘᓐᓃᑦ ᓄᓇᓕᓐᓂ 

ᐊᑭᓕᖅᓱᖅᑕᐅᒐᓂ ᐃᑲᔪᖅᑎᐅᖃᑦᑕᖅᑐᖅ. ᑖᓐᓇ 

ᐃᓱᓕᕝᕕᒋᓂᐊᖅᑕᖓ ᔫᓂ 27, 2014 

ᓂᕈᐊᒐᔅᓴᓐᖑᖅᑎᑦᑎᓂᖅ ᓇᓂᔭᐅᔪᓐᓇᖅᑐᖅ 

ᖃᕋᓴᐅᔭᒃᑯᑦ ᐃᑭᐊᖅᑎᕕᖓᓂᑦ ᓄᓇᕗᑦ ᒐᕙᒪᒃᑯᑦ 

ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕᕆᔭᐅᔪᖅ ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᑉ ᐅᖃᐅᓯᖓ 036 - 4(2): 

ᐃᓕᓴᕆᔭᐅᓂᖏᑦ ᐸᓖᓯᒃᑯᑦ ᑐᖁᑕᐅᔪᒥᓃᑦ 

ᒪᖕᑕᓐ, ᓂᐅᐳᐊᓐᓱᐃᑭᒥ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓗᒥ ᐅᒡᒍᐊᕋᓗᐊᖅᑐᖓ 

ᓂᑯᕕᑉᐳᖓ ᑕᒪᓐᓇ ᖃᓪᓗᓈᓂ ᑖᒃᑯᐊ ᐸᓖᓯᒃᑯᑦ 

ᐃᓅᒍᓐᓃᖅᑐᖃᓚᐅᕐᖓᑕ. ᖃᐅᔨᒪᒐᑦᑕ ᑕᒪᓐᓇ  

ᐸᓖᓯᐅᒐᓱᓐᓂᖅ ᐊᔅᓱᕈᕐᓇᐸᒻᒪᑦ ᑭᓯᐊᓂ ᐅᓪᓗᒥ 

ᓇᓗᓇᓐᖏᑦᑐᖅ ᑕᒫᓃᑦᑐᑦ ᐸᓖᓯᖁᑎᕗᑦ 

ᐊᔅᓱᕈᕐᓇᑐᒃᑰᑲᐃᓐᓇᖅᑐᑦ. 

 

ᑕᐃᒃᑯᐊᓗ ᐃᓚᐃᖅᑐᑦ ᐃᓱᒪᒋᑦᑎᐊᖅᑲᕗᑦ ᐊᒻᒪᓗ 

ᑐᔅᓯᐅᑎᒃᑯᑦ ᐃᑲᔪᕋᓱᓐᓂᐊᕆᕙᕗᑦ. 

ᒪᒥᐊᓇᐅᒐᓗᐊᖅ, ᑭᓯᐊᓂ ᑕᒪᓐᓇ 

ᐊᑐᖅᑕᐅᒋᐊᖃᕐᓂᒥᒻᒪᑦ ᑭᓯᐊᓂ 

ᐊᓂᒎᔾᔭᐅᑦᑎᐊᖁᓂᐊᕋᓗᐊᕆᕙᕗᑦ ᑕᐃᒃᑯᐊ 

ᐊᔅᓱᕈᕐᓇᑐᖅᓯᐅᑲᐃᓐᓇᖅᑐᑦ ᒫᓐᓇ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒ, ᒥᔅ ᐊᖕᓇᑲᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 081 - 4(2): 

2014-ᒥ ᐃᖃᓗᐃᑦ 

ᐃᓕᓐᓂᐊᕐᕕᐊᓗᖓᓐᓂᒃ ᐃᓱᓕᒃᓯᔪᐃᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐅᐱᒍᓱᒍᒪᓪᓗᖓ 

ᐃᓘᓐᓇᖏᓐᓂᑦ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᑐᓂᑦ 

ᓄᓇᕗᒻᒥ. ᑕᖅᑭᕆᔭᑦᑎᓐᓂ ᐱᒻᒪᕆᐅᒻᒪᑦ 

ᐃᓕᓴᖅᓯᔭᕆᐊᔅᓴᖅ, ᑖᒃᑯᐊ ᓯᕗᒧᐊᑦᑎᐊᕐᓂᑯᖏᑦ 

ᒪᒃᑯᑦᑐᑦ ᐃᓕᓐᓂᐊᑦᑎᐊᖅᓯᒪᒻᒪᑕ ᑕᔪᒥᓇᐅᒐᓗᐊᖅ 

ᑕᐃᒃᑯᐊ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᒐᓗᐊᕐᓗᑎᒃ 

ᐃᓕᓐᓂᐊᖏᓐᓇᖁᓪᓗᒋᑦ ᓯᓚᑦᑐᓴᕐᕕᒻᒥ ᐊᒻᒪᓗ 

ᓯᓚᑦᑐᓴᕐᕕᔾᔪᐊᓂᑦ ᓄᓇᓕᓐᓂ ᐊᕐᕌᒍᓂᑦ 

ᐊᒡᒋᖅᑐᓂᑦ.  

 

ᐃᓕᓴᖅᓯᕗᖓ ᐱᒻᒪᕆᐅᔪᑦ ᑕᐃᒃᑯᐊ ᐃᓚᖏᑦ 

ᐃᓚᕗᑦᑕᐅᖅ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᒻᒪᑕ 

ᐃᓚᒃᑲ ᑭᐃᕋ ᕙᓚᕈᑎ, ᕇᑕ ᑭᓕᐅ ᒪᐃᒃ, ᑕᐃᒃᑯᐊ 

ᐃᖃᓗᓐᓂ ᐱᔭᕇᖅᓯᓂᐊᖅᑐᑦ ᐃᑦᑐᐊᖓᑦ 

ᐊᕿᐊᕈᖅ ᑖᓐᓇ ᐊᐅᓱᐃᑦᑐᕐᒥ ᐱᔭᕇᖅᑐᖅ, ᔪᐊᑕᓐ 

ᒪᐃᒃ ᒥᑦᑎᑕᒪᓕᒻᒥ ᐱᔭᕇᖅᓯᓂᐊᖅᑐᖅ.  

ᐅᖃᖅᑏ, ᒫᓐᓇ ᖃᐅᔨᒃᑲᐃᔪᒪᔪᖓ ᐃᓚᒋᔭᕗᑦ 

ᐃᖃᓗᓐᓂ ᑕᐃᓐᓇᑦᑕᐅᖅ ᐃᓕᓐᓂᐊᕐᓂᕐᒥᓂᒃ 

ᐱᔭᕇᖅᓯᓂᐊᖅᑐᖅ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᖅᑐᒥᓂᖅ ᓈᑎᐊ ᒪᐃᒃ, ᑖᓐᓇ 

ᐃᓕᓴᐃᔨᐅᓛᕐᒪᑦ. ᐊᓕᐊᓇᐃᒍᓱᑦᑎᐊᖅᑐᖓ 

ᐱᔭᕇᖅᓯᑦᑎᐊᕐᒪᑦ ᐊᔅᓱᕈᖅᑐᓂ 

ᐃᖅᑲᓇᐃᔭᖅᓯᒪᒻᒪᑦ, ᐊᔅᓱᕈᖅᑐᓂ 

ᐃᓕᓐᓂᐊᖅᓯᒪᒻᒪᑦ ᑕᕝᕗᖓ 

ᐃᓕᓴᐃᔨᕈᕆᐅᖅᓴᖅᑐᓂ.  

 

ᐅᖃᖅᑏ, ᐅᐱᒍᓱᖃᑎᒋᔪᒪᓪᓗᑎᑦ ᑕᐃᒃᑯᓂᖓ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᐃᓐᓇᕐᓄᑦ ᐊᒻᒪᓗ 

ᓯᕗᒧᐊᑦᑎᐊᖁᓇᕐᓂᐊᖅᐳᓪᓗ ᐃᓘᓐᓇᖏᑦ ᑕᐃᒃᑯᐊ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ 

ᒪᐃᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 082 - 4(2): 

ᐸᓐᓂᖅᑑᒥ ᐃᖃᓪᓕᐊᖃᑦᑕᐅᑎᔪᐃᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᒃᑯᑦ ᐸᓐᓂᑑᕐᒥᐅᑦ ᓄᓇᕗᒻᒥᐅᓪᓗ. 

ᖁᔭᓐᓇᒦᓪᓗ ᓇᓗᓇᐃᖅᓯᕋᑖᕐᖓᑦ ᐃᓚᑦᑎᓐᓂᑦ. 

ᐅᓪᓛᖅ ᐃᓱᒪᔅᓴᖅᓯᐅᖅᑲᐅᒐᒪ ᓇᓕᐊᓐᓂᑦ 

ᐃᓕᓐᓂᐊᕇᖅᑐᖁᑎᑦᑎᓂᓪᓘᓐᓃᑦ ᐅᕝᕙᓘᓐᓃᑦ 

ᐃᖃᓗᓕᐅᑎᔪᒥᓂᕐᓂᑦ ᓇᓗᓇᐃᖅᓯᓂᐊᕐᒪᖔᕐᒪ, 

ᓂᕈᐊᑲᐃᓐᓇᖅᑲᐅᔭᒃᑲ ᐃᖃᓗᓕᐅᑎᔪᒥᓃᑦ 

ᓇᓗᓇᐃᕈᒪᓪᓗᒋᑦ ᐸᓐᓂᖅᑑᒥ. ᖁᔭᓐᓇᒦᒃ, 

ᓇᓗᓇᐃᑦᑎᐊᕋᑖᕋᕕᒋᑦ ᑕᐃᒃᑯᐊ ᐱᔭᕇᖅᓯᒪᔪᐃᑦ 

ᐃᓕᓐᓂᐊᕐᓂᕐᒥᑦ ᐃᓚᒋᔭᕗᑦ.  

 

ᐅᖃᖅᑎᑦᑎᔩ, ᑖᒃᑯᐊᑦᑕᐅᖅ ᐸᓐᓂᖅᑑᒥ 

ᐋᖅᑭᔅᓱᐃᕙᒻᒥᒻᒪᑕ ᐃᖃᓗᓕᐅᑎᓂᕐᒧᑦ 

ᑲᓇᔪᓕᐅᑎᓂᕐᒧᓪᓗ. ᑖᒃᑯᐊ ᓵᓚᖃᓚᐅᖅᑐᐃᑦ 

ᓇᓗᓇᐃᕈᒪᔭᒃᑲ ᑲᓇᔪᓕᐅᑎᑎᓪᓗᒋᑦ ᑕᕝᕙᓂ 

ᐸᓐᓂᖅᑑᒥ, ᑕᐃᒃᑯᐊ ᓇᒧᓐᖓᕈᓐᓇᖏᑦᑐᐃᑦ 

ᐱᔭᔅᓴᓂᑦᑎᑕᐅᓲᖑᒻᒪᑕ ᐃᖃᓗᓕᐅᑎᔪᖃᖅᑎᓪᓗᒍ 

ᑕᕝᕙᓂᔅᓴᐃᓐᓇᖅ ᐅᓪᓗᖓᓂ. 

ᑖᒃᑯᐊ ᓵᓚᖃᓚᐅᖅᑐᐃᑦ, ᓇᐃᔫᒥ ᖁᒻᒧᐊᑦᑐᖅ 

$3,000-ᓂ ᓵᓚᒃᓴᓚᐅᖅᑐᖅ, ᐲᑦᑐᓘᓯ ᑲᒃᑭ 

$1,500, ᐊᐃᕝᕙᓚᕼᐸ ᐊᖕᓇᑲᖅ $750, ᓄᐊᒪᓐ 

ᒪᐃᒃ $500. ᑖᒃᑯᐊ ᑲᓇᔪᓕᐅᑎᑎᓪᓗᒋᑦ 

ᓵᓚᒃᓴᓚᐅᖅᑐᐃᑦ. 

 

ᐅᑯᐊ ᐃᖃᓗᓕᐅᑎᑎᓪᓗᒋᑦ ᐱᐊᑭ ᐋᑯᓗᔾᔪᒃ 

$6,000, ᑮᓇᐅᔭᓂ ᐅᖃᖅᑐᖓ ᖃᐅᔨᒪᓂᐊᖅᑯᓯ. 

ᓵᓐᑐᕌ ᕿᓚᕝᕙᖅ $4,000, ᔩᑎ ᒪᓐᓂᐊᐱᒃ, ᐋᓕᔅ 

ᒪᐃᒃ, ᐹᐱ ᐃᓱᓪᓗᑕᖅ, ᑖᒃᑯᐊ $1,000-ᓂ 

ᓵᓚᖃᐅᓯᐊᖅᑐᐃᓐᓇᐅᑦᑕᖅᑯᑦ. ᔩᓂ ᓇᑲᓱᒃ $750, 

ᒦᓇ ᑲᒃᑭ $500, ᐅᓖᐱᑲ ᖄᐱᒃ $300, ᓰᐸ 

Nᐅᔪᖅ $200, ᐊᒻᒪᓗ ᔮᑭ ᒪᓐᓂᐊᐱᒃ $100. 

 

ᑕᕝᕙ ᑖᒃᑯᐊ ᑕᖅᑭᐅᓚᐅᖅᑐᒥ 

ᐃᖃᓗᓕᐅᑎᑎᓪᓗᒋᑦ, ᑲᓇᔪᓕᐅᑎᑎᓪᓗᒋᑦ 

ᓵᓚᔅᓴᓚᐅᖅᑐᐃᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᐊᓄ, ᒥᔅᑕ ᓴᒻᒧᖅᑐᖅ. 

  

ᒪᓕᒐᓕᐅᖅᑎᐅᑉ ᐅᖃᐅᓯᖓ 083 - 4(2): 

ᐱᒃᑯᒋᔭᐅᓂᖏᑦ ᑲᖏᖅᖠᓂᕐᒥ ᓄᑲᑉᐱᐊᑦ 

ᐊᕿᑦᑎᖏᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐅᐱᒍᓱᒍᒪᓪᓗᖓ 

ᐊᖑᑏᑦ ᐊᕿᔨᖏᓐᓂ ᐃᓚᐅᓚᐅᕐᒪᑕ 

ᐊᕿᕐᔪᐊᖅᑎᓪᓗᒋᑦ ᔨᐊᓗᓇᐃᕝᒥᑦ. ᐊᒃᓱᕈᖅᑐᑎᓪᓗ 

ᐃᖅᑲᓴᐃᔭᓚᐅᕐᒪᑕ ᐊᕿᖃᑕᐅᑎᓪᓗᒋᑦ ᑕᐃᑲᓂ. 

ᐅᖃᖅᑏ, ᑐᑭᒧᐊᖅᑎᑕᐅᓪᓗᑎᑦ ᐹᓪ ᓱᕉᑕᒧᑦ, 

ᑕᐃᑲᓂ ᓴᐃᒪᓐ ᐊᓚᐃᑦᑐᖅ ᐃᓕᓐᓂᐊᕐᕕᐊᓂ 

ᑲᖏᖅᖠᓂᕐᒥ (ᑐᓵᔨᒃᑰᖏᑦᑐᖅ) ᒪᒥᐊᓇᖅ ᐊᑎᖓ  

ᑕᐃᑦᑎᐊᖏᒃᑯᒃᑯ, (ᑐᓵᔨᑎᒍᑦ) ᑖᒃᑯᐊ ᒪᒃᑯᑦᑐᑦ 

ᐊᕿᔩᑦ ᐅᑭᐅᖃᖅᑐᑦ ᖁᓕᓐᓂᑦ ᐊᑯᓐᓂᐊᓄ 12-ᒧᑦ 

ᑎᑭᒃᖢᒍ ᑕᐃᒃᑯᐊ ᐃᓕᓐᓂᐊᕐᕕᒻᒥ ᑮᓇᐅᔭᓂ 

ᐱᕈᖅᓴᐃᓚᐅᕐᒪᑕ ᐊᐅᓪᓚᕈᓐᓇᖅᓯᖁᓪᓗᒋᑦ 

ᐱᖃᑎᖃᕐᓗᑎ ᒪᕐᕉᓐᓂ ᔨᐊᓄᐃᒧᑦ ᐊᕿᔭᖅᑐᕐᓗᑎ. 

 

ᐅᖃᖅᑏ. ᒫᓐᓇ ᐅᑯᐊ ᐃᓕᓴᕆᔪᒪᔭᒃᑲ 

ᐊᕿᔨᐅᖃᑕᐅᓚᐅᖅᑐᑦ: 

 

ᓯᑳᑦ ᓇᐅᑲᑦᓯᒃ 

ᑕᐃᓗ ᓇᐅᑲᑦᓯ 

ᔭᐃᓴᓐ ᐸᓂᑲᒃ 

ᐳᕌᓐᑕᓐ ᓴᑉᒍᑦ 

ᐃᔅᕆᐅ ᒪᒃᑖᖅ 

ᐊᐃᔭᐃ ᐊᐅᓚᔪᑦ 

ᑐᕇᔅ ᓴᒻᒧᖅᑐᖅ 

ᑕᐃᕕᐅ ᖃᑉᓗᐃᑦᑐᖅ 

ᕿᓚ ᖃᐳᑦ 

ᓕᐅ ᖃᓗᔾᔭᖅ 

ᕌᓐᑎ ᓴᒻᒧᓵᖅ 

ᔩᓐ-ᒪᕆ ᐊᐅᒃᑲᐅᑦ 

ᓅᓚᓐ ᑕᑦᑐᐃᓂ 

ᕙᐃᓐ ᐱᓚᑲᑉᓯ 

ᓘᒃ ᑯᓱᒐᖅ. 

 

ᐊᒻᒪᓗᑦᑕᐅᖅ ᐃᓕᓴᖅᓯᔪᒪᔪᖓ 

ᐱᖃᑎᒋᔭᐅᓚᐅᖅᑐᓂ. ᔭᐃᓴᓐ ᐱᓚᑲᑉᓯ ᐊᒻᒪ ᔮᓐ 

ᕗᐊᓚᔅ. 

 

ᐅᖃᖅᑏ, ᐃᓚᒋᒋᐊᒃᑲᓂᖅᖢᒍ 

ᐃᓕᓐᓂᐊᖅᑎᑕᐅᓚᐅᖅᑎᓪᓗᒋᑦ ᒪᒃᑯᑦᑐᑦ 

ᐊᕿᔨᐅᖃᑦᑕᖅᑐᑦ ᑕᐃᑲᓂ 

ᓂᐅᕐᕈᑎᖃᖃᑦᑕᒪᐅᕐᖓᑕ, ᓇᓚᐅᑦᑖᕈᑎᓂᓪᓗ 

ᐃᓕᓐᓂᐊᕐᓂᖅ ᐱᔭᕇᖅᑎᓪᓗᒍ ᐊᑭᓕᖅᓱᖅᑕᐅᒐᑎ 

ᑕᐃᒃᑯᐊ ᓴᓗᒻᒪᖅᓴᐃᖃᑦᑕᓚᐅᖅᑐᑦ 

ᐃᓕᓐᓂᐊᕐᕕᓐᓄᑦ ᐊᒻᒪᓗᑦᑕᐅᖅ 

ᓂᕿᓕᐅᖃᑕᐅᖃᑦᑕᖅᖢᑎ. 19 ᑐᖔᓂ 

ᐅᑭᐅᑕᖅᑐᒥ ᐱᓐᖑᕕᔾᔪᐊᕆᐊᖅᑐᓂᐊᖅᑐᑦ 

ᐱᓕᒻᒪᖅᓴᕆᐊᖅᑐᑎᓪᓗᒋᑦ. 

 

ᐊᒻᒪᓗᑦᑕᐅᖅ ᓱᕈᓯᑯᓪᓗᓂᑦ 

ᐱᓐᖑᐊᖅᑎᑦᑎᓚᐅᕐᒥᔪᑦ. ᑖᒃᑯᐊ ᑮᓇᐅᔭᓂᑦ 

ᐱᕈᖅᓴᐃᓚᐅᕐᒪᑕ ᐊᕿᔨᐅᔪᑦ ᐅᐸᒍᓐᓇᖅᓯᓚᐅᖅᑐᑦ 

ᐊᕿᔭᖅᑐᖅᑐᑎ ᐊᑭᑦᑐᕋᐅᑎᓪᓗᑎᑦ ᔨᐊᓗᓇᐃᕝᒥ 

ᑭᓯᐊᓂᓕ ᐊᕿᓂᐅᑉ ᐊᓯᐊᓂ ᐃᓕᑉᐹᓪᓕᓚᐅᕐᒥᔪᑦ  

ᐃᖅᑲᓇᐃᔭᖃᑎᒌᓐᓂᕐᒥᑦ, ᐊᑕᐅᓯᕐᒧᑦ 

ᑐᕌᒐᒃᓴᖃᕐᓗᑎ ᑕᐃᒪᓐᓇ ᓴᕕᕋᔭᑦᑖᓂᕐᒥᑦ 

ᓵᓚᒃᓴᐅᓯᐊᓂᕐᒥᑦ ᐱᐅᓂᖅᓴᖅ. 

 

ᐅᐱᒋᕙᒃᑲ ᐊᖑᑎᓂᑦ ᐊᕿᔭᖅᑐᖃᖅᑕᓚᐅᖅᑐᑦ 

ᓯᕗᒧᐊᖅᑎᐊᖅᓯᒪᓂᑰᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ. ᒥᔅᑕ 

ᐃᓄᒃ. 

  

ᒪᓕᒐᓕᐅᖅᑎᐅᑉ ᐅᖃᐅᓯᖓ 084 - 4(2): 

2014-ᒥ ᐃᓕᓴᐃᔨᒃᓴᐅᓂᕐᒧᑦ ᐃᓱᓕᒃᓯᔪᐃᑦ 

ᒥᑦᑎᒪᑕᓕᒻᒥᐅᑦ (ᐃᓄᒃ) 

 

ᐃᓄᒃ: ᐅᓪᓛᒃᑯᑦ ᐅᖃᖅᑏ. ᐅᑉᓛᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᖑᖃᑎᐊᓐᓄᐳᓪᓗ. 

ᐅᖃᖅᑏ, ᐃᓕᓐᓂᐊᕐᓂᖅ ᐱᒻᒪᕆᐊᓘᒻᒪᑦ ᐊᒻᒪᓗ 

ᖁᕕᐊᓇᖃᑦᑕᓚᖅᐳᖅ ᐃᓱᓕᕝᕕᖃᖏᒻᒪᑦ, 

ᑕᐅᕗᖓᓕᒫᖅ ᐃᓕᓐᓂᐊᕈᓐᓇᕋᓗᐊᕋᑦᑕ. ᒫᓐᓇ 

ᐃᓕᓐᓂᐊᕐᓂᖅ ᐃᓕᓐᓂᐊᑐᓪᓗ 

ᐱᔭᕇᖅᓯᕙᓪᓕᐊᑎᓪᓗᒋᑦ, ᐃᓱᒪᖃᑦᑕᕋᒪ ᐊᒻᒪᓗ 

ᐱᒃᑯᒍᓱᖃᑦᑕᕋᒪ 

ᐃᓕᓐᓂᐊᕆᐊᖅᓯᒪᒃᑲᓂᖅᑐᐊᓄᓐᓂᒃ ᐊᒻᒪᓗ 

ᐊᑦᑐᖅᑕᐅᖃᓯᐅᔾᔭᐅᓗᐊᖃᑦᑕᖅᐳᖓ 

ᓄᓇᖅᑲᑎᒃᑲᑦᑕᐅᖅ ᐃᓚᒋᔭᐅᑎᓪᓗᒋᑦ ᐊᒻᒪᓗ 

ᓇᓪᓕᒋᔭᒃᑲ, ᐊᒻᒪᓗ ᐱᖃᓐᓇᕆᔭᒃᑲ. 

 

ᐅᓪᓗᒥ ᑕᒻᒪᖏᒃᑯᒪ ᑕᐃᒃᑯᐊ ᐃᓕᓴᐃᔨᔅᓴᐅᓂᕐᒧᑦ 

ᐃᓕᓐᓂᐊᓂᕐᒧᑦ ᐱᔭᕇᖅᓯᓂᖅᑕᖃᕐᓂᐊᕐᒪᑦ ᑕᕝᕙᓂ 

ᐃᖃᓗᓐᓂ, ᑖᔅᓱᒧᖓ ᐅᖃᖅᑎ ᓂᓪᓕᐊᕐᔪᒍᒪᓪᓗᖓ. 

ᑕᐃᒃᑯᐊ ᐱᔭᕇᖅᓯᓂᐊᖅᑐᑦ ᐱᒃᑯᒋᑦᑕᖅᐸᑦᑎᒋᑦ, 

ᐱᒃᑯᒋᕙᑦᑎᒋᑦ ᓱᕈᓯᖁᑎᑦᑎᓂᑦ ᐸᖅᑭᖃᑕᐅᔪᒪᒐᔅᓯ. 

ᐱᒃᑯᒋᕙᑦᑎᒋᑦ ᓯᕗᓂᔅᓴᖃᕋᓱᐊᖅᑎᓪᓗᒋᑦ 

ᕿᑐᕐᖓᕗᑦ, ᐃᕐᖑᑕᕗᑦ, ᐃᓚᐅᖃᑕᐅᔪᒪᒐᔅᓯ. 

ᐱᒃᑯᒋᕙᑦᑎᒋᑦ, ᖁᓱᖏᑦᑎᐊᕋᔅᓯ 

ᓱᕈᓯᓕᕆᔭᕆᐊᔅᓴᖅ, ᐅᓄᖅᑐᐊᓘᑎᓪᓗᑕ 

ᓱᕈᓯᓕᕆᒍᓐᓇᖏᑦᑐᒍ. ᐅᓪᓗᒥ ᐅᖃᐅᑎᔪᒪᕙᔅᓯ 

ᓄᓇᖅᑲᑎᔅᓯᓐᓂ ᐱᒃᑯᒋᕙᐅᕗᓯ. ᐊᖓᔪᖅᑳᓯᓐᓂᑦ 

ᐱᒃᑯᒋᔭᐅᕗᓯ. ᓄᓇᕗᒻᒥᐅᓂᑦ ᐱᒃᑯᒋᔭᐅᕗᓯ, 

ᐃᓕᔅᓯᓐᓂ ᒥᒃᓕᓕᓚᐅᖅᓯᒪᑦᑕᐃᓕᒋᑦᑎ. 

ᐃᓚᐅᖃᑕᐅᑦᑎᐊᖁᕙᑦᑎᒋᑦ ᐃᓕᓐᓂᐊᑎᑦᑎᓂᐅᑉ 

ᐃᓗᐊᓂ, ᓄᓇᕗᑦᒥᐅᓂᒃ. 



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥᓗ ᐅᖃᖅᑏ, ᓄᓇᖅᑲᑏᒃᑲᑦᑕᐅ ᒪᕐᕉᒃ 

ᐃᓕᓴᕆᔪᒪᓗᐊᓐᖑᐊᖅᑖᒃᑲ. ᐃᓚᓄᐊᕐ ᐋᕆᐊᖅ, 

ᐊᒻᒪᓗ ᐅᓖᐸ ᐆᑦᑐᕙᒃ. ᒥᑦᑎᒪᑕᓕᒻᒥᐅᓂᑦ 

ᐱᒃᑯᒋᔭᐅᕗᓯᒃ, ᐃᓚᔅᓯᓐᓂᐅᒃ ᐱᒃᑯᒋᔭᐅᕗᓯ. 

ᐊᒻᒪᑦᑕᐅᖅ ᐱᖃᓐᓇᕆᔭᒻᒪᕆᐊᓗᒻᒪ ᐸᓂᖓ, ᓕᓐ 

ᕿᓚᕝᕙᖅ, ᐱᒃᑯᒋᔭᐅᕗᑎᑦᑕᐅᖅ. ᖁᔭᓐᓇᒦᖑᔪᓯ 

ᐊᒃᓱᕈᖅᓯᒪᒐᔅᓯ, 

ᐊᒃᓱᕈᕐᓇᖅᑐᒃᑰᖃᑦᑕᕋᓗᐊᖅᑎᓪᓗᓯ. 

 

ᐊᒻᒪᓗ ᓕᓐ ᐅᖃᐅᑎᔪᒪᓪᓗᑎᑦ, ᐊᑖᑕᕕ, 

ᐊᓈᓇᕕᓪᓗ ᐱᒃᑯᒋᓪᓚᕆᑦᑖᓗᒋᒐᓗᐊᖅᐹᑎᑦ, 

ᑭᓯᐊᓂ ᓯᓚ ᐱᓪᓗᒍ ᒫᓃᑦᑐᓐᓇᓚᐅᓐᖏᒻᒪᑎᒃ. 

ᐅᓪᓗᒥᐊ ᐅᓪᓗᖃᑦᑎᐊᕐᓂᐊᖅᐳᓯ. 

 

ᐊᒻᒪᓗ ᓂᕆᐅᑉᐳᒍᑦ ᕿᑐᕐᖓᕆᔭᕗᑦ, ᐃᕐᖑᑕᕗᓪᓗ 

ᐃᓚᐅᓕᖅᑎᓪᓗᓯ, ᐃᓕᓴᐃᔨᑦᑎᐊᕙᖃᒃᑲᓐᓂᕈᒫᒪᑕ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑕᐃᒪ 

ᓇᓗᓇᐃᕌᕐᔪᓪᓗᖓ (ᑐᓵᔨᑎᒍᑦ) ᑖᓐᓇ 

ᑲᑎᒪᔨᐅᖃᑎᒋᔭᖅᐳᑦ ᖁᑦᑎᖅᑐᕐᒥᐅᑕᖅ. ᐃᒻᒪᓇ 

ᐱᔾᔪᑎᖃᕐᒪᑦ ᐃᒻᒥᓄᑦ ᐱᔾᔪᑎᖃᖅᑐᒥᑦ, ᑕᐃᒪᓐᓇ 

ᑕᕝᕙᓃᔾᔮᓐᖏᑦᑐᖅ ᑲᑎᒪᕕᐅᑉ ᐃᓗᐊᓂ. ᑖᓐᓇ 

ᐃᓕᓴᕆᔭᐅᖁᓪᓗᒍ. 

 

5. ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᐃᓄᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᑎᑎᕋᕋᓱᑦᑕᒃᑲ 

ᓱᒃᑲᐃᓗᐊᓕᕐᒪᑕ. 

 

ᐅᖃᖅᑎ, ᖁᕕᐊᓱᑉᐳᖓ ᑕᕝᕙᓂ ᐃᓕᓴᖅᓯᔪᓐᓇᕋᒪ 

ᑖᒃᑯᐊ ᓄᓇᓕᓐᓃᖔᖅᓯᒪᔫᒃ, ᒪᐃᔭᒋᔭᐅᔪᖅ 

ᑲᖏᖅᑐᒑᐱᒻᒥᐅᑦ, ᔨᐅᕆ ᓈᑕᓇᐃ, ᐊᒻᒪᓗ ᒪᐃᔭᐅᑉ  

ᑐᖏᓕᐊ ᕿᑭᖅᑕᕐᔪᐊᕐᒥ ᓯᑏᕕ ᐊᐅᓚᕿᐊᖅ. 

ᑐᓐᖓᓱᒋᑦᑎ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦᑎ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐸᓐᓂᖅᑑᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. 

ᓯᕗᓕᐅᖅᑖᓗᒋᕋᑖᕐᖓᖔᓯᑦ ᓄᑲᔅᓴᑯᓗᒻᒪ. 

ᑕᐃᒃᑯᐊᑦᑕᐅᖅ ᑕᐃᔪᒪᒋᓪᓗᒋ ᐃᓪᓗᐊᕐᔪᒐ, ᓯᑏᕕ 

ᑭᓴᖅ ᐊᐅᓚᕿᐊᖅ, ᑐᓐᖓᓱᖁᓪᓗᒍ 

ᐃᓕᓴᕆᔭᐅᖁᓪᓗᒍᓗ. ᐊᒻᒪᓗ ᖃᖏᐊᕋ ᔨᐅᕆ 

ᓈᑕᓇᐃ, ᐃᓕᓴᕆᔭᐅᖁᑦᑎᐊᖅᑐᒋᑦ ᑕᕝᕙᓂ 

ᐳᓛᕐᓂᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕐᕕᒻᒧᑦ. ᑲᑎᒪᒃᔪᑎᔅᓴᑎᓐᓄᑦ ᐅᑎᕐᓗᑕ. 

ᑲᑎᒪᒃᔪᑎᒃᓴᕗᑦ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 126 - 4(2): ᐃᖃᓗᐃᑦ ᓯᓚᖓᑕ 

ᐊᓂᖅᑎᕈᑕᐅᔫᑉ ᐱᐅᔫᓂᖓ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐅᖃᓚᐅᕐᕋᒪ ᐅᖃᖅᑎ, ᑕᐃᒪᓐᓇ 

ᐊᐱᖅᓱᒃᑲᓐᓂᕈᒪᒐᒪ ᑖᒃᑯᐊ ᐋᓐᓂᐊᓂᕐᒧᑦ 

ᐱᐅᓐᖏᑦᑐᓂᑦ ᐱᔾᔪᑎᒋᓪᓗᒋᑦ, ᐊᑦᑕᕐᕕᒃ ᑕᐃᓐᓇ 

ᐃᖃᓗᓐᓂ ᐃᑯᐊᓛᖅᑐᖅ ᐱᓪᓗᒍ. ᑕᐃᒪᓐᓇ 

ᒥᓂᔅᑕᐃᑦ ᐊᐱᖅᓱᕈᓘᔭᖅᓯᒪᒐᓗᐊᕋᒃᑯ. 

 

ᐃᑉᐸᔅᓴᖅ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕ ᐅᖃᓚᐅᕐᒪᑦ ᐊᕙᑎᓕᕆᔨᒃᑯᓪᓗ 

ᐱᓕᕆᐊᖃᕐᒪᑦ ᑖᒃᑯᓂᖓ ᐳᔪᒐᓚᓐᓂᑦ 

ᐋᓐᓂᐊᕐᓇᖅᑐᓂᓪᓗ. ᑕᐃᒪᓐᓇ ᐃᑉᐸᔅᓴᖅ  

ᐊᐱᖅᑯᑎᖃᓚᐅᕋᒪ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ ᐅᖃᓚᐅᕐᒪᑦ ᒫᓐᓇᒃᑯᑦ ᓱᓕ 

ᑐᓴᒐᒃᓴᖅᑕᖃᓐᖏᒻᒪᑕ ᖃᖓ ᐆᑦᑐᖅᑕᐅᔪᒫᕐᒪᖔᖅ 

ᐱᐅᓂᖓ. 

 

ᐊᓂᖅᓵᕈᑕᐅᖃᑦᑕᖅᑐᖅ ᖃᖓ 

ᖃᐅᔨᓴᖅᑕᐅᓂᐊᕐᒪᖔᖅ ᐃᑉᐸᔅᓴᖅ. ᑖᓐᓇᖃᐃ 

ᑭᐅᒍᓐᓇᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐃᓛᒃ ᑕᐃᒪ ᑖᒃᑯᐊ ᐊᕙᑎᓕᕆᔨᒃᑯᑦ 

ᑕᒪᔅᓱᒧᖓ ᓯᓚᒧᑦ ᖃᐅᔨᓴᕈᑎᒥᑦ 

ᐊᓂᖅᑎᕆᔭᑦᑎᓐᓄᑦ ᖃᐅᔨᓴᕈᑎᒥᑦ ᐱᑕᓕᒃ ᑕᒪᓐᓇ 

ᐊᓂᖅᑎᕆᔭᕗᑦ ᖃᓄᐃᒻᒪᖔᖅ ᖃᐅᔨᓴᕈᑎ. ᑖᓐᓇ 

ᑭᓯᐊᓂ ᑕᕝᕙᓐᖓᓪᓕ ᓄᓇᓕᓐᓃᓐᖔᖅᑐᒥᑦ 

ᐅᕙᓐᖓᑦ ᓄᓇᓖᑦ ᐃᓗᐊᓃᓐᖔᖅᑐᒥᑦ 

ᖃᐅᔨᓴᕈᓐᓇᕐᖓᑦ ᖃᐅᔨᓴᕈᑎᒐᓗᐊᕗᑦ, ᓴᓂᒃᑯᕕᒻᒥ 

ᐅᕝᕙᓘᓐᓃᑦ ᐊᑦᑕᕕᒻᒥᑦ ᐃᑭᓕᖅᑐᒥᑦ 

ᖃᐅᔨᓴᕈᑕᐅᓐᖏᒥᒻᒪᑦ. ᒫᓐᓇ ᐅᖃᕈᓐᓇᖅᑐᖓ 

ᑖᔅᓱᒥᖓ.  

 

ᐊᒻᒪᓗ ᑕᒪᓐᓇ ᖃᓄᖅᑑᖅᑕᐅᕙᓪᓕᐊᓂᖓ 

ᐃᓚᒃᑲᓂᐊᕐᔪᒍᒪᓪᓗᒍ, ᑖᒃᑯᐊ ᐊᕙᑎᓕᕆᔨᒃᑯᑦ 

ᑖᒃᑯᓂᖓ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᖃᓂᒪᓐᓇᖏᑦᑐᓕᕆᔨᖏᓐᓂᑦ ᐱᓕᕆᖃᑎᖃᖅᑐᒍᑦ 

ᒫᓐᓇᐅᔪᖅ ᑕᒪᓐᓇ ᓯᓚ ᖃᐅᔨᓴᖅᑕᐅᒍᓐᓇᖁᓪᓗᒍ. 

ᑕᐃᒪ ᖃᐅᔨᓴᕈᑎᐅᒍᓐᓇᖅᑐᒥᑦ ᑕᒪᔅᓱᒧᖓ 

ᐱᓗᐊᖅᑐᒥᑦ ᐊᑦᑕᕐᕕᒻᒧᑦ ᐃᑭᑦᑐᒥᑦ ᐳᔪᕐᓘᔪᒥᑦ 

ᐱᔪᒥᒃ ᖃᐅᔨᓴᕈᑎᔅᓴᒥᑦ ᐅᑕᖅᑭᔪᒍᑦ ᒫᓐᓇᐅᔪᖅ 

ᑖᒃᑯᓇᓐᖓᑦ ᑲᓇᑕᐅᑉ ᒐᕙᒪᒃᑯᖏᑕ 

ᖃᓂᒪᓐᓇᖏᑦᑐᓕᕆᔨᖏᓐᓂᑦ. ᒫᓐᓇ ᑕᒪᔅᓱᒥᖓ 

ᐅᖃᕈᓐᓇᕋᓗᐊᖅᑐᖓ, ᐅᖃᖅᑎᑦᑎᔩ ᑕᕝᕙᓂ 

ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᒥᓂᔅᑕ ᒪᐃᒃ ᐅᖃᑦᑎᐊᕐᒪᑦ 

ᐊᒻᒪᓗᑦᑕᐅᖅ ᐃᒪᓐᓇ ᐊᐱᖅᑯᑎᔅᓴᖃᕋᓗᐊᖅᑐᖓ 

ᑭᐅᔾᔪᑎᒋᔭᖓᓂ ᐅᖃᓚᐅᕐᒪᑦ, ᐅᖃᖅᑲᐅᒻᒪᑦ 

ᐅᑕᖅᑭᒻᒪᑕᒍᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᖃᐅᔨᓴᕐᓂᐊᖅᑐᓂᒃ. ᐊᔅᓱᕈᖁᕙᕋ ᑎᓕᐅᕈᒪᓪᓗᒍ 

ᑖᒃᑯᐊ ᑕᕝᕗᖓᑲᐅᑎᒋᔪᓐᓇᖁᓪᓗᒋᑦ, ᒥᓂᔅᑕ 

ᐅᖃᕈᓐᓇᖅᐹ ᑕᐃᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᖓ 

ᐃᖃᓗᓐᓅᕐᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛᒃ ᑕᒪᓐᓇ ᐃᖃᓗᓐᓂ ᐊᑦᑕᕐᕕᐅᔪᖅ 

ᐃᑯᐊᓚᓂᖓ ᐱᔾᔪᑎᒋᓪᓗᒍ ᐊᕙᑎᒥᑦ 

ᖁᔭᓐᓇᒦᕈᒪᔪᖓ ᐊᓄᕌᖅᐸᒻᒪᑦ ᐅᐊᓐᓇᕐᒥᓪᓗ 

ᓂᒋᕐᒥᓪᓗ, ᑕᒪᐅᖓ ᓄᓇᓕᓐᓄᑦ ᓵᓐᖓᖃᑦᑕᖏᒻᒪᑦ, 

ᐊᓄᕆ ᓇᒻᒥᓂᖅ ᐱᓕᕆᐅᔮᕐᔪᒥᒻᒪᑦᒪ ᐃᓛᓐᓂᒃᑯᑦ 

ᑕᒪᐅᖓ ᓄᓇᓕᓐᓄᑦ ᑐᕌᑲᐃᓐᓇᖅᐸᑦᑑᒐᓗᐊᖅ.  

 

ᐃᓛᒃ ᑖᓐᓇ ᐅᖃᐅᓯᕆᕋᑖᖅᑕᕋᓕ ᑕᒪᓐᓇ 

ᐱᔾᔪᑎᒋᓪᓗᒍ ᖃᐅᔨᓴᕈᑎᔅᓴᔭ ᑕᐃᓐᓇ ᑕᒫᓂ 

ᐱᓇᓱᐊᕈᓯᐅᓂᐊᖅᑐᒥ ᑕᒪᓐᓇ 

ᓇᓗᓇᕈᓐᓃᑲᓐᓂᖁᒻᒥᔭᕋᓗᐊᕋᑦᑕᐅᖅ ᐊᒻᒪᓗ 

ᓂᕆᐅᑦᑐᑕ ᑲᓇᑕᒥ ᖃᓂᒪᓐᓇᖏᑦᑐᓕᕆᔨᖏᓐᓂᑦ 

ᑕᒪᔅᓱᒥᖓ ᑕᐃᒪᐃᓕᖓᔪᒥᑦ 

ᐱᓇᓱᐊᕈᓯᐅᓂᐊᖅᑐᒥᑦ ᑕᒪᓐᓇ ᐱᓪᓗᒍ 

ᑐᓴᕐᓂᐊᖅᑐᒋᔪᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓂᕆᐅᒋᓂᐊᖅᐸᒃᑲ ᒥᓂᔅᑕ ᖃᖓ 

ᑎᑭᑎᑦᑎᓂᐊᕐᒪᖔᖅ ᑖᒃᑯᓂᖓ, ᑖᒃᑯᐊ 

ᓂᕈᐊᖅᑎᒃᑲ ᐊᓂᖅᓵᖅᑐᕐᓂᕆᔭᖏᑦ 

ᐅᓗᕆᐊᓇᓐᖏᒃᑲᓗᐊᕐᒪᖔᑕ ᖃᐅᔨᒍᓐᓇᖁᓪᓗᒋᑦ. 

 

ᐃᑉᐸᒃᓴᖅ ᑐᓴᖅᑎᑕᐅᓚᐅᕋᑦᑕ ᑕᐃᒪᐃᑦᑐᓂᑦ 

ᐋᖅᑭᔅᓰᓂᐊᕐᒪᑕ ᖃᐅᔨᓴᕈᑎᔅᓴᓂᑦ. ᒥᓂᔅᑕ 

ᐊᐱᕆᔪᒪᔭᕋ ᐊᕙᑎᓕᕆᔨᒃᑯᓐᓄᑦ ᑕᒪᓐᓇ 

ᖃᐅᔨᓴᕈᑎᐅᔪᖅ ᓄᓇᕗᑦ ᒐᕙᒪᒃᑯᓐᓂ 

ᐱᑕᖃᕐᒪᖔᖅ, ᐊᒻᒪᓗ ᓱᒻᒪᒃᑭᐊᖅ  

ᐋᖅᑭᓱᖅᑕᐅᓐᖏᓚᑦ ᐊᒻᒪᓗ ᓱᒻᒪᑦ ᐊᑯᓂᐊᓗᒃ 

ᑕᒪᓐᓇ ᐱᓕᕆᐊᕆᔭᐅᒐᓱᑉᐸᑭᐊᖅ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇᐃᓛᒃ ᐅᖃᖃᑖᕋᒃᑯ ᑕᐃᒪ ᑖᒃᑯᐊ 

ᒐᕙᒪᑐᖃᒃᑯᓐᓃᖔᖅᓯᒪᔪᐃᑦ 

ᖃᓂᒪᓇᓐᖏᑦᑐᓕᕆᔨᒃᑯᖏᑦ ᑕᒪᒃᑯᓂᖓ ᑲᒪᒻᒪᑕ 

ᐊᒻᒪᓗ ᒫᓐᓇ ᐱᓕᕆᖃᑎᒋᓇᓱᐊᖅᑐᑎᒍ ᑕᒪᓐᓇ 

ᖃᐅᔨᒪᔭᐅᑦᑎᐊᕆᐊᖃᕐᓂᖓ ᑕᒫᓂ ᐃᖃᓗᓐᓂ 

ᐃᖃᓗᒻᒥᐅᓪᓗ ᐱᓗᐊᖅᑐᒥᒃ. ᑕᐃᒃᑯᐊ ᐅᑕᖅᑭᔭᕗᑦ 

ᖃᐅᔨᓴᕈᑏᑦ ᐅᖃᐅᓯᕆᖃᑖᖅᑕᒪ ᐃᓚᒋᒻᒪᒍ ᑖᕙᓂ 

ᐱᓇᓱᐊᕈᓯᐅᓂᐊᖅᑐᒥ ᑖᓐᓇ 

ᓇᓗᓇᐃᑦᑎᐊᒃᑲᓐᓂᕈᓐᓇᕐᓂᐊᖅᑕᕋ ᑭᓯᐊᓂ 

ᐊᐱᖅᑯᑎᒋᔭᖓ ᒪᓕᓪᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐊᖕᓇᑲᖅ. 

 

ᐊᐱᖅᑯᑦ 127 - 4(2): ᐋᓐᓂᐊᓯᐅᖅᑎᐅᓂᖅ 

ᓄᓇᕗᒻᒥ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᐱᖅᑯᑎᖃᖅᑐᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᑕᒫᖅᑕᖅᑐᒥᒃ 

ᐋᓐᓂᐊᓯᐅᖅᑎᖃᕆᐊᖃᕐᓂᖓ ᐊᓯᒃᑲᓐᓂᐊᓂᓪᓗ 

ᐋᓐᓂᐊᖅᑐᓕᕆᔨᓪᓚᑦᑖᖑᔪᓂᓪᓗ 

ᐱᔭᕆᐊᑐᕆᔭᐅᕙᒃᑭᕗᑦ ᐊᓯᖏᓐᓂ 

ᒐᕙᒪᖃᕐᕕᐅᔪᓄᑦ ᑲᓇᑕᒥ. ᑕᒪᒃᑯᐊ ᑕᒫᓂ 

ᐋᓐᓂᐊᓯᐅᖅᑏᑦ ᐃᖅᑲᓇᐃᔭᕈᒪᓕᖅᑎᑕᐅᖁᓪᓗᒋᑦ 

ᐊᒃᓱᕈᒃᑲᓐᓂᕆᐊᖃᖅᑐᒍᑦ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᑕᒪᒃᑯᓂᖓ 

ᐋᓐᓂᐊᖅᑎᒃᓴᖅᓯᐅᕈᑎᒋᕙᒃᑕᒥᓂᑦ 

ᑕᒫᓃᖏᓐᓇᖅᑎᑦᑎᓂᕐᒧᓪᓗ ᐸᕐᓇᐅᑎᖓᓂᒃ 

ᐅᓂᒃᑳᕆᓗᒋᓪᓗ ᓄᑖᑦ ᐃᑲᔫᑎᒃᓴᐃᑦ 

ᐱᔪᒪᓕᕈᑎᒃᓴᐃᓪᓗ ᐃᓱᒪᒋᔭᐅᕙᓪᓕᐊᓕᕐᒪᖔᑕ. 

ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᖁᔭᓐᓇᒦᖅᑐᒍ ᑖᓐᓇ ᐃᖃᓗᐃᑦ-ᓂᐊᖁᓐᖒᖅ 

ᒪᓕᒐᓕᐅᖅᑎᖓ ᐊᐱᖅᑯᑎᖃᕐᒪᑦ ᑕᒪᑐᒥᖓ. ᑖᒃᑯᐊ 

ᐸᕐᓇᐅᑎᒃ ᓯᕗᒧᑦ ᖃᓄᐃᒍᑎᐅᒍᒪᓚᐅᖅᓯᒪᔪᐃᑦ 

ᐃᓱᓕᓐᓂᖃᔪᒻᒪᑦ 2012. ᑕᐃᒪᓐᖓᓂᒃ 2008 

ᐊᕐᕌᒍᓂᒃ ᑕᓪᓕᒪᓂᒃ ᑕᐃᓐᓇ ᐋᖅᑭᒃᑕᐅᓯᒪᔪᒻᒪᑦ. 

ᓇᓗᓇᕈᓐᓃᔪᔪᖅ ᐋᖅᑭᑦᑕᐅᓯᒪᑎᓪᓗᒍ 

ᐃᖅᑲᓇᐃᔭᖅᑎᑖᕐᓂᖅᓴᐅᓚᐅᖅᑐᒍᑦ 

ᑕᒫᓃᖏᓐᓇᕈᒪᔪᓂᑦ ᐋᓐᓂᐊᓯᐅᖅᑎᓂᑦ. ᒫᓐᓇ 

ᕿᒥᕐᕈᓇᑉᐸᓪᓕᐊᓯᒪᔪᒍᑦ ᑖᓐ 

ᐋᓐᓂᐊᓯᐅᖅᑎᔅᓴᖅᓯᐅᕐᓂᖅ 

ᑕᒫᓃᖏᓐᓇᖅᑎᑦᑎᓂᕐᒧᑦ ᐸᕐᓇᐅᑎᒃ ᐊᒻᒪ ᑭᓱ 

ᐊᑲᐅᔾᔪᑎᐅᓚᐅᕐᒪᖔᑕ ᑕᕝᕙᓂ ᒫᓐᓇ 

ᐱᓕᕆᐊᖑᔪᐃᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑖ ᑭᐅᔾᔪᑎᓐᓄᑦ. ᐅᖃᖅᑏ, 

ᐃᓕᓴᕆᔭᕋ ᐊᔾᔨᒌᓐᖏᑦᑐᓂᑦ 

ᐱᓕᕆᐊᖃᖃᑦᑕᖅᓯᒪᓚᐅᕐᒪᑕ ᑕᒪᑐᒥᖓ 

ᐃᖅᑲᓇᐃᔭᖅᑎᑦᑎᓂᕐᒥᒃ ᑖᕗᖓᓕᒫᖅ 

ᐊᑯᓂᐅᔪᒧᓪᓗ ᐋᓐᓂᐊᖅᓯᐅᑎᒐᔭᖅᑐᓂᑦ ᓄᓇᕗᒻᒥ. 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᔅᓯᓂᑦ ᑕᒫᖅᑕᖅᑐᓂᑦ 

ᐋᓐᓂᐊᓯᐅᖅᑎᑖᖅᓯᒪᓕᕐᒪᖔᑕ 

ᐋᓐᓂᐊᓯᐅᖅᑎᐅᓚᐅᐱᓪᓚᑦᑐᓂᓪᓗ ᐊᒻᒪᓗ 

ᑎᑭᑎᑕᐅᓯᒪᔪᓂᑦ ᓄᓇᕗᒻᒥ ᒫᓐᓇ ᓴᓇᔪᓂᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᖁᔭᓐᓇᒦᖅᑐᒍ ᑖᓐᓇ ᒪᓕᒐᓕᐅᖅᑎᐅᔪᖅ ᑕᒪᑐᒥᖓ 

ᐊᐱᖅᓱᕐᒪᑦ. ᑕᒫᓃᓛᒃ ᒫᓐᓇ ᐃᖅᑲᓇᐃᔭᖅᑐᐃᑦ 

ᐋᓐᓂᐊᓯᐅᖅᑏᑦ ᐃᓐᓄᒃᑕᐅᓯᒪᓂᐅᔪᐃᑦ 69.17 

ᐳᓴᒻᒦᑦᑐᖅ. ᑖᒃᑯᐊ ᐃᖅᑲᓇᐃᔭᐃᓐᓇᕋᔭᖅᑐᐃᑦ 

ᐋᓐᓂᐊᓯᐅᖅᑏᑦ ᓄᓇᕗᓕᒫᒥ ᑕᑯᓐᓈᕈᑦᑎᒍ 

ᑕᒫᓂᖃᐃ ᓈᔪᐃᑦ ᐋᓐᓂᐊᓯᐅᖅᑏᑦ 279-

ᖑᒐᔭᖅᑐᑦ. ᒫᓐᓇ ᐃᖅᑲᓇᐃᔭᐃᓐᓇᖅᑐᑦ 193-ᒦᑦᑐᑦ 

ᐊᒻᒪᓗᑦᑕᐅᖅ ᐃᖅᑲᐃᔭᑲᐃᓐᓇᖅᑐᐃᑦ 79-ᒦᑦᑐᑎᑦ. 

ᑕᒪᒃᑯᐊᓗ ᐊᓯᐊᒍᑦ, ᐋᓐᓂᐊᓯᐅᖅᑎᐅᖃᑦᑕᖅᑐᑦ 

Agency Nurses-ᖑᓂᕋᖅᑕᐅᔪᐃᑦ ᑕᒫᓂ 39-

ᖑᓪᓗᑎᑦ ᑕᒫᓂ. 



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑕᐃᒪᐃᓕᖓᔪᑦ ᒫᓐᓇ. ᐊᒻᒪᑦᑕᐅᖅ 

ᖁᕕᐊᑦᑐᖓ ᒫᓐᓇ ᐃᓕᓐᓂᐊᕌᓂᓚᖓᔪᐃᑦ 

ᐋᓐᓂᐊᓯᐅᖅᑎᐅᔪᐱᑦ ᒪᕐᕉᒃ, ᒫᓐᓇ ᐊᒻᒧᐊᓕᖅᐸᑦ, 

ᐊᐱᒋᑦᑎᐊᕐᒪᔮᒃᑲ ᐋᓐᓂᐊᓯᐅᖅᑎᐅᓂᕐᒧᑦ 

ᐃᓕᓐᓂᐊᕌᓂᓚᖓᔫᒃ. ᑖᒃᑯᐊ ᑕᐃᔮᓐ ᐃᔭᒍ, ᑖᖅᓯ 

ᒪᐃᓴᓐ, ᑕᒃᑯᐊ ᖁᕕᐊᒋᑦᑎᐊᖅᑕᕗᑦ 

ᐃᓕᓐᓂᐊᕌᓂᓚᖓᒻᒪᑎ. ᓇᑯᕐᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪ 

ᖁᔭᒋᕙᕋ ᑖᓐᓇ ᒥᓂᔅᑕ ᑕᐃᒪᓐᓇ ᑭᐅᒻᒪᑦ ᐊᒻᒪ 

ᑕᐃᒃᑯᐊᑦᑕᐅᖅ ᖁᕕᐊᒋᖃᑕᐅᕙᒃᑲ, 

ᐃᓕᓐᓂᐊᒐᓂᓕᕐᓂᒪ ᒪᕐᕉᒃ. 

 

ᑕᐃᒪ ᐅᖃᖅᑏ, ᖃᐅᔨᒪᔪᖓ ᑕᒪᒃᑯᐊ ᐅᑭᐅᑦ 

ᐊᓪᓚᓐᖑᓯᒪᓕᕐᒪᑕ. ᑕᐃᒪ 

ᐊᑭᓖᔪᕐᔪᐊᒻᒪᕆᐊᓘᕙᒃᑲᑦᑕ ᒐᕙᒪᐅᓪᓗᑕ 

ᕿᓂᖅᑎᑦᑎᓪᓗᑕ ᐃᖅᑲᓇᐃᔭᖅᑐᒃᓴᓂᒃ. ᑕᐃᒪᖃᐃ 

ᐊᔪᕐᓇᖏᓐᓂᖅᓴᒥᑦ, ᓇᓗᓇᓐᖏᓐᓂᖅᓴᒥᑦ 

ᐱᔪᓐᓇᕋᓗᐊᖅᑰᕋᑦᑕ. ᑕᐃᒪ ᐊᓈᓇᒪ 

ᐅᖃᐅᑎᓚᐅᖅᓯᒪᒻᒪᖓᓕ, 1950-ᕋᓗᒻᒥᑦ 

ᐸᓐᓂᖅᑑᒨᕋᑦᑕ ᑕᐃᑲᓂ, ᐃᖅᑲᓇᐃᔭᕆᐊᖅᑐᓂ 

ᐋᓐᓂᐊᕐᕕᐊᓂ, ᑕᐃᒪ ᑐᓐᖓᓱᑦᑎᑕᐅᓚᐅᖅᓯᒪᒐᒪ, 

ᐃᓛᒃ ᐊᓈᓇᑦᑎᐊᕋ, ᐊᓈᓇᒪ. ᑕᐃᒪ 

ᑲᒪᒋᓂᐊᕐᓂᕋᓚᐅᖅᓯᒪᒻᒪᒍ ᑖᓐᓇ ᑕᒫᓂ, ᑕᐃᒪ 

ᑐᓐᖓᓵᖅᑕᐅᕐᔪᐊᓚᐅᖅᓯᒪᒻᒪᑦ. ᑕᒫᓂ ᐃᓄᐃᑦ 

ᐃᓅᓯᖏᓐᓂᑦ ᑕᐃᑲᓂ ᐸᓐᓂᖅᑑᒥᐅᓂ 

ᐃᓅᖃᑎᖃᑦᑎᐊᕈᓐᓇᓚᐅᖅᑐᖅ. ᐊᒻᒪ 

ᑕᐃᒪᓐᖓᓕᒫᖅ ᑕᐃᒪ ᓄᓇᕘᒦᖏᓐᓇᓕᕐᒪᑦ. 

 

ᑕᐃᒪ ᑖᒃᑯᐊ ᒥᓂᔅᑕ ᓇᓗᓇᐃᖅᓯᒍᓐᓇᖅᐸᑦ ᑖᒃᑯᐊ, 

Department-ᒋᔭᖏᑦ ᐃᑲᔪᖅᑐᐃᓯᒪᒻᒪᖔᑕ ᐊᑐᓂ 

ᐃᓄᓐᓂ, ᐊᒻᒪ ᑐᓐᖓᓵᖃᑦᑕᕐᒪᖔᑕ ᓄᓇᓕᓐᓂ 

ᓄᓇᓕᒻᒥᐅᑦ, ᐋᓐᓂᐊᓲᖅᑏᑦ ᑕᒫᓂ ᑎᑭᒃᑳᖓᑕ 

ᓄᓇᓕᓐᓄᑦ, ᐃᖅᑲᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐊᒻᒪ ᖁᔭᓐᓇᒦᖅᑐᒍ ᑖᓐᓇ 

ᓂᐊᖁᓐᖔᒧᑦ ᒪᓕᒐᓕᐅᖅᑎᐅᔪᖅ. ᑕᕝᕙᓂ 

ᐱᓕᕆᐊᖑᖑᔪᒥ, ᑕᐃᒪ ᖃᓄᖅ 

ᐋᖅᑭᒋᐊᕈᑎᒃᓴᐅᔪᓂᑦ ᐅᓄᖅᑑᔪᒻᒪᑕ 2007 – 

2012ᒧᑦ. ᑕᐃᒃᑯᐊ ᐃᖅᑲᓇᐃᔭᖃᑎᒋᔭᐅᓯᒪᔪᔪᐃᑦ 

ᐋᖅᑭᑦᑕᐅᓚᐅᖅᓯᒪᔪᑦ ᑕᐃᒪᓐᖓᓂᒃ, 

ᐋᓐᓂᐊᓯᐅᖅᑎᐅᔪᓂᑦ ᑕᐃᑲᓂ 

ᐃᖅᑲᓇᐃᔭᖅᑎᖅᓯᐅᖅᑎᐅᓂᐊᖅᑐᒥᒃ ᐊᒻᒪ ᑕᒫᓂ 

ᑕᒫᓃᖏᓐᓇᖁᓪᓗᒋᑦ 

ᐃᓕᓐᓂᐊᖅᑎᑕᐅᓂᖅᓴᐅᓂᕐᒧᓪᓗ ᑕᒪᓐᓇ 

ᐃᓱᒪᒋᔭᐅᒍᑎᐅᓪᓗᓂ ᐋᖅᑭᑦᑕᐅᓚᐅᖅᓯᒪᒻᒪᑦ. ᐊᒻᒪ 

ᒪᑯᓂᖓ Agency Nurses-ᖑᓂᕋᖅᑕᐅᕙᑦᑐᓂᒃ, 

ᐊᑐᓐᖏᓂᖅᓴᐅᕙᓪᓕᐊᒍᒪᓂᕐᒧᑦ ᑖᓐᓇ 

ᐋᖅᑭᒃᓱᖅᑕᐅᓚᐅᖅᓯᒪᔪᒻᒪᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓂᓪᓗ 

ᕿᒥᕐᕈᓇᖅᑕᐅᒍᒪᓪᓗᓂ. 

 

ᐊᐅᓪᓚᑲᑕᓗᐊᓐᖏᓂᖅᓴᐅᖁᓇᐅᓪᓗᑎᓪᓗ ᐊᓯᐊᓄᑦ 

ᓄᓇᓕᓐᓄᑦ ᑕᒪᓐᓇ ᐱᔾᔪᑕᐅᓪᓗᓂ. ᑕᐃᒪ ᑕᒪᓐᓇ 

ᓱᓕ ᐱᓕᕆᐊᖑᕙᓪᓕᐊᓂᕆᓂᐊᖅᑕᖓ 

ᑕᐃᒪᐃᑦᑐᖅ. ᑖᒃᑯᐊ Recommendations-

ᖑᓂᕋᖅᑕᐅᔪᐃᑦ ᑕᐃᑲᓐᖓ ᓴᖅᑭᑕᐅᓯᒪᔪᐃᑦ. ᓱᓕ 

ᑕᐃᑲᓂ ᖃᓄᖅ ᐋᖅᑭᒋᐊᕈᓐᓇᕐᒪᖔᑕ 

ᐃᖅᑲᓇᐃᔭᖅᑎᖃᕐᓂᖅᓴᐅᒍᒪᓗᓂ ᑕᕝᕙᓂ, ᑕᕝᕙᓂ 

ᓱᓕ ᐋᖅᑭᒃᓱᖅᑕᐅᕙᓪᓕᐊᒻᒪᑦ. 

 

(ᑐᓵᔨᑎᒍ) ᑖᒃᑯᐊ ᑕᐃᒪ ᖃᓄᖅ 

ᐃᖅᑲᓇᐃᔭᖅᑎᑖᖃᑦᑕᕐᓂᕐᒥᑦ ᐱᐅᓯᕙᓪᓕᐊᔪᑦ, 

ᐱᐅᓯᕙᓪᓕᐊᑎᒐᓱᐊᖅᑕᕗᑦ ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᖅᑎᑕᐅᒍᑎᒋᖃᑦᑕᖅᑕᖏᑦ. ᒫᓐᓇᐅᔪᕐᓗ 

ᐋᓐᓂᐊᖅᑐᓕᕆᔨᒃᑯᑦ ᓱᓕ ᐃᓱᒪᔅᓴᖅᓯᐅᖅᑐᑦ, 

ᑐᑭᓯᐊᓂᑦᑎᐊᕋᓱᑦᑐᑎᑦ ᖃᓄᐃᑦᑑᒻᒪᖔᑕ. 

ᖃᓄᐃᑦᑐᓂ ᓄᐃᑦᑎᒐᔭᕆᐊᔅᓴᖅ 

ᑕᒫᓃᖏᓐᓇᖃᑦᑕᕐᓂᖅᓴᐅᖁᓪᓗᒋᑦ, 

ᐱᓯᒪᐃᓐᓇᓂᖅᓴᐅᖃᑦᑕᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᑯᐊᖅ.  

ᐊᐱᖅᑯᑦ 128 - 4(2): ᓄᓇᕗᒻᒥ ᓂᖀᑦ 

ᐊᑭᖏᓐᓂᑦ ᖃᐅᔨᓴᐃᓂᖅ ᓂᕿᖃᑦᑎᐊᓂᕐᓗ 

(ᐋᑯᐊᖅ) 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑉᓛᒃᑯᑦ ᑕᒪᑉᓯ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᖑᖃᑎᒃᑲ ᐊᒻᒪ ᐅᖅᓱᖅᑑᕐᒥᐅᓄᑦ. 

 

ᐅᖃᖅᑏ, ᑕᐃᒪ ᐊᐱᕆᒍᒪᔪᖓ ᖃᑕᓐᖑᑎᓕᕇᑦ 

ᒥᓂᔅᑕᖓᓄᑦ. ᑕᐃᒪ ᐊᐃᑉᐱᕐᒥ 

ᓇᓗᓇᐃᖅᓯᓚᐅᖅᓯᒪᒻᒪᑦ ᐱᔭᕇᓚᐅᖅᓯᒪᒻᒪᑕᒎᖅ 

ᓂᕿᓕᕆᓂᕐᒥᑦ ᑳᖃᑦᑕᓂᕐᒥᓪᓗ ᖃᐅᔨᓴᕐᓂᖏᓐᓂ 

ᐊᑭᖏᓐᓂᓪᓗ ᑕᒫᓂᒎᖅ 132-ᓂ 

ᐆᑐᕋᐅᑎᖃᓚᐅᕐᒪᑕ ᓂᐅᕕᕐᕕᓗᑦᑖᓂᑦ 

ᓄᓇᓕᓗᑦᑖᓂᓗ ᓄᓇᕗᒻᒥ. 

 

ᑕᐃᒪ ᑖᓐᓇ ᒥᓂᔅᑕ ᖃᐅᔨᒪᒻᒪᑦ, ᑕᐃᒪ ᐊᒥᓱᓂᒃ 

ᐃᓛᒃ ᒪᒃᕈᐃᓗᐊᖑᒻᒪᑕ ᓂᐅᕕᕐᕖᑦ ᐊᒻᒪ ᑯᐊᐸᒃᑯᑦ. 

ᑕᐃᒪ ᐃᓚᖏᓪᓕ ᓂᐅᕕᕐᕕᕋᓛᖃᕋᓗᐊᕆᓪᓗ 

ᓂᕿᓂᑦ ᓂᐅᕕᐊᒡᓴᖃᓲᑦ. ᐃᓛᓐᓂ ᐊᓪᓛᑦ 

ᓄᓇᓕᓐᓂ ᒥᑭᓂᖅᓴᓂ ᐊᑭᓗᓐᓂᖅᓴᐅᕙᒻᒪᑕ. 

 

ᑕᐃᒪ ᐅᖃᐅᑎᔪᓐᓇᖅᐹᑎᒍᑦ ᖃᓄᖅ 

ᑐᑭᓯᓯᒪᓕᕐᒪᖔᑕ ᑖᒃᑯᐊ, ᖃᐅᔨᒪᓕᖅᐹᑦ 

ᓂᐅᕕᖅᑎᓄ, ᑯᐊᐸᒃᑯᓄᓪᓗ ᐊᑭᒋᔭᐅᕙᑦᑐᓂᑦ ᐊᒻᒪ 

ᓇᒻᒥᓂᕆᔭᐅᕙᑦᑐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᓂᕐᒧᑦ 

ᒥᓂᔅᑑᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐅᖅᓱᖅᑑᕐᒥᐅᑕᐅᑉ ᒪᓕᒐᓕᐅᖅᑎᐊ ᓂᖀᑦ 

ᓈᕼᐊᖅᑕᐅᓂᖏᓐᓄᑦ ᐊᐱᖅᓲᑎᖃᕐᒪᑦ. ᑖᒃᑯᐊ 

ᐃᓄᓕᕆᔨᒃᑯᑦ ᓇᒻᒥᓂᖅ ᓈᓴᐃᖏᒻᒪᑕ 

ᑮᓇᐅᔭᖃᖅᑎᑎᒻᒪᑕ ᓄᓇᕗᑦᑯ ᓈᓴᐃᔨᕐᔪᐊᖏᑦ 

ᓈᓴᐃᔪᑦ ᑕᐃᑉᑯᓂᖓ ᓂᕿᓂᑦ. ᓄᓇᓖᓪᓗ ᑕᒪᕐᒥ 

ᓂᕿᓂᑦ ᓂᐅᕕᐊᔅᓴᖃᖅᑐᑦ ᓈᒐᒐᐅᓪᓗᑎ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᑯᐊᖅ. 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᓴᖅᑭᑎᑦᑎᓚᐅᖅᓯᒪᒐᒪ 

ᐃᓱᒫᓗᒋᔭᕐᓂᑦ. ᑕᒫᓂ ᑲᓇᑕᒥ ᐅᑭᐅᖅ 

ᑲᑎᒪᓚᐅᖅᑎᓪᓗᑕ ᒫᑦᓯᐅᑎᓪᓗᒍ. ᐱᓗᐊᖅᑐᒥ 

ᑕᐃᒃᑯᐊ ᑲᓇᑕᒥ ᑲᒪᒋᔭᖏᓐᓄᑦ 

ᐊᑑᑎᖃᑦᑎᖃᕋᓗᐊᕐᒪᖔᑕ. 

 

ᑕᐃᒪ ᑖᒃᑯᐊ ᑲᓇᑕᒥ ᑲᑎᒪᔨᖏᑦ 

ᑲᑎᒪᑎᑦᓯᓂᐊᕐᒪᑕ ᑲᖏᖅᖠᓂᕐᒥᑦ ᐃᓄᓕᒫᓂᑦ 

ᐱᓇᓱᐊᕈᓯᐅᓂᐊᖅᑐᒥ ᑕᐃᒪ ᑕᐃᑲᓂ 

ᑐᑭᓯᓇᓱᓐᓂᐊᕐᒪᑕ ᖃᓄᖅ ᑕᒪᒃᑯᐊ 

ᐋᖅᑭᒋᐊᖅᑕᐅᑲᓐᓂᕈᓐᓇᔭᕐᒪᖔᑕ ᑲᓇᑕᒥᐅ 

ᐊᑭᓗᑎᑦᑎᒐᓱᐊᖅᑎᑦᑎᔨᖏᑦ. ᑖᒃᑯᐊᓕ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᓄᓇᕘᓕ ᒐᕙᒪᖓ 

ᖃᓄᐃᓘᕐᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᓂᕐᒧᑦ 

ᒥᓂᔅᑑᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᓐᓇ ᐅᖅᓱᖅᑑᑉ ᒪᓕᒐᓕᐅᖅᑎᐊ 

ᑐᑭᓯᓯᒪᒻᒪᑦ ᐃᒪᐅᓂᐊᕆᐊᑉᓴᑎᓐᓂ. ᑖᓐᓇ 

Nutrition North Canada-ᖁᑕᐅᔪᖅ 

ᒐᕙᒪᑐᖃᒃᑯᑦ ᐊᐅᓚᒻᒪᔾᔪᒃ, ᓄᓇᕗᑦ ᒐᕙᒪᒃᑯᑦ 

ᐊᐅᓚᖏᒻᒪᒍ. ᖃᐅᔨᓴᖅᑕᐅᔪᓐᓃᖅᑐᓂᓗ 

ᓈᓴᐃᔨᕐᔪᐊᓂ. ᑐᓴᖅᑎᑕᐅᔪᒫᖅᑐᑕ ᓈᓴᐃᔨᕐᔪᐊᑦ 

ᓈᓴᐃᑖᖅᐸᑕ ᖃᓄᐃᓐᓂᖃᑦᑎᐊᕐᒪᖔᑦ ᑖᓐᓇ 

ᒐᕙᒪᑐᖃᒃᑯᑦ ᐊᐅᓚᑖ. ᑕᐃᒪᓐᓇ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐋᑯᐊᖅ. 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓐᓇ ᑭᐅᒻᒪᑦ. ᐃᓛ ᖃᐅᔨᒪᔪᖓ ᑕᒫᓂ  

ᓂᕿᖃᑦᑎᐊᕐᓂᖅ ᓂᐅᕕᕈᓐᓇᓂᕐᓗ ᓈᒻᒪᑦᑐᒥ 

ᐊᑐᖅᑐᒻᒪᕆᐅᒻᒪᑦ ᑭᓯᐊᓂ ᐊᔾᔨᒌᖃᑦᑕᖏᒍᓐᓇᕐᒪᑕ 

ᓄᓇᓕᓐᓂᑦ ᓂᖀᑦ ᐊᑭᖏᑦ. ᑕᐃᒪ ᒥᓂᔅᑕ 

ᐃᖅᑲᐅᒪᔪᔅᓴᐅᒻᒪᑦ ᐊᒡᓛᑦ ᐅᑭᐅᖅ 

ᑲᑎᒪᓚᐅᖅᑎᓪᓗᒋᑦ ᒪᓕᒐᓕᐅᖅᑏᑦ ᑕᐃᒃᑯᐊ 

ᖃᐅᔨᓴᕈᑏᑦ 2013-ᒥ ᖃᐅᔨᓚᐅᖅᓯᒪᒐᑦᑎᒍ 

ᐅᖅᓱᖅᑑᕐᒥ ᑕᐃᑲᓂ ᐊᑭᑐᓂᖅᐹᖑᒻᒪᑕᒎᖅ 

ᐅᖅᓱᖅᑑᒥ ᓂᖀᑦ ᐊᑭᖏᑦ. 

 

ᒥᓂᔅᑕ ᑖᓐᓇ ᐊᖓᔪᖅᑳᕐᕕᒋᔭᒥᓂᒃ ᑕᐃᑲᓂ 

ᓇᓗᓇᐃᖅᓯᒍᓐᓇᕐᓂᐊᖅᐹ ᓯᕗᓪᓕᐅᑎᑦᑎᓂᐊᕐᓗᓂ 

ᓄᓇᓕᓐᓂ ᐊᑭᑐᓛᓂᑦ ᓂᕿᖃᖅᑐᓂᒃ, 

ᓂᐅᕕᐊᔅᓴᖃᖃᑦᑕᖅᑐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᓂᕐᒧᑦ 

ᒥᓂᔅᑑᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐅᖅᕼᐅᖅᑑᕐᒥᐅᑦ 

ᒪᓕᒐᓕᐅᖅᑎᐊ ᑖᕼᐊᒃᕼᐅᒪ ᒥᒃᕼᐋᓄᑦ 

ᐊᐱᖅᕼᐆᒪᒻᒪᑦ. ᐄ, ᑖᒃᑯᐊ ᓈᕼᐊᖅᑕᐅᔪᑦ 

ᖃᕆᑕᐅᔭᒃᑯᑦ ᑕᐅᑐᓐᓇᖅᕼᐃᓂᐊᕐᒪᑕ ᐊᕐᕌᓂ 

ᓈᕼᐊᒐᐅᔪᕕᓃᑦ ᑕᕝᕙᓂᓗ 

ᓈᕼᐊᖅᑕᐅᕼᐋᕐᓂᕐᒥᒻᒪᑕ ᑖᒃᑯᐊ 

ᓇᓗᓇᐃᖅᑐᖅᑕᐅᖏᓐᓇᓂᐊᓕᒻᒪᑕ ᖃᐅᔨᒪᖁᔭᕋ. 

ᑕᐃᒪᓗ ᐅᖄᓪᓚᒃᕼᐃᒪᒐᒪ ᑕᕼᐊᒃᑯᐊ 

ᓇᓗᓇᐃᖅᑑᑏᑦ ᒐᕙᒪᓄᑦ ᐊᑐᖅᑕᐅᑦᑎᐊᕐᓂᐊᖅᑐᑦ 

ᖃᓄᖅ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐃᓗᐊᕆᐊᒃᕼᐊᑦ, 

ᐃᓗᐊᓐᖏᒋᐊᑦᕼᐊᓘᓐᓃᑦ. ᑕᐃᒪᓐᓇ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᑉᓴᓛᖅ. 

 

ᐊᐱᖅᑯᑦ 129 - 4(2): ᓄᓇᕗᒻᒥ ᓇᒻᒥᖃᖅᑐᓄᑦ 

ᐃᑲᔫᑎᒧᑦ ᐊᑐᐊᒐᖅ (ᒪᑉᓴᓚᒃ) 

 

ᒪᑉᓴᓚᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐊᐱᕆᔪᒪᔪᖓ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᒧᑦ. 

ᑕᐃᒪ ᐊᐱᕆᒃᑲᓐᓂᕈᒪᔪᖓ ᐃᑉᐸᔅᓴᖅ 

ᓴᖅᑭᑎᑦᑎᓚᐅᕋᒪ ᑕᕝᕙᓂ ᑲᑎᒪᕕᒻᒥ. 

 

ᑕᐃᒪ ᓯᑎᐱᕆᒥ ᐊᕐᕌᓂ ᑖᒃᑯᐊᒎᖅ 2012-ᒥ 

ᓄᐃᑕᐅᓚᐅᖅᓯᒪᔪᐃᑦ ᒐᕙᒪᒃᑯᓐᓄᑦ ᑐᓐᖓᕕᒃᑯᓄᑦ 

ᖃᐅᔨᓴᕐᓂᖅ ᑯᕕᕕᒋᔭᕐᓂᑦ ᑕᒪᒃᑯᓄᖓ 

ᑳᓐᑐᕌᑖᖃᑦᑕᖅᑐᓄᑦ ᐊᑭᑐᔫᑎᓂᒃ. 

 

ᐊᒻᒪᓗ ᓄᐃᑎᑕᐅᓚᐅᖅᓯᒪᒻᒪᑕ ᓇᓂ ᖃᓄᐃᕐᓕ 

ᓄᑖᒥᑦ ᖃᐅᔨᓴᕐᓂᐊᕐᓂᕆᔭᖓ ᓇᓃᓕᖅᐸ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᖏᕐᕋᔪᓕᕆᓂᕐᒧᓪᓗ ᒥᓂᔅᑕ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᓗ ᓄᓇᕗᒻᒥᐅᖃᑎᒃᑲ 

ᐅᓪᓛᑦᑎᐊᖅ. ᒪ’ᓈᖅᑐᒍᓗ ᑕᕼᐊᒃᕼᐅᒪ 

ᐊᐱᖅᑯᑎᒋᔭᖓᓂᑦ. ᐅᖃᖅᑎᑦᑎᔩ, ᑕᐃᓐᓇ 

ᐊᐱᖅᑯᑎᒋᔭᖓ ᐱᓕᕆᐊᕆᔭᐅᑐᐃᓐᓇᑦᑎᐊᕐᒪᑦ 

ᑲᔪᕼᐃᓪᓚᑦᑎᐊᖅᕼᐃᒪᔪᖅ ᐊᒻᒪᓗ ᑕᐃᒃᑯᐊ 

ᐱᓕᕆᖃᑎᒋᔭᕗᑦ ᐃᓄᐃᑦ ᑎᒥᖁᑎᖏᑦ 

ᐱᖃᑎᒋᓪᓗᒋᑦ ᑕᐃᒃᑯᐊ ᐃᓗᓕᒃᕼᐊᖏᑦ 

ᓄᑖᓐᖑᖅᑎᕆᐊᓖᑦ ᑲᒪᒋᔭᐅᓂᐊᖅᑐᑎᒃ. ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓛᖅ. 

 

ᒪᑉᓴᓛᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᒐᕙᒪᒃᑯᑦ ᖃᐅᔨᓴᖅᐸᓕᕐᒪᑕ ᑖᒃᑯᓂᖓ 

ᓂᐅᕕᕈᑕᐅᖃᑦᑕᖅᑐᓂᒃ, ᑕᐃᒪ ᐊᕐᕌᓂ 

ᑎᓕᐅᕆᓂᖅᑕᖃᓚᐅᕐᒪᑦ ᒐᕙᒪᐃᑦ 

ᐱᓕᕆᖃᑎᖃᖁᔭᐅᓚᐅᖅᓯᒪᒻᒪᑕ 

ᐃᓪᓗᓕᕆᔨᕐᔪᐊᕐᒥᐅᓂᒃ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᓐᓂᒃ ᐊᒻᒪᓗ ᓇᒻᒥᓂᖅ 

ᐱᓕᕆᕝᕕᖃᖅᑐᓂᒃ. ᐅᖃᐅᓯᖃᖁᔭᐅᓚᐅᕐᒪᑕ 

ᑕᒪᒃᑯᐊ ᐊᔪᓐᖏᓐᓂᖃᑦᑎᐊᖃᑦᑕᖁᓪᓗᒋᑦ 

ᐃᖅᑲᓇᐃᔭᖅᑏᑦ, ᓴᓇᔨᐅᕙᑦᑐᑦ ᓄᓇᓕᓐᓂᓪᓗ 

ᑕᒫᓂ ᓴᓇᕝᕕᒋᓂᐊᖅᑕᒥᓐᓂᒃ ᐊᓯᖏᓐᓂᓪᓗ 

ᓄᓇᓕᓐᓂ. ᑕᐃᒪ ᒥᓂᔅᑕ ᓇᓗᓇᐃᖅᓯᒍᓐᓇᖅᐹ  

ᑖᒃᑯᓂᖓ ᒪᓕᓐᓂᐊᖅᐹ, ᑎᓕᐅᖅᑕᐅᓚᐅᖅᓯᒪᒻᒪᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᖏᕐᕋᔪᓕᕆᓂᕐᒧᓪᓗ ᒥᓂᔅᑕ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᑕᐃᒪ ᐅᕙᑦᑎᖃᖅ ᐅᖃᓚᐅᕋᒪ ᑖᓐᓇ ᓄᓇᒥᒃ 

ᓇᒻᒥᓂᖃᖅᑐᓂᒃ ᐃᑲᔫᑎ ᑖᒃᑯᓄᖓ 

ᐱᓕᕆᕝᕕᒋᔭᕐᒪ ᑲᒪᒋᒻᒪᒍ ᐊᐅᑕᐅᓂᖓ, ᐃᓛᒃ 

ᑲᔪᓯᑦᑎᐊᕆᐊᖃᕐᓂᖓ. ᐅᖃᖅᑎᑦᑎᔩ, ᑖᒃᑯᐊ 

ᓄᓇᕗᑦ ᑐᓐᖓᕕᒃᑯᓪᓗ ᐊᒻᒪᓗ ᐅᕙᒍᑦ 

ᒐᕙᒪᐅᓪᓗᑕ ᐱᓕᕆᕝᕖᑦ ᐊᔾᔨᒌᓐᖏᑦᑐᓪᓗ 

ᑕᒪᔅᓱᒥᖓ ᐱᓕᕆᖃᑎᒌᑦᑎᐊᕐᒪᑕ. ᒫᓐᓇ 

ᑲᒪᒋᔭᐅᒻᒪᑦ. ᑕᕝᕗᖓᑐᐃᓐᓇᖅ ᒫᓐᓇ ᐅᖃᕈᓐᓇᕋᒪ. 

ᒪᑦᑕ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᑖᒃᑯᐊ ᑐᓂᓯᖃᑦᑕᓂᐊᕐᓂᕋᕐᒪᑕ ᖁᑦᑕᓯᐅᕈᑎᓂᒃ, 

ᖁᔭᓐᓇᒦᕈᑎᓂᑦ ᑕᒪᒃᑯᓄᖓ. ᐃᓄᐃ, ᐃᓄᓐᓂ 

ᐊᒥᓲᓂᖅᓴᓂᑦ ᐃᖅᑲᓇᐃᔭᖅᑎᑦᑎᔪᖃᖃᑦᑕᕌᖓ 

ᐊᒻᒪ ᐊᑭᓖᓗᐊᓐᖏᓐᓂᖅᓴᐅᕙᓪᓗᑎᑦ 

ᐊᒦᓱᖏᓗᐊᖅᑐᓂᑦ ᐃᓄᓐᓂᑦ 

ᐃᖅᑲᓇᔭᐃᖅᑎᑦᑎᒐᖓᑕ. 

 

ᒥᓂᔅᑕᖃᐃ ᑖᓐᓇ ᓇᓗᓇᐃᖅᓯᒍᓐᓇᖅᐸ ᖃᓄᖅ 

ᑖᒃᑯᐊ ᑐᑭᓕᐊᕈᑕᐅᔪᐃᑦ, ᑳᓐᑐᕌᒃᑎᑦᑎᖃᑦᑕᓂᕐᒧᑦ 

ᐊᖏᔫᑎᓂᒃ, ᖃᐅᔨᓴᕈᓐᓇᓂᐊᕐᒪᖔᑕ 

ᒐᕙᒪᓕᕆᔨᒃᑯᓐᓄᑦ, ᑕᐃᒪᓐᓇ 

ᒪᓕᑦᑕᐅᑦᑎᐊᖃᑦᑕᕋᓗᐊᕐᒪᖔᑕ ᓄᓇᓕᓐᓂ 

ᓴᓇᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᖏᕐᕋᔪᓕᕆᓂᕐᒧᓪᓗ ᒥᓂᔅᑕ, 

ᒥᔅᑕ ᖁᒃᓱᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔨ. 

ᑕᒪᓐᓇ ᐊᐱᖅᑯᑎᒋᔭᖓ ᐱᔾᔪᑎᒋᓗᒍ, 

ᑲᒪᒋᔭᐅᑦᑎᐊᕐᒪᑦ ᐊᔾᔨᒌᓐᖏᑦᑐᑦ Department. 

ᐅᐊᑦᑎᐊ ᑕᐃᒪ ᐅᖃᓚᐅᕋᒪ Department-ᒋᔭᕋ 

ᑖᓐᓇ ED&T-ᑯᑦ ᐊᒻᒪᓗ ᓄᓇᓕᒃᑯᓐᓂ 

ᒐᕙᒪᓕᕆᔨᐅᔪᑦ, CG&S ᐊᒻᒪᓗᑦᑕᐅᖅ ᐊᓪᓛᑦ 

ᑖᒃᑯᐊ ᐊᓯᖏᑦ Department-ᖑᔪᑦ ᑕᒪᒃᑯᓂᖓ, 

ᑖᒃᑯᐊ ᑳᓐᑐᕌᒃᑑᔪᑦ ᑲᒪᒋᔭᐅᓂᐊᓕᕌᖓᑕ. ᑖᓐᓇ 

ᐊᑐᐊᒐᒃᓴᐅᔪᖅ ᐊᑐᑦᑎᐊᖅᑕᐅᒐᓗᐊᕐᒪᖔᖅ 

ᐅᕝᕙᓘᓐᓃᑦ ᖃᐅᔨᓴᖅᑕᐅᑦᑎᐊᕋᓗᐊᕐᒪᖔᖅ 

ᑕᒪᒃᑯᓄᖓ ᐃᓛ, ᐊᑐᖅᑕᐅᑦᑎᐊᒪᖔᓂᓛᒃ. 

 

ᐊᐱᖅᑯᑎᒋᔭᖓ ᑕᒪᓐᓇ ᑲᒪᒋᔭᐅᑦᑎᐊᑕᕐᒪᖔᖅ 

ᖃᓄᖅ ᐊᐱᖅᑯᑎᒋᑎᓪᓗᓂᐅᒃ ᑖᒃᑯᓄᖓ ᐅᐊᑦᑎᐊ 

ᐅᖃᓚᐅᖅᑯᖓ ᐊᒥᓱᓄᑦ Department 

ᐅᕙᑦᑎᓐᓄᑐᐃᓐᓇᐅᓐᖏᑦᑐᖅ ᑲᒪᒋᔭᐅᑦᑎᐊᕐᒪᑦ 

ᖃᐅᔨᓴᖅᑕᐅᑦᑎᐊᖅᑐᓂᓗ ᑕᒪᒃᑯᐊ, 

ᖁᔭᔾᔪᓯᐊᕆᔭᐅᕙᑦᑐᓘᓐᓃᑦ Bonus-ᖑᓂᕋᖅᑕᐅᔪᑦ 

ᑕᒪᓐᓇ ᐱᔭᕆᐊᖃᖅᐸᑦ, ᑕᒪᒃᑯᐊ ᑕᐃᒃᑯᐊ 

ᐱᓕᕆᕝᕕᒋᔭᖏᑦ ᐱᓕᕆᐊᕆᓚᐅᖅᑕᖏᑦ Bonus-

ᑖᑑᓪᓗᐊᓂᐅᑉᐸᑕᓗ ᑲᒪᒋᔭᐅᑦᑎᐊᕐᓗᑎᑦ 

ᐱᔭᕆᐊᖃᕐᒪᑕ ᖃᓄᐃᑦᑑᒐᓗᐊᖅᑲᑦ ᑳᓐᑐᕌᒃ NNI 

ᒪᓕᓪᓗᒍ. ᒪ’ᓇ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑉ ᓂᒋᖓᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 130 - 4(2): ᑐᓴᕈᑎᑖᕈᒪᓂᖅ - 

ᐃᑯᐊᓚᑎᑦᑎᕖᑦ ᐊᑦᑕᕐᕖᓪᓗ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇ 

ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑯᓐᓄᑦ. ᑕᐃᒃᑯᓂᖓ 

ᐊᔅᓯᕕᒻᒥ ᐊᑦᑕᕐᕕᓐᓂ ᐃᑭᑦᑎᕕᓐᓂ 

ᐊᐱᖅᑯᑎᖃᖃᑦᑕᖅᓯᒪᓕᕋᒪ. ᒫᓂᑦᑕᐅᖅ ᐊᓪᓛᑦ 

ᐃᖃᓗᓐᓂ ᐊᑦᑕᕐᕕᖓ ᐊᔅᓯᕕᖓ ᐃᑭᒻᒪᑦ 

ᐳᔪᐊᓗᒻᒥᑦ ᑕᕝᕗᖓ ᓄᓇᓕᒻᒨᖅᑲᐃᓪᓗᓂ. 

 

ᒫᑦᓯᐅᑎᓪᓗᒍ ᑕᐃᒪ 

ᑐᓴᖅᑎᑕᐅᒃᑲᓐᓂᕈᒪᔪᒐᓗᐊᕐᒥᒐᒪ ᓄᓇᓕᓐᓂᑦ  

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᑯᓐᓂᑦ ᐊᔅᓯᕕᓐᓂ 

ᐃᑭᑦᑎᕕᑦᑖᖅᑐᑦᑎᒍᓐᓇᕐᒪᖔᒋᑦ. 

ᖃᓄᐃᓕᒋᐊᖅᓯᒪᓕᕐᒪᖔᒋᑦ ᓇᓗᓇᐃᖅᓯᒍᓐᓇᖅᑳ 

ᒥᓂᔅᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᑦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔨ, ᐊᒻᒪ ᖁᔭᓐᓇᒦᑦᑕᐅᖅ 

ᐊᐱᕆᒐᕕᑦ. ᑖᓐᓇᓕ ᐱᓕᕆᕕᒐ ᒫᓐᓇ 

ᕿᒥᕐᕈᐊᖅᑐᖅ ᑕᒪᒃᑯᐊ ᖃᓄᖅ 

ᐋᖅᑭᑎᖅᑕᐅᒍᓐᓇᕋᔭᕐᒪᖔᑕ ᐃᑭᑦᑎᕖᑦ ᐊᔅᓯᕕᓐᓂ. 

ᕿᒥᕐᕈᐊᖅᑐᒍ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᕐᕕᐊᑉ ᕼᐋᒻᒪᓚᒃᑯᖏᑦ ᑐᒃᓯᕋᖅᓯᒪᓕᕐᖓᑕ 

ᐃᑲᔪᖅᑕᐅᒍᒪᒐᓱᔅᓯᒪᓕᕋᓗᐊᕐᖓᑕ 

ᐃᑭᑦᑎᕕᑦᑖᕈᒪᓪᓗᑎᒃ ᓴᓂᕐᓄᑦ. 

 

ᐅᖃᕆᐊᖃᑦᑕᖅᓯᒪᒐᓗᐊᕐᒥᒐᒪ ᐊᔅᓯᕕᕗᑦ 

ᑕᑕᓪᓚᕆᑦᑐᑯᓘᓕᕐᖓᑦ ᐊᖏᓪᓕᒋᐊᕐᕕᔅᓴᖃᕋᓂᓗ 

ᒪᓕᑦᑐᒋᑦ ᒪᓕᒐᐃᑦᑕᐅᖅ, ᑕᐃᒪᐅᒻᒪᑕ. ᖃᖓᑕᓲᑉ 

ᒥᒃᕕᐅᑉ ᓇᓛᓂᒪᑦ. ᓴᓂᖅᐳᑦ 

ᐃᒋᐅᖅᑲᖃᑦᑕᑐᐃᓐᓇᕈᓐᓇᕈᓐᓃᕋᑦᑎᒍᐃᓛᒃ 

ᓄᐊᑦᑖᓗᑐᐃᓐᓇᕆᒋᐊᖃᕈᓐᓃᕋᑦᑎᒍ. 

 

ᒥᓂᔅᑕ ᐅᖃᖃᑎᖃᕐᓂᐅᓴᕚ ᐊᕐᕕᐊᑉ 

ᕼᐋᒻᓚᒃᑯᖏᓐᓂᒃ ᐱᔪᒪᔭᖏᓐᓂᒃ ᐅᖃᐅᓯᖃᕐᓗᑎᒃ 

ᑕᐃᒃᑯᓂᖓ ᐃᑭᑦᑎᕕᓐᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᑦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᐊᕐᕕᐊᑦ  

ᑕᐃᒪᓐᓇᐃᑦᑐᑑᓐᖏᒻᒪᑦ ᓄᓇᓖᑦᑕᐅᖅ ᐊᓯᖏᑦ 

ᓄᓇᕗᒥ ᑕᐃᒪᓐᓇᑦᑎᐊᖅ ᑕᐃᒃᑯᐊ ᐊᑦᑕᕐᕕᖏᑦ 

ᑕᐃᒪᓐᓇᐃᑦᑑᒻᒪᑕ. (ᑐᓵᔨᑎᒍᑦ) 

ᐅᖃᖃᑎᖃᖅᐸᓪᓕᐊᔪᒍᑦ ᐊᕙᑎᓕᕆᔨᒃᑯᓐᓂᑦ 

ᒐᕙᒪᑐᖃᒃᑯᓐᓂ ᕿᒥᕐᕈᔭᐅᖁᓪᓗᒍ ᑭᓱᐃᑦ 

ᐋᖅᑮᔾᔪᑕᐅᔪᓐᓇᕋᔭᕐᒪᖔᑕ ᑕᒪᑐᒧᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒥᓂᔅᑕᖃᐃ ᐅᓂᒃᑳᕈᓐᓇᖅᐸ ᒐᕙᒪᒃᑯᑦ 

ᐋᖅᑭᒃᓯᒪᔭᖓᓂᒃ ᐃᑯᐊᓚᑎᑦᑎᒍᑎᓄᑦ, 

ᑎᓴᒪᐅᒻᒪᖔᑕ ᓄᓇᓕᑦᑎᓐᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐱᓇᓱᐊᕈᓯᐅᓂᐊᖅᑐᓂᑦ 

ᖃᐃᔪᓂ ᐳᓚᕋᓛᕐᓂᐊᖅᓯᒪᒐᓗᐊᖅᑐᒍᑦ ᑭᕙᓪᓕᕐᒥ 

ᑕᒪᓐᓇᓗ ᐅᖃᐅᓯᒃᓴᑦᑎᐊᕙᐅᓛᖅᑐᓂ ᓄᓇᓕᓐᓂ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᓴᒻᒧᖅᑐᖅ. 

 

ᐊᐱᖅᑯᑦ 131 - 4(2): ᑭᐅᔾᔪᑎᒃ 

ᑐᒃᓯᕋᐅᑎᓕᐊᒥᒃ ᓄᓇᕗᒻᒥ ᐃᓄᑐᖃᐃᑦ 

ᑲᑐᔾᔨᖃᑎᒌᖓᓐᓂᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᖃᖅᑐᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᖃᖅᑏ, ᒫᓐᓇᓵᖑᓚᐅᖅᑐᖅ ᑐᓂᓯᔭᐅᓚᐅᕋᒪ 

ᓄᓇᕗᒻᒥ ᐃᓐᓇᕐᓄᑦ ᑲᑐᔾᔨᖃᑎᒌᒃᑯᑦ 

ᑐᒃᓯᕋᐅᑎᓕᐊᖓᑕ ᐊᔾᔨᖓᓂᒃ ᑮᓇᐅᔭᒃᓴᓄᑦ 

ᐊᐅᓚᔾᔪᑎᒃᓴᖏᓐᓄᑦ. ᑖᓐᓇ ᑐᓂᔭᐅᓚᐅᖅᐳᖅ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᓄᕕᐱᕆ 2013-ᖑᑎ 

ᓱᓕᓗ ᑭᐅᔭᐅᓚᐅᖅᓯᒪᓐᖏᓚᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᑕᐃᓐᓇ 

ᑐᒃᓯᕋᐅᑎᓕᐊᕆᓯᒪᔭᖓᓂᒃ ᐱᓚᐅᖅᓯᒪᒻᒪᖔᖅ 

ᐃᓱᒪᖅᓴᖅᓯᐅᕈᑎᒋᓯᒪᓪᓗᒍᓗ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᒻᓇ ᑲᖏᖅᖠᓂᐅ ᓂᒋᐊᓄᑦ, ᐋᓕᒃᔅ 

ᓴᒻᒧᖅᑐᖅ ᐊᐱᖅᓱᒪᑦ ᑖᑉᑯᐊ ᓄᓇᕗᑦ 

ᐃᓄᑐᖃᓐᓄᐊᖏᑦ ᓴᓴᐃᔭᑎᖑᕈᒪᓪᓗᑎᒃ 

ᑐᑭᖅᑐᖅᕼᐃᒪᒻᒪᑕ. ᑖᒻᓇ ᕼᐅᓕ 

ᑭᐅᔭᐅᒋᐊᓐᖏᑦᑐᖅ ᑕᒫᓂ ᐅᕙᒍᑦ 

ᕼᐃᕗᓪᓕᖅᑎᐅᔪᒍᑦ ᕼᐅᓕ ᓇᓕᐊᓐᓄᒻᒪᕆᒃ 

ᑲᒪᒋᔭᐅᓂᐊᕆᐊᒃᓵ 

ᐃᕼᐅᒪᒃᓴᖅᓯᐅᖅᑖᖅᕼᐃᒪᓐᖏᓇᑉᑕ. 

ᑕᖅᑭᖅᕼᐃᑎᓂᑦ ᖃᐃᔪᓂᑦ ᑖᒻᓇ 

ᐃᓗᐊᕼᐃᓂᐊᖅᑑᒐᓗᐊᖅ ᕼᐅᓇᒃᑯᒻᒪᕇᑦ ᓇᓕᐊᑦ 

ᒥᓂᔅᑐ ᑖᑉᑯᓂᖓ ᑲᒪᕼᐃᓐᓂᐊᕆᐊᒃᓴᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᖃᖅᑐᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐃᓕᓴᕆᔭᕋᓗᐊᕋ ᐊᔾᔨᒌᓐᖏᑦᑐᑦ ᒐᕙᒪᒃᑯᑦ 

ᐱᓕᕆᕕᖏᑦ ᐊᔾᔨᒌᓐᖏᑦᑐᓂᑦ ᑲᒪᒋᔭᖃᖅᐸᒻᒪᑕ 

ᐃᑲᔫᑎᖃᖅᑎᑦᑎᓂᕐᒥᒃ ᓄᓇᕗᒻᒥ 

ᑲᑐᔾᔨᖃᑎᒌᖑᔪᓂᑦ. ᑭᓯᐊᓂᓕ ᐅᑉᐱᕈᓱᒃᑲᒪ 

ᓇᓪᓕᐊᑦ ᑲᑐᔾᔨᖃᑎᒌᑦ 

ᑐᒃᓯᕋᐅᑎᓕᐅᖅᑐᒥᓂᐅᓐᓂᖅᐸᑕ ᒐᕙᒪᒃᑯᓐᓄᑦ 

ᑭᐅᔭᐅᒐᔭᓐᖑᐊᕋᓗᐊᕐᒪᑕ. 

 

ᒥᓂᔅᑕ ᐊᖏᕈᓐᓇᖅᐹ ᑎᑎᕋᕐᓂᐊᕆᐊᒃᓴᖅ 

ᓄᓇᕗᒻᒥ ᐃᓐᓇᐃᑦ ᑲᑐᔾᔨᖃᑎᒌᒃᑯᖏᓐᓄᑦ  

ᓇᓗᓇᐃᖅᓯᓗᓂ ᐱᓕᕆᕕᐊᑕ ᐋᖅᑭᒃᓯᒪᔭᖓᓂᒃ 

ᑐᒃᓯᕋᐅᑎᓕᐊᖓᓄᑦ? (ᑐᓵᔨᒃᑰᖏᑦᑐᖅ ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᒻᓇ ᑲᖏᖅᖠᓂᐅ ᓂᒋᐊᓄᑦ 

ᒪᓕᒐᓕᐅᖅᑎ ᑖᔅᓱᒪ ᒥᔅᓵᓄᑦ ᐊᐱᖅᓱᒻᒪᑦ 

ᑭᐅᔭᐅᔪᓐᓇᕆᐊᒃᓵ ᑖᒻᓇ ᑎᑎᖅᑲᒃ 

ᑖᒃᑯᓂᓐᖔᖅᑐᖅ ᐊᐱᕆᒻᒪᑦ. ᓴᓇᖃᑎᒃᑲ 

ᑲᑎᒪᖃᑎᒋᓂᐊᖅᐸᒃᑲ ᖃᓄᖅ 

ᑭᐅᔭᐅᓂᐊᕆᐊᒃᓵᓴᓘᓐᓃᑦ 

ᑭᐅᔭᐅᓂᐊᓐᖏᑦᓴᑕᓘᓐᓃᑦ. ᑭᕼᐃᐊᓂ 

ᑭᐅᔪᓐᓇᖅᑕᕋᓂᓕ ᕼᐅᓕ ᐅᕙᒍᑦ Executive-

ᖑᔪᒍᑦ ᐃᓱᒪᖅᓴᖅᓯᐅᖅᑖᑉᓯᒪᖏᓇᑦᑕ ᓱᓇᒃᑯᑦ 

ᐃᓐᓇᑉᓴᓐᓄᐊᓐᓂ ᐃᓄᑐᖃᕐᓂᑦ 

ᖃᒪᓱᖃᑦᑕᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᖅ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᑐᔅᓯᖃᐅᑕᐅᓚᐅᖅᑐᖅ ᐊᕐᕕᓂᓖᑦ ᑕᖅᑭᓂᑦ 

ᑐᑭᓯᕋᐅᑕᐅᓯᒪᓕᕋᓗᐊᕐᒪᑦ. 

 

(ᑐᓵᔨᑎᒍᑦ) ᑐᑭᓯᔪᖓ ᑖᒃᑯᐊ ᐃᓐᓇᒪᒻᕇᑦ 

ᑐᔅᓯᕌᖏᑦ ᑐᔅᓯᕋᖔᕆᐊᖃᖅᐸᓚᐃᒻᒪᑕᒎᖅ 

ᐃᓕᖅᑯᓯᓕᕆᔨᒃᑯᓐᓄᑦ. ᑖᓐᓇ ᐃᓄᓕᕆᔨᒃᑯᑦ 

ᒥᓂᔅᑕ ᐊᖏᕈᓐᓇᖅᑳ ᐱᓕᕆᖃᑎᖃᕈᒪᓂᕋᕐᓗᓂ 

ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓂᑦ ᑕᐃᓐᓇ 

ᐃᓐᓇᒻᒪᕇᑦ ᑲᑐᔾᔨᖃᑎᒌᖓᑕ ᑐᒃᓯᕋᐅᑎᖓ 

ᐃᓱᒪᖅᓴᖅᓯᐅᕈᑎᒋᔭᐅᑦᑎᐊᕈᓐᓇᓂᐊᕐᖓᑦ 

ᒐᕙᒪᒃᑯᓪᓗ ᑖᒃᑯᐊᓗ ᑲᑐᔾᔨᖃᒌᑦ 

ᐅᖃᐅᔾᔭᐅᒍᓐᓇᕐᓗᑎ ᒐᕙᒪᒃᑯᑦ ᖃᓄᖅ 

ᐋᖅᑮᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᓐᓇ ᑲᖏᖅᖠᓂᐅᑉ ᓂᒋᐊᓄᑦ 

ᒪᓕᒐᓕᐅᖅᑎ ᑖᑉᓱᒥᖓ ᐊᐱᖅᓱᕐᒪᑦ. ᐄ, ᑖᑉᑯᐊ 

ᐃᓕᖅᑯᓯᓕᕆᔨᒃᑯᓐᓄᑦ ᐃᑲᔪᖅᑕᐅᓯᒪᔪᑦ ᑖᑉᓱᒪ 

ᒥᔅᓵᓄᑦ. ᑖᒃᑯᓂᖓ New Horizons Program-ᒥ 

ᕘᔅᑦ ᐃᐅᑯᓂᓪᓗ ᐃᑲᔪᖅᑐᑕᐅᓪᓗᑎ. ᑕᐃᒪᓐᓇ 

ᑭᐅᔪᓐᓇᖅᑕᕋ ᑭᓯᐊᓂ ᑕᖅᑭᓂ ᖃᐃᔪᓂᑦ 

ᐃᓱᒪᖅᓴᓯᐅᑦᑎᐊᕐᓂᐊᕋᑦᑕ ᑕᐅᒃᑰᔭᕇᑦ 

ᑲᒪᓱᓐᓂᐊᖅᐸᑦ ᑖᑉᓱᒥᖓ ᐃᓄᑐᖃᕐᓄᑦ 

ᐱᔾᔪᑕᐅᖃᑦᑕᖅᑐᓂ ᑐᕌᖓᔪᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 132 - 4(2): ᕿᑭᖅᑖᓗᒻᒥ ᑐᒃᑐᓂᑦ 

ᓈᓴᐅᓂᖅ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᑲᑎᒪᔨᐅᖃᑎᒃᑲ, ᑭᒻᒥᕈᒻᒥᐅᑦ, ᑭᓐᖓᕐᒥᐅᑦ 

ᓄᓇᕗᒻᒥᐅᓪᓗ. 

 

ᐅᓪᓗᒥ ᐊᐱᖅᑯᑎᔅᓴᖃᕋᒪ ᐊᕙᑎᓕᕆᔨᒃᑯᓐᓄ 

ᒥᓂᔅᑕᖓᓄᑦ. 

 

ᐱᓇᓱᐊᕈᓯᕆᒪᐅᖅᑕᑎᓐᓂ ᑕᓪᓕᕐᒥᐅᑎᓪᓗᒍ, 

ᐅᓪᓗᑐᐃᓐᓇᐅᑎᓪᓗᒍᓪᓘᑭᐊᖅ ᓇᓪᓕᐊᑭᐊᖅ. 

ᐱᔭᓪᓕᐊᔪᒃᑯᑎᒍ ᓴᖅᑭᑦᑐᖃᓚᐅᕐᒪᑦ ᓄᓇᓯᐊᖅ 

ᐱᕙᓪᓕᐊᔪᖓᒍᑦ. ᖃᐅᔨᓴᕈᑕᐅᒪᐅᖅᑐᐃᑦ ᑐᑦᑐᐃᑦ 

ᐅᓄᕐᓂᖏᑕ ᒥᔅᓵᓄᑦ ᕿᑭᖅᑖᓗᒻᒥ. ᐊᒻᒪ 

ᑖᒃᑯᐊᓗᒎᖅ ᐅᓄᕈᓐᓃᕐᓂᖏᑦ 

ᐃᓱᒫᓗᒦᓪᓚᑦᑖᓕᕐᓂᖏᓐᓂ, ᐃᓛ 

ᐃᓱᒫᓗᓐᓇᓪᓚᑦᑖᖅᑐᒦᑐᐃᓐᓇᕆᐊᖃᓕᕐᓂᖏᓐᓂ. 

ᒥᓂᔅᑕ ᓇᓗᓇᐃᔭᐃᒋᒃᑲᓐᓂᕈᓐᓇᖅᑳ ᑕᐃᒃᑯᐊ 

ᖃᐅᔨᓴᕈᑕᐅᓚᐅᖅᑐᐃᑦ 

ᖃᓄᐃᓘᕈᑎᒋᕙᓪᓕᐊᓕᕐᒪᖔᖏᑕ 

ᐱᓕᕆᔾᕕᒋᔭᖓᓄᑦ ᑕᐃᒃᑯᐊ ᖃᐅᔨᓴᕈᑎᒥᓃᑦ? 

ᖃᖓᓲᒃᑯᑦ ᓈᓴᐃᒪᐅᕐᒪᑕ ᑭᖑᓂᐊᒍᑦ 

ᖃᓄᐃᓘᖅᐸᓪᓕᐊᓯᒪᒻᒪᖔᑦ ᑐᑭᓯᒐᓱᐊᖅᑐᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᖓ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. 

 

ᒫᓐᓇ ᑕᐃᒪ ᑕᕝᕙᓂ ᑕᖅᑭᒥ ᑖᒃᑯᐊ 

ᕿᑭᖅᑖᓗᒻᒥᐅᑦ ᐆᒪᔪᓕᕆᔨᒃᑯᖏᓪᓗ ᐊᒻᒪᓗ 

ᐃᓐᓴᐃᑦ, ᐃᓐᓇᕐᓄᑦ ᑲᑎᒪᔨᐅᔪᑦ. ᑕᕝᕙᓂ 

ᑕᖅᑭᐅᓂᐊᖅᑐᒥ ᓄᓐᖑᕈᔪᐊᓂᖃᐃ 

ᕿᒥᕐᕈᒋᐊᓂᐊᖅᑐᐃᑦ ᖃᐅᔨᓴᕈᑎᒥᓂᕐᓂᑦ ᐊᒻᒪ 

ᑖᓐᓇ ᖃᐅᔨᓴᕈᑎᒥᓃᑦ ᖃᐅᔨᓴᖅᑕᐅᑲᓐᓂᕐᓂᖓ 

ᐊᑐᒃᑲᓐᓂᓛᕆᓪᓗᓂ ᐊᐅᔭᐅᓛᖅᑐᖅ 

ᐅᑭᐊᔅᓴᓕᐊᒥᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᑲᓂ ᐱᕙᓪᓕᐊᔪᒃᑯᑦ ᐅᔾᔨᕆᒪᐅᖅᑕᕋ 

ᐅᖃᖅᓯᒪᓚᐅᕐᒪᑦ ᑖᒃᑯᐊᒎᖅ ᑐᑦᑐᐃᑦ 

ᐅᓄᕈᓐᓃᖅᓯᒪᓂᖏᑦ ᐊᖑᓇᓱᑦᑕᐅᓂᖏᓐᓄᑦ 

ᐊᑦᑐᐊᖓᖏᒻᒪᒎᖅ. ᑭᓯᐊᓂᓕ 

ᐅᖃᐅᓯᕆᔭᐅᕙᓪᓕᐊᒪᐅᕆᓪᓗᓂ ᑐᑦᑐᐃ 

ᐊᖑᓇᓱᑦᑕᐅᓂᖏᑦ 

ᓄᖅᑲᖓᑎᑕᐅᑐᐃᓐᓇᕆᐊᖃᑦᑎᐊᕐᒪᑕ ᕿᑭᖅᑖᓗᒻᒥ. 

 

ᐊᐱᕆᔪᒪᔪᖓ ᒥᓂᔅᑕᒧᑦ ᐊᖑᓇᓱᑦᑏᑦ 

ᓯᕘᕋᓯᒪᕙᓪᓕᐊᒋᐊᖃᖅᑲᑦ ᓯᕗᓂᑦᑎᓐᓂ ᑐᑦᑐᐃᑦ 

ᐊᖑᓇᓱᑦᑕᐅᓂᖏᑦ 

ᓄᖅᑲᖓᑎᑕᐅᑐᐃᓐᓇᕆᐊᖃᖅᑎᓪᓗᒋᑦ 

ᐱᔾᔪᑕᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᖓ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᐅᖃᐅᓯᕆᕋᑖᖅᑕᖏᑦ, 

ᓇᓗᓇᐃᕆᔪᒪᑐᐃᓐᓇᖅᑐᖓ ᑖᒃᑯᐊ 

ᐊᕙᑎᓕᕆᔨᒃᑯᑦ ᑐᑦᑐᐃᑦ 

ᖃᓄᐃᓕᖓᔭᐅᓂᐊᕐᓂᖏᓐᓂᑦ 

ᓂᓪᓕᕈᓐᓇᖅᓯᓯᒪᓐᖏᓇᑦᑕ ᐱᔾᔪᑎᒋᓪᓗᒍ 

 

ᑖᒃᑯᐊ ᐱᓕᕆᖃᑎᒋᔭᕗᑦ ᐆᒪᔪᓕᕆᔨᕐᔪᐊᒃᑯᓪᓗ 

ᓄᓇᕗᒻᒥ ᑕᒪᒃᑯᐊᓗ 

ᐱᓕᕆᖃᑎᒋᓪᓚᕆᖃᑦᑕᖅᑕᕗᑦ ᓄᓇᕗᑦ  



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᖓᕕᒃᑯᓪᓗ ᐊᒻᒪᓗ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ 

ᑕᒪᒃᑯᐊᓗ ᐃᓐᓇᐃᑦ ᑲᑎᒪᔨᖏᑦ. ᑕᒪᓐᓇ ᐱᓪᓗᒍ 

ᑕᐃᒃᑯᓇᓐᖓᑦ ᑲᒪᒋᔭᐅᒋᐊᖃᕐᓂᖓᓄᑦ 

ᕿᒥᕈᔭᐅᓯᒪᔪᖅ, ᐃᓛᒃ ᖃᐅᔨᓴᕈᑎᒥᓃᑦ 

ᕿᒥᕐᕈᔭᐅᒋᐊᖃᕐᓂᖏᓐᓄᑦ ᑖᒃᑯᓄᖓ 

ᓇᓗᓇᐃᕋᑖᖅᑕᓐᓄᑦ. ᑖᒃᑯᐊ ᐊᕙᑎᓕᕆᔨᒃᑯᑦ ᒫᓐᓇ 

ᖃᓄᐃᓕᖓᔪᔅᓴᐅᒻᒪᖔᑕ ᑐᑦᑐᐃᑦ ᕿᑭᖅᑖᓗᑉᐸᓯᒻᒥ 

ᓇᓗᓇᐃᖅᓯᒍᓐᓇᖏᑦᑐᒍᓪᓕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑭᐅᒻᒪᖓ. 

 

ᒥᓂᔅᑕᓕ ᓇᓗᓇᐃᔭᐃᑦᑎᐊᕈᓐᓇᖅᑳ ᑐᑦᑐᓕᕆᓂᕐᒧᑦ 

ᐸᕐᓇᐅᑎᖃᕐᒪᖔᑕ ᕿᑭᖅᑖᓗᒻᒧᑦ ᑐᕌᖓᔪᓂᒃ, 

ᑖᒃᑯᐊᓗ ᖃᖓ ᐸᕐᓇᐅᑏᑦ ᓴᖅᑭᑕᐅᔪᒫᕐᒪᖔᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᖓ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑕᒪᓐᓇᐃᓛᒃ ᑐᑦᑐᓕᕆᓂᖅ ᕿᑭᖅᑖᓗᒻᒥ 

ᑐᑦᑕᐃᓪᓗ, ᑐᑦᑐᑭᓐᓂᕐᓗ ᑖᓐᓇ ᕿᑭᖅᑖᓗᒻᒥ 

ᐊᑐᕆᐅᓐᖏᒻᒪᑦ ᑕᐃᒪᐃᓯᒪᒻᒪᑦ ᐊᑐᓚᐅᖅᓯᒪᔪᒥᑦ, 

ᑕᒪᓐᓇ ᐃᓐᓇᕐᓄᑦ ᐃᓕᓴᕆᔭᐅᑐᐃᓐᓇᖃᑦᑕᕐᖓ, 

ᖃᐅᔨᒪᓪᓗᒍ ᓇᒻᒥᓂᖅ. ᐊᒻᒪᓗ ᑕᒪᓐᓇ 

ᑐᑦᑐᓕᕆᓂᖅ ᕿᑭᖅᑖᓗᒻᒥ 

ᐱᖁᔭᖃᓚᐅᖅᓯᒪᔪᒥᓂᖅ ᑕᐅᕙᓂᑲᓪᓛᕐᔪᒃ 1940-

ᖏᓐᓂᐅᔪᔅᓴᐅᔪᖅ, 50-ᖏᓐᓂᐅᓂᓐᖏᑉᐸᑦ 

ᒪᓕᒐᖃᓚᐅᖅᓯᒪᓐᓂᕐᒥᔪᖅ ᑐᑦᑐᑭᓗᐊᕐᓂᑯᒧᑦ. 

 

ᐆᒥᖓ ᐅᖃᕈᓐᓇᑐᐃᓐᓇᖅᑐᖓ ᑕᐃᓐᓇ ᑐᑦᑐᓂᑦ 

ᖃᐅᔨᓴᕐᓂᐅᓚᐅᖅᑐᖅ ᕿᑭᖅᑖᓗᒻᒥ 

ᐊᕙᑎᓕᕆᔨᒃᑯᑦ ᐃᓚᒋᔭᐅᓚᐅᕐᒪᑕ ᐊᒻᒪᓗ 

ᐱᓕᕆᔨᒻᒪᕆᐅᓪᓗᑎᒃ. ᐅᖃᖅᑲᐅᒐᒪ ᑕᐃᒃᑯᐊ 

ᖃᐅᔨᓴᕈᑎᒥᓃᑦ ᕿᒥᕐᕈᔭᐅᑦᑎᐊᓚᐅᖅᑎᓪᓗᒋᑦ 

ᐊᕙᑎᓕᕆᔨᒃᑯᑦ ᓇᓗᓇᓐᖏᑦᑐᖅ 

ᖃᓄᐃᓕᖓᓂᕆᓛᖅᑕᒥᓂᒃ  

ᓇᓗᓇᐃᖅᓯᖃᑕᐅᔪᒫᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕼᐊᑦᑕᓐ ᕙᐃ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 133 - 4(2): ᓴᒃᑯᑕᐅᓂᐊᕐᓂᖓ 

ᓴᓂᑭᓗᐊᕐᒥ ᖃᖓᑕᓲᒃᑯᕕᒥᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᓯᕆᔨᒃᑯᓪᓗ 

ᑲᑎᒪᔨᐅᖃᑦᑕᕐᒪᑦ ᒥᑦᑕᕐᕕᒻᒥ. 

 

ᐅᖃᖅᑏ, ᐊᕐᕌᒍᑦ ᖁᓖᑦ ᐊᓂᒍᖅᓯᒪᓕᖅᑐᑦ ᑖᓐᓇ 

ᒥᑦᑕᕐᕕᕗᑦ ᐊᑐᖅᑕᐅᔪᓐᓃᓚᐅᖅᓯᒪᒻᒪᑦ, ᐊᕐᕌᒍᑦ 

ᐊᕙᑏᑦ ᐊᓂᒍᖅᓯᒪᓕᖅᑐᑦ ᐊᕐᕌᒍᓪᓗ ᑕᓪᓕᒪᑦ 

ᐃᓗᐊᓂ ᒐᕙᒪᒃᑯᑦ ᐲᖅᓯᑎᓐᓇᓱᒃᑲᓗᐊᕋᑦᑎᒍ 

ᑕᐃᔅᓱᒥᖓ ᒥᑦᑕᕐᕕᒻᒥ ᐅᑕᖅᑭᕕᑐᖃᕕᓂᕐᒥᑦ. 

 

ᐊᕐᕌᓂᐅᖅᑰᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᑕ 

ᑕᐃᓐᓇᒎᖅ ᐃᑭᐊᖅᑎᕆᔭᖓ asbestos-ᖑᔪᒥᑦ 

ᑲᑉᐱᐊᓇᖅᑐᒥᑦ ᐃᑭᐊᖅᑎᖃᕐᒪᑦ ᐃᓪᓗᖁᑎᒋᔭᐅᔪᖅ. 

ᐅᓪᓗᒥ ᐅᖃᐅᔾᔨᔪᓐᓇᖅᐹ ᒥᓂᔅᑕᐅᔪᖅ ᑖᓐᓇ 

ᓴᓂᑭᓗᐊᕐᒥ ᒥᑦᑕᕐᕕᒻᒥ ᐅᑕᖅᑭᕕᒋᔭᐅᔪᖅ ᖃᓄᖅ 

ᐲᖅᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. 

ᐊᒻᒪᓗ ᒪ’ᓈᖅᑐᒍ ᑖᓐᓇ ᐊᐱᖅᑯᑎᒋᔭᖓ. 

 

ᐅᖃᖅᑎᑦᑎᔩ, ᑕᐃᓐᓇ ᐊᐱᖅᑯᑎᒋᔭᖓ 

ᒥᑦᑕᕐᕕᕕᓂᖅ, ᒥᑦᑕᕐᕕᑐᖃᐅᔪᑦ ᐊᒥᕼᐆᒻᒪᑕ ᐊᒻᒪᓗ 

ᑕᐃᑲᓂ ᓄᓇᒋᔭᖓᓂ ᐃᓚᒋᔭᐅᓪᓗᓂ. ᑕᒪᒃᑯᐊ 

ᐊᕙᑖᓂ, ᐅᖃᖅᑎᑦᑎᔩ ᐅᔾᔨᖅᑐᕐᓗᒋᑦ 

ᐱᓕᕆᐊᕆᔭᐅᔭᕆᐊᖃᕐᒪᑕ ᑲᒪᒋᔭᐅᑦᑎᐊᕆᐊᖃᕐᒪᑦ 

ᑕᒪᓐᓇ ᐅᓗᕆᐊᓇᖅᑐᖃᕋᓗᐊᓐᖏᒻᒪᖔᑕ. ᑕᒪᓐᓇ  

ᐃᓂᒋᓚᐅᖅᑕᖓ ᐊᕙᑎᒋᔭᖓ, ᑕᒪᓐᓇ 

ᑲᒪᒋᔭᐅᑦᑎᐊᓂᐊᕐᒪᑦ ᒫᓐᓇᑦᑎᐊᖅ ᑭᐅᔪᓐᓇᖅᐸᕋ. 

ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. 

ᖃᐅᔨᒪᔪᐃᓐᓇᐅᔪᒍᑦ ᑕᐃᒪᓐᓇᐃᑦᑐᓂᑦ 

ᑲᑉᐱᐊᓇᖅᑐᒥ ᐃᑭᐊᖅᑏᑦ ᑕᒪᒃᑯᐊ 

ᑲᑉᐱᐊᓇᖅᑎᓪᓗᒋᑦ ᑲᒪᒋᔭᐅᖃᑦᑕ ᖃᖓᓕ ᑕᒪᓐᓇ 

ᓴᓗᒻᒪᔅᓴᖅᑕᐅᕙᓪᓕᐊᓕᕐᓂᐊᕐᒪᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᑎᔩ, 

ᒪᑦᓈᖅᑐᒍᓕ ᐊᐱᖅᑯᑎᒋᔭᖓᓂᑦ. 

 

ᑕᐃᒪᐃᓛᒃ ᑕᒪᓐᓇ ᑲᒪᒋᔭᐅᒻᒪᑦ ᑕᒪᒃᑯᓂᖓ 

ᐅᓗᕆᐊᓇᖅᑐᓕᕆᓂᕐᒥᑦ ᐊᕙᑎᓕᕆᔨᑦ ᐃᓗᐊᓂ. 

ᑕᒪᒃᑯᓂᖓ ᑲᒪᒋᔭᐅᑦᑎᐊᕆᐊᖃᕋᔭᖅᑐᓂᑦ ᑕᒪᓐᓇ 

ᑲᒪᒋᔭᐅᓚᐅᕐᓗᓂ ᑭᓯᐊᓂ ᒫᓐᓇ ᓄᑖᒥᑦ ᐅᕙᓐᓄᑦ 

ᑐᓴᒐᒃᓴᒥᑦ ᑐᓂᔭᐅᓯᒪᓐᖏᓐᓇᒪ ᒫᓐᓇ 

ᑕᐃᒪᓐᓇᐃᑦᑑᕗᖅ. ᑲᒪᒋᔭᐅᔪᖅ ᓱᓕ ᒫᓐᓇ 

ᑕᒪᒃᑯᓄᖓ ᐊᕙᑎᓕᕆᔨᐅᕙᑦᑐᓄᑦ. ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 134 - 4(2): ᖃᐅᔨᓴᐃᓂᖅ ᓯᓚᐅᑉ 

ᐊᓂᖅᑎᕈᑎᖓᑕ ᐱᐅᓂᖓᓂᒃ ᓄᓇᕗᒥ 

(ᕼᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐱᓕᕆᐊᒃᓴᓄᑦ ᐸᕐᓇᐅᑎᖓᑦ ᐊᕙᑎᓕᕆᔨᒃᑯᑦ 

ᐱᓕᕆᐊᖃᕐᓂᐊᕋᒪ. ᐅᖃᖅᑏ, ᑲᑎᒪᑐᐊᓕᕈᑦᑕ  

ᐱᓇᓱᐊᕈᓯᕆᓂᐊᖅᑕᑦᑎᓐᓂ ᑖᒃᑯᐊ 

ᐅᖃᐅᓯᕆᓯᒪᓕᖅᑕᕋᓗᐊᒃᑲ. 

 

ᐊᔅᓯᕕᒻᒥ ᐃᖃᓗᓐᓂ, ᑭᓯᐊᓂ ᕿᒥᕐᕈᓇᑦᑕᐅᓂᖓ 

ᐊᕙᑎᐅᑉ ᐱᓕᕆᔪᒪᔭᕋᓗᐊᕋ ᑖᒃᑯᐊ 

ᐊᕙᑎᓕᕆᔨᒃᑯᑦ ᐱᓕᕆᐊᒃᑲᖏᓐᓄᑦ ᐸᕐᓇᐅᑎᖏᑦ. 

ᐅᖃᖅᓯᒪᒻᒪᑕ ᓄᓇᓪᓗ ᑲᒪᒋᔭᐅᓂᖓᓄᑦ ᑕᒪᒃᑯᐊ 

ᐊᕙᑎᓕᕆᔨᒃᑯᑦ ᑲᒪᒋᒻᒪᒍ. 

 

ᑖᒃᑯᐊ ᐊᐱᖅᑯᑎᒃᓴᖃᕈᓘᔭᖃᑦᑕᖅᓯᒪᒐᒪ ᐅᖃᖅᑎ, 

ᐅᓪᓗᓄᑦ ᐊᒥᓲᖏᑦᑐᓄᑦ ᓄᓇᓕᓐᓄ ᒐᕙᒪᒃᑯᓄᓪᓗ 

ᐱᔨᔅᓯᖅᑎᒃᑯᑦ ᐅᖃᕐᒪᑕ ᓯᓚᐅᑉ ᑕᒪᒃᑯᐊ 

ᐊᓂᖅᓵᖅᑐᖃᑦᑕᖅᑕᕗᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑲᒪᒋᔭᐅᒻᒪᑕᒎᖅ 

ᐊᒻᒪᓗᑦᑕᐅᖅ ᓇᐅᑎᖅᓱᖅᑕᐅᓂᖓ ᓯᓚᑦᑕ 

ᐊᓂᖅᓵᖅᑐᖃᑦᑕᖅᑕᕗᑦ, ᐊᕙᑎᓕᕆᔨᒃᑯᓐᓄᑦ 

ᑲᒪᒋᔭᐅᒻᒪᑦ ᓄᓇᕗᑦᒥ ᑲᒪᒋᔭᐅᒻᒪᑕᒎᖅ 

ᒐᕙᑐᖃᒃᑯᓐᓄᑦ ᑕᒪᓐᓇ ᓯᓚᓕᕆᓂᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᓇᒃᑯᑦ ᓯᓚᒥ 

ᓇᐅᑦᑎᖅᓱᐊᖃᕐᓂᕐᒥᑦ ᐱᐅᒐᓗᐊᕐᒪᖔᖅ ᑭᓇ 

ᑲᒪᔨᐅᕙ ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕐᖓᑦ 

ᒪᓕᒐᓕᐅᖅᑎᐅᖃᑎᒐ ᑕᓯᓗᒻᒧᑦ. ᑕᐃᒃᑯᐊ 

ᐊᐱᕆᖃᑦᑕᖅᓯᒪᔪᐃᑦ, ᑕᓯᓗᒃ, ᑕᓯᕐᓘᖏᑦᑐᖅ, 

ᑕᓯᓗᒃ ᐃᒪᐃᓕᖓᔪᖅ ᖃᐅᔨᒪᓂᐊᖅᑯᓯ.  

 

ᑖᓐᓇ ᐅᖃᐅᓯᕆᓇᓱᐊᖅᑲᐅᔭᕋᓖᓛᒃ 

ᐊᐱᕆᕚᓪᓗᒻᒪᑦ ᐅᖃᖅᑎᑦᑎᔨ. ᐊᕙᑎᓕᕆᔨᒃᑯᑦ 

ᓄᓇᓕᓐᓂ ᑕᕝᕙᓂ ᓄᓇᕗᑦ ᐃᓗᐊᓂ, ᐆᒥᖓᑐᐊᖅ  

ᖃᐅᔨᓴᕈᓐᓇᕈᑎᖃᖅᑐᒍᑦ ᐱᑕᖃᖅᑐᒍᑦ 

ᖃᐅᔨᓴᕈᑎᒥᒃ, ᓄᓇᓕᓐᓂ ᑭᓱᐊᓂ ᐅᕙᓂ 

ᓄᓇᓕᓪᓚᑦᑖᖅ ᓯᓚᖓᑕ ᖃᓄᐃᑦᑑᓂᖓᓂᒃ 

ᖃᐅᔨᓴᕈᒻᒥᑦ, ᐊᒻᒪ ᓇᓗᓇᐃᖅᓯᖅᑲᐅᔪᖓ ᑖᓐᓇ 

ᖃᐅᔨᓴᕈᑎᒋᔭᕗᓪᓕ ᖃᐅᔨᓴᕈᑕᐅᔪᓐᓇᖅᑐᖅ 

ᑕᒪᔅᓱᒧᖓ ᓯᓚᒧᑦ ᐊᓂᖅᓵᑐᖅᐸᑕᑦᑎᓐᓄ 

ᖃᐅᔨᓴᕈᓐᓇᖏᒻᒪᑦ.  

 

ᐳᔪᕐᓗᒻᒥᑦ ᐃᓯᐊᕿᒥᒃ ᓲᕐᓗ ᐱᔪᒥᒃ, 

ᐃᓯᐊᕿᐅᓂᕋᕋᑦᑎᒍᓕ ᐅᖃᐅᓯᑦᑎᒍ ᑕᒫᖓ 

ᐃᑯᐊᓚᔪᒥᑦ ᐳᔫᖅᑐᖅ, ᐃᓯᐊᕿᔪᖅ 

ᐃᒪᐃᓕᓲᖑᒐᑦᑕ. ᑕᐃᓐᓇ ᐃᓯᐊᕿᔪᖅ 

ᖃᐅᔨᓴᕈᓐᓇᖏᑕᕗᑦ, ᐱᔾᔪᑎᒋᓪᓗᒍ ᖃᐅᔨᓴᕈᑎᕗᑦ 

ᑕᐃᒪᐃᑦᑐᒧ ᑐᕌᖓᖏᒻᒪᑦ. ᓄᓇᓕᓐᓂᓕ ᐳᔪᕐᓗᒥ 

ᐊᑐᕆᐊᒥᖅᑲᐃ ᐳᔫᖅᑎᑕᐅᔪᒥᑦ ᓄᓇᓯᐅᑎᓄᑦ, 

ᐅᕝᕙᓘᓐᓃᑦ ᒪᑯᓄᖓ ᐃᓯᐊᕿᖏᓐᓄᑦ ᐃᓪᓗᐃᑦ 

ᖃᐅᔨᓴᕈᓐᓇᖅᑑᒐᓗᐊᖅ ᑕᒪᓐᓇ ᐱᔾᔪᑎᒋᓪᓗᒍ 

ᑕᖅᑲᐅᖔᔪᒥᑦ. ᑕᒪᓐᓇ ᐱᔾᔪᑎᒋᓪᓗᒍ 

ᐃᓯᐊᕿᕐᓗᐊᓗᒻᒥᑦ, ᐊᔅᓯᕕᒻᒥ ᐃᑯᐊᓚᔪᒥᑦ ᑖᓐᓇ 

ᐅᖃᐅᓯᕆᓇᓱᐊᖅᑲᐅᕙᕋ ᑕᐃᒫᒃ 

ᖃᐅᔨᓴᕈᓐᓇᖏᓐᓇᑦᑕᓕ ᖃᐅᔨᓴᕈᑎᕗᑦ ᑕᐃᓐᓇ 

ᑕᐃᒪᐃᑦᑐᒧᑦ ᓴᓇᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ 

ᐅᐃᒻᒪᒐᓚᒃᑲᒪᖃᐃ ᖃᐅᔨᓴᕐᓂᐊᕈᑎ ᓯᓚᐅᑉ 

ᐱᐅᓂᕆᔭᖓᓂᑦ ᐊᓂᖅᓵᖅᑕᑦᑕᑦᑎᓐᓂ ᑕᐃᒃᑯᐊ 

ᐳᔪᕐᓗᕐᒧᐊᖁᖏᓇᑦᑎᒍ ᐃᓯᐊᕿᒧᑦ ᑭᓯᐊᓂ 

ᐃᓯᐊᕿᓂᐊᓗᒃ ᓄᓇᓕᐅᑉ ᐃᓗᐊᓂ 

ᐊᓂᖅᓵᑐᖅᑕᑎᓐᓄᐊᖃᑦᑕᕐᒪᑦ. 

ᑐᑭᓯᑦᑎᐊᕈᓐᓃᕋᒃᑯᓕ ᖃᓄᖅ ᑖᓐᓇ ᖃᐅᔨᓴᕈᑎ 

ᖃᐅᔨᓴᐃᒍᓐᓇᖏᒻᒪᒎᖅ ᐊᓂᖅᓵᑐᖅᑕᑎᓐᓂ 

ᓯᓚᑦᑎᓐᓂ, ᓇᓗᓇᐃᖅᑎᐊᑲᓐᓂᓕᕐᓕᐅᖑᓇ 

ᒥᓂᔅᑕᐅᑉ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛ ᐅᖃᕋᑖᕋᒪ ᑖᓐᓇ ᖃᐅᔨᓴᕈᑕᐅᔪᖅ 

equipment, ᑕᐃᒪᐃᑦᑐᓄ ᐳᔪᕐᓗᓐᓄᑦ 

ᖃᐅᔨᒍᓐᓇᖏᒻᒪ ᒫᓐᓇ ᐱᓯᒪᔭᕗᑦ. ᑕᐃᒪᐃᑦᑑᓪᓗᒍ 

ᓇᓗᓇᐃᕋᓱᐊᖅᑲᕋ. ᐅᖃᖏᑦᑐᒍᑦ ᐊᕙᑎᓕᕆᔨᒃᑯᑦ  

ᖃᐅᔨᓴᕈᓐᓇᖏᑦᑐᐃᑦ ᑕᒪᔅᓱᒥᖓ. ᑭᓯᐊᓂ 

ᐅᖃᖅᑐᖓ ᑖᓐᓇ ᖃᐅᔨᓴᕈᑕᐅᔪᖅ ᔪᓐᓇᖅᑐᖅ 

ᑕᒪᔅᓱᒧᖓ ᓄᓇᓕᓐᓃᖔᖅᑐᐃᓇᕐᒥᓪᓕ ᐅᕙᓐᖓᑦ 

ᐃᓗᐊᓂ ᐃᓯᐊᕿᒥᐅᖏᑦᑐᖅ ᐃᑲᓐᖓ ᐃᑯᐊᓚᔪᒥ 

ᐊᑦᑕᕐᕕᒻᒥ ᑕᐃᒪᐃᑦᑐᒧᑦ ᖃᐅᔨᓴᕈᓐᓇᖏᒻᒪᑕ 

ᑕᐃᓐᓇ, ᖃᐅᔨᓴᕈᑎᐅᒐᓗᐊᖅ. 

 

ᓇᐅᒃᑯᒃᑭᐊᖅ ᑐᓴᐅᒪᖃᑎᒌᑦᑎᐊᓐᖏᕈᔪᑉᐸᑲᑦᑕ 

ᑐᑭᓯᖃᑎᒌᑦᑎᐊᖏᑦᑐᑕᓗ ᒪᒥᐊᓇᐅᒐᓗᐊᖅ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. 

ᐊᒻᒪᓗᑦᑕᐅᖅ ᑕᕝᕙᓂ ᐱᓕᕆᕕᔅᓯ ᐸᖅᓴᐅᑎᖏᓐᓂ 

ᐅᖃᐅᓯᖃᕐᒪᑕ ᐊᕙᑎᕗᑦ 

ᓇᐅᑦᑎᓱᖅᑕᐅᔭᕆᐊᖃᕐᒪᑕ ᓯᓚᐅᑉ ᐊᒻᒪᓗᑦᑕᐅᖅ 

ᖃᐅᔨᓴᐃᖃᑦᑕᕐᓗᑎ ᖁᕕᔪᖃᖅᑐᕕᓂᐅᔭᕌᖓᑦ 

ᐅᕝᕙᓘᓐᓃᑦ ᑐᐊᕕᕐᓇᖅᑐᖃᖅᑎᓪᓗᒍ. ᑕᕝᕙᓂ 

ᒪᓕᒐᕆᔭᐅᔪᖅ ᐊᕙᑎᓕᕆᓂᕐᒧᑦ ᒪᓕᒐᕐᓂᑦ 

ᓴᓇᔭᕆᐊᖃᕐᒪᑕ. ᑕᐃᒪᓐᓇᐃᑦᑐᓂ ᒪᓕᒐᖃᖅᐱᓰ 

ᓯᓚᐅᑉ ᐊᓂᖅᓵᑐᖅᑕᑦᑕ 

ᓱᕈᕐᓇᖅᑐᖃᖏᒃᑲᓗᐊᕐᒪᖔᑦ ᑕᒪᒃᑯᐊ 

ᐊᓂᖅᓵᑐᖅᑕᕗᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ ᐅᖃᐅᓯᔅᓴᕆᓛᖅᑕᒃᑲ ᒫᓐᓇ 

ᐊᓂᐊᑎᑕᐅᒻᒪᑕ. ᑖᓐᓇ ᒫᓐᓇ (ᑐᓵᔨᑎᒍᑦ) ᑖᓐᓇ 

ᐊᐱᖅᑯᑎᔅᓴᐅᔪᖅ ᑎᒍᑐᐃᓐᓇᑲᐃᓐᓇᕐᓗᒍ 

ᑭᐅᔪᒫᓐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑖᓐᓇ ᐊᐱᖅᑯᑎ 

ᑎᒍᑐᐃᓐᓇᑲᐃᓐᓇᕐᒪᒍ ᑭᐅᓛᓂᐊᕐᒪᒍ. ᐊᒻᒪ ᓯᐊᓄᑦ 

ᐊᐱᖅᓱᕈᒪᔪᒧᑦ ᓅᓐᓂᐊᖅᐳᖓ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄ, ᒥᔅᑕ 

ᓴᕕᑲᑖᖅ. 



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

567 

 

ᐊᐱᖅᑯᑦ 135 - 4(2): ᐃᑯᐊᓚᑎᑦᑎᕕᒃᓴᐃᑦ 

ᓄᓇᕗᒻᒥ ᓄᓇᓕᓐᓂ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐊᐱᖅᑯᑎᒋᔭᕋ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᕋᖅᑎᒃᑯᓄᓪᓗ. 

 

ᑕᐃᒪ ᐊᐱᕆᖅᑲᐅᒐᒃᑯ ᐃᖅᑲᓇᐃᔭᕐᕕᖓ ᖃᓄᖅ 

ᑕᒪᒃᑯᓂᖓ ᐃᑯᐊᓪᓚᑎᑦᑎᒍᑎᓂᑦ ᖃᓄᖅ 

ᐃᓱᒪᒻᒪᖔᑦ. ᐃᒪᓐᓇ ᑭᕙᓪᓕᕐᒥ ᐳᓚᕋᓕᕈᓂ ᑖᒃᑯᐊ 

ᐅᖃᐅᓯᕆᓂᐊᕐᓂᕋᖅᖢᓂᒋᑦ. ᑕᐃᒪᓐᓇ ᖃᓄᖅ 

ᐃᓱᒪᕕᓯᓕ ᑕᒪᓐᓇ ᐃᑯᐊᓪᓚᑎᑦᑎᕕᒃ ᖃᓄᖅ 

ᐃᓱᒪᒋᒻᒪᖔᖅᓯᐅᒃ ᐃᖅᑲᓇᐃᔭᖅᑎᑎᑦ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᓇᓕᓐᓂ ᒐᕙᒪᓕᕆᓂᕐᒧᑦ ᒥᓂᔅᑕ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᓐᓇ ᐊᐱᖅᑯᑎᒋᔭᖓ 

ᑭᐅᓚᐅᖅᓯᒪᖅᑰᕋᒃᑯ ᑭᓯᐊᓂ 

ᑕᐃᒪᐃᓐᓇᐃᑦᑑᑎᓪᓗᒍ ᑕᐃᒪ ᕿᒥᕐᕈᔪᒍᑦ 

ᑕᒪᒃᑯᓂᖓ ᐃᑯᐊᓪᓚᑎᑦᑎᕕᒃᓴᓂᑦ ᐊᑦᑕᑲᓄᓂ. 

ᐊᒻᒪᓗ ᐊᑕᐅᑎᒃᑯᑦ ᑕᒪᒃᑯᐊ ᐊᑭᑐᔪᒻᒪᕆᐊᓘᒻᒪᑕ 

ᓂᐅᕕᖅᑐᒋᑦ. ᑕᐃᒪᓐᓇ ᐅᖃᓚᐅᖅᑐᐳᖓ 

ᓄᓇᓕᓐᓂ ᐅᖃᐅᓯᕆᓂᐊᕐᓂᕋᖅᖢᑎᒍ, ᑕᒪᓐᓇ 

ᐅᖃᐅᓯᕆᓂᐊᕋᑦᑎᒍ ᓄᓇᓕᓐᓂ ᐳᓚᕋᓕᕈᑦᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᑕᐃᒪ 

ᑕᒪᒃᑯᐊ ᐃᑯᐊᓪᓚᑎᑦᑎᕖᑦ ᐊᑭᑐᒧᐊᓘᒻᒪᑕ ᐊᒻᒪᓗ 

ᐊᑐᖅᑕᐅᓚᑦᑖᓂᐊᕐᒪᖔᕐᒥ ᖃᐅᔨᒪᔭᐅᖏᑦᖢᑎ. 

ᐊᕐᕕᐊᒥᖃᐃ ᐆᑦᑐᕈᓐᓇᖅᐸᑦ ᑕᐃᒪᓐᓇᐃᑦᑐᓂᑦ 

ᓄᓇᓕᐊᓛᖑᓪᓗᑕ ᐊᒻᒪᓗ ᐊᖏᓛᕐᒪᐅᓪᓗᑕᓗ 

ᓄᓇᓕᐅᒐᑉᑕ. ᑖᓐᓇᖃᐃ ᒥᓂᔅᑕ 

ᐅᖃᓪᓚᖃᑎᖃᖅᓯᒪᕚ ᑮᓇᐅᔭᓂᑦ ᐱᓂᐊᕐᓗᓂ  

Building Canada-ᑯᓐᓂ ᑕᒪᒃᑯᓂᖓ 

ᐃᑯᐊᓪᓚᑎᑦᑎᒍᑎᒃᓴᓂᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᓇᓕᓐᓂ ᒐᕙᒪᓕᕆᓂᕐᒧᑦ ᒥᓂᔅᑕ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐅᖃᖅᑲᐅᒐᒪ 

ᑭᐅᓚᐅᖅᑐᖓ ᑕᒪᑐᒪ ᒥᔅᓵᓄᑦ 

ᐊᐱᖅᑯᑎᒋᔭᐅᑎᓪᓗᒍ. ᑕᐃᒪ ᓱᓕ ᑖᒃᑯᐊ Building 

Canada Fund-ᑯᓐᓂᑦ ᑮᓇᐅᔭᕆᔭᐅᔪᑦ 

ᐊᖏᖃᑎᒌᒍᑏᓪᓗ ᐱᓕᕆᐊᕆᓕᑕᐃᓐᓇᕋᑦᑎᒍ. 

ᑕᐃᒪ ᒪᑐᐃᓐᖔᑐᐃᓐᓇᕋᓗᐊᖅᑐᒍᑦ 

ᐅᖃᓪᓚᖃᑎᒋᒍᒪᒐᑦᑎᒍ ᑖᔅᓱᒪ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 136 - 4(2): ᑮᓇᐅᔭᑎᒍᑦ 

ᐃᑲᔫᑎᖃᕐᓂᖅ ᐃᓐᓇᐃᑦ ᐃᓕᓐᓂᐊᖅᑎᓄᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ. 

 

ᐅᖃᖅᑏ, ᑕᐃᒪ ᓄᓇᕗᑦ ᓯᓚᑦᑐᓴᕐᕕᓕᕆᔨᒃᑯᖏᑦ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᐃᑉᐸᔅᓴᖅ 

ᓴᖅᑭᖅᑎᑕᐅᓚᐅᖅᑐᓂᒃ ᑕᒪᒃᑯᐊ ᑐᔅᓯᕋᐅᑎᖃᖅᑐᑦ 

ᐃᓕᓐᓂᐊᕈᒪᓪᓗᑎᒃ ᐃᓐᓇᐃᑦ 

ᐊᒥᓲᓐᖏᓂᖅᓴᐅᓕᕐᒪᑕ ᐃᑲᔪᖅᑕᐅᓐᖏᓗᐊᕐᓂᒧᑦ 

ᑮᓇᐅᔭᑎᒍᑦ. ᒥᓂᔅᑕ ᐅᖃᕈᓐᓇᖅᐹ 

ᖃᓄᐃᓕᐅᖅᑕᐅᒻᒪᖔᖅ ᑕᒪᓐᓇ 

ᑮᓇᐅᔭᖅᑖᕈᓐᓇᐃᓕᓯᒪᒍᑕᐅᔪᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᕗᒻᒥ 

ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᒪᒥᐊᓇᖅ ᒪᓕᒐᓕᐅᖅᑎᐅᖃᑎᒪ ᐊᐱᕆᔭᖓ  

ᒫᓐᓇ ᑭᐅᔪᓐᓇᖏᓐᓇᒃᑯ, ᐃᒻᒪᖃ 

ᖁᐅᔨᒋᐊᖅᑳᓚᐅᕐᓗᒍ ᑭᐅᓂᐊᖅᐸᕋ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᑖᓐᓇ ᒥᓂᔅᑕ ᖃᐅᔨᒋᐊᓚᐅᖅᑳᕐᓗᓂ ᑭᐅᓂᐊᕐᒪᐅᒃ. 

ᑕᐃᒪ ᐊᐱᖅᑯᑎᔅᓴᖃᕈᓐᓃᕐᒪᑕ, ᐄ 

ᐊᐱᖅᑯᑎᔅᓴᖅᑕᖃᖅᑐᖅ ᓱᓕ. 

 

>>ᐃᓪᓚᖅᑐᑦ 

 

ᑖᓐᓇ ᑲᑎᒪᔨᐅᔪᖅ ᐃᖃᓗᐃᑦ ᑕᓯᓗᒻᒥ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 137 - 4(2): ᐃᑲᕐᕋᖅᓯᐅ 

ᒥᑭᓛᖑᒍᓐᓇᖅᑑᑉ ᖃᔅᓯᐅᓂᖓ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒪᓐᓇ 

ᑕᕝᕙᓂ ᖃᐅᔨᓴᐅᑦ ᕿᒪᒍᒪᓐᖏᓇᒃᑯ. 

ᐃᑉᐸᔅᓴᖅᑕᐅᖅ ᓴᖅᑭᑎᑦᑎᔪᖃᓚᐅᕐᒪᑦ 

ᒪᓕᒐᓕᕆᓂᕐᒥᑦ ᑖᒃᑯᐊ ᐃᖅᑲᓇᐃᔭᕐᓂᕐᒧᑦ 

ᒪᓕᒐᔅᓴᓂᒃ ᐱᓕᕆᐊᖃᖅᑐᓂᒃ.  

 

ᐱᓇᓱᐊᕈᓰᒃ ᒪᕐᕉᓚᐅᖅᑑᓐᓂᒃ ᐊᐱᕆᓚᐅᕋᒃᑯ 

ᒥᓂᔅᑕ ᑖᒃᑯᐊ ᑮᓇᐅᔭᓕᐊᕆᔭᐅᔪᑦ ᓄᓇᕗᒻᒥ 

ᐃᑲᕐᕋᓄᑦ ᐊᖏᓛᒃᑯᑦ ᑕᐃᒪᒎᖅ 

ᑐᔅᓯᕋᕆᐊᖃᕐᓂᐊᕐᓂᕋᖅᑲᐅᒻᒪᑦ ᖃᓄᖅ ᑕᒪᓐᓇ 

ᐱᓕᕆᐊᕆᔭᐅᓂᐊᕐᒪᖔᑦ. 

 

ᖃᐅᔨᒪᒐᒪ ᑕᐃᓐᓇ ᐱᓕᕆᐊᔅᓴᖃᖅᑐᒻᒪᕆᐊᓘᒻᒪᑦ 

ᒥᓂᔅᑕ ᖃᐅᔨᒪᒐᓗᐊᖅᑐᖓ, ᑭᓯᐊᓂᖃᐃ ᑖᓐᓇ 

ᑐᒃᓯᕋᐅᑕᐅᓯᒪᔪᖅ ᖃᓄᑎᒌᓕᕐᒪᖔᑦ 

ᐅᖃᐅᑎᒍᓐᓇᖅᐹᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦ. ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ 

ᐅᑲᓕᖅ. 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᒫᓐᓇᐅᔪᒥ 

ᐊᒃᓱᕉᑎᖃᕋᑦᑕ ᐱᓕᕆᐊᕆᔭᖅᐳᑦ ᐃᖅᑲᓇᐃᔭᖅᑏᑦ 

ᑕᒪᒃᑯᐊ ᑮᓇᐅᔭᓕᐅᕈᑎᒋᖃᑦᑕᖅᑕᖏᑦ ᐃᑲᕐᕋᒧᑦ 

ᐱᓕᕆᔨᑖᑦᑎᐊᕈᒪᓪᓗᑕ. ᑕᐃᒪ 

ᐅᖃᑐᐃᓐᓇᕈᓐᓇᖅᐳᖓ ᑖᓐᓇ ᐱᓕᕆᐊᕆᒐᑦᑎᒍ 

ᑐᒃᓯᕋᐅᑕᐅᔪᖅ ᐊᒻᒪᓗᑦᑕᐅᖅ 

ᐱᕚᓪᓕᕈᑎᖃᕐᓂᐊᖅᐳᒍᑦ ᑕᒪᑐᒪ ᒥᔅᓵᓄᑦ 

ᓯᕗᓂᔅᓴᐅᓂᐊᖅᑐᒥᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᑭᓯᔭᕋ ᑕᐃᒪᓐᓇ ᐱᓕᕆᔨᖃᑦᑎᐊᖅᑰᓐᖏᒻᒪᑕ, 

ᒪᒥᐊᓇᐅᒐᓗᐊᖅ. 

 

ᑖᓐᓇ ᐊᐱᖅᑯᑎᒋᓚᐅᖅᑕᕋ ᑖᓐᓇᓴᐃᓐᓇᖅᑕᐅᖅ 

ᐅᖃᖅᑏ, ᑖᒃᑯᐊ ᐆᑦᑑᑎᒋᓪᓗᒋᑦ 

ᐅᓂᒃᑳᖅᑕᐅᓯᒪᔪᒥᑦ ᐃᑉᐸᔅᓴᖅ ᓴᖅᑭᑎᑕᐅᓚᐅᖅᑐᒥᑦ 

ᕿᒥᕐᕈᒻᒪᑕ ᑕᒪᒃᑯᓂᖓ ᐊᑭᒋᔭᐅᓂᐊᖅᑐᓂᒃ ᓂᖀᑦ, 

ᐊᒻᒪᓗ ᐃᓪᓗᐃᑦ, ᐊᒻᒪᓗ ᐊᓐᓄᕌᑦ, ᐊᒻᒪᓗ 

ᖃᐅᒻᒪᖅᑯᑎᓄᑦ ᐊᑭᓕᐅᑕᐅᖃᑦᑕᖅᑐᑦ ᑕᒪᒃᑯᐊ 

ᐊᑭᑦᑐᕆᐊᖅᓯᒪᒻᒪᑕ, ᐊᒻᒪᓗ ᐸᐃᕆᕝᕖᑦ 

ᐊᑭᑦᑐᕆᐊᖅᑕᐅᓯᒪᒋᓪᓗᑎᓪᓗ.  

 

ᐅᖃᖅᑏ, ᐅᓂᒃᑳᖅᓯᒪᔪᖃᕐᒪᑦ ᓄᓇᕗᑦ 

ᒐᕙᒪᒃᑯᖏᒡᒎᖅ $11-ᓂᒃ ᐃᑲᕐᕋᒧᑦ 

ᑮᓇᐅᔭᓕᐅᕈᑎᖏᑦ ᒥᑭᓛᒃᑯᑦ ᑕᐃᒪᓐᓇ 

ᑮᓇᐅᔭᓕᐅᖃᑦᑕᕐᒪᑕ. ᒐᕙᒪᒃᑯᑦ ᐋᓐᑎᐅᕆᐅᒥ 

ᒪᓕᒐᖅᑖᓵᓚᐅᕐᒪᑕ ᐅᓄᖅᓯᒋᐊᖅᓯᖁᓪᓗᑎᒃ $11-

ᓂᒃ ᐃᑲᕐᕋᒧᑦ. 

 

ᒥᓂᔅᑕ ᐊᖏᖃᑎᖃᕈᓐᓇᖅᐹ ᐅᕙᓐᓂᒃ ᑕᒪᓐᓇ 

ᐊᑭᑦᑐᕆᐊᖅᐸᒋᐊᓕᒃ ᓄᓇᕗᒻᒥ ᐊᑭᑐᓂᖅᓴᐅᒻᒪᑦ,  

ᑕᐃᑲᓂ ᖃᓪᓗᓈᑦ ᓄᓇᖓᓐᓂ ᐋᓐᑎᐅᕆᐅᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦ. ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒪᓕᒐᓕᐅᖅᑎᐅᖃᑎᒐ 

ᐊᖏᖃᑎᒋᑦᑎᐊᖅᐸᕋ ᐃᓅᓇᓱᓐᓂᐅᑉ ᐊᑭᑐᓂᖓ 

ᖁᕝᕙᓯᓐᓂᖅᓴᒻᒪᕆᐊᓘᒻᒪᑦ ᐋᓐᑎᐅᕆᐅᒥ 

ᐊᑭᒋᔭᐅᔪᓂᑦ. ᑕᕝᕘᓇᑦᑕᐃᓐᓇᖅ ᒐᕙᒪᐅᓪᓗᑕ 

ᕿᒥᕐᕈᒐᑦᑕ ᓂᖀᑦ ᐆᑦᑑᑎᒋᓗᒋᑦ ᓂᐅᕕᕐᕕᓐᓂ 

ᐃᓄᓕᕆᔨᒃᑯᑎᒍᑦ, ᑕᐃᒪᐃᓐᓂᖓᓄᑦ ᑕᒪᒃᑯᐊ 

ᐃᓱᒪᖅᓴᖅᓯᐅᕈᑎᒋᑦᑎᐊᕆᐊᖃᖅᐸᕗᑦ ᐊᒻᒪᓗᑦᑕᖅ 

ᐱᓕᕆᓇᓱᓐᓂᐅᑉ ᐊᑭᑐᓂᖓ ᓄᓇᕘᒥ. ᐄ, ᑕᒪᓐᓇ 

ᐱᓕᕆᐊᕆᕙᓪᓕᐊᔭᕗᑦ ᕿᒥᕐᕈᖃᑎᒋᓪᓗᖏᓪᓗ 

ᒪᓕᒐᓕᐅᖅᑎᐅᖃᑎᕗᑦ ᐃᓚᒋᓪᓗᒋᑦ ᒫᓐᓇᐅᔪᒃᑯᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕕᖃᕈᓐᓃᕋᑦᑕ ᒫᓐᓇ, 

ᑲᔪᓯᓂᐊᕋᑦᑕ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 

(ᑐᓵᔨᑎᒍᑦ) 8. ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑎᑦ ᒪᑐᐃᕈᑎᒧᑦ. 

10. ᐊᑎᓕᐅᕈᑕᐅᓯᒪᔪᐃᑦ. 11. ᑭᐅᔾᔪᑎᑦ 

ᐊᑎᓕᐅᕈᑕᐅᓚᐅᖅᑐᓄᑦ. 12. ᐅᓂᒃᑳᑦ 

ᑲᑎᒪᔨᕋᓛᓂᑦ ᒪᓕᒐᒃᓴᓕᕆᓂᕐᒧᑦ ᐊᓯᖏᓐᓂᓪᓗ. 

13. ᓴᖅᑭᑕᐅᓂᖏ ᑎᑎᖅᑲᐃᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 022 - 4(2): 

ᑎᑎᖅᑲᐅᓯᐊᑦ ᐃᓄᓕᕆᔨᒃᑯᓐᓄᑦ 

ᒪᓕᒐᓕᕆᔨᒃᑯᓄᓪᓗ ᒥᓂᔅᑕᖏᓐᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓴᖅᑭᑦᑎᔪᒪᒐᒪ 

ᑎᑎᖅᑲᒥᒃ, ᑎᑎᕋᓚᐅᖅᑕᕋ ᑖᓐᓇ ᒥᓂᔅᑑᔫᓐᓄᑦ 

ᐃᓄᓕᕆᔨᒃᑯᓐᓄᑦ ᐊᒻᒪᓗ ᒪᓕᒐᓕᕆᔨᒃᑯᓐᓄᑦ, 

ᐱᔾᔪᑎᖃᖅᑑᒃ ᓂᕿᑖᕈᑎᑖᖑᕙᒃᑐᑦ 

ᐊᑐᖅᑕᐅᓂᕐᓗᖅᑕᐅᓇᓱᒋᔭᐅᖃᑦᑕᕐᓂᖏᓐᓄᑦ. 

ᑖᓐᓇ ᐱᒻᒪᕆᐊᓘᓂᖓᓄᑦ ᑖᓐᓇ ᑎᑎᖅᑲᒃ 

ᓴᖅᑭᔾᔪᑎᒋᕙᕋ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᓄᓇᕗᒻᒥᐅᑦ ᖃᐅᔨᒪᖃᑕᐅᓂᐊᕐᒪᑕ ᑕᒪᑐᒥᖓ. 

ᐅᖃᖅᑏ, ᑖᒃᑯᐊᓗ ᒥᓂᔅᑑᔫᒃ ᑕᒪᕐᒥᒃ ᑭᐅᔾᔪᑎᖏᑦ 

ᐅᕙᓂ ᓴᖅᑭᔮᓛᕐᒥᔮᒃᑲ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ). 14. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᒧᑦ, ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 005 - 4(2): ᓄᖅᑲᖓᑯᑖᕐᓂᕐᒧᑦ 

- ᖃᐅᔨᒃᑲᐃᒍᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ, 

ᖃᒪᓂᑦᑐᐊᕐᒥᐅᓪᓗ ᓄᓇᕗᒻᒥᐅᑕᐃᓪᓗ 

ᐅᑉᓗᒃᑰᖅᖢᒋᑦ. (ᑐᓵᔨᑎᒍᑦ) ᐊᖃᖅᑏ, 

ᖃᐅᔨᒃᑲᐃᕗᖓ ᓇᒃᑲᔾᔭᒥ, ᔫᓂ 9, ᐆᒥᖓ 

ᓅᑦᑎᔪᒫᕋᒪ: 

 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᑭᒡᒐᖅᑐᐃᔪᖅ 

ᓇᑦᑎᓕᒻᒧᑦ, ᒪᓕᓪᓗᒋᑦ ᑎᑎᕋᖅᓯᒪᓂᖏᑦ 

ᒪᓕᒋᐊᓕᒃ 3, ᒪᓕᒐᓕᐅᕐᕕᒃ ᐃᓱᓕᑉᐸᑕ 

ᑲᑎᒪᓂᕐᒥᓂ ᐅᐱᕐᖔᑦᑎᓐᓂ 2014-ᒥ, 

ᓄᖅᑲᖔᖅᓯᒪᓂᐊᕐᒪᑕ ᐅᑐᐱᕆ 21, 2014 

ᑎᑭᓐᓇᓱᓐᓂᖓᓄᑦ. 

 

ᖁᔭᓐᓇᒦᒃ ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 14. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 15. 

ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ ᐅᖃᓕᒫᕐᓂᐊᕐᓂᕐᒥᒃ 

ᒪᓕᒐᒃᓴᓂᑦ. 16. ᐱᒋᐊᖅᑎᑕᐃᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 18. ᐊᐃᑉᐹᓂᒃ 

ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. 

ᑲᑎᒪᑐᐃᓐᓇᕆᐊᓕᓐᓂᖅ ᒪᓕᒐᒃᓴᓂᑦ  

ᐊᓯᖏᓐᓂᓪᓗ, ᐱᓕᕆᐊᖃᕐᓂᐊᕐᓗᓂ ᒪᓕᒐᒃᓴᖅ 2 

ᐊᒻᒪᓗ 3, ᒥᔅᑕ ᒥᑭᓐᖑᐊᖅ ᐃᒃᓯᕙᐅᑕᐅᓗᓂ. 

 

ᒪᓕᓪᓗᒍ ᐱᔪᓐᓇᖅᑎᑕᐅᓂᕋ ᐱᒋᐊᕈᑎᒃ 3-4(2), 

ᑲᑎᒪᔨᕋᓛᑦ ᑲᑎᒪᑐᐃᓐᓇᕐᓂᐊᕐᒪᑕ 

ᑲᑎᒪᐃᓐᓇᕐᓂᐊᖅᐳᒍᑦ ᑭᓯᐊᓂ 

ᐱᐊᓂᒐᓱᐊᕐᓂᑦᑎᓐᓂᑦ. 

 

ᒫᓐᓇ ᐅᓪᓗᕈᒥᑕᕐᓇᒧᑦ ᓄᖅᑲᖔᑲᐃᓐᓇᕐᓂᐊᖅᑐᒍᑦ 

ᐅᑎᕐᓗᑕᓗ 1:30-ᒧᐊᖅᐸᑦ. 

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 11:24ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᖅᑐᑎᒃ 13:28ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. 

ᐅᑉᓗᒃᑰᖅᖢᒋᑦ ᖃᒪᓂᑦᑐᐊᕐᒥᐅᑕᐃᑦ 

ᓄᓇᕗᑦᒥᐅᑕᓗᑦᑖᓪᓗ. ᑖᒻᓇ ᑲᑎᒪᔨᕋᓛᒥ 

ᑲᑎᒪᓂᐅᔪᖅ ᑲᔪᓯᓂᐊᓕᕐᒪᑦ. (ᑐᓵᔨᑎᒍᑦ) 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᖃᕐᓂᐊᖅᑐᒍᑦ, ᒪᓕᒐᒃᓴᖅ 2 ᐊᒻᒪᓗ 3. 

ᑲᑎᒪᔨᕋᓛᑦ ᖃᓄᐃᓘᕈᒪᕙᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᔪᓯᔪᒪᔪᒍᑦ ᕿᒥᕐᕈᓇᒍᒪᓪᓗᑕ ᐃᓄᓕᕆᔨᒃᑯᓐᓂᑦ, 

ᑭᖑᓂᐊᒍᓪᓗ ᐱᕕᒃᓴᖃᖅᐸᑦ 

ᕿᒥᕐᕈᓯᒋᐊᕈᒪᓂᐊᖅᑐᒍᑦ 

ᐃᖅᑲᖅᑐᐃᔪᓕᕆᔨᒃᑯᓐᓂᑦ, ᑭᖑᓂᐊᒍᓪᓗ 

ᑮᓇᐅᔭᓕᕆᔨᒃᑯᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᑉᐱᑖ ᑖᒃᑯᐊ ᑮᓇᐅᔭᑦ ᐊᑐᖅᑕᐅᔪᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑲᔪᓯᔾᔪᑎᒍᒪᓪᓗᑎᒍᑦ. 

ᐊᖏᖃᑎᒌᑉᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᐅᑉ ᐋᖅᑭᑦᑕᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᓚᐅᓐᖏᓂᑦᑎᓐᓂ ᑐᒃᓯᕋᐅᑕᐅᔪᓂᑦ 2014-15 

ᐃᓄᓕᕆᔨᒃᑯᓐᓄᑦ ᐊᑐᖅᑕᐅᔪᒪᔪᓄᑦ. ᑕᐃᒪᓕ 

ᒫᓐᓇᓕ ᐃᓱᒪᓕᐅᕌᓂᒃᓯᒪᓕᖅᑐᖓ ᑐᑭᑖᖅᓯᒪᓪᓗᖓ 

ᑖᓐᓇ ᑐᓄᓂᐅᑉ ᒪᓕᒐᓕᐅᖅᑎᕆᔭᖓ ᔫᓂ 4, 

2014-ᒥ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 

ᐊᐱᕆᓚᐅᖅᓯᒪᒻᒪᑦ ᑕᒻᒪᕐᓂᕋᐃᓪᓗᓂ. 

 

ᑕᐃᒪ ᑖᒃᑯᓂᖓ ᒪᓕᓐᖏᓐᓂᕋᐃᓪᓗᓂ ᑖᓐᓇ 

ᑐᓄᓂᐅᑉ ᒪᓕᒐᓕᐅᖅᑎᖓ ᐅᖃᓚᐅᕐᒪᑦ ᐆᒪᒎᖅ 

ᐃᓄᓕᕆᔨᒃᑯᑦ ᑭᐅᓂᕆᓚᐅᖅᑕᖓ ᐊᐱᕆᑎᓪᓗᒍ. 

 

ᐅᓇ ᑐᓄᓂᐅᑉ ᒪᓕᒐᓕᐅᖅᑎ 

ᓇᓗᓇᐃᖅᓯᓚᐅᕐᒪᖒᖅ ᓴᒡᓗᓂᕋᖅᑕᐅᓪᓗᓂ 

ᑕᕝᕙᓂ ᑲᑎᒪᕕᓐᓂ. 

 

ᑕᐃᒪ ᑖᒃᑯᐊ ᐃᓄᑦᑎᑐᑦ 

ᐅᖃᖅᑕᐅᕙᓪᓕᐊᓚᐅᖅᑐᖅ ᖃᓪᓗᓈᑎᑐᓪᓗ ᐊᒻᒪᓗ 

ᑕᐃᒃᑯᐊ ᑎᑎᕋᖅᓯᒪᔪᑦ ᐊᒻᒪ ᑕᕐᕆᔭᐅᑎᒃᑯᑦ 

ᓂᐱᓕᐅᖅᑕᐅᓚᐅᖅᑐᐃᑦ ᕿᒥᕐᕈᐊᕌᓂᒃᓯᒪᓕᕋᒃᑭᑦ. 

 

ᑕᐃᒪᖃᐃ ᓈᒻᒪᒍᓱᒃᑐᖓ ᑖᓐᓇ ᐃᓄᓕᕆᔨᒃᑯᑦ 

ᒥᓂᔅᑕ ᑕᐃᒪᓐᓇ ᓴᒡᓗᓂᕋᐃᓂᕋᓚᐅᓐᖏᑦᑐᖅ ᐊᒻᒪ 

ᑕᒻᒪᖅᑎᑦᓯᓚᐅᓐᖏᒃᖢᓂ. ᑕᐃᒪ ᑖᒃᑯᐊ 

ᐊᔾᔨᒌᓐᖏᑦᑑᒻᒥᒃ ᑐᑭᓯᓂᖃᑐᐃᓐᓇᓚᐅᕐᒪᓂ 

ᐅᖃᖅᑕᐅᕙᓪᓕᐊᔪᓂᒃ. 

 

ᑕᐃᒪᐃᒻᒪᑦ ᑖᒻᓇ ᑐᓄᓂᐅᑉ ᒪᓕᒐᓕᐅᖅᑎᖓ 

ᑕᒻᒪᕐᓂᕋᐃᓂᕋᕈᑎᖓ ᐱᑕᖃᓐᖏᒻᒪᑦ ᑕᐃᒪ 

ᖃᓄᐃᓕᒋᐊᖅᒋᐊᖃᔾᔮᖏᑦᑐᖓ. ᑖᓐᓇ ᐃᓱᓕᑉᐳᖅ 

ᑐᑭᑖᕆᔭᕋ. ᖁᔭᓐᓇᒦᒃ. 

 

ᑖᓐᓇᓕ ᐊᖏᖃᑎᒌᑉᐱᓰ ᐅᓇ ᒥᓂᔅᑕ ᐅᒡᔪᒃ 

ᐃᖅᑲᓇᐃᔭᖅᑎᒥᓂᒃ ᖃᐃᖁᔨᔫᓪᓗᐊᓕᖅᐹ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐃᓄᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᐃᖅᓱᒃᑏ, ᑖᒃᑯᐊ 

ᐊᑏᒎᖅ ᑖᕗᖓ ᐊᖅᑯᑎᑖᖅᑎᓚᐅᒃᑭᑦ ᑕᐅᕗᖓ 

ᐃᖏᒋᐊᖅᑐᕈᓐᓇᖁᓪᓗᒋᑦ. 

 

(ᑐᓵᔨᒃᑰᖏᑦᑐᖅ) ᒪ’ᓇᓗᐊᕕᒃ (ᑐᓵᔨᑎᒍᑦ) ᑕᐃᒪ 

ᒥᓂᔅᑕ ᑭᒃᑯᓐᓂ ᑕᐃᑲᓃᖃᑎᖃᖅᐱᑦ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᑐᖏᓕᕋ ᓴᐃᒪᓐ ᐊᕙ ᑕᓕᖅᐱᓐᓂ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᑕᐃᕕᑦ ᑲᓛᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, D-5-

ᒦᓚᐅᕋᑦᑕ ᐃᒃᐸᔅᓴᖅ. ᑕᐃᒪ ᐊᐱᖅᑯᑎᑕᖃᖅᐸ? 

ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑉᓗᒃᑯᑦ ᑕᒪᔅᓯ. ᑖᒃᑯᐊ ᐊᓐᓇᐅᒪᔾᔪᑏᑦ 

ᐱᔾᔪᑎᒋᓪᓗᒋᑦ ᑕᒫᓂ ᖃᑉᓯᓂᒃ ᓄᑕᕋᐅᓯᕕᓐᓂᑦ 

ᐱᑕᖃᖅᐸ ᕿᒫᕕᐅᓂᕋᖅᑕᐅᔪᓐᓇᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᑐᖏᓕᕋ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᒧᑦ ᑎᑭᒃᖢᒍ  

ᑕᒪᒃᑯᐊ ᐊᖏᕐᕋᕆᔭᐅᑲᐃᓐᓇᕈᓐᓇᖅᑐᐃᑦ ᓄᓇᕗᑦ 

ᐃᓗᐊᓂ 223-ᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᖃᑉᓯᓂᒃ ᓄᑕᖅᑲᑦ ᖃᑉᓯᑦ ᑕᒪᒃᑯᓇᓂ 

ᐃᒡᓗᓃᖃᑦᑕᖅᐸᑦ ᑕᐃᒪᐃᑦᑐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᐃᒪ ᐊᕙ ᑭᐅᓂᐊᕐᒪᑦ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᐊᕙ.  

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ 

ᒪᒥᐊᓇᐅᒐᓗᐊᖅ ᑖᓐᓇ ᓯᕗᓪᓕᖅ 

ᐊᐱᖅᑯᑎᒋᔭᐅᕋᑖᖅᑐᖅ ᑭᐅᑦᑎᐊᖅᑲᐅᖏᓐᓇᒪ. 

ᒪᕐᕉᓐᓂᒃ ᑐᖓᐅᑦᑎᖅᑲᐅᒐᒪ. 

ᐊᖏᕐᕋᕆᔭᐅᔪᓐᓇᖅᑐᑦ ᐊᖏᖅᑕᐅᓯᒪᔪᑦ 225-ᖑᔪᑦ. 

ᒪᒥᐊᓇᐅᒐᓗᐊᖅ. ᒫᓐᓇ ᓱᕈᓰᑦ ᑖᒃᑯᓄᖓ 

ᐊᖏᕐᕋᕆᔭᐅᑲᐃᓐᓇᕈᓐᓇᖅᑐᓄᑦ foster care 

ᑲᒪᒋᔭᐅᔪᑦ, ᐱᓯᒪᔭᐅᔪᑦ 223. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐊᕙ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᖃᑦᑎᒃᑭᐊᖅ ᓄᑕᖅᑲᑦ ᑕᒫᓂ 

ᐊᐅᓪᓚᖅᓯᒪᔪᑦ ᖃᓪᓗᓈᑦ ᓄᓇᖏᓐᓄᓪᓕ 

ᖃᑦᑎᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐅᒡᔪᒃ. 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᑦ ᐃᓗᐊᓃᓐᖏᑦᑐᑦ ᓄᑕᖅᑲᑦ 

68-ᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᓂᒃᑲᕈᓐᓇᖅᐹ ᖃᓄᐃᑦᑐᓂᒃ 

ᖃᐅᔨᓴᕈᑎᓂᒃ ᐱᑕᖃᖅᐸ ᖃᐅᔨᒪᔭᐅᔪᓐᓇᖁᓪᓗᒋᑦ 

ᖃᓄᐃᖃᑦᑕᒻᒪᖔᑕ ᓄᑕᖅᑲᑦ ᐊᒻᒪᓗ ᐃᓐᓇᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐊᖕᓇᑲᖅ. ᒥᔅ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖃᐃᖅᑯᔪᒪᔭᕋ ᐲᑕ ᑕᑎᖕ 

ᑕᒪᐅᖓ ᐃᑉᐸᕐᒧᑦ, ᖃᐃᖅᑯᔭᐅᔪᓐᓇᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᐊᖏᖅᐱᓰ 

ᑖᓐᓇ ᐊᓯᐊᓂᑦ ᑕᐃᒃᑯᓐᖓᖅᑐᖃᕈᓐᓇᖅᐹ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᐊᑏᒎᖅ 

ᑕᐃᓐᓇ ᐊᖅᑯᑎᑖᖅᑎᓚᐅᕈᒃ. ᒥᔅ ᐅᒡᔪᒃ, 

ᓇᓗᓇᐃᔭᖅᑑᓪᓗᐊᕈᓂ ᑖᓐᓇ ᑭᓇᐅᓇ? ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐲᑕ ᑕᑎᖕ ᕼᐊᐅᒥᓐᓃᑦᑐᖅ 

ᑐᑭᒧᐊᑦᑎᑦᑎᔨᐅᔪᑦ ᓄᑕᖅᑲᓄᓪᓗ ᐃᓚᒌᓄᓪᓗ 

ᐃᓄᓕᕆᔭᐅᖃᑦᑕᖅᑐᓄᑦ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅ 

ᐊᖕᓇᑲᖅ, ᐊᐱᖅᑯᑎᒋᓚᐅᑲᐃᑦ 

ᐊᐱᖅᑯᑎᒋᒃᑲᓂᖅᑑᓪᓗᐊᕐᒥ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᑕᑎᖕ, ᑐᓐᖓᓱᒋᑦ. ᐅᓂᒃᑳᕈᓐᓇᖅᐲᑦ 

ᖃᓄᐃᑦᑐᓂᒃ ᐋᖅᑭᔅᓯᒪᔪᖃᕐᒪᖔᑦ ᑕᒪᒃᑯᐊ 

ᖃᐅᔨᒪᔭᐅᖏᓐᓇᖃᑦᑕᖁᓪᓗᒋᑦ ᐅᓪᓗᒥᒧᑦ 

ᐊᖑᒻᒪᑎᔪᒥᑦ ᑕᒪᒃᑯᓄᖓ ᓄᑕᖅᑲᓄᑦ ᐃᓐᓇᕐᓄᓪᓗ 

ᑕᒫᓂ ᓄᓇᕗᑦ ᓯᓚᑖᓂ  

ᐊᐅᓪᓚᖅᑎᑕᐅᖃᑦᑕᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐊᖕᓇᑲᖅ. ᒥᔅ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐲᑕᓴ ᑕᑎᖕᒧᑦ ᑭᐅᖁᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᑕᖅᑲᑦ ᑕᒪᕐᒥᒃ ᐃᓐᓇᐃᓪᓗ 

ᐊᐅᓪᓚᖅᑎᑕᐅᔭᕌᖓᑕ ᕿᒥᕐᕈᐊᖅᑕᐅᖅᑳᓲᑦ 

ᑖᒃᑯᓄᖓ ᑲᒪᔨᐅᔪᒧᑦ ᑲᑎᒪᔨᕋᓛᕆᔭᑦᑎᓐᓄᑦ 

ᑕᐃᒪᐃᑦᑐᓂᒃ ᑕᐃᒃᑯᐊ ᖃᐅᔨᓴᖅᑎᐅᖃᑦᑕᓲᖑᒻᒪᑕ 

ᓄᓇᕗᒻᒥ, ᑕᐃᒪ ᐃᓱᒪᓕᐅᖅᓯᒪᓕᕌᖓᑕ ᓄᓇᕗᑦ 

ᓯᓚᑖᓂ ᐊᐅᓪᓚᖅᑎᑕᐅᒋᐊᖃᖅᑐᖃᓕᕌᖓᑦ ᑕᐃᒪ 

ᑕᐃᒃᑯᓄᖓ ᐊᖏᕐᕋᕆᔭᐅᔪᓄᑦ ᑕᐃᒪ ᑕᐃᒃᑯᐊ 

ᖃᐅᔨᓴᖅᑕᐅᖃᑦᑕᓕᓲᖑᕗᑦ ᑖᒃᑯᓄᖓ 

ᐃᓄᓕᕆᔨᒃᑯᓐᓄᑦ ᑕᒫᓂ ᓄᓇᓖᑦ ᑕᒪᒃᑯᓇᓂ 

ᐃᖅᑲᓇᐃᔮᖃᖅᑐᓂᒃ. 

 

ᐃᓚᖃᖅᑐᑎᒃ ᒪᕐᕉᓐᓂᒃ ᐃᖅᑲᓇᐃᔭᖅᑎᖁᑎᖃᖅᑐᑦ 

ᐊᖓᔪᖅᑳᕐᕕᒻᒥ.  

ᑖᒃᑯᐊᑦᑕᐅᖅ ᒪᕐᕉᒃ ᖃᐅᔨᓴᐃᓐᓇᐅᔭᔪᔪᖅ 

ᖃᓄᐃᑉᐸᓪᓕᐊᒻᒪᖔᑕ. ᐃᓐᓇᕐᓄᑦᑕᐅᖅ 

ᖃᐅᔨᓴᖅᑎᓂᒃ ᐱᖃᓲᖑᒻᒥᔪᒍᑦ. ᐊᒻᒪᓗ 

ᑐᓴᖅᑎᑕᐅᖏᓐᓇᐅᔭᖅᐸᑦᑐᒍᑦ ᑖᒃᑯᓇᓐᖓᑦ 

ᐊᖏᕐᕋᕆᔭᐅᔪᓂᑦ ᑕᐅᓇᓂ ᖃᓪᓗᓈᓂ ᐊᒻᒪᓗ 

ᑲᑎᒪᔾᔪᑎᒋᔭᐅᖏᓐᓇᐅᔭᖅᐸᑦᑐᑎᒃ 

ᖃᓄᐃᓕᕐᒪᖔᑕ, ᐊᕐᕌᒍᑕᒫᓪᓗ ᑕᒪᒃᑯᐊᓕᒫᑦ 

ᕿᒥᕐᕈᐊᖅᑕᐅᒃᑲᓐᓂᒻᒫᔪᔪᑦ ᐊᖏᕐᕋᕆᔭᐅᕙᑦᑐᐃᑦ 

ᐅᐸᑦᑕᐅᕙᑦᑐᑦ ᑕᒪᒃᑯᓄᖓ ᓄᑕᖅᑲᓄᑦ 

ᐃᓐᓇᕐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᑕᑎᖕ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇ ᑭᐅᒻᒪᑦ. ᑭᒃᑯᑦ ᑲᑎᒪᔨᕋᓛᓃᑉᐸᑦ 

ᑖᒃᑯᓇᓂ? ᑭᑑᕙᑦ? 

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᑦᓯᐊᓂᐊᕐᒥᒻᒪᑦ ᑖᒻᓇ ᐲᑕ ᑕᑎᖕ ᑭᐅᖁᔭᕋ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑲᑎᒪᔨᕋᓛᑦ ᐃᒃᓯᕙᐅᑕᖃᖅᑐᑦ ᑕᒫᓂ 

ᐊᖓᔪᖅᑲᐅᕕᒻᒥ ᐃᖅᑲᓇᐃᔭᖅᑎᐅᔪᒧᑦ. ᑕᐃᒪ ᑖᓐᓇ 

ᑕᐃᓐᓇᓘᕝᕙ ᐊᐅᓚᑦᑎᔨᐅᔪᖅ ᐃᓐᓇᕐᓄᑦ 

ᓱᕈᓯᕐᓄᓪᓘᕝᕙ ᒪᕐᕉᒪᓂᖅ. 

 

ᑲᑎᒪᔨᐅᖃᑕᐅᕙᒻᒥᔪᑦ ᑕᒫᓂ ᐊᕕᒃᑐᖅᓯᒪᔪᓂᒃ 

ᓇᓕᐊᑐᐃᓐᓇᖅ ᑭᕙᓪᓕᕐᒥ ᕿᑎᕐᒥᐅᓂᓗ ᐅᕝᕙ 

ᕿᑭᖅᑖᓗᒻᒥᓘᕝᕙ ᐱᓐᓂᖅᐸᑦ. ᑕᐃᒪ 

ᑲᑎᒪᔨᐅᖃᑕᐅᑎᑕᐅᓲᑦ ᐊᒻᒪᓗ ᐊᔪᕐᓇᖏᑦᑕᕌᖓᑦ 

ᐊᖓᔪᖅᑳᕆᔭᐅᔪᑦ ᖃᑕᓐᖑᑎᒋᔭᐅᔪᓪᓘᓐᓃᑦ 

ᐃᓚᐅᑎᑦᑎᒐᓱᓲᖑᒻᒥᔪᒍᑦ ᐊᒻᒪ 

ᐋᓐᓂᐊᖅᑕᐃᓕᑎᑦᑎᓂᖅ ᐃᖃᖅᑐᐃᔨᒃᑯᓐᓂᓗ 

ᑕᒪᒃᑯᓇᖓᑦ ᑕᐃᑲᓃᑦᑐᖃᓲᖑᒻᒥᔪᖅ 

ᑲᑎᒪᔨᕋᓛᖑᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᑐᐃᓐᓇᕋᒪ ᑕᐃᒪ ᐅᖃᕌᖓᕕᑦ 

ᐃᓚᐅᓂᕋᐃᖃᑦᑕᖅᖢᑎᑦ ᐊᒻᒪ ᐊᔪᕐᓇᖏᑦᑕᕌᖓᑦ 

ᐃᓚᐅᑎᑦᑎᓲᖑᒐᔅᓯ. ᑕᐃᒪ ᐅᖃᐅᑎᔪᓐᓇᖅᐲᑦ 

ᑖᒃᑯᐊ ᐊᖏᖏᒃᑲᓗᐊᕌᖓᑕ ᐊᖓᔪᖅᑳᖏᑦ 

ᖃᑕᓐᖑᑎᖏᓪᓘᓐᓃᑦ ᓱᓕ ᐊᐅᓪᓚᐃᕙᑉᐱᓯ 

ᖃᓪᓗᓈᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒐ ᑐᑭᓯᖁᔭᕋ ᓄᑕᕋᐃᑦ 

ᐋᓕᖅᑮᓂᒃ ᐃᓯᕈᑎᖃᖃᑦᑕᕐᒪᑕ ᐃᓄᓕᕆᔨᓄᑦ 

ᐱᓯᒪᔭᐅᓵᖅᑐᑦ ᐱᒋᔭᐅᒻᒪᕆᓕᖃᑦᑕᖅᑐᑦ 

ᐃᓄᓕᕆᔨᒃᑯᓐᓄᑦ. ᐃᓚᐃᓪᓗ 

ᐱᓯᒪᔭᐅᑭᓐᓇᓯᓐᓇᖅᑐᑦ ᐊᖏᕈᕐᒥᑦ ᐊᑐᖅᖢᑎᑦ 

ᐊᖏᕈᕐᒥᑦ ᐊᑐᕌᖓᒥ ᐊᖓᔪᖅᑳᓪᓗ ᐃᓄᓕᕆᔩᓪᓗ 

ᐊᖓᔪᖅᑳᖏᑦ ᐃᓚᐅᖏᓐᓇᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᑕᐃᒪ ᑖᓐᓇ ᐊᑯᓂᐋᓗᑦᑕᐅᖅ 

ᐊᐱᖅᑯᑎᒋᖃᑦᑕᕈᓐᓇᕐᒥᒍᑉᑎᒍᑦ ᑐᑭᓯᒐᓱᐊᕐᓗᒍ. 

ᑭᓯᐊᓂ ᒫᓐᓇᓕ ᐱᑲᐃᓐᓇᕈᒪᔪᖓ ᖃᓄᑎᒋᑭᐊᖅ 

ᑖᒃᑯᐊ ᐃᓄᓕᕆᔨᑦ ᑕᑯᓂᐊᕆᐊᖅᑐᓲᖑᕙᑦ 

ᑖᒃᑯᓂᖓ ᓄᑕᖅᑲᓂᒃ ᖃᓄᐃᓕᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ ᐳᓛᖅᑕᐅᖃᑦᑕᕐᓂᖏᑦ 

ᐃᓐᓇᕐᕕᐅᓂᖏᑦ ᒪᓕᒐᖃᕐᒪᑕ ᐃᓂᕐᓃᓪᓗ 

ᓄᑖᕋᓐᓇᐃᓪᓗ ᐅᑭᐅᖅ ᒪᕐᕈᐃᖅᑕᖅᑕᐅᖃᑦᑕᖅᑐᑦ 

ᐅᑭᐅᕐᒥ ᐊᑕᐅᓯᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᐃᖅᑲᓇᐃᔭᕆᔭᖏᑦ ᑕᒫᓂ ᐃᖃᓗᓐᓂ 

ᑕᒫᖔᖅᑐᐃᑦ ᑕᐅᓄᖓ 

ᑕᑯᓂᐊᕆᐊᖅᑐᖃᑦᑕᓲᖑᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᐃᑦ ᑖᑉᓱᒪ ᓄᑕᕋᐅᓪᓘᓐᓃᑦ ᐃᓂᕐᓂᐅᓪᓘᓐᓃᑦ  

ᐃᓚᐃ ᓇᒻᒥᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᑲᒪᔨᐅᔪᔪᓯᑦ ᑕᑯᓂᐊᕆᐊᓚᐅᓲᖑᕕᓯ 

ᖃᑕᕐᖑᑎᒋᔭᐅᓐᖏᑦᑐᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᒃᑯᐊ ᓴᓇᔩᑦ 

ᑕᑯᔭᖅᑐᕆᐊᖃᖃᑦᑕᕐᒪᑕ ᓇᔪᖅᑕᐅᔪᓂᒃ ᑖᒻᓇ ᐲᑕ 

ᑕᑎᖕ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᔾᔨᒌᖃᑦᑕᖏᒻᒪᑕ ᑕᒪᒃᑯᐊ ᓂᐅᕐᕈᖃᑦᑕᕈᓰᑦ 

ᐅᕝᕙᓘᓐᓃᑦ ᖃᓄᖅ ᐱᓕᕆᐊᕆᔭᐅᖃᑦᑕᕐᒪᖔᑕ 

ᑕᑯᓂᐊᕆᐊᖃᑦᑕᖅᑐᐃᑦ ᓂᐅᕐᕈᐸᖅᖢᑕ 

ᐊᔾᔨᒌᓐᖏᑦᑐᓂᒃ ᒪᓕᐸᒃᑲᑦᑕ. ᑕᐃᒪ ᐃᓐᓇᐅᔭᕌᖓᑕ 

ᓄᑕᖃᐅᔭᕌᖓᑕᓘᓐᓃᑦ ᓇᓕᐊᖑᓂᖏᑦ ᒪᓕᓱᒋᑦ. 

ᑕᐃᒪ ᐅᖃᕈᓐᓇᕋᔭᕐᒥᔪᖓ ᓄᑖᒥ 

ᐃᖅᑲᓇᐃᔭᖅᑎᑕᖃᓕᕐᒥᒻᒪᑦ ᑕᒪᒃᑯᓂᖓ 

ᐊᒃᑐᐊᔨᐅᔪᓂᑦ ᑕᐃᒃᑯᐊᑦᑕᐅᖅ ᑕᐃᒃᑯᐊᑦᑕᐅᖅ 

ᐊᑦᑐᐊᔪᐃᑦ ᑕᒪᒃᑯᓂᖓ 

ᑕᑯᓂᐊᕆᐊᖅᑐᐃᓐᓇᖃᑦᑕᓲᑦ ᓱᕈᓯᕐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᑦᑎᐊᑎᖅᑐᑎᒃ ᑕᕝᕙᓂ ᑮᓇᐅᔭᓕᕆᔾᔪᑎ 

ᐊᕐᕌᒍᒋᓯᒪᔭᖓᓂ ᐳᓛᕆᐊᖃᖅᑲᖅ, 

ᖃᐅᔨᒋᐊᓂᖅᑲᑦ ᖃᓪᓗᓈᓂ ᓇᔪᒐᕆᔭᐅᖃᑦᑕᖅᑐᑦ 

ᑕᐃᒃᑯᓄᖓ ᑎᒍᐊᓐᖑᐊᕆᔭᐅᔪᓄᑦ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐅᒡᔪᒃ. 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓄᑕᕋᓐᖑᐃᑦ ᖃᓄᖅ ᑕᐅᓄᓐᖓᕌᖓᑕ 

ᐅᕗᒍᑦ ᓄᓴᕗᒻᒥ ᐃᓄᓕᕆᔨᐅᔪᒍᑦ 

ᐊᖏᖃᑎᒌᖃᑦᑕᖅᑐᒍᑦ ᐃᓄᓕᕆᔨᓂᑦ ᑕᐅᓇᓃᑦᑐᓂ 

departmental agreement-ᕈᑕᐅᔪᒥ. ᑖᒃᑯᐊ 

ᑕᒪᕐᒥ ᒪᓕᒐᖃᕐᒪᑕ ᑕᐃᒪᓐᓇ ᒪᓕᒐᖅ 

ᐊᑐᐊᖅᑕᐅᓪᓗᓂ ᐱᖁᔭᖃᖅᑐᖅ. ᑕᐃᒃᑯᐊᑦᑕᐅᖅ 

ᒪᓕᒐᐃᑦ ᑕᐅᓇᓂ ᐊᖏᕋᓐᖑᐊᖑᔪᑦ ᐋᔩᐅᖏᒻᒪᑕ 

ᐅᕙᑉᑎᓐᓂ, ᐋᔨᒋᒐᑦᑑᒐᓗᐃᑦ ᑕᒪᐃᑕᒻᒪᕆᒃ 

ᐋᔨᒌᖅᑰᔮᖏᒻᒪᑕ. ᑖᓐᓇ ᑭᐅᕌᓪᓚᓂᐊᕐᒪᑦ, ᒥᔅᑕ 

ᑕᑎᖕ ᑭᐅᑎᓐᓂᐊᕋᒃᑯ ᖃᕝᕖᑕᒻᒪᕆᒋᐊᒃᓴᑦᑕ 

ᑐᑭᓯᓂᐊᕋᔅᓯ. 

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓴᐃᕿᐊᑐᐃᓐᓇᕐᓗ ᐅᖃᐅᓯᖅ ᖃᓄᖅ 

ᐊᑐᖅᑕᐅᓂᖓ ᓱᕈᓯᓛᓂᑦ ᓄᓇᕗᑦ 

ᓯᓚᑖᓅᖅᓯᖃᑦᑕᖏᑦᑐᒍᑦ. ᐃᒫ, 

ᐃᓄᒋᐊᖅᑎᓐᓅᖅᑎᑦᑎᖃᑦᑕᖏᓐᓇᑦᑕ, 

ᓇᓗᓇᐃᖅᓯᒋᐊᑐᐃᓐᓇᖅᑐᖓ ᐊᐱᖅᑯᑕᐅᔪᖅ 

ᑕᐃᓐᓇ ᐱᓪᓗᒍ. ᖃᓄᐃᓕᕋᐃᒻᒪᑕ ᓄᓇᕗᑦ 

ᓯᓚᑖᓅᖅᑕᐅᖃᑦᑕᕐᒪᖔᑕ, ᑕᐃᒪ ᐱᖓᓲᓐᖑᐊᖅᑲᑕ 

ᐊᑕᐅᓯᖅ ᑕᐃᒪ ᓄᓇᕘᑦ ᓯᓚᑖᓅᖅᑕᐅᖃᑦᑕᖅᑯᖅ. 

 

ᑕᐅᓇᓂ ᓇᓗᓇᐃᖅᓯᒪᑦᑎᐊᓪᓚᕆᑦᑐᓂ ᖃᓄᖅ 

ᐱᔨᑦᑎᕋᖅᑕᐅᒋᐊᖃᕐᒪᖔᑕ 

ᐊᖏᖃᑎᒌᒍᑎᓕᐅᖅᓯᒪᕙᑦᑐᒍᑦ ᐊᓈᓇᒃᑯᖏᓪᓗ 

ᑖᒃᑯᐊᓗ ᐃᓄᓕᕆᔨᒃᑯᑦ ᐊᖏᖃᑎᒌᒍᖃᑕᐅᓪᓗᑎ 

ᓄᓴᕗᑦ ᓯᓚᑖᓅᖅᑐᖃᕆᐊᖃᕐᓂᐊᕋᐃᒻᒪᑦ. 

 

ᑖᒃᑯᐊᓗ ᖃᑦᑎᐊᑎᕐᓗᑎᒃ 

ᐳᓛᕆᐊᖅᑕᐅᖃᑦᑕᕐᓂᖏᑦ ᐊᐱᖅᑯᑎᒋᕋᑖᖅᑕᖓ. 

ᒫᓐᓇ ᐅᖃᕈᓐᓇᖏᑦᑐᖓ ᖃᑦᑎᐊᖅᑎᖃᑦᑕᕐᒪᖔᑕ. 

ᑖᒃᑯᐊ 69-ᖑᒻᒪ ᓱᕈᓯᓛᑦ ᑕᐃᒫᓪᓗ 

ᐊᔾᔨᒌᖏᑦᑐᒡᒍᑏᓐᓈᓗᓐᓂᑦ ᐱᔾᔪᑎᖃᖅᑐᑎ 

ᖃᖓᒃᑯᓪᓗ ᐅᐸᑦᑕᐅᖃᑦᑕᕐᓂᖏᓐᓂ  

ᓇᓗᓇᐃᖅᓯᓯᒪᖏᓇᑦᑕ. ᑕᐃᒪ 

ᐱᑎᑦᑎᑲᓐᓂᕈᓐᓇᓛᕋᓗᐊᖅᑐᒍᑦ ᖃᐅᔨᒪᓕᕈᑦᑕ 

ᑕᒪᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᑮᓇᐅᔭᐃᔭᖅᑐᕕᔾᒧᐊᕌᓘᕙᒃᑲᑦᑕ ᓄᓇᕗᑦ ᓯᓚᑖᓄᑦ, 

ᐱᓯᒪᔭᐅᔾᔪᑕᐅᓂᐊᖅᑐᓂᑦ. ᓄᓇᕗᒻᒥᐅᑕᕐᓄᑦ 

ᐊᐅᓪᓚᖅᑎᑕᐅᓯᒪᔪᓄᑦ. ᑕᐃᒫᒃ ᖃᐅᔨᒍᒪᖅᑲᐅᓄᖓ, 

ᖃᐅᔨᒪᑦᑎᐊᓪᓚᕆᒃᑲᓗᐊᕐᒪᖔᑦᑕ ᖃᓄᖅ 

ᐃᑲᔪᖅᑕᐅᕙᒻᒪᖔᑕ. ᑐᕚᖃᕋᑦᑕᐃᓛᒃ ᐊᓯᑦᑎᓐᓂ 

ᐃᖅᑲᓇᐃᔭᖅᑎᐊᕐᓂᕋᖃᑦᑕᖅᑐᓂ. 

 

ᑕᐃᒃᑯᐊ ᐃᓄᒋᐊᒃᑯᕕᒻᒦᖃᑦᑕᖅᑐᐃᑦ 

ᓱᕈᓯᒃᑯᕕᒻᒦᖃᑦᑕᖅᑐᐃᑦ ᐅᖃᐅᓯᕆᖅᑲᐅᒐᕕᒋᑦ. 

ᐃᒫᒃ ᐊᑖᑕᒃᑯᖑᐊᖃᓪᓚᕆᖏᑦᑑᑦ 

ᐊᓈᓇᒃᑯᖑᐊᖃᓪᓚᕆᖏᑦᑐᑦ ᖃᓄᖅ ᑕᐃᒪ 

ᑕᐅᓇᓂ ᐃᑲᔪᖅᑕᐅᑎᐊᕐᓂᖅᓴᐅᕙᑦ ᐅᕙᓐᖓᑦ 

ᕿᒪᓚᐅᖅᑕᖓᓂ ᐊᖏᕋᕆᖃᑦᑕᓚᐅᖅᑕᖓᓂ? 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒻᓇ ᐲᑕ ᑕᑎᖕ ᑭᐅᓂᐊᕐᒪᒍ. 

ᖁᔭᓐᓇᒥᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᑕᐃᓐᓇ ᓇᔪᒐᐅᕙᒪᐅᖅᑐᖅ ᐃᖃᓗᓐᓂ 

ᐊᓈᓇᒃᑯᓐᖑᐊᖑᑎᑕᐅᓪᓗᑎ ᐃᖅᑲᓇᐃᔭᖅᑎᖏᑦ 

ᐱᓯᒪᑦᑎᕙᓚᐅᕐᖓᑕ 8-ᓂ ᓱᕈᓯᓛᓂᑦ. ᑕᐃᒃᑯᐊ 

ᐊᑖᑕᒃᑯᒋᔭᐅᓐᖑᐊᖅᑐᐃᑦ ᑕᕝᕙᓂ ᐊᖏᕋᖓᓂ 

ᐃᓕᓴᑎᑕᐅᓯᒪᔪᑦ, ᐱᓕᒻᒪᓴᖅᑎᑕᐅᓯᒪᔪᑦ 

ᓱᕈᓯᓕᕆᓂᕐᒥᑦ ᓱᕈᓯᓛᓕᕆᓂᕐᒥᒃ. ᐃᒫᒃ 

ᐃᓱᒪᒃᑯᓘᓐᓃᑦ ᑐᓵᓐᖏᓵᕈᓐᓇᖅᑐᓂᓪᓘᓐᓃᑦ 

ᐱᓯᒪᑦᑎᒍᓐᓇᖅᓯᑎᑕᐅᓯᒪᔪᓂᒃ. ᑕᒪᒃᑯᐊᓗ 

ᖄᖓᒍᒃᑯᓐᓂᖅ ᐃᑲᔪᖅᑕᐅᒋᐊᓖᑦ 

ᐋᖅᑭᑦᑎᕆᔾᔪᔾᔭᐅᓯᒪᖃᑦᑕᕐᒥᔪᑦ 

ᐋᓐᓂᐊᕕᓕᐊᖃᑦᑕᕆᐊᖃᖅᑲᑕᓘᓐᓃᑦ 

ᐊᔾᔨᐅᖏᑦᑐᒃᑯᑦ ᐅᕝᕙᓘᓐᓃᑦ ᐃᓱᒪᖏᑎᒍᑦ 

ᑐᓵᓐᖏᓵᒃᑲᐅᓂᖏᑎᒍᓪᓘᓐᓃᑦ  

ᐃᑲᔪᖅᑕᐅᑲᓐᓂᕆᐊᖃᖅᑲᑕ. ᑕᒪᒃᑯᐊ 

ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ 

ᐊᓈᓇᒃᑯᓐᖑᐊᕆᔭᐅᔪᐃᑦ ᑕᐃᒪᐃᑦᑐᓂᒃ 

ᐃᓕᓴᑎᑕᐅᓯᒪᒐᔭᖅᑐᖅ ᖃᓄᖅ ᑲᒪᓂᕐᒥᒃ ᐊᒻᒪ 

ᐃᑲᔫᑎᑖᖅᑎᑕᐅᓯᒪᓗᑎᒃ ᐱᒋᒋᐊᓕᖏᓐᓂ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᑲᐃᓐᓇᕈᑦᑕ ᒪᓕᒐᓕᐅᕐᕕᒻᒥ 

ᑲᑎᒪᕐᔪᐊᕐᓂᕆᔪᔭᑦᑎᓐᓄᑦ ᑭᖑᓪᓕᖅᐹᒧᑦ, 

ᐅᖃᐅᓯᖃᔪᒐᑦᑕ ᓱᕈᓯᒃᑯᕕᐅᖃᑦᑕᓚᐅᖅᑐᒥ. 

ᐃᓱᒫᓘᓂᕋᖃᑦᑕᖅᐸᓚᐅᕋᒪᐃᓛᒃ ᖃᓪᓗᓈᓄᑦ 

ᐊᐅᓪᓚᖅᑎᑕᐅᖃᑦᑕᖅᑐᓂᒃ ᓱᕈᓯᓛᓂᒃ.  

 

ᐃᓄᓕᕆᔨᒃᑯᑦ ᒥᓂᔅᑕᒥᒃ ᐊᖅᑯᑎᖃᖅᑐᑎᑦ 

ᐅᖃᔪᒻᒪᑕ ᐊᐅᓪᓚᑎᑦᑎᕙᒃᑲᔅᓯᒎᖅ ᐱᔾᔪᑎᖃᖅᑐᓯ 

ᑕᐃᒃᑯᓇᖓ ᒥᑭᔫᑕᐅᓂᖅᓴᓂᒃ 

ᐊᖏᕐᕋᓪᓚᕆᓐᖏᑦᑐᐋᓗᒻᒥ ᐃᓄᒋᐊᕕᒻᒥ 

ᐱᕈᖅᓴᖁᔨᓐᖏᓇᔅᓯ ᑭᓯᐊᓂᓕ ᑖᓐᓇ ᑕᐅᓇᓂ 

ᐃᓄᒋᐊᕝᕕᒥᑦᑕᐅᖅ ᐱᓯᒪᔭᐅᕕᐅᓂᖓ 

ᐊᔾᔨᑐᐃᓐᓇᕆᔫᔮᕆᓪᓗᓂᐅᒃ ᑭᓯᐊᓂ 

ᐊᓈᓇᒃᑯᖑᐊᓂ ᐊᑖᑕᒃᑯᖑᐊᓂ ᐃᓚᑰᓪᓗᓂ. 

ᐃᓱᒪᑐᐃᓐᓇᖅᑐᖓᓕ ᓱᒻᒪᑦ ᐊᐅᓪᓚᑎᑦᑎᒐᔭᖅᑭᓯ 

ᓱᕈᓯᓛᓂ ᑕᐅᓄᖓ? ᖃᓄᖅ ᐃᓱᒪᕙᒃᑲᔅᓰ ᑕᐃᒃᑯᐊ 

ᐅᕙᓂ ᓱᕈᓯᒃᑯᕕᒻᒦᑉᐸᓚᐅᖅᑐᑦ 

ᐱᓯᒪᔭᐅᑦᑎᐊᓐᖏᓗᐊᕐᓂᕐᖓᑖ ᑕᐃᒫ 

ᐱᓯᒪᔭᐅᒋᐊᖃᕐᓂᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐅᖄᓪᓚᖃᑦᑕᕋᓗᐊᕋᒪ ᐱᔾᔪᑕᐅᔪᓂᒃ 

ᒪᑐᒍᑕᐅᔪᓂᒃ. ᑖᒻᓇ ᐊᐱᕆᒻᒪᑦ ᑕᐅᓇᓂ ᑕᐅᓄᖓ 

ᐊᖏᕐᕋᖑᐊᕐᒨᖓᖅᑕᐅᖃᑦᑕᖅᖢᑎᑦ ᑕᒫᓂ 

ᐊᓈᓇᖑᐊᕆᔭᐅᔪᓂᒃ 

ᐊᑖᑕᖑᐊᕆᔭᐅᔪᓃᑲᓗᐊᖅᖢᑎᒃ ᓇᓪᓕᐊ 

ᐱᔾᔭᐅᕿᔭᐅᔮᔅᓵ ᐊᐱᖅᓱᓕᒻᒪᑦ. ᐲᑕ ᑕᑎᖕ 

ᑭᐅᑎᓐᓂᐊᕋᑉᑯ ᐱᔾᔭᐅᓂᖏᑦ ᐱᔾᔭᐅᖏᓐᓂᖏᓐᓂ 

ᑐᑭᓯᓯᒪᕐᕉᕐᒪᑦ ᑕᐃᒪᓐᓇ ᑐᑭᓯᒐᑉᑯ ᖃᓄᒻᒪᕆᒃ  

ᑭᐅᓂᐊᕆᐊᔅᓴᖅ ᓇᓗᒐᒪ ᐲᑕ ᑕᑎᖕ 

ᑭᐅᑎᓐᓂᐊᖅᐸᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᑎᖕ.  

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᑦᑐᒋᓪᓕ ᐃᓄᓕᕆᔨᒃᑯᑦ ᐱᖁᔭᖓ 

ᖃᐅᔨᓴᖃᑦᑕᕆᐊᖃᕐᓂᖃᕋᑦᑕ ᑖᓐᓇ ᐊᑕᐅᓯᖅ 

ᓱᕈᓯᓛᖅ ᖃᓄᖅ ᐱᐅᓂᖅᐹᒃᑯᑦ ᑲᒪᒋᔭᐅᒍᓐᓇᖅᑲ. 

ᑕᐃᒫᓪᓗ ᖃᐅᔨᒐᓱᓐᓂᐊᕐᓗᑕ ᐱᐅᓂᖅᐹᒃᑯᑦ 

ᑲᒪᒋᔭᐅᒍᓐᓇᕐᓂᖓᓂ ᐃᓱᒪᖏᑎᒍᑦ 

ᖃᓄᐃᓕᐅᕐᓂᕆᓲᖏᑦᑎᒍᑦ 

ᐱᕈᖅᐸᓪᓕᐊᓂᖏᑎᒍᓪᓗ ᐅᒃᐱᕐᓂᓕᕆᓂᒃᑯᓪᓗ 

ᑕᒪᓐᓇ ᐱᕈᖅᓴᔭᐅᒋᐊᖃᕐᖓᑕ. ᑕᐃᒫᒃ 

ᖃᐅᔨᓴᖅᑕᐅᑦᑎᐊᓪᓚᕆᓲᑦ ᐃᓛᒃᑯᑦ ᑕᐃᒫᒃ 

ᑲᒪᒋᒍᓐᓇᖅᑕᓕᒫᖏᓐᓂ 

ᑲᒪᓂᕆᒍᓐᓇᖅᑕᓕᒫᖏᑎᒍᑦ ᑲᒪᒋᒐᓱᑉᐸᑦᑕᕗᑦ 

ᐱᑦᑎᐊᓂᖅᐹᖑᒐᓱᑦᑐᑕ 

ᐱᐅᓂᖅᐹᒨᖅᑎᒐᓱᑉᐸᑦᑕᕗᑦ 

ᐃᓕᓯᕕᒋᒍᓐᓇᑕᑦᑎᓐᓄᑦ. 

 

ᑕᐃᒪᐃᒐᓱᑦᑐᑕᓗ ᑕᐃᒫᒃ ᓂᕈᐊᖃᑦᑕᕆᐊᖃᓲᖑᒐᑦᑕ 

ᓇᒧᑦ ᓇᓕᐊᓄᑦ ᖃᓄᐃᑦᑐᒧᑦ ᐊᑐᐃᓐᓇᕐᒧᑦ 

ᐃᓕᔭᐅᒍᓐᓇᕋᔭᕐᒪᖔᑕ ᑖᒃᑯᐊ ᐊᒻᒪᑦᑕᐅᖅ 

ᐃᓚᒋᐊᕐᓗᒍ, ᐱᒻᒪᕆᓪᓚᕆᐋᓘᔪᖅ 

ᐃᓱᒪᒋᔭᐅᖅᑳᖏᓐᓇᖃᑦᑕᖅᑐᖅ 

ᐃᖅᑲᓇᐃᔭᖅᑎᑎᓐᓄᑦ ᐊᔪᕐᓇᓐᖏᑐᐊᕋᐃᑉᐸᑦ 

ᓄᓇᕗᒻᒦᖏᓐᓇᖅᑎᑕᐅᒐᓱᖃᑦᑕᕐᓗᑎᑦ ᑕᒫᓂᓗ 

ᐱᓯᒪᔭᐅᓗᑎᑦ. ᑕᐃᒪᓕ ᓄᓇᕗᒻᒥ 

ᓯᓚᑖᓅᖅᓯᔪᑲᐃᓐᓇᕆᐊᖃᕐᓂᖅᑲᑦ ᐋᖅᑭᑦᑕᐅᓲᑦ 

ᐃᓱᒪᔅᓴᖅᓯᐅᕈᑕᐅᑦᑎᐊᓚᐅᖅᑐᓂ ᐱᐅᓂᖅᐹᒃᑯᓄᓇ 

ᖃᓄᖅ ᐃᑲᔪᖅᑕᐅᒍᓐᓇᖅᑲ? 

ᑕᐃᒪᐃᓕᐅᕈᑕᐅᖅᑳᓚᐅᖅᑐᓂ ᐊᒻᒪᑦᑕᐅᖅ 

ᐱᐅᓂᖅᐹᒃᑯᑦ ᑲᒪᒋᔭᐅᔾᔪᑎᒋᔪᓐᓇᖅᑕᖏᑦ ᓄᓇᕗᒻᒥ 

ᐊᑐᐃᓐᓇᐅᖏᑉᐸᑕ ᐃᓱᒪᑖᕆᐊᖃᓲᖑᔪᒍᑦ 

ᐊᐅᓪᓚᖅᑎᒋᐊᖃᓕᖅᑕᕗᓄᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᕙᓪᓚᐃᖏᓐᓇᕕᐅᒃ ᐊᐱᖅᑯᑎᒐ. ᑖᒃᑯᐊ 

ᓱᕈᓯᓛᑦ, ᓱᕈᓯᒃᑯᕕᒻᒦᖃᑦᑕᖅᑐᑦ, ᑕᒫᓂ  

ᐃᑲᔪᖅᑕᐅᓂᕆᒋᐊᓕᒥᓂ 

ᐃᑲᔪᖅᑕᐅᖏᓗᐊᖅᐸᓂᕐᖓᑖ 

ᐊᐅᓪᓚᖅᑎᑕᐅᓐᓂᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓴᔨᑎᒍᑦ) ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑖ ᖄᖐᒻᒪᑦ, ᑕᐃᓐᓇ ᐃᓄᓕᕆᔨᒃᑯᑦ 

ᓄᑕᕋᓐᓄᐊᕐᓂᑦ ᑕᑉᐱᑲᓃᑦᑎᑦᑎᓱᐃᖅᑐᖅ ᑭᓯᐊᓂ 

ᖃᐅᔨᒪᔪᒍᑦ ᑕᑉᐱᑲᓃᑦᑐᓕᐅᒐᓗᐊᖅ ᓯᑎᐱᕆᒥ 

ᑕᐃᑲᓃᓐᓂᐊᖏᒻᒪᑕ ᐃᓅᓱᑦᑐᓄᐊᕐᓄᑦ ᐊᕐᓇᓄᑦ 

ᐊᑐᖅᐸᓗᓐᓂᐊᕋᑦᑎᒍ. ᑕᐃᑲᓂ Standing 

Committee-ᒥᒃ ᐃᒃᓯᕙᐅᑕᐅᑎᓪᓗᓂ ᑖᓐᓇ 

ᐃᓄᓕᕆᔨᒃᑯᓐᓄᑦ ᖃᐃᑕᐅᓯᒪᓕᕐᒪᑦ. ᒪᓕᒐᓕᐅᖅᑏᑦ 

ᑕᐃᒃᓱᒨᓇ ᖃᐅᔨᒪᔪᑦ ᒪᑐᓕᕌᖅᑎᓪᓗᒍ ᑖᒃᑯᐊ 

ᐃᓱᒫᓘᑕᐅᔪᑦ ᐱᔭᕇᖅᑳᑎᓪᓗᒍ ᓴᖅᑭᕐᒪᑕ 

ᐅᒡᒍᐊᓇᖅᑑᒐᓗᐊᖅ. ᑖᓐᓇ ᑭᐅᔭᐅᑦᑎᐊᕈᒪᖅᑰᕐᒪᑦ 

ᐲᑕ ᒐᑎᖕ ᑭᐅᔪᓐᓇᕆᐊᒃᓵ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑕᑎᖕ. 

 

ᑕᑎᖕ: (ᑐᓴᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, 

ᐅᑉᐱᕈᓱᑦᑐᖓᓕ ᑕᐃᒃᑯᐊ ᓱᕈᓯᒃᑯᕕᒻᒦᑉᐸᓚᐅᖅᑐᐃᑦ 

ᐱᐅᔪᕕᔾᔪᐊᕌᓗᒻᒥᑦ ᐱᓯᒪᔭᐅᔪᐃᑦ ᒫᓐᓇ. ᐊᒻᒪᑦᑕᐅᖅ 

ᐱᔭᕆᐊᓕᖏᑦ, ᐱᔭᕆᐊᓕᖏᓐᓂᑦ 

ᐱᑎᑕᐅᖃᑦᑕᖅᑐᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᑦᑎᐊᖏᓪᓚᕆᒻᒥᔪᖅ ᑖᓐᓇ ᑭᐅᔾᔪᑏᑦ. 

ᑐᑭᓯᔭᐅᒐᓗᐊᕐᓂᖃᐃ ᐊᓯᓐᓄᑦ. ᐊᐱᕆᖔᓚᐅᕐᒪᖓ, 

ᑮᓇᐅᔭᖁᑎᒋᕙᑦᑕᓯ ᖃᑦᑎᓂᒃ ᐊᑐᖅᐸᑉᐱᓯ 

ᑎᒍᐊᖑᐊᖃᕐᓂᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

577 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᐃᕙᑦ ᑲᓛᑦ ᑭᐅᓂᐊᕐᒪᒍ ᖃᐃᔪᓐᓇᖅᐸᑦ. 

 

ᐃᒃᓯᕙᐅᑕᖅ: ᐃᖅᓱᒃᑎ, ᑖᓐᓇ ᐃᑲᔪᖅᑎᖓ ᐱᖃᑖ 

ᐊᓂᑎᓪᓗᒍ, ᐱᖃᑖ ᐃᓯᖅᑎᓚᐅᕐᒥᓕ. ᒪ’ᓇᓪᓗᐊᕕᒃ. 

ᑖᓐᓇ ᐊᐱᖅᑯᑎᒋᓚᐅᑖᑦ ᒥᓯᔅ ᐊᖕᓇᑲᖅ, 

ᐊᐱᖅᑯᑎᒋᒃᑲᓐᓂᕈᒃ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᔾᔨᒍᓐᓇᖅᑳ, ᖃᑦᑎᓂᒃ 

ᑮᓇᐅᔭᖁᑎᒃᓯᓐᓂ ᑎᒍᐊᖑᐊᖃᕐᓂᕐᒧᑦ ᐊᑐᖅᐸᑉᐱᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᕙᑦ ᑲᓛᑦ ᑭᐅᓂᐊᕐᒪᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑲᓛᑦ. 

 

ᑲᓛᑦ (ᑐᓵᔨᑎᒍᑦ): ᖁᔭᓕᒍᒪᔭᕋ ᑖᓐᓇ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᑕᕝᕙᓂ 

ᑮᓇᐅᔭᖁᑎᒃᓴᕆᕙᑦᑕᖏᓐᓃᓛᒃ 

ᐊᑐᐃᓐᓇᕈᖅᐸᑕᑦᑎᓐᓂ ᑕᑯᓐᓈᖅᑐᒍᑦ ᐊᑐᕆᐊᒃᓴᖅ, 

$2,549,000 ᑖᒃᑯᓄᖓ ᑎᒍᐊᖑᐊᖃᖅᑎᑦᑎᓂᕐᒧᑦ 

ᓄᓇᕗᑦᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅ ᑭᐅᒐᕕᑦ. ᐅᖃᕈᓐᓇᕋᓗᐊᕆᕖᑦ 

ᐱᓕᕆᕕᓯ ᐅᖃᐅᔾᔨᔪᓐᓇᖅᐹ ᖃᑦᑎ ᑖᓚᒥᑦ 

ᐊᑐᖃᑦᑕᕐᒪᖔᑕ ᑎᒍᐊᖑᐊᖃᖃᑦᑕᖅᑐᓄᑦ ᓄᓇᕗᑦ 

ᓯᓚᑖᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᐃᕙᑦ ᑲᓛᑦ ᑭᐅᓵᕐᓂᐊᕐᒪᒍ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑲᓛᒃ. 

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᕆᒐᕕᑦ. ᐅᖃᖅᑲᐅᒻᒪᑦ ᒥᔅᑕ ᑕᑎᖕ 

ᑖᒃᑯᐊ ᒫᓐᓇ ᓄᓇᕗᒻᒥ ᐸᐃᕆᕕᑦᑕᖃᓐᖏᒻᒪᑦ, 

ᕿᑐᕐᖓᓐᖑᐊᖅᑕᖃᓐᖏᒻᒪᑦ ᓄᓇᕗᑦ ᓯᓚᑖᓂ, 

ᑭᓯᐊᓂ ᓂᕆᐅᑦᑐᒍᑦ ᐊᑐᕐᓂᐊᕋᓱᒋᓪᓗᑕ ᐃᒻᒪᖃ 

$9,944,000-ᓂᒃ ᑮᓇᐅᔭᖅᑐᕈᑎᔅᓴᑎᓐᓂᑦ 

ᐸᖅᑭᔭᐅᔾᔪᑎᒋᓂᐊᖅᑕᖏᑦ ᓱᕈᓰᑦ ᓄᓇᕗᑦ ᓯᓚᑖᓂ 

ᐃᓄᒋᐊᑦᑐᒃᑯᕕᒻᒦᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑲᓛᑦ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᓄᐃᒻᒪᑦ ᑖᒃᑯᐊ 

ᐊᔾᔨᒌᓐᖏᒻᒪᖔᑕ ᐊᑭᖏᑦ, ᒪᕐᕉᒃ 2-ᓗ 9-ᓗ, 

ᑕᐃᒃᑯᐊ ᓄᓇᕗᒻᒥ ᐸᖅᑭᔭᐅᔪᑦ 

ᐅᓄᕐᓂᖅᓵᓘᒐᓗᐊᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑎᒥᒥᒍᑦ ᐊᔪᕈᑎᓖᑦ 

ᐅᕝᕙᓘᓐᓃᑦ ᐋᓐᓂᐊᖅᐸᑕ 24-ᓂᒃ ᐃᑲᕐᕋᓂᒃ 

ᑲᒪᒋᔭᐅᔭᕆᐊᖃᖅᐸᑕ ᐊᑮᑦ ᐊᐅᓚᑦᑎᖃᑦᑕᕐᒪᑕ. 

ᑖᓐᓇ ᑲᓛᑦ ᑐᑭᓕᐅᖅᐹᓪᓕᕐᓂᐊᕐᒪᒍ 

ᑭᐅᑎᑦᑐᓐᓇᕈᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᑲᓛᑦ. 

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᕆᒐᕕᑦ. ᑕᐃᒃᑯᐊ ᓱᕈᓰᑦ ᓄᓇᕗᑦ 

ᓯᓚᑖᓂ ᐸᖅᑭᔭᐅᔪᑦ ᒪᓕᒐᖏᑦ ᐊᑭᓕᖅᑕᐅᓯᒪᔪᐃᑦ  

ᑕᐃᒃᑯᓄᖓ ᐊᖏᖃᑎᒌᒍᑎᒋᔭᐅᔪᓂᑦ 

ᐊᑐᖃᑦᑕᕐᒪᑕ, ᓲᕐᓗ ᓴᖅᑭᑦᑎᓪᓗᑕ ᑕᐃᒃᑯᐊ 

ᐱᔪᒪᓇᓱᒍᑏᔅᓴᓂᑦ, ᐱᔪᒪᓇᓱᒍᑎᑦᑎᒍᑦ ᐊᑭᖏᓐᓂᑦ 

ᐋᖅᑭᔅᓯᖃᑦᑕᕐᒪᑕ, ᑕᐃᒪᓐᓇ 

ᐊᑭᖃᖅᑎᑦᑎᖃᖃᑦᑕᖅᑐᑦ ᓄᓇᕗᑦ ᓯᓚᑖᓂ 

ᐃᓕᔭᐅᓂᐊᖅᑎᓪᓗᒋᑦ ᓱᕈᓰᑦ 

ᐸᖅᑭᔭᐅᓂᐊᖅᑎᓪᓗᒋᑦ. 

 

ᑕᐃᒪᓕ ᑕᐃᒃᑯᐊ ᑎᒍᐊᓐᖑᐊᖃᖃᑦᑕᖅᑐᑦ 

ᑮᓇᐅᔭᐃᑦ ᐊᑐᕈᑎᔅᓴᖏᑕ ᐊᑦᑐᐊᓂᖃᖅᑐᑦ 

ᓂᕿᖏᓐᓄᓪᓗ ᐊᓯᖏᓐᓄᓪᓗ 

ᐃᓅᔾᔪᑎᒋᓂᐊᖅᑕᖏᓐᓄᑦ ᓄᓇᕗᒻᒥ 

ᐊᑐᖅᑕᐅᖃᑦᑕᖅᑐᑦ, ᑭᓯᐊᓂ ᐊᖏᖅᐸᑕ ᑕᐃᒃᑯᐊ 

ᐃᓄᒋᐊᑦᑐᒃᑯᕕᒻᒥ ᐸᖅᑭᔭᐅᔪᑦ ᑳᓐᑐᕌᑦᑕᐅᓯᒪᓪᓗᑎᒃ 

ᑕᐃᒪᓐᓇ ᐊᑭᖓ ᐊᑐᖅᑕᐅᑐᐃᓐᓇᓲᑦ 

ᐱᔭᐅᒥᓵᕈᑎᒃᑯᑦ ᓴᖅᑭᑕᐅᓯᒪᔪᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑲᓛᑦ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᓪᓗᖓ ᒥᓂᔅᑕᒧᑦ ᖃᑦᑎᑦᑖᓚᐃᑦ 

ᑮᓇᐅᔭᖅᑐᕈᑎᔅᓴᐃᑦ ᑕᐃᒃᑯᐊ, 

ᖃᑦᑎᑦᑖᓚᕌᓚᐅᖅᐸᑦ ᒫᓂ ᐃᖃᓗᓐᓂ ᓱᕈᓯᕐᓄᑦ 

ᐸᖅᑭᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᑦ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᐃᕕᑦ ᑲᓛᖅ ᑭᐅᓂᐊᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᑲᓛᑦ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᑎᕐᕕᒋᒋᐊᖃᕐᓂᐊᖅᑕᖅᐳᑦ, 

ᐊᑭᐊ ᓇᓂᓐᖏᓐᓇᑦᑎᒍ ᑕᕝᕚᕉᑕᕆᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐊᐱᖅᓲᑎᖃᕐᓂᐊᓕᕋᒪ ᑖᔅᓱᒧᖓ 

ᖃᓄᐃᓕᖓᓕᕐᒪᖔᖅ. ᓯᕕᑐᔪᒧᑦ ᓱᕈᓰᑦ ᑕᒪᒃᑯᐊ 

ᑎᒥᒥᒍᑦ ᐊᔪᕈᑎᖃᓪᓚᕆᑦᑐᑦ ᐊᖏᕐᕋᖓᓐᓂ  

ᐸᖅᑭᔭᐅᔪᓐᓇᖏᑦᑐᓪᓗ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐲᑕ ᑕᑎᖕ ᑕᒪᐅᓐᖓᖅᑕᐅᒍᓐᓇᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᒻᓇ ᐊᐱᖅᑯᑕᐅᔪᒧᑦ 

ᐲᑐ ᑕᑎᖕ ᑭᐅᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑲᑎᒪᔨᖃᐃ 

ᐊᐱᖅᑯᑎᒋᔭᒥᓂᒃ ᐅᖃᒃᑲᓐᓂᑲᐃᓐᓇᕈᓐᓇᖅᐹ 

ᑐᑭᓯᐊᑦᑎᐊᕐᓂᐊᕋᒃᑯ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᖕᓇᑲᖅ, 

ᐊᐱᖅᑯᑎᒋᓚᐅᖅᑕᐃᑦ ᐊᐱᖅᖢᒃᑲᓐᓂᕈᒃ. ᒥᓯᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒐ, ᐊᑯᓂᐅᓂᐊᖅᑐᒧᑦ ᓱᓇᒥᒃ 

ᐸᕐᓇᐅᑎᖃᖅᐸᑦ ᓱᕈᓯᕐᓄᑦ ᑎᒥᒥᒍᑦ 

ᐊᔪᕈᑎᖃᓗᐊᒧᑦ ᐃᓚᖏᓐᓄᑦ 

ᑲᒪᒋᔭᐅᔪᓐᓇᐃᓕᐅᖅᑲᕙᒃᑐᓄᑦ ᐊᖑᕐᕋᒥᓂ 

ᓄᓇᕗᒻᒥ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᑕᑎᖕ. 

 

ᑕᑎᖕ ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒻᒪᕆᐊᓗᒃ. ᑭᐅᔾᔪᑎᐊ ᒪᓕᒃᑲᔭᖅᑐᖅ 

ᑭᓇᐅᓂᖏᑦ ᐱᓕᕆᐊᖑᔭᕆᐊᓖᑦ ᒪᓕᒃᑐᒋᑦ, 

ᓇᓗᓇᓐᖏᒻᒪᑦ ᐊᔾᔨᒌᑦᑐᒻᒪᕆᐅᕙᒻᒪᑕ ᐊᑐᓂ.  

ᐃᒪᐃᓕᒍᓐᓇᕈᒪᖃᐃ ᐃᓘᓐᓇᖓᑎᒍᐊᖓᔪᒥᒃ 

ᐱᓕᕆᕕᒋᔭᕗᑦ ᐃᑲᔪᖅᐸᒻᒪᑕ ᓄᓇᕗᒻᒥ ᑎᒥᒥᒍᑦ 

ᐊᔪᕈᑎᖃᖅᑐᓄᑦ ᑲᑐᔾᔨᖃᑎᒌᒃᑯᖓᓐᓂᒃ 

ᑮᓇᐅᔭᖃᖅᑎᑦᑎᕙᒃᑐᑎᒍ ᐃᑲᔪᖅᐸᒃᑐᑎᓪᓗ 

ᐋᖅᑭᒃᓱᐃᓂᕐᒥᒃ ᐊᑐᖅᑕᐅᓂᐊᖅᑐᓂᑦ 

ᐱᓕᕆᕕᓂᓪᓗ ᑕᒫᓂ ᓄᓇᕗᒻᒥ. 

 

ᖄᒃᑲᓐᓂᐊᒍᓪᓗ ᐃᓄᓕᕆᔨᒃᑯᑦ 

ᐱᓕᕆᐊᖃᖃᑦᑕᕐᒥᔪᑦ ᐊᔾᔨᒌᓐᖏᑦᑐᓂᑦ ᐃᑲᔫᑎᓂᑦ 

ᐱᔨᑦᑎᕋᐅᑎᓂᓪᓗ ᓄᓇᕗᒻᒥ, ᓲᕐᓗ ᐃᓐᓇᕐᓄᑦ 

ᐊᖏᕐᕋᕆᔭᓂᑦ ᑲᒪᒋᔭᐅᕝᕕᐅᔪᓂᒃ ᒪᕐᕉᓐᓄᒃ 

ᑎᒥᒥᒍᑦ ᐊᔪᕈᑎᖃᖅᑑᓐᓄᑦ. ᐊᒻᒪᓗᑦᑕᐅᖑᒻᒥᔪᖅ 

ᐱᒋᐊᓐᖓᐅᑎᖃᕐᒥᔪᒍᑦ ᑕᐃᔭᑦᑎᓐᓂᒃ, 

“ᐊᓯᐊᑎᒎᖓᔪᒥᒃ ᑲᒪᒋᔭᐅᔾᔪᑎᒥᒃ” ᐃᑲᔫᑕᐅᔪᖅ 

ᑎᒥᒥᒍᑦ ᐊᔪᕈᑎᖃᖅᑐᓄᑦ 

ᐅᑎᖅᑎᑕᐅᔪᓐᓇᖅᓯᖁᓪᓗᒋᑦ ᓄᓇᕗᒻᒧᑦ. 

 

ᐄ, ᐊᑕᐅᓯᐅᓐᖏᑦᑐᑎᒍᑦ ᓱᕈᓰᑦ ᐃᓚᒌᖏᓪᓗ 

ᑲᑎᓯᒪᒃᑲᓐᓂᕈᓐᓇᖅᑎᑕᐅᖁᓪᓗᒋᑦ ᑕᒫᓂ ᓄᓇᕗᒻᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᐅᔭᐅᖅᑰᖏᓐᓇᒪ, ᐊᐱᕆᒃᑲᓐᓂᕈᒪᓕᖅᐸᕋ. 

ᓄᓇᕗᒻᒥ ᑎᒥᒥᒍᑦ ᐊᔪᕈᑎᖃᖅᑐᓄᑦ 

ᑲᑐᔾᔨᖃᑎᒌᖓᑦ, “ᒪᑭᓇᓱᐊᖅᑎᓂᒃ” 

ᑕᐃᔭᐅᖅᑰᖅᑐᐃᑦ, ᐃᒡᓗᖃᖅᑎᑦᑎᔪᓐᓇᖅᑰᖏᒻᒪᑕ 

ᓱᕈᓯᕐᓂᑦ ᐊᓯᐊᓅᕐᕕᒃᓴᖃᓐᖏᑦᑐᓄᑦ. 

 

ᑕᐃᒪᐃᓐᓂᖓᓄᑦ ᐊᐱᕆᓇᓱᖅᑲᐅᕗᖓ, 

ᐊᑯᓂᐊᓂᐊᖅᑐᒧᑦ ᖃᓄᐃᑦᑐᒥᒃ ᐸᕐᓇᐅᑎᖃᖅᐱᓯ 

ᓱᕈᓯᕐᓄᑦ ᑎᒥᒥᒍᑦ ᐊᔪᕈᑎᖃᓗᐊᕐᓂᑯᒧᑦ 

ᑲᒪᒋᔭᐅᒍᓐᓇᐃᓕᐅᖅᑲᔪᐃᑦ ᐃᓚᒥᓄᑦ ᐊᖏᕐᕋᒥᓂ. 

ᓇᒻᒧᖓᐅᓂᐊᖅᐸᓪᓕ ᑖᒃᑯᐊ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊ”ᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒻᓇ ᒪᓕᒐᓕᐅᖅᑎᐅᖃᑎᒐ ᐃᓄᓕᕆᔨᒃᑯᓐᓂ  

ᑐᓴᕐᓂᖅᐸᑦ ᓄᑕᕋᓐᓄᐃᑦ ᓇᔪᒐᒃᓴᖏᓐᓂᒃ ᑎᒥᒥᒍᑦ 

ᐊᔪᕈᑎᖃᖅᑐᑦ, ᐅᕙᖓ ᑐᑭᓯᐅᒪᒻᒪᕆᑦᑕᒃᑯᑦ 

ᐃᓗᐊᖅᓯᓯᒪᓐᖏᑦᑐᒍᑦ ᑖᑉᓱᒥᓐᖓ ᑕᕝᕚᑯᑕᕆᔪᖅ. 

ᑖᑉᑯᐊᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑉᓗ ᐅᕙᒍᑉᓗ 

ᑲᑎᒪᒋᐊᖃᕐᓂᐊᖅᑐᒍᑦ ᑕᐃᒪᓐᓇᒃ 

ᐃᓗᐊᖅᕼᐊᔪᒪᓐᓂᕈᑦᑕ ᓄᓇᕘᑦ ᐃᓗᐊᓂ. 

 

ᑕᐃᓐᓇ ᒪᑐᔭᐅᔪᖅ ᐋᓚᖅᑮᓂᒃ 

ᐱᕼᐃᒪᖃᑦᑕᕋᓗᐊᒻᒪᑦ ᓄᑕᕋᓂᒃ ᐱᔾᔪᑎᖏᓪᓗ 

ᐱᔾᔪᑎᖃᓐᖏᑦᑐᓂᓪᓗ ᑎᒥᒥᒍᑦ. ᑖᒻᓇ 

ᑐᑭᕼᐃᐅᒪᖁᔭᕋ. ᑖᒻᓴ ᐲᑐ ᑕᑎᖕ ᑭᐅᔪᒪᔮ 

ᑭᐅᕚᓪᓕᖁᓂᐊᖅᑲᕋ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓚᒃᑲᓐᓂᕈᑎᒋᒐᔭᖅᑕᕋᓕ 

ᐸᕐᓇᐃᓂᕐᒧᐊᖓᒐᔭᖅᑐᖅ ᐊᑐᓂ ᐃᓚᒌᑦ 

ᑕᐃᒪᐃᑦᑐᖁᑎᖃᖅᑐᑦ ᐃᓱᒫᓗᒋᔭᒥᓂᒃ. 

ᐅᖃᖅᑲᐅᒐᒪᐃᓛᒃ ᐅᐊᑦᑎᐊᓵᖅ 66 ᐳᓴᖏᑦ 

ᑕᒪᒃᑯᐊ ᐃᓚᒌᑦ ᐊᑦᑐᖅᑕᐅᔪᐃᑦ ᐱᔪᒪᓂᕆᔭᖏᑦ 

ᒪᓕᑦᑐᒋᑦ. ᓇᓗᓇᓐᖏᑦᑐᖅ ᐸᕐᓇᐅᑎᐅᑉ ᐃᓚᒋᒻᒪᒍ 

ᓱᓇᑕᖃᕆᐊᖃᕐᒪᖔᖅ ᓱᕈᓯᕐᓄᑦ 

ᐅᑎᖅᑎᑕᐅᖁᓪᓗᒋᑦ ᓄᓇᕗᒻᒧᑦ. 

 

ᐅᖃᕈᒪᓪᓗᖓᓗ ᐅᓄᖅᑐᐃᓯᖅᑐᑕ ᓱᕈᓰ 

ᐃᓅᓕᓵᖅᑕᐅᖏᓐᓇᐅᔭᕆᐊᓖᑦ ᑎᒥᒥᒍᓪᓗ 

ᐊᔪᕈᑎᖃᖅᑐᑦ ᑲᒪᒋᔭᐅᑦᑎᐊᖃᑦᑕᖁᓪᓗᒋ ᖃᓪᓗᓈᑦ 

ᓄᓇᖓᓂ. ᐊᖏᕋᓲᖑᒻᒥᔫᒐᓗᐊᑦ, ᐊᖏᕋᕌᖓᑕ 

ᐱᓕᕆᖃᑎᒌᕌᖓᑕ ᐋᓐᓂᐊᖃᕐᓇᖏᑦᑐᓕᕆᔨᒡᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐸᕐᓇᐅᑎᓕᐅᕐᓗᑎ 

ᐸᖅᑭᑦᑎᕈᑎᔅᓴᐅᓂᐊᖅᑐᓂ ᓱᕈᓯᓄᑦ ᑭᓐᖒᒪᔭᐅᔪᑦ 

ᐊᖑᒻᒪᑎᖁᓪᓗᒋᑦ. ᐃᓘᓐᓇᖏᓐᓄ 

ᐱᔨᑦᓯᕈᑕᐅᔭᕆᐊᖃᖅᑐᓄᑦ. ᑕᕝᕙ ᑕᐃᒪᓐᓇ 

ᖃᐅᑕᒫᑦ ᐱᓕᕆᕙᑉᐳᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓴᔅ 

ᐊᖕᓇᑲᖅ. 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᒋᑦᑎᐊᖅᐸᒋᑦ ᑭᐅᒐᕕᑦ ᑕᐃᒪᓐᓇ. 

ᖃᐅᔨᒪᔪᐃᓐᓇᑦᑎᕋᑦᑕ ᑕᕝᕙᓂ 

ᐊᑲᐅᖏᓕᐅᕈᑎᑕᖃᓪᓚᑖᕐᒪᑦ, ᑕᐃᒪᓕ 

ᓯᕗᓪᓕᐅᔾᔭᐅᔭᕆᐊᖃᖅᑰᖅᐳᓪᓕ ᑖᓐᓇ, ᑖᒃᑯᐊ 

ᓱᕈᓰᑦ ᐅᑎᖅᑎᓪᓗᒋᑦ ᓄᓇᕗᒥ 

ᐃᓂᔅᓴᖅᑖᖅᑎᑕᐅᓪᓗᑎᓪᓗ ᑕᕝᕙᓂ 

ᐃᓪᓗᖃᖅᑎᑕᐅᓪᓗᑎ ᐃᓂᖃᖅᑎᑕᐅᑦᑎᐊᕐᓗᑎ. 

ᑕᐃᓐᓇ ᐱᓂᐊᕐᓂᕆᔭᐅᓚᐅᖅᑐᖅ ᐅᑎᖅᑎᓪᓗᒍ 

ᑭᓇᑐᐃᓐᓇᑦᑎᐊᖅ 

ᐊᖏᖃᑎᖃᖏᑐᐃᓐᓇᑦᑎᐊᖑᒐᑦᑕ ᑖᔅᓱᒪ ᒥᔅᓵᓄᑦ 

ᐃᓱᒫᓘᑎᖃᕋᑦᑕ ᓄᓇᕗᒻᒥ ᓄᑦᑎᖅᑕᐅᔪᑦ 

ᐱᔾᔪᑎᒋᓪᓗᒍ. 

 

ᑭᓇᒧᑦ ᐱᐅᔅᓴᕐᒪᖔᑦ ᓱᕈᓯᕐᓂ 

ᐊᐅᓪᓚᑎᑦᑎᔭᕆᐊᔅᓴᖅ ᐃᓱᒫᓘᑎᖃᕋᒪ ᓱᕈᓰᑦ 

ᑕᒪᒃᑯᐊ ᐅᓄᕐᓂᖅᓴᐃᑦ ᓂᓪᓕᕈᓐᓇᖏᒻᒪᑕ ᐃᒻᒥᓂᒃ 

ᑭᒡᒐᑐᕐᓗᑎ. ᐅᕝᕙᓕᖃᐃ ᐊᐅᓪᓚᖅᑎᑦᑕᕆᐊᔅᓴᖃᐃ 

ᐊᔪᕐᓇᖏᑦᑐᑯᓘᒻᒪᑕ ᐃᖅᑯᓪᓕᐅᑎᖃᔾᔮᖏᒻᒪᑕ. 

 

ᑕᐃᒪᓕ ᐊᓯᐊᓅᓐᖓᐅᓗᖓ, ᐱᓕᕆᐊᔅᓴᓄ 

ᐸᕐᓇᐅᑎᒋᔭᔅᓯᓐᓄᑦ 114-ᒥ ᐅᖃᖅᓯᒪᒻᒪᑦ 3.1 

ᐃᓐᓇᕐᓄᑦ ᐸᖅᑭᔅᓯᔾᔪᑎᐅᖃᑦᑕᓂᐊᖅᑐᑦ 

ᐃᓅᓯᓕᕆᔭᐅᓗᑎ ᐃᑲᔪᖅᑐᖅᑕᐅᓗᑎᓪᓗ ᑕᐃᒃᑯᐊ 

ᐃᓐᓇᐃᑦ ᑎᒥᒥᒍᑦ ᐊᔪᕈᑎᖃᖅᑐᑦ. 

 

ᑭᓇᒃᑰᒻᒪᑕ ᒪᓕᒐᖃᕐᒪᑕ ᖃᓄᐃᑦᑐᓂ. 

ᐅᖃᐅᔾᔨᒍᓐᓇᖅᐲᑦ ᒪᓕᒐᖓᑕ ᒥᔅᓵᓄᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐅᐊᑦᑎᐊᐅᖃᖃᑎᒋᒐᑉᑯ ᑐᑭᓯᖏᑕᖃ 

ᐊᐱᖅᑯᑖ, ᒪᒥᐊᓇᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ ᐅᖃᒃᑲᓂᐊᓪᓚᒍ 

ᐊᐱᖅᑯᑎᒋᔭᐃᑦ. ᒥᓴᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᓕᕆᐊᔅᓴᓄ ᐸᕐᓇᐅᑎᒋᔭᓯ ᐅᖃᐅᓯᖃᕐᒪᑕ  

ᐃᓐᓇᕐᓄᑦ ᐃᑲᔪᖅᑐᐃᔾᔪᑎᔅᓴᓂ ᐱᔨᑦᑎᕋᕈᑎᖃᕋᒡᓯ 

ᑕᐃᒃᑯᐊ ᐃᓐᓇᐃᑦ ᑎᒥᒥᒍᑦ ᐊᔪᕈᑎᖃᖅᑐᑦ. 

 

ᑭᓱᒥᑦ ᒪᓕᒐᖅᑕᖃᕐᒪᑦ ᐊᖑᒻᒪᑎᔭᕆᐊᖃᖅᑕᖓ, 

ᑕᐃᒃᑯᐊᒎᖅ ᒪᓕᒐᕐᒥᒍᑦ ᐊᖑᒻᒪᑎᑦᑎᐊᖅᑐᑦ 

ᐃᓐᓇᕐᓄᑦ ᑎᒥᒥᒍ ᐊᔪᕈᑎᓕᒃ ᓲᕐᓗ ᑕᐅᑐᖏᒃᑯᓂ 

ᑐᓵᔪᓐᓇᖏᒃᑯᓂᓕ ᐃᓚᒋᔭᐅᔪᓐᓇᖅᐹᑦ? 

ᖃᓄᐃᓘᕿᐊᖃᖅᐱᑦ ᐃᑲᔪᖅᑕᐅᒍᓐᓇᖁᓪᓗᒋᑦ 

ᑖᑦᓱᒧᓇ ᐱᓕᕿᐊᔅᓴᐅᑉ ᐊᑖᒍᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐲᑕ ᑕᑎᖕ ᑭᐅᑎᓐᓂᐊᕋᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪᓐᓇ ᐅᑯᐊ ᐃᒪᐅᑎᑕᐅᔪᓐᓇᖅᑐᑦ ᑕᒪᒃᑯᐊ 

ᐱᔨᑦᓯᕋᖅᑕᐅᓂᕐᒧᑦ, ᑕᒪᒃᑯᐊ ᐸᐃᕆᔭᐅᒋᐊᖃᖅᑐᑦ, 

ᑕᒪᒃᑯᐊ ᐃᓱᒪᖃᑦᑎᐊᖏᑦᑐᑦ ᐃᓱᒪᒥᒍᑦ 

ᐃᓱᐃᓪᓕᐅᕈᑎᖃᖅᑐᑦ ᐊᒻᒪᓗ ᓇᒻᒥᓂᖅ 

ᐱᓕᕆᐊᕆᔪᓐᓇᖏᑦᑐᑦ, ᐃᓛᒃ ᐃᒻᒥᓂᒃ 

ᐱᔪᓐᓇᖏᑦᑐᑦ ᑲᒪᒋᔭᐅᔪᑦ. ᑕᐃᒪᓐᓇ ᐸᕐᕆᔭᐅᔪᑦ 

ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓴᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐄ, ᑕᐃᒪ 2 ᒥᓂᔅᑐᐃᓐᓇᖃᓕᕋᒪ. ᖃᑦᓯᐅᕙᑦ 

ᓄᓇᓕᐅᔪᑦ, ᖃᑦᑎᐅᕙᑦ ᐃᓄᓕᕆᔨᐅᔪᑦ 

ᓄᓇᓕᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐲᑕ ᑕᑎᖕ ᑭᐅᑎᓐᓂᐊᕋᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᑕᑎᖕ. 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐅᓂᖅᓴᐅᓂᐊᖅᑰᕐᒪᑦ ᒥᔅᑕ ᑲᓛᑦ ᑭᐅᑉᐸᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᑲᐃ. ᒥᔅᑕ ᑲᓛᑦ. 

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᑖᓐᓇ 

ᑲᑎᒪᔨᐅᔪᖅ ᐊᐱᕆᒻᒪᑦ. ᐄ, ᑕᐃᒪ ᑐᓂᓯᓂᐊᕋᒪ 

ᒫᓐᓇ ᐅᓪᓗᑖᖑᓛᒥᑦ ᑲᑎᓪᓗᒋᑦ ᐃᖅᑲᓇᐃᔭᖅᑏᑦ 

ᐃᓄᓕᕆᔨᒃᑯᓐᓂ ᐃᓚᒌᑦᑐᓕᕆᔨᒃᑯᓃᑦᑐᑦ, ᓄᑕᖅᑲᑦ 

ᐃᓚᒌᑦᑐᓕᕆᔨᒃᑯᓪᓗ ᐊᒥᓲᓂᖅᓴᐃᑦ ᑖᒃᑯᐊ 

ᓄᓇᓕᓐᓂ ᐃᓄᓕᕆᔩᑦ. ᐅᐊᑦᑎᐊᕈᐊᐃ.  

 

ᐄ, ᑕᐃᒪ ᑖᒃᑯᐊ ᓄᑕᖅᑲᓕᕆᓂᖅ ᐃᓚᓕᕆᓂᕐᓗ 

ᐱᔨᑦᓯᕋᖅᑏᑦ 73 ᐃᖅᑲᓇᐃᔭᖅᑎᐅᕗᑦ ᑕᕝᕙᓂ 

ᐊᒻᒪᓗ ᒫᓐᓇ 61 ᐳᓴᓂᑦ ᐃᖅᑲᓇᐃᔭᖅᑎᖃᖅᑐᒍᑦ 

ᑕᕝᕙᓂ ᐊᕕᑦᑐᖅᓯᒪᓂᐅᔪᒥ. ᑖᒃᑯᐊ ᐊᒥᓲᓂᖅᓴᐃᑦ 

ᐃᖅᑲᓇᐃᔭᖅᑏᑦ ᓄᑕᖅᑭᕆᓂᕐᒧᑦ ᐊᒻᒪᓗ 

ᐃᓚᒌᑦᑐᓕᕆᓂᕐᒧᑦ ᑕᐃᒪᓐᓇ 

ᐱᓕᕆᐊᖃᖃᑕᐅᖃᑦᑕᖅᑐᑦ. 

 

ᑕᕝᕙᓂ ᐃᓐᓄᑦᑕᐅᓯᒪᓪᓚᑦᑖᓐᖏᒃᑲᓗᐊᖅᑎᓪᓗᒍ 

ᐃᖅᑲᓇᐃᔭᖅᑎᖃᖃᑦᑕᖅᑐᒍᑦ ᓄᓇᓕᓐᓂ 

ᐃᖅᑲᓇᐃᔭᓚᐅᐱᓪᓚᓐᓂᐊᖅᑐᓂᒃ ᑕᒪᒃᑯᓂᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᑖᓐᓇ. ᑖᒃᑯᐊ 61 ᐳᓴᖑᒻᒪᑕ 

ᑕᐃᒪ ᐃᓐᓄᑦᑕᐅᒋᐊᖃᖅᑐᓂᒃ ᐱᑕᖃᕐᒪᑦ 

ᓄᓇᓕᓐᓂ ᐃᓄᓕᕆᔨᑕᖃᖅᑐᔅᓴᐅᖃᑦᑕᖏᒻᒪᑦ 

ᐃᓚᖏᓐᓂᑦ ᓄᓇᓕᓐᓂ. ᑕᐃᒪᓕ 

ᐃᓄᓕᕆᔨᑕᖃᓐᖏᑉᐸᑦ ᓄᓇᓕᓐᓂ 

ᖃᓄᐃᓕᐅᖃᑦᑕᖅᐱᓯ ᑕᐃᒪᓐᓇ 

ᐃᓱᐃᓪᓕᐅᖅᑐᖃᓕᕌᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓄᓕᕆᔨᓂᕐᒧᑦ 

ᑐᑭᒧᐊᑦᑎᑦᑎᔨᒋᔭᖅᐳᑦ ᑭᐅᓂᐊᕐᒪᑦ, ᐲᑕ ᑕᑎᖕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᑕᑎᖕ.  

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᑦᑑᑎᓪᓗᒍ ᑕᐃᒪ ᐊᐅᓪᓚᖃᑦᑕᖅᑐᒍᑦ 

ᓄᓇᓖᑦ ᐊᕕᑦᑐᖅᓯᒪᓂᖏᑕ 

ᐊᖓᔪᖅᑳᖃᕐᕕᖏᓐᓅᖅᑐᑕ. ᓄᓇᓖᑦ ᓲᕐᓗ 

ᒥᐊᓂᖅᓱᐃᔨᖃᕐᒪᑕ, ᐃᒪᓐᓇ ᓄᓇᓕᓐᓄᑦ 

ᐊᒥᓱᓅᖃᑦᑕᖅᑐᑎᒃ ᑕᐃᑲᓃᓚᐅᐱᓪᓚᖃᑦᑕᖅᑐᑎᒃ 

ᑖᒃᑯᐊ ᒥᐊᓂᖅᓯᔨᒋᔭᐅᔪᑦ ᓄᓇᓕᓐᓂ 

ᖃᓂᒋᔭᐅᔪᓂᑦ. ᑕᐃᒪ ᐱᓕᕆᔨᖏᑦ ᑕᐃᒪᓐᓇ 

ᐊᐅᓪᓚᖃᑦᑕᖅᑐᑎᒃ, ᑎᑭᖃᑦᑕᖅᑐᑎᒃ ᓄᓇᓕᓐᓄᑦ 

ᑕᐃᒪᓐᓇ ᐃᓄᓕᕆᔨᑕᖃᓐᖏᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᑕᑎᖕ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᐱᕆᔪᓐᓇᖅᐳᖔ ᑐᐊᕕᕐᓇᖅᑐᖃᓕᕐᓂᖅᐸᑦ, 

ᐃᓱᐃᓪᓕᐅᖅᑐᖃᓕᕐᓂᖅᐸᑦ ᓄᑕᖅᑲᑦ 

ᐅᓗᕆᐊᓇᖅᑐᒦᑦᑐᕕᓂᐅᑉᐸᑕ ᑕᐃᑲᓃᑦᑐᖃᓐᖏᑉᐸᑦ 

ᓄᓇᓕᐅᔪᒥᑦ, ᖃᓄᕐᓕ ᐃᖅᑲᓇᐃᔭᕐᕕᐅᓪᓗᓯ 

ᖃᓄᖅ ᑕᒪᓐᓇ ᐱᓕᕆᐊᕆᒐᔭᖅᐱᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᖃᕐᓂᖅᐸᑦ 

ᐃᓄᓕᕆᔨᖃᓐᖏᑉᐸᑦ ᑕᐃᒃᑯᐊ ᐱᓗᐃᕼᐃᒪᓪᓗ 

ᓄᓇᖅᑮᓪᓗ ᐃᒪᓐᓈᑦᑕᐅᖃᑦᑕᖅᑐᑦ, ᑕᒪᓐᓇ 

ᖃᐅᔨᒪᔭᕋ ᐊᑐᖅᑕᐅᔪᕕᓂᖅ. ᑖᓐᓇ ᐊᕼᐃᐊᓂᑦ 

ᖃᐅᔨᒪᓐᓂᖅᐸᑦ ᐲᑕ ᑕᑎᖕ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᑕᑎᖕ. 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒥᓂᔅᑕ ᓱᓕᑦᑎᐊᖅᑐᖅ ᑕᐃᒪᓐᓇ ᑖᓐᓇ 

ᐃᓚᒋᐊᕈᓐᓇᖏᑦᑕᕋ, ᐃᓛᒃ ᐅᖃᕋᑖᕐᒪᑦ ᒥᓂᔅᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑎᖕ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑲᑎᒪᔨᐅᖃᑕᐅᓕᖅᑐᖓ ᑕᕝᕙᓂ ᓄᑕᖅᑲᓂᒃ 

ᐊᒻᒪᓗ ᑎᒍᐊᓐᖑᐊᕆᔭᐅᔪᓂᑦ ᑲᒪᒋᔭᐅᔪᓂᓪᓗ 

ᓄᑕᖅᑲᓂᒃ ᐅᖃᐅᓯᖃᖅᑎᓪᓗᑕ, ᑕᐃᒪᓐᓇ 

ᑎᑎᕋᕐᕕᐅᖃᑦᑕᖅᓯᒪᒐᒪ ᐊᑐᖅᓯᒪᔭᖏᓐᓂᑦ.  

 

ᐃᒪᓐᓇ ᐅᖃᓪᓚᕝᕕᔅᓴᖃᖃᑦᑕᖅᑐᔅᓴᐅᓐᖏᒻᒪᑕ 

ᑕᒪᓐᓇ ᐅᖃᐅᓯᕆᖃᑦᑕᖅᐸᕋ. ᑖᒃᑯᐊ ᐃᓄᐃᑦ 

ᑐᓴᖅᑎᑦᑎᖃᑦᑕᕐᒪᑕ ᐅᕙᓐᓂᒃ, ᑐᓴᕋᔪᑦᑐᖓᓗ 

ᑖᒃᑯᐊ ᐊᓈᓇᓐᖑᐊᕆᔭᐅᔪᑦ ᐃᒪᓐᓇ 

ᐃᑲᔪᖅᑕᐅᖃᑦᑕᓐᖏᓗᐊᕐᒪᑕᒎᖅ ᑖᒃᑯᓇᓂ 

ᐃᓄᓕᕆᔨᒃᑯᓐᓂ. ᐆᑦᑑᑎᖃᕈᓐᓇᖅᑐᖓ ᑕᐃᒪ 

ᓄᑕᕋᖅ ᑖᓐᓇ ᓲᕐᓗ ᑭᒍᓯᕆᔨᒨᓐᖓᐅᓂᐊᖅᐸᑦ 

ᐊᒻᒪᓗ ᐃᖅᑲᓇᐃᔭᕆᐊᕆᐊᖃᕈᒪᓗ, 

ᑕᐃᒪᑦᑐᒐᓚᓐᓂᑦ ᑐᓴᖃᑦᑕᕋᒪ. 

 

ᖃᐅᔨᒍᒪᒐᓗᐊᖅᐳᖓ ᖃᓄᖅ ᑕᐃᒪ 

ᐃᑲᔪᖅᑕᐅᖃᑦᑕᖅᐸᑦ, ᖃᓄᑎᒋ, ᖃᓄᐃᑦᑐᓂᒃ 

ᑮᓇᐅᔭᑐᐃᓐᓇᐅᖏᑦᑐᑎᒍᑦ ᓲᕐᓗ ᐃᓪᓗᖓᑕ 

ᐃᓗᐊᓂ ᐃᑲᔪᖅᑎᖃᖃᑦᑕᖅᐹᑦ ᑭᓱᓂᒃ ᓲᕐᓗ 

ᐅᖁᒪᐃᔅᓴᓗᐊᕐᓂᖏᓐᓄᑦ ᑕᐃᒪᓐᓇ ᐱᓕᕆᓪᓗᑎᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᖓᔪᖅᑳᖑᐊᖑᔪᑦ ᑕᕝᕙᓂ ᐃᓄᓕᕆᔩᑦ 

ᐃᓗᐊᓂ ᐊᑐᐊᒐᖃᖃᑦᑕᕐᒪᑕ ᐊᖓᔪᖅᑳᖑᐊᖑᓂᐅᑉ 

ᒥᔅᓵᓄᑦ. ᖃᓄᓕᒫᕐᓗ ᐃᑲᔪᖅᑕᐅᔪᓐᓇᖅᐸᑦ 

ᑮᓇᐅᔭᑎᒎᖏᑦᑑᒐᓗᐊᖅ ᐃᓄᓕᕆᔨᓄᑦ 

ᐃᑲᔪᖅᑕᐅᓇᓱᐊᖃᑦᑕᖅᑐᑦ. ᑕᕝᕗᖓᔾᔭᕆᓂ 

ᐃᓕᖃᑦᑕᖏᑉᐸᑦ ᖃᐅᔨᒪᔭᐅᓚᐃᑦᑐᑦ ᐃᓄᓕᕆᔨᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᔪᖓ ᑕᐃᒪᓐᓇᐃᓕᐅᕆᐊᖃᕐᒪᑕ 

ᑕᐃᒪᓐᓇᐃᑦᑐᑕᖃᓐᖏᑉᐸᑦ ᖃᓄᕐᓕ 

ᐃᑲᔪᖅᑕᐅᖃᑦᑕᖅᐸᑦ ᐃᓚᒌᑦ ᓲᕐᓗ 

ᐃᑲᔪᖅᑕᐅᖏᑦᑐᑦ ᖃᓄᖅ 

ᐃᑲᔪᖅᑕᐅᓂᖃᕈᓐᓇᖅᐸᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓄᓕᕆᔨᓄᑦ ᐃᓄᓕᕆᔩᑦᑕᐅᖅ ᑲᒪᔨᖃᕐᒪᑕ 

Supervisor ᖃᖃᑦᑕᕐᒪᑕ ᑐᓴᖅᑕᐅᖏᓐᓇᓱᒋᒍᑎᑦ 

ᑕᕝᕗᖓ ᑲᒪᔨᒻᒪᕆᐋᓄᑦ ᐅᓂᕐᓗᒍᓐᓇᖅᑐᖅ. ᑖᓐᓇ 

ᑲᒪᔨᒋᔮᑦ ᑲᒪᓯᖏᑉᐸᑦ ᑲᒪᒋᔭᐅᓱᒋᖏᑉᐸᑦ 

Regional Directors-ᖃᕐᒥᒻᒪᑦ ᑕᐃᒪᓐᓇ ᓴᓇᔪᑦ 

ᒪᓕᑦᑕᐃᑦ ᒐᕙᒪᓄᑦ ᓴᓇᔪᑦ ᒪᓕᑦᑕᐃᑦ 

ᒪᓕᑦᑕᐅᒐᔪᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖑᓂᐊᖅᑰᕐᒪᑦ 27seconds 

ᖃᑐᐃᓐᓇᕋᒪ. ᐃᓄᓕᕆᔨᐅᔪᓂ ᑕᒪᓐᓇ 

ᐊᒃᓱᕈᓐᓇᓛᖅᑰᕐᒪᑦ ᐃᒪᓐᓇ ᑕᐅᑐᖅᑰᖑᐊᕋᒪ 

ᑕᐃᒪᓐᓇ ᐃᓱᒪᒋᓪᓗᒍ ᖃᓄᖅ ᐃᑲᔪᖃᑦᑕᖅᐱᓯ 

ᐃᓄᓕᕆᔨᒃᑯᓐᓂ ᐱᓕᕆᑦᑎᐊᕈᓐᓇᖁᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᐲᑕ ᑕᑎᖕ ᑐᑭᒧᐊᑦᑎᑎᒋᔭᐅᒻᒪᑦ 

ᐃᓄᓕᕆᔨᓐᓄᑦ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᑎᖕ.  

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᓐᓇ ᐱᓕᕆᐊᖅ ᑖᓐᓇ ᐊᒃᓱᕈᕐᓇᖅᑐᐋᓘᒻᒪᑦ  

ᑕᐃᒪᓐᓇ ᐃᑲᔪᕐᓂᐊᓗᑎᑦ ᑕᒪᒃᑯᓂᖓ 

ᑎᒍᐊᖑᐊᖃᖃᑦᑕᖅᑐᓂᒃ ᐊᒻᒪᓗ ᐃᓄᓕᕆᔨᐅᔪᓂᒃ. 

ᑕᐃᒪ ᑖᒃᑯᐊ ᒥᐊᓂᖅᓯᒋᔭᖅᐳᑦ ᖃᐅᔨᒪᑦᓯᐊᕐᒪᑕ 

ᐃᓕᓐᓂᐊᖅᓯᒪᑦᑎᐊᕐᒪᑕ ᐃᒪᓐᓇ ᖃᐅᔨᒪᑦᓯᐊᕐᒪᑕ 

ᐱᓕᕆᖃᑎᖃᑦᑕᖅᖢᑎᓪᓗ ᐃᓄᓕᕆᔨᒃᑯᓐᓂ 

ᐱᓕᕆᔨᒋᔭᐅᔪᓂᒃ ᑕᒪᓐᓇ ᐱᒻᒪᕆᐅᓪᓗᓂ. 

 

ᐊᒻᒪᓗᑦᑕᐅᖅ ᑖᔅᓱᒪ ᓴᓂᐊᒍᑦ ᐃᓄᓕᕆᔨᒃᑯᑦ 

ᐱᓕᕆᑦᓯᐊᖃᑦᑕᕐᒪᑕ ᐊᕐᕌᒎᔪᒥ ᑕᐃᒪᓐᓇ 

ᐃᓕᓐᓂᐊᖅᑎᑕᐅᖃᑦᑕᖅᖢᑎᓪᓗ ᐱᒻᒪᑕ 

ᐱᓕᕆᔨᕗᑦ ᑕᒪᒃᑯᐊᓗ ᒪᓕᒐᑎᒍᑦ 

ᐱᓕᕆᐊᕆᒋᐊᖃᖅᑕᕗᑦ ᒪᓕᒋᐊᖃᕋᑦᑎᒍ 

ᓄᑖᖑᖅᓯᒪᓕᖅᖢᑎᓪᓗ. ᖃᓄᓗᒃᑖᖅ ᓲᕐᓗ ᖃᓄᖅ 

ᐃᓕᓐᓂᐊᕈᑕᐅᒋᐊᖃᖅᑐᑦ 

ᐃᓕᓐᓂᐊᑎᑦᑎᒍᑕᐅᖃᑦᑕᕐᒪᑕ ᐱᓕᕆᔨᑦᑎᓐᓄᑦ 

ᐊᔾᔨᒌᓐᖏᑦᑐᓂᒃ ᐱᓕᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ 

ᐱᓕᕆᑦᓯᐊᕈᓐᓇᖁᓪᓗᒋᑦ ᐊᒻᒪᓗ 

ᑲᑎᒪᖃᑦᑕᖅᑎᑕᐅᓪᓗᑎᑦ ᐊᖓᔪᖅᑳᒥᓐᓂᒃ ᐊᒻᒪᓗ 

ᒥᐊᓂᖅᓯᔨᒥᓐᓂᒃ ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓯᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓱᒪᓕᑳᓪᓚᒃᑲᒪ ᑐᓴᖃᑦᑕᕋᑦᑕ ᐃᓄᓕᕆᔩᑦ 

ᓲᕐᓗ ᑕᖃᔪᕐᔪᐊᕌᓘᒐᖓᒥ ᓱᒍᓐᓇᐃᓕᖃᑦᑕᕐᒪᑕ 

ᐃᖃᓗᓐᓂ ᐃᓄᑦᑎᑑᖅᑐᓂᒃ ᐃᓄᓕᕆᔨᑕᖃᓐᖏᒻᒪᑦ 

ᐃᓄᑦᑎᑐᑦ ᐅᖃᕈᓐᓇᖅᑐᓂᒃ. 

 

ᑕᐃᒪ ᐃᓱᒪᕕᓰ ᑕᐃᒪᓐᓇ ᓄᖅᑲᖃᑦᑕᕐᒪᑕ ᑕᒪᒃᑯᐊ 

ᐃᓄᓕᕆᔨᒃᑯᑦ ᑕᐃᒪᓐᓇᖃᐃ ᑕᖃᓗᐊᕌᖓᒥᖃᐃ? 

ᑕᐃᒪᓐᓇ ᐃᓕᓐᓂᐊᕐᓂᐊᕈᒪ ᖃᕆᑕᐅᔭᒃᑯᑦ 

ᐃᓕᓐᓂᐊᕐᓂᐊᕈᒪ ᓲᕐᓗ ᐱᓕᕆᐊᒃᑲᓗ 

ᑕᕝᕙᐅᑎᓪᓗᒋᑦ. ᑕᐃᒪ ᖃᓄᖅ 

ᒪᑭᑉᐹᓪᓕᖅᑎᑕᐅᖃᑦᑕᖅᐸᑦ ᐃᒪᓐᓇ 

ᑲᔪᓯᔪᓐᓇᖁᓪᓗᒋᑦ ᐱᓕᕆᐊᒥᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᖑᓪᓕᖅᐹᖅ.  

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᐃᓄᓕᕆᔨᒃᑯᑦ ᐊᐃᐳᕈᓪ 2013-ᒥ ᑕᐃᑲᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᓅᒻᒪᑦ ᑖᒃᑯᐊ 

ᓴᓇᔩᑦ ᐃᓱᒪᒋᔭᐅᒻᒪᕆᓐᓂᐊᖅᑐᑦ 

ᖃᓄᖅᑑᕆᐊᖅᐹᓪᓕᕐᒥᑦ ᓯᕗᒧᒍᒪᒐᑦᑕ. 

 

ᖁᕕᐊᓱᒃᑐᖓ ᐃᓄᓕᕆᔨᒃᓴᓐᓂᑦ 

ᐃᓕᓴᖅᑐᖃᖃᑦᑕᕐᒪᑦ ᐃᖃᓗᑦᑑᑦᑎᐊᕐᒥ. ᓯᕗᓪᓖᑦᑐᒥ 

ᐅᑭᐅᓂ ᐱᔭᕇᖅᑐᓂᑦ ᑕᐃᑲᓃᕼᐅᖃᑕᐅᒐᓗᐊᕋᒪ 

ᐱᖓᓱᓪᓗ ᒪᕐᕉᓐᓂᒃ ᐅᑭᐅᓂᒃ ᐱᔭᕇᖅᓯᔪᓂ. 

ᑖᒃᑯᐊᓗ ᑕᒪᕐᒥᒃ ᐃᓄᓕᕆᔨᒃᑯᓐᓄᑦ 

ᓴᓇᔪᒪᔪᕆᓪᓗᑎᒃ ᐅᖃᒪᒻᒪᑕ, ᐃᓄᓐᓂᑦ ᐃᑲᔪᕈᒪᔪᑦ. 

ᑕᐃᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᓅᓐᓂᑯ 

ᐱᕚᓪᓕᐅᑕᐅᒻᒪᕆᓐᓂᐊᖅᑐᖅ, ᐃᓄᓕᕆᔨᓂᑦ 

ᑲᒪᓱᓐᓂᖅ. ᓴᓇᔨᖁᑎᒃᑯᑦ ᑲᒪᒋᑦᑎᐊᕐᓗᑎᒍ 

ᑖᒃᑯᐊᓗ ᓄᓇᓖᑦ ᐃᓚᐅᑦᑎᐊᕐᓗᑎᑦ. ᑕᐃᒪᓐᓇ 

ᐃᓱᐊᖅᓯᕚᓪᓕᕈᑎᒃᓴᒧᑦ. ᑕᐃᒪᓐᓇ 

ᓯᕗᓂᒃᓴᖃᕈᒪᔪᒍᑦ. ᑖᓐᓇ ᐃᓚᑎᓐᓂᐊᕋᒃᑯ ᐲᑕ 

ᑕᑎᖕ, ᑖᒃᓱᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᑖᓐᓇ ᐊᐱᖅᑯᑎᒋᔭᐅᔪᖅ. ᐄ, 

ᑕᐃᒪᓐᓇ ᐱᓕᕆᑦᑎᐊᕈᒪᒑᖓᑦᑕ ᑕᒪᒃᑯᐊ 

ᐱᓕᕆᔨᖅᐳᑦ ᑕᐃᒪᓐᓇᐃᓕᐅᖃᑦᑕᕐᒪᑕ. ᑕᐃᒪᓕ 

ᐃᑲᔪᖅᑐᖅᑕᐅᑦᑎᐊᕌᖓᑕᓗ ᑲᑐᔾᔨᖃᑎᒌᑦᑎᐊᕐᓗᑎᑦ 

ᑕᐃᒪᓐᓇ ᐱᒻᒪᕆᐅᒻᒪᑦ. 

 

ᑕᐃᒪ ᖁᕕᐊᓇᖅᐳᖅ ᐱᓕᕆᔨᖃᑦᑎᐊᕋᑦᑕ ᑕᒫᓂ 

ᓄᓇᕗᑦᒥ, ᐊᑯᓂᓗ ᐃᓄᓕᕆᔨᐅᓯᒪᓪᓗᑎᑦ, ᑕᒫᓂ 

ᐅᑭᐅᖅᑕᖅᑐᒥ ᐊᒻᒪᓗ ᐱᒻᒪᕆᐅᓪᓗᓂ. ᑕᐃᒪᓐᓇ 

ᑐᑭᓯᐅᒪᑦᑎᐊᕐᒪᑕ ᐃᓅᓯᕆᔭᐅᔪᓂᑦ ᐃᓄᓐᓄᑦ. 

ᑕᐃᒪ ᑲᑎᒪᔨᐅᔪᖅ ᐃᓛᒃ ᓱᓕᑦᑎᐊᖅᑐᖅ ᐃᒪᓐᓇ 

ᓄᖅᑲᖃᑦᑕᕐᒪᑕ ᑕᒪᒃᑯᐊ ᐃᓄᓕᕆᔨᐅᔪᑦ. 

ᒥᓂᔅᑕ ᐅᖃᖅᑲᐅᒻᒪᑦ, ᐅᖃᑦᑎᐊᖃᐅᒻᒥᒻᒪᑦᑕᐅᖅ 

ᑕᐃᒪᓐᓇ ᐃᒪᓐᓇᐃᓕᐅᕈᒪᒐᑦᑕ ᐱᓕᕆᔨᖃᕈᒪᒐᑦᑕ, 

ᐃᓄᐃᑦ ᐊᒥᓲᓂᖅᓴᐅᒻᒪᑕ ᐃᓄᑦᑎᑐᑦ 

ᐅᖃᓪᓚᒍᓐᓇᖅᑐᓂᑦ ᐃᓄᓕᕆᔨᖃᕈᒪᒐᑦᑕ. 

ᑕᐃᒪᓐᓇ ᒪᓕᒐᑎᒍᑦ Article 23 ᒪᓕᓪᓗᒍ. 

ᑕᐃᒪᓐᓇ ᐃᓚᒌᓄᑦ ᐊᒻᒪᓗ ᐃᓄᓐᓄᑦ, ᓲᕐᓗ 

ᐊᔪᓐᖏᑦᑎᐊᕆᐊᖃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ. 

ᓯᕗᓪᓕᖅᐹᒥ ᐃᒃᓯᕙᐅᑖᖅ, ᖁᔭᓐᓇᒦᒃ 

ᓇᓗᓇᓐᖏᑦᑎᐊᖅᑐᒥᑦ ᐊᒻᒪᓗ ᕿᓚᒻᒥᐅᔪᒃᑯᑦ 

ᑭᐅᔾᔪᑎᖃᖅᑲᐅᒐᕕᑦ ᐃᑉᐸᔅᓴᖅ 

ᐃᓂᖅᑎᑦᑎᒋᐊᕈᑎᒋᓚᐅᖅᑕᓐᓄᑦ. ᖁᔭᓐᓇᒦᒃ. 

 

ᐅᓇ ᒥᓂᔅᑕ ᐅᖃᖅᑲᐅᔫᒐᓗᐊᖅ ᐊᖏᕐᕋᖃᕐᕕᐅᔪᑦ 

ᖄᖐᒻᒪᒎᖅ. ᐅᖃᖅᑲᐅᔫᒐᓗᐊᖅ ᐅᔾᔨᕆᑦᑎᐊᖅᑐᒍᓗ 

ᑭᓯᐊᓂ ᖄᖐᖅᑎᑦᑎᔨᑐᐃᓐᓇᐅᔭᖅᑐᖅᓯᒪᓐᖏᓐᓇᒪ 

ᒪᓕᒐᓕᐅᖅᑎᐅᓪᓗᖓ ᓄᓇᕗᑦᒥᐅᓂᓪᓗ 

ᑭᒡᒐᖅᑐᖅᑐᖓ. ᐅᖃᖃᑦᑕᖅᓯᒪᒐᒪ ᒐᕙᒪᒋᔭᕗᑦ 

ᕿᓃᓐᓇᐅᔭᕋᓱᒋᓪᓗᒋᑦ ᐃᓄᖁᑎᒥᓐᓄᑦ, 

ᑭᒡᒐᖅᑑᑎᒋᔭᑎᑦ ᐱᔨᑦᑎᕈᑎᒋᔭᖅᑎᓪᓗ 

ᐱᐅᓛᖑᒐᓗᐊᕐᒪᖔᑕ ᑖᓐᓇ ᐅᑉᐱᕆᓪᓚᑦᑖᕋᒃᑯᑦ 

ᑕᐃᒪᐃᑦᑕᕆᐊᖃᕋᓱᒋᓪᓚᑦᑖᖅᑐᒍᓗ. 

 

ᑕᐃᒪᐃᒻᒪᑦ, ᐃᒃᓯᕙᐅᑖᖅ, 

ᐊᐱᖅᓱᒃᑲᓐᓂᕈᒪᒐᓗᐊᖅᐳᖓ ᑕᐃᒃᓱᒧᖓ 

ᒪᑐᔭᐅᓚᐅᖅᑑᑉ ᒥᒃᓵᓄᑦ, ᐊᒻᒪᓗ ᖃᓄᖅ 

ᓄᓇᕗᑦᒥᐅᓄᑦ ᐱᐅᔪᐊᓘᓚᐅᕐᒪᖔᖅ ᑖᓐᓇ. ᑖᓐᓇ 

ᐊᐱᖅᑯᑎᒋᓂᐊᖅᑕᒃᑲ ᑐᑭᓯᓇᑦᑎᐊᕐᓂᐊᕐᒪᑕ 

ᐊᐱᖅᓲᑎᒋᖅᑳᓚᐅᕐᓚᒃᑲ ᐊᒻᒪᓗ 

ᑐᑭᓯᓇᑦᑎᐊᓂᐊᕐᒪᑦ ᒥᓂᔅᑕᒧᑦ 

ᑭᐅᔭᑦᑕᕈᒪᒐᓗᐊᖅᑯᖓ, ᓄᓇᕗᑦᒥᐅᑎᒍᑦ 

ᑐᑭᓯᐅᒪᖃᑎᒌᑦᑎᐊᕐᓂᐊᕋᑦᑕ. ᓄᓇᕗᑦᒥᐅᑎᒍᑦ 

ᑐᓴᖅᑎᑕᐅᑦᑎᐊᑲᐃᓐᓇᓚᐅᖅᑕ ᑕᐃᓐᓇ 

ᐊᑯᓂᒻᒪᕆᐊᓗᖅ ᐊᖏᕋᕆᔭᐅᓚᐅᖅᑐᖅ ᐅᕙᓂ 

ᒪᑐᐃᖓᓚᐅᖅᑎᓪᓗᒍ, ᐃᖅᑲᐃᓯᑲᐃᓐᓇᓚᐅᖓᑐᖅ 

ᑭᓱᒧᑦ ᒪᑐᓯᑳᓪᓚᓚᐅᕐᒪᖔᑦ, ᐊᒻᒪᓗ 

ᒪᑐᓂᕆᓚᐅᖅᑕᖓ ᑖᓐᓇ ᖃᓄᖅ ᓄᓇᕗᑦᒥᐅᓄᑦ 

ᐊᖏᔪᖅᑳᕆᔭᐅᔪᓄᓪᓗ ᑕᐃᑲᓂ 

ᕿᑐᕐᖓᖃᓚᐅᖅᑐᓄᑦ, ᐊᓄᖅ ᑕᒪᓐᓇ 

ᐱᐅᔪᐊᓘᓚᐅᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᑕᕋᐃᑦ ᑕᐃᑲᓃᑦᑐᑦ ᐃᓱᒫᔭᐅᓪᓗᑎᒃ 

ᐃᓱᐊᕐᓂᖅᓴᐅᔾᔪᒥᒃ ᐊᑐᖅᑐᑎᒃ ᑕᐃᓐᓇ 

ᒪᑐᔭᐅᔫᖅᑕᐅᖃᑦᑕᖅᑐᖅ ᐊᑐᓕᓵᕐᓂᐊᕐᒪᑦ 

ᐃᓅᓱᑦᑐᓄᑦ ᑐᕌᖓᓗᓂ. ᖃᐅᔨᒪᒐᑉᑕ 

ᐃᓄᓕᕆᔨᐅᔪᒍᑦ ᓄᓇᕗᒻᒥ ᓯᓚᑖᓂᓗ ᐃᓅᓱᑦᑐᑦ 

ᓇᔪᒐᒃᓴᒥᓐᓂᒃ ᐊᔪᖅᓴᖃᑦᑕᕐᒪᑕ ᐃᓅᓱᑦᑐᕐᓄᐊᕐᓄᑦ 

ᐊᕐᓇᓄᑦ ᑐᕌᖓᑎᓐᓂᐊᑕᒃᑯᑦ. ᑕᐃᒪᓐᓇ 

ᐱᔾᔪᑎᒋᓪᓗᒍ ᑖᒃᑯᐊ ᓄᑕᕋᓐᓄᐃᑦ 

ᐊᕐᕕᓂᓕᐅᒐᓗᐊᕐᒪᑕ ᑕᑉᐱᑲᓂ. ᐱᖓᓱᑦ ᑕᒫᖓᑦ 

ᓄᓇᕗᒻᒥ ᐊᐅᓪᓚᖅᑐᑦ ᐱᖓᓱᑦ ᐃᓚᒥᓄᑦ 

ᐅᑎᖅᖢᑎᑦ ᐅᕝᕙᓘᓐᓃᑦ ᐊᖓᔪᖅᑳᖑᐊᖑᔪᒧᑦ. 

ᑕᐃᒪᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐊᖏᖃᑎᒋᓚᐅᑲᒍᓐᓇᕈᕕᖓᑐᖅ Group Home-

ᖑᓚᐅᖅᑐᒥᒃ ᐊᑐᓚᐅᖅᑐᒥᒃ 

ᐅᖃᐅᓯᖃᑐᐃᓐᓇᑲᐃᓐᓇᕐᓚᖓᐃᑦ. ᖃᐅᔨᒪᔪᖓ 

ᐅᖃᒪᔪᐊᓪᓚᒃᖢᑎᓪᓗ ᑐᓴᒪᔪᐊᓪᓚᒃᖢᑕᓗ ᐊᓯᐊᓄᑦ 

ᐊᑐᖅᑕᐅᓂᐊᖅᑐᖅ ᖃᐅᔨᒪᑦᑎᐊᖅᑕᕋ ᑖᓐᓇ. 

ᑭᓯᐊᓂ ᐊᐱᖅᓱᕋᓱᒃᑲᓗᐊᕋᒪ ᐊᑐᓚᐅᖅᑕᔅᓯᓐᓂᒃ. 

ᐊᐱᕆᓚᐅᕐᒥᒐᒪ ᐊᒻᒪᓗ ᐊᖓᔪᖅᑳᕆᔭᐅᔪᒥᒃ 

ᐅᖃᐅᔾᔭᐅᖃᑦᑕᖅᓯᒪᓪᓗᖓ, ᖃᓄᖅ 

ᐊᖓᔪᖅᑳᕆᔭᐅᔪᓄᑦ ᑕᒪᓐᓇ ᐱᐅᓂᖅᓵᓘᓚᐅᖅᐸ 

ᓲᕐᓗ ᑕᐃᒃᑯᐊ ᖃᓪᓗᓈᓄᐊᖅᑕᓯᒎᖅ? ᖃᓄᖅ 

ᐊᖓᔪᖅᑳᕆᔭᐅᔪᓄᑦ ᑕᒪᓐᓇ 

ᐊᑲᐅᓯᕚᓪᓕᕈᑕᐅᓚᐅᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᑦᓯᐊᖅ ᑐᓴᖅᑎᑕᐅᒐᑉᑕ ᑕᐃᒃᑯᐊ ᖃᓪᓗᓈᑦ 

ᓄᓈᓃᑦᑐᑦ ᓇᑉᐸᐃᑕ ᐅᖓᑖᓃᑦᑐᑦ ᐊᖓᔪᖅᑳᓪᓗ 

ᐃᓄᓕᕆᔩᓪᓗ ᐊᖏᖅᓯᒪᔪᑦ ᐊᖏᕈᒻᒥᒃ 

ᐊᑎᓕᐅᖅᓯᒪᔪᖅ. ᑕᕝᕘᓇ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᐃᓄᒃ.  

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᖃᓪᓗᓈᖅ 

ᓄᓇᖓᓄᐊᖅᑎᑦᑎᓂᖅ ᓱᕈᓯᓂᒃ ᖃᓄᖅ 

ᐱᐅᓂᖅᓵᓘᕙ ᒫᓃᑎᑦᑎᓂᕐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔭᐅᔪᕙᓇᓗᔮᔅᓵ ᐊᐱᕆᒻᒪᑦ ᑕᐅᓇᖓᑦ ᐅᕗᖓ. 

ᑐᓵᓕᕋᓗᐊᕋᒃᑯ ᑐᓄᓐᓃᑦᑐᖅ ᐅᖃᓪᓚᒻᒪᑦ 

ᒪᒥᐊᓇᖅ. ᑖᓐᓇ ᐊᐱᕆᒻᒪᑦ ᐱᔾᔭᐅᔪᕙᓇᓗᔮᔅᓴᖅ 

ᐊᐱᕆᒻᒪᑦ ᑕᐃᒪ ᓄᑕᕋᖅ ᐃᓯᖅᐸᑦ 

ᐃᓄᓕᕆᔨᒃᑯᓐᓄᑦ ᐃᓄᓕᕆᔨᒃᑯᓪᓗ ᐊᖓᔪᖅᑳᓪᓗ 

ᐊᖏᖃᑎᒌᑉᐸᑕ. ᑖᒻᓇ ᐱᔾᔭᐅᓂᖅᓴᐃᑦᑐᒥᒃ 

ᐃᖢᐊᓂᖅᓴᐃᔾᔪᒥᒃ ᐊᑐᐊᒐᖅ ᒪᓕᓪᓗᒍ 

ᐱᔨᑦᓯᕐᕕᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓᖃᐃ 

ᑐᑭᓯᓇᓱᑦᑐᖓᐃ. ᓱᕈᓯᖅ ᓄᓇᕗᒻᒥᐅᑎᒍᑦ ᓄᓇᕗᒻᒥ 

ᐱᔨᑦᑎᕈᑎᓂᒃ ᑕᑯᔪᒪᖃᑦᑕᕋᑦᑕ ᖃᓂᒋᔾᔫᒥᔭᑦᑎᓐᓂ 

ᑕᑯᓚᐅᓱᖓᖃᑦᑕᕐᓂᐊᕋᑦᑎᒍᓗ ᐃᓚᕗᑦ 

ᑕᐃᒪᐃᑦᑐᒥᒃ ᐃᒡᓗᒦᑦᑕᕆᐊᓖᓪᓘᓐᓃᑦ. ᐅᓇ 

ᐊᐱᖅᑯᑎᒋᓇᓱᑦᑕᕋᓗᐊᕋ ᑕᐃᒃᑯᐊ ᓲᕐᓗ 

ᖃᓪᓗᓈᓄᑦ ᓄᓇ ᐊᐅᓪᓚᖅᑎᑕᓯ ᐅᕙᓂ 

ᐊᔪᕐᓇᖏᑦᑎᐊᖅᑰᔨᓚᐅᖅᖢᓂ 

ᐃᓂᖃᑦᑎᐊᖅᖢᑎᓪᓗ ᐅᖃᕈᓐᓇᕈᒪ 

ᐃᓂᖃᑦᑎᐊᖅᖢᑎᓪᓗ, ᖃᓄᖅ 

ᐊᑲᐅᔪᓐᓃᑳᓪᓚᑦᑐᐋᓘᓚᐅᖅᐸ 

ᐅᕙᓃᑎᑦᑎᓇᓱᒋᐊᔅᓴᖅ ᖃᓪᓗᓈᓄᑦ 

ᐊᐅᓪᓚᕆᐊᖃᓕᖅᖢᑎᑦ? ᖃᓄᖅ ᑖᓐᓇ 

ᐱᐅᓂᖅᓵᓘᓚᐅᖅᐸ ᐋᖅᑭᓯᒪᓂᕆᓚᐅᖅᑕᖓᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᐊᓯᐊᒍᑦ ᐅᖃᐅᓯᕆᓪᓗᐊᕆᐊᔅᓴᖅ ᓇᓗᒐᒪ. 

ᑖᒻᓇ ᓄᑕᕋᖅ ᐱᔨᑦᑎᖅᑕᐅᓂᐊᖅᑐᖅ 

ᐱᔾᔭᐅᓂᖅᓴᐃᑦᑐᒥᒃ ᐊᑐᕐᕕᐅᓇᓱᐊᖅᑐᖅ. ᑕᐃᒪᓐᓇ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ.  

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ ᑕᐃᑲᓂ 

ᐃᓪᓗᒋᔭᐅᔪᒦᑦᑐᑎᒃ ᐋᖅᑭᑦᑎᐊᖅᓯᒪᓐᖏᓗᐊᕐᒪᑦ, 

ᐸᖅᑭᔭᐅᑦᑎᐊᓐᖏᓗᐊᕐᒪᑕᓘᓐᓃᑦ ᖃᓪᓗᓈᑦ 

ᓄᓇᖓᓐᓄᑦ ᐊᐅᓪᓚᖅᑎᑦᑕᕆᐊᖃᓕᓚᐅᖅᐱᓯᐅᒃ 

ᐃᓚᖏᑦ? ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐊᕐᕕᓂᓕᓐᓂ ᓄᑕᕋᓐᓄᐊᖃᕋᓗᐊᕐᒪᑦ 

ᐃᒪᓐᓇᐃᑦᑐᖃᖅᕼᐃᒪᓕᒪᑦ ᓄᑕᖅᑲᒥᒃ, 

ᓄᑕᖅᑲᕆᓐᓇᕕᒻᒥ ᐱᕈᖅᕼᐊᔪᖃᖅᑐᓂ ᑕᐃᑲᓂ 

ᐃᓄᖏᕈᖅᕼᐊᔪᖅ. ᑖᓐᓇ ᐃᓄᓐᓂᓐᖑᖅᐸᑕ 

ᕼᐅᖑᖓᕐᓂᐊᖅᐸ ᑖᓐᓇ ᐃᕼᐅᒪᒋᔭᐅᓪᓗᓂ 

ᑕᐃᒪᓐᓇ ᐊᑐᖅᑕᐅᕼᐃᒪᓕᖅᑐᖅ ᑖᓐᓇ 

ᐱᔾᔪᑕᐅᕙᓪᓛᖅᑐᓂ. 

ᐊᖓᔪᖅᑳᓐᖑᐊᓐᖑᖃᑦᑕᖅᑑᒐᓗᐃᑦ 

ᐊᕼᐃᔾᔨᖃᑦᑕᕐᒪᑕ, ᑖᓐᓇ ᐊᖑᒪᓂᖓᓂ 

ᕼᐃᑕᒪᐃᖅᑕᖅᑐᓂ ᕼᐃᑕᒪᓂᒃ ᐊᖓᔪᖅᑳᓐᖑᐊᓂᒃ 

ᐃᓇᖏᐅᔾᔨᖃᑦᑕᖅᑐᑦ. (ᑐᓵᔨᑎᒍᑦ) ᑕᐃᒪ ᐅᑭᐅᒥ 

ᑖᒃᑯᓇᓂ ᒪᑐᐃᖅᓯᒪᓚᐅᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᕝᕙ 

ᐊᐱᖅᑯᑎᒋᓇᓱᑦᑕᕋ. ᐃᓂᕐᓂᓐᖑᖅᐸᑕ, ᐃᒻᒪᖃ 

ᐅᕙᑦᑐᑐᖅᑲᐃ ᒪᒃᑯᔅᓯᕙᓪᓕᐊᑉᐸᑕ. ᖃᓄᖅ 

ᐊᑲᐅᓂᖅᓴᐅᓂᐊᖅᐸ ᖃᓪᓗᓈᑦ ᓄᓇᖓᓂ 

ᐱᕈᖅᓴᖔᕆᐊᖏᓐᓂᑦ, ᐅᕙᓂᖔᖑᓐᖏᑦᑐᖅ, 

ᓄᓇᕗᒥᖔᖑᓐᖏᑦᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᐅᓪᓚᖅᑎᑕᐅᔪᑦ ᐊᐅᓪᓚᕕᖃᑦᑕᖏᒻᒪᑕ, 

ᐅᑎᕈᓐᓇᖅᑎᑕᐅᖃᑦᑕᕐᒪᑕ ᑖᓐᓇ ᐃᓅᓂᐊ, 

ᐱᕈᖅᐸᓪᓕᐊᓂᐊ ᒪᓕᓪᓗᒍ. ᑭᕼᐃᐊᓂ ᑕᒫᓂ 

ᐱᒪᔮᒃᕼᐊᖃᓐᖏᑉᐸᑦ ᐊᖓᔪᖅᑳᓐᖑᐊᖑᔪᓄᓪᓘᓐᓃᑦ 

ᐊᐅᓪᓚᖃᑦᑕᖅᑐᑦ ᑲᑎᒪᑕᐅᓗᐊᖅᑳᕆᓪᓗᑎᒃ  



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᑦᑎᓐᓄᑦ 30-ᓄᑦ. ᐃᒪᓐᓇ  

ᑐᑭᕼᐃᓂᕐᓗᑦᑕᐅᕼᐃᒪᖅᑰᕋᑦᑕ ᓄᑕᖅᑲᓂᒃ 

ᐊᐅᓪᓚᖅᑎᑦᑎᕼᐃᓐᓇᖃᑦᑕᖅᑐᒍᑦ ᐃᕼᐅᒪᐃᓐᓇᖅ, 

ᑕᐃᒪᐃᓐᖏᑦᑐᑦ ᐃᓄᓕᕆᔩᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᒋᐊᓚᐅᕐᓚᒍ: ᓲᕐᓗ ᑕᐃᒃᑯᐊ 

ᐊᐅᓪᓚᖅᑎᓚᐅᖅᑕᓯ ᖃᓪᓗᓈᑦ ᓄᓈᓐᓄᑦ, 

ᐊᐅᓪᓚᖅᑎᑦᑎᑐᐃᓐᓇᕋᓱᖃᑦᑕᖏᒃᑲᓗᐊᕋᔅᓯᒎᖅ. 

ᐅᕙᓂ group home-ᒥ ᐊᖏᕐᕋᕆᔭᐅᔪᒥ 

ᐃᓂᖃᑦᑎᐊᓚᐅᖅᑰᔨᒐᓗᐊᖅᑐᑎᒃ ᑕᐃᑲᓂ 

ᒪᑐᐃᖓᐃᓐᓇᓚᐅᖅᐸᑦ ᑕᕝᕙᓂ 

ᐃᓂᖃᑦᑎᐊᕋᔭᖅᑰᔨᒐᓗᐊᖅᑐᑎᒃ, 

ᐊᐅᓪᓚᖅᑎᑦᑕᕆᐊᖃᓕᖅᑐᓯᐅᒃ. ᑖᓐᓇ 

ᐱᐅᓂᖅᓵᓘᓚᐅᖅᐹ ᑕᐃᒃᑯᓄᖓ ᓱᕈᓯᕐᓄᑦ ᐊᒻᒪᓗ 

ᐊᖓᔪᖅᑳᕆᔭᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓛ ᑕᑉᐱᑲᓃᑦᑑᒐᓗᐊᖅ 

ᐃᓚᒥᓐᓄᑦ, ᓇᒻᒥᓂᕐᒥᓄᑦ ᐅᑎᕐᒪᑦ. 

ᖃᖓᒃᑯᑐᐃᓐᓇᖅ ᑖᒃᑯᐊ ᓇᓪᓕᐊᑦ ᐅᑎᕈᓐᓇᖅᑐᖅ 

ᕼᐊᓇᔭᐅᔫᑉᐸᑕ ᐃᓗᐊᖅᕼᐊᐃᑦᑎᐊᖅᐸᑕᓗ 

ᐃᓚᖏᓐᓄᑦ ᐅᑎᕐᕕᒃᕼᐊᖃᖅᐸᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓ ᑕᐃᒪ 

ᐅᑎᕈᓐᓇᖅᓯᒐᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᐃᓄᓕᕆᓂᕐᒧᑦ ᒥᓂᔅᑕ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᕼᐊᕋᑦᑕ ᐅᕙᑦᑎᐊᖅ ᓇᑉᐹᑕ 

ᐅᖓᑖᓂ ᐊᖏᕈᑎᓕᐅᖅᕼᐃᒪᒻᒪᑕ ᐊᖓᔪᖅᑳᖑᔪᑦ 

ᐃᓄᓕᕆᔩᓪᓗ, ᑕᓐᓇ ᐊᖏᕈᑦ ᐊᑐᖅᑕᐅᔪᒫᕇᖅᐸᑦ 

ᑕᕼᐊᓐᓇ ᓄᑕᕋᖅ ᐅᑎᕆᐊᖃᕐᓂᐊᖅᑐᖅ 

ᐊᖓᔪᖅᑳᕐᒥᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓯᒻᒥᒐᒪ 

ᐃᓚᖏᒡᒎᖅ ᐊᖓᔪᖅᑲᓐᖑᐊᕆᔭᐅᒍᓐᓇᖅᑕᐅᓪᓗᑎᒃ, 

ᐃᓚᖏᓪᓗᒎᖅ ᐊᖏᕐᕋᒥᓄᐊᖅᑕᐅᖅᑰᖅᑐᑦ, 

ᑐᑭᓯᑦᑎᐊᕈᒪ, ᐃᓚᖏᓪᓗ ᖃᓪᓗᓈᓄᐊᖅᑕᐅᓪᓗᑎᒃ. 

ᐅᑯᐊᖃᐃ ᖃᓄᐃᒻᒪᓪᓕᑭᐊᖅ ᐅᑯᐊᖓᐃ group 

home-ᒦᓐᓂᖅᐸᑦ ᑕᐃᒪᐃᑦᑐᓃᑉᐸᒌᒍᓐᓇᓂᖅᐸᑕ? 

ᖃᓄᕐᓕ ᑐᑭᑖᓚᐅᖅᐱᓯ ᑭᓇ ᓇᒧᓐᖓᓐᓂᐊᕐᒪᑖᑦ, 

ᑭᓱᒥᑦ ᑐᓐᖓᕕᖃᖅᖢᓯ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐃᓄᓕᕆᔨᓐᓂ ᑐᑭᒧᐊᖅᑎᑦᑎᔨ ᑖᑉᓱᒥᖓ 

ᑲᒪᓯᒻᒪᕆᒻᒪᑦ ᐊᐅᓪᓚᖃᑦᑕᓂᐊᖅᑐᓂᑦ, 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ 

ᓄᑕᖅᑲᑦ ᐊᑐᓂ ᐃᒻᒥᓄ ᑐᕌᖓᔪᑐᐊᒥᑦ 

ᐋᖅᑭᑦᑕᐅᓯᒪᔪᖁᑎᖃᖃᑦᑕᕐᒪᑕ ᖃᓄᖅ 

ᑲᒪᒋᔭᐅᒋᐊᖃᕐᓂᖏᑦ ᒪᓕᓪᓗᒋᑦ. ᑕᐃᒪ ᓄᓇᕗᒥ 

ᖃᓪᓗᓈᓃᑦᑐᓂᓪᓗ ᓇᓂ ᖃᓄᐃᑦᑐᓂᓪᓗ 

ᐃᑲᔪᖅᑕᐅᔾᔪᑎᖃᕆᐊᖃᕐᒪᖔᑕ ᐱᑕᖃᕐᓂᓴᐅᒻᒪᖔᑦ 

ᓇᓂ ᓄᓇᕘᒥ ᖃᓪᓗᓈᓂᓘᕝᕙ. 

 

ᑕᐃᒫᒃ ᐃᓱᒪᖅᓴᖅᓯᐅᕈᑎᒋᔭᐅᒋᐊᖃᖅᐸᑦᑐᖅ. 

ᑕᐃᒫᒃ ᑭᓯᐊᓂ ᐃᓱᒪᓕᐅᑕᐃᓐᓇᐸᑦᑐᐃᑦ ᓇᒧᑦ 

ᖃᓄᖅ ᐱᔭᐅᒋᐊᖃᕐᒪᖔᑕ ᑲᑎᒪᔾᔪᑕᐅᑯᑖᓚᐅᖅᑐᑎ 

ᐃᓱᒪᖅᓴᖅᓯᐅᕈᑎᓕᐅᖅᑳᖅᑐᑎ ᖃᓄᐃᑦᑐᓂ 

ᑲᒪᒋᔭᐅᒋᐊᖃᕐᒪᖔᑕ, ᐱᔨᑦᓯᕋᖅᑕᐅᒋᐊᖃᕐᒪᖔᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ 

ᑐᑭᓯᔪᓐᓇᖏᓐᓇᒃᑯ, ᑐᑭᓯᓚᐅᖅᓯᒪᔾᔮᓇᓗᒍᖃᐃ 

ᑭᐅᔭᐅᓚᐅᖅᓯᒪᖅᑳᕐᔫᖏᓐᓇᒪ. ᖃᓄᐃᒻᒪᑦ 

ᐃᓂᖃᑦᑎᐊᖅᑐᑯᐃᑦ, ᐸᖅᑭᔭᐅᑦᑎᐊᖅᑐᑯᓗᐃᑦ, 

ᐅᓪᓘᑉ ᐃᒪᖓᓂ ᐃᖅᑯᒻᒪᕋᔅᓯ ᐅᓇ 

ᐱᐅᖏᓗᐊᓯᑳᓪᓚᑦᑐᖅ ᐃᓂᒋᔭᖓ 

ᐱᐅᖏᓗᐊᓯᑳᓪᓚᑦᑐᖅ ᐸᖅᑭᔭᐅᓂᖓᑦ. ᑖᓐᓇ 

ᑐᑭᓯᔪᓐᓇᖏᑕᕋ. ᖃᓄᐃᓯᑳᓪᓚᑲᔅᓯ ᐅᓪᓗᐃᑦ 

ᐃᓚᖏᓐᓂ ᐅᖃᒪᐅᖅᐱᓯ ᐅᓇ 

ᒪᑐᔭᕿᐊᖃᓕᖅᑐᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒪᓐᓇ ᐅᖄᓪᓚᒃᑐᖃᖅᓯᒪᖏᑦᑐᖅ ᑖᓐᓇ 

ᐱᔅᓴᐅᖏᑦᑐᖅ, ᓇᔪᖅᑕᐅᔪᕕᓂᖅ, 

ᐅᖃᓪᓚᑦᑐᖃᖅᓯᒪᖏᒻᒪᕆᑦᑐᖅ. ᑕᐃᒪᓐᓇ 

ᐊᑦᑐᐃᑎᔪᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ. ᐅᓴ 

ᐱᔾᔪᑕᐅᓪᓗᓂ, ᐃᓱᐊᓂᖅᓴᐃᑦᑐᒥ ᐊᑐᕋᓱᐊᖅᑐᑦ 

best pratice, ᑖᓐᓇ ᐱᔾᔪᑕᐅᓪᓗᓂ ᒪᑐᔭᐅᔪᖅ, 

ᒪᑐᔭᐅᖏᑦᑐᖅ, ᐊᑐᕇᖅᑕᐅᔪᖅ ᑕᐃᒃᑯᓄᖓᓪᓚᕆᒃ. 

 

ᕼᐅᒥ ᑖᒻᓇ ᑭᐅᕼᐃᒪᓕᕋᓗᐊᕋᑉᑯ ᐃᓪᓘ ᐃᓗᐊᓂ 

ᖃᐅᔨᒪᑦᑎᐊᖂᖅᑑᒐᓗᐊᖅ ᖃᓄᖅ ᐃᓱᐊᕐᓂᓴᐃᔾᔪᑦ 

ᑐᑭᖃᕐᒪᖔᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᐃᔅᓯᕙᐅᑖᖅ. ᖃᐅᔨᒪᑦᑎᐊᓕᕋᓗᐊᖅᑐᖓ 

ᑭᓯᐊᓂ ᐅᑉᐱᕈᓱᖏᑦᑎᐊᓕᕋᒪ ᐃᓗᐊᓂᖅᓴᒥ 

ᐋᖅᑭᔅᓯᒪᐅᕐᒪᖔᑦᓯ. ᒥᑦᑎᒪᑕᓕᒻᒥᐅᑕᐅᓪᓗᖓ 

ᑕᕝᕙᓂ ᐊᖏᕋᖃᕐᕕᒻᒥ ᕿᑐᓐᖓᖃᕈᒪ, 

ᓄᓇᓕᓐᓃᖔᖅᓯᒪᔪᓂᑦ ᑕᕝᕙᓂ 

ᕿᑐᓐᖓᖃᐅᖅᑐᖃᓚᐅᕐᒪᑦ. ᐋᓐᓂᐊᕕᓕᐊᕌᖓᒪ 

ᑲᑎᒪᔭᖅᑐᕆᐊᖃᕈᒪ, ᖃᓄᐃᑦᑕᕆᐊᖃᕈᒪ ᐊᒃᓱᑦ 

ᑕᑯᓚᐅᓱᖓᕈᓐᓇᖃᑦᑕᓚᐅᖅᑕᒃᑲ. 

 

ᕿᑐᓐᖓᕋ ᑕᐃᒃᑯᐊᓗ ᑭᒃᑰᒻᒪᖔᑕ 

ᖃᐅᔨᒪᖏᑦᑎᐊᕋᒪ ᖃᐅᔨᔪᒪᖏᑎᐊᖅᖢᖓᓗ.  

ᖃᓪᓗᓈᑦ ᓄᓇᖓᓐᓄᐊᓚᐅᖅᑕᓯ 

ᐅᕙᓃᓚᐅᖅᑑᒐᓗᐊᑦ ᐃᓚᖏᑦ. 

ᐊᖓᔪᖅᑳᕆᔭᖏᓐᓄ ᑖᓐᓇ ᐊᑲᐅᓯᕚᓪᓕᕈᑕᐅᕚ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᐊᑦᑑᒪᕙᓪᓛᒻᒪᑦ ᐃᓄᓕᕆᔨᑦᑎᓐᓄᑦ 

ᑭᐅᔪᒪᓐᖏᑕᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᓄᒃ: ᐃᒪᓐᓇᖃᐃ ᐊᐱᕆᒋᐊᕈᒪᐃ ᐃᔅᓯᕙᐅᑖᖅ. 

ᑭᓇᑐᐃᓐᓇᖅ ᓱᕈᓯᖅ ᐸᕐᕆᔭᐅᕕᒻᒧᐊᖅᑕᐅᑉᐸᑦ 

ᖃᓪᓗᓈᑦ ᓄᓇᖓᓄᑦ ᐊᖓᔪᖅᑳᖃᕐᓗᓂ 

ᐸᕐᕆᔭᖃᕐᓗᓂᓘᓐᓃᑦ ᓄᓇᕗᑦ ᐃᓗᐊᓂ. ᑖᓐᓇ 

ᖃᓪᓗᓈᓄᐊᖅᑕᐅᓂᖓ ᓱᕈᓯᐅᑉ ᐱᐅᓯᕚᓪᓕᕈᑕᐅᕚ 

ᐊᑲᐅᓯᕚᓪᓕᕈᑕᐅᕚ ᐊᖓᔪᖅᑳᕆᔭᐅᔪᓄᑦ 

ᑖᔅᓱᒧᖓᓗ ᓱᕈᓯᕐᒧᑦ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᖃᐅᔨᒪᓐᖏᓇᒃᑯ ᐃᖢᐊᓂᖅᓴᐅᕙ 

ᐊᖓᔪᖅᑳᓄᑦ ᓄᑕᖅᑲᓄᑦ ᓇᒻᒥᓂᒻᒪᕆᒃ ᓱᓇᑯᔭᕆ 

ᐊᐱᖅᑯᑏᑦ ᖃᐅᔨᒪᓐᖏᓇᒃᑯ. ᑭᓯᐊᓂᓕ ᑖᒻᓇ 

ᐃᖢᐊᓂᖅᓴᐃᔾᔪᖅ ᐊᑐᖅᑕᐅᓇᓱᐊᕐᒪᑦ ᑖᒃᑯᐊᓗ 

ᐊᕝᕙᐃᑕ ᐅᖓᑖᓃᑦᑐᑦ ᐊᖏᕈᑎᓕᐅᖅᓯᒪᓪᓗᑎᑦ 

ᑕᐅᓇᓃᒻᒪᑕ. ᐱᔭᐅᓯᓐᓇᖅᖢᑎᒃ 

ᑕᐅᓄᖓᖅᑕᐅᖃᑦᑕᖏᒻᒪᑕ. ᐃᖢᐊᖅᐸᑦ ᐃᖢᐃᖅᐸᑦ 

ᐃᓄᓕᕆᔩᓪᓗ ᐊᖓᔪᖅᑳᖑᔪᓪᓗ ᑕᑯᔪᑏᓐᓇᖅᑐᑦ. 

ᑕᐃᒪᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ 

ᐱᓕᕆᕝᕕᒋᔭᑎᑦ ᒥᓂᔅᑕᐅᕝᕕᒋᔭᑎᑦ ᐃᓄᓕᕆᔨᒃᑯᑦ 

ᑭᐅᔾᔪᑏᑦ ᒪᓕᒃᖢᒍ ᖃᐅᔨᒋᐊᓚᐅᓐᖏᑦᑐᓯ 

ᐊᑲᐅᓂᖅᓴᐅᓂᐊᕐᒪᖔᑕ ᐅᖃᐅᓯᕆᕋᑖᖅᑕᐃᑦ 

ᒪᓕᒃᖢᒍ? ᖁᔭᓐᓇᒦᒃ, ᐃᒃᓯᐅᑖᖅ.  

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᔅᓱᒥᖓᔅᓴᐃᓐᓇᖅ 

ᐊᐱᖅᑯᑎᖃᓕᖅᑭᑦᑖᕐᒪᑦ. ᐱᐅᓂᖅᐹᒥᒃ 

ᐊᑐᕋᓱᐊᖅᑐᒍᑦ ᐊᑐᖅᑕᐅᒍᓐᓇᖅᑐᒥ ᓱᕈᓯᓛᒥ 

ᐃᓄᒋᐊᑦᑐᒃᑯᕕᒻᒨᖅᓯᑎᒍᔅᓯ. ᖃᐅᔨᒪᔭᐅᒻᒪᑦ 

ᐱᐅᓂᖅᐹᒃᑯᑦ ᑲᒪᒋᔭᐅᒐᓱᑦᑎᓪᓗᒋᑦ 

ᐃᓐᓇᕈᖅᐸᓪᓕᐊᓕᖅᑎᓪᓗᒍ ᑕᒫᓂ ᑭᓯᐊᓂ 

ᐊᖏᖅᓯᒪᔪᓂᒃ ᐊᓈᓇᒃᑯᖏᑦ ᐊᖏᖅᓯᒪᒐᐃᒻᒪᑕ 

ᑭᓯᐊᓂ ᑕᐃᒪᐃᑦᑐᒨᖅᑎᑦᑎᓲᖑᔪᒍᑦ. ᐊᓯᓐᓄᑦ 

ᐊᓯᐊᓄᑦ ᐱᓯᒪᔭᐅᒍᓐᓇᖅᓯᑎᑕᐅᓪᓗᓂ 

ᐊᓈᓇᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐅᑉᐱᕆᑦᑎᐊᕋᓱᒃᑲᓗᐊᕐᓗᑎᑦ (ᑐᓵᔨᑎᒎᕈᓐᓃᖅᑐᖅ) 

ᐊᐱᖅᓱᐃᓇᖅᑐᐋᓘᕗᖓ ᑖᔅᓱᒥᖓᑦᑕᐃᓐᓇᖅ 

ᑭᐅᓚᐅᓐᖏᓐᓇᕕᑦ. ᒪᒥᐊᓇᐅᒐᓗᐊᖅ. 

ᑭᐅᔭᐅᔪᒪᒐᓗᐊᕋᒪ ᑕᐃᒪᓐᓇ 

ᐊᐱᖅᓱᐃᓇᖅᑐᐋᓘᕗᖓ ᑖᔅᓱᒥᖓᑦᑕᐃᓐᓇᖅ. 

ᑭᐅᓴᕋᐃᒃᑯᕕᐅᒃ ᐊᓯᐊᓄᐊᑲᐅᖅᑐᕈᓐᓇᕋᓗᐊᖅᑐᒍᒃ.  

 

ᐃᒃᓯᕙᐅᑖᖅ, ᑕᕝᕙᓂ ᑐᑭᓯᓇᕐᒪᒡᒎᖅ ᐃᒡᓗᒦᑦᑐᑦ 

ᑲᑎᖓᔪᒦᑦᑕᕆᐊᓖᑦ ᐃᓐᓇᕈᖅᐸᓪᓕᐊᓪᓗᑎᑦ 

ᐊᑲᐅᖏᑦᑐᒦᓕᖅᐸᓪᓕᐊᓲᖑᒻᒪᑕ ᒥᓂᔅᑕ ᑕᐃᒪᓐᓇ 

ᐅᖃᖅᑰᕋᑖᕐᒪᑦ ᐊᒻᒪᓗ ᐃᖅᑲᓇᐃᔭᖅᑎᖓᓂ 

ᐅᖃᖅᑐᖃᖅᑰᔨᖅᑲᐅᓪᓗᓂ 

ᖃᓪᓗᓈᓄᐊᖅᑐᖃᖃᑦᑕᕐᒪᑦ ᐃᓚᖏᒡᒎᖅ 

institution-ᒦᒻᒥᔪᑦ ᖃᓪᓗᓈᓂ. ᖃᓄᕐᓕ ᑕᐃᒪ 

ᑖᓐᓇ ᐱᐅᓕᕋᓗᐊᕆᕙ ᓄᓇᕗᒻᒥ 

ᐱᐅᓐᖏᑦᑐᐋᓘᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᐅᓪᓚᖅᑎᑕᐅᔪᑦ ᑕᐃᑲᖓᔭᕆ ᑎᒥᒥᒍᑦ  

ᐱᔾᔪᑎᖃᖅᑐᑦ ᑲᒪᒋᔭᐅᑦᑎᐊᓂᐊᕐᒪᑕ ᑕᐃᒪᓐᓇ 

ᐃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᑐᑭᓯᓐᖏᓐᓂᕗᖓ ᖃᓄᐃᒻᒪᑦ ᐅᕙᓂ 

ᐃᖃᓗᓐᓃᑦᑐᒥ institution, group home-ᒻᒥ 

ᐱᐅᓐᖏᑦᑐᐋᓘᒻᒪᒡᒎᖅ ᑕᐃᒪᐃᑦᑐᒦᑦᑕᕆᐊᖏᓐᓂᒃ 

ᐅᖃᖅᖢᓯ, ᖃᓪᓗᓈᓪᓗ ᓄᓇᖓᓂ 

ᑕᐃᒪᐃᑦᑐᒦᒃᑲᓗᐊᖅᐸᑕ ᓱᖁᑕᐅᓇᓂ? ᖃᓄᖅ 

ᐊᔾᔨᒌᓐᖏᒻᒪᑎᒃ, ᐃᒃᓯᕙᐅᑖᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐃᒃᓯᕙᐅᑕᐅᒐᕕᑦ ᑲᑎᒪᓂᖅᑯᑦ 

ᖃᐅᔨᓴᑦᑎᐊᕈᒃ. ᑖᒻᓇ ᑭᐅᑎᓐᓂᐊᕋᒃᑯ ᒥᔅᑕ ᓴᐃᒪᓐ 

ᐊᕙ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕙ. 

 

ᐊᕙ: ᖁᔭᓐᓇᒦᒃ ᐃᔅᓯᕙᐅᑖᖅ. ᓇᐃᑦᑑᒐᓗᐊᒥᖃᐃ 

ᓇᓗᓇᐃᖅᓯᑐᐃᓐᓇᕈᒪ. ᑕᑉᐱᔅᓱᒪ ᐃᓚᒌᑦᑐᑦ 

ᐃᒡᓗᖁᑎᖓ ᖃᓄᖅ ᐊᑐᖅᑐᔅᓴᐅᔪᔅᓴᐅᓚᐅᕐᒪᖔᑦ 

ᐸᕐᓇᒃᑕᐅᓕᖅᑐᕕᓂᐅᓐᓂᕐᒪᑦ ᒫᓐᓇᐅᖏᑦᑐᖅ. 

ᐊᒻᒪᓗ ᑕᒪᓐᓇ ᐸᕐᓇᑦᑕᐅᓂᕕᓂᖓ ᐃᓄᓕᕆᔨᒃᑯᑦ 

ᓴᖅᑭᒻᒪᑕ ᐃᓄᓕᕆᔨᒃᑯᓐᓄᑦ ᑎᒍᔭᐅᓪᓗᓂ 

ᐊᒻᒪᓗᑦᑕᐅᖅ ᐸᕐᓇᒍᑕᐅᓚᐅᖅᓯᒪᔪᖅ ᑕᐃᓐᓇ 

ᑲᔪᓯᑎᑕᐅᓕᖅᖢᓂ ᑖᒃᑯᓄᖓ ᐃᓄᓕᕆᔨᒃᑯᓐᓄᑦ. 

 

ᑭᓯᐊᓂ ᐅᖃᕈᓐᓇᖅᑐᖓ ᐱᐅᓐᖏᑦᑐᐊᓗᒻᒥᒃ 

ᐅᖃᐅᓯᖃᓐᖏᓇᑦᑕ. ᑕᐃᒃᑯᐊ ᑭᓇᒃᑯᑐᐃᓐᓇᐃᑦ 

ᐃᓚᒌᑐᓐᓃᓚᐅᖅᑐᓪᓘᓐᓃᑦ ᐊᓯᖏᓐᓂᓘᓐᓃᑦ 

ᐸᐃᕆᔭᐅᕝᕕᒻᒦᑦᑐᐃᑦ ᐱᐅᓂᖅᓴᐃᓐᓇᕐᒧᑦ 

ᑕᑯᓐᓇᖅᖢᑕ ᑖᔅᓱᒧᖓ ᐸᕐᕆᔭᐅᔭᕆᐊᖃᖅᑐᒧᑦ 

ᐱᐅᓂᖅᓴᒥᒃ ᑕᑯᓐᓇᐃᓇᖅᖢᑕ ᐃᓚᖏᓐᓄᓪᓗ 

ᑕᒪᓐᓇ ᐱᓕᕆᐊᕆᖃᑦᑕᖅᑕᕗᑦ. 



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᖃᐅᔨᒪᓂᐊᕆᕗᒍᑦ ᐱᕕᖃᖅᑎᑦᑏᓐᓇᕋᑦᑕ 

ᓄᓇᕗᒻᒥᐅᑕᐅᒐᓗᐊᖅᐸᑦ ᐸᕐᕆᔭᐅᔭᕆᐊᖃᖅᑐᖅ 

ᓄᓇᕗᑦ ᓯᓚᑖᓄᓪᓘᓐᓃᑦ ᐊᐅᓪᓚᖅᑎᑕᐅᒐᓗᐊᖅᐸᑦ 

ᑕᐃᒃᑯᐊ ᖃᑕᓐᖑᑎᒋᔭᐅᔪᑦ ᐊᖏᔪᖅᑳᕆᔭᐅᔪᑦ 

ᐱᕕᖃᖅᑏᓐᓇᖅᑕᕗᑦ ᐃᑲᔪᕈᓐᓇᖅᑕᕗᓪᓗ 

ᕿᑐᕐᖓᒥᓐᓂᒃ ᑕᑯᔭᖅᑐᕈᓐᓇᖁᓪᓗᒋᑦ. 

 

ᐃᑲᔪᕈᓐᓇᖅᑕᕗᑦ ᑕᕝᕘᓇ, ᐃᒻᒪᖄ ᐊᕐᕌᒍ 

ᒪᕐᕈᐊᖅᑎᒻᒪᕆᒡᓗᒍᓘᓐᓃᑦ ᐃᓚᒋᔭᐅᔪᑦ 

ᑕᑯᔭᖅᑐᖅᑎᑦᑐᓐᓇᖅᑕᕗᑦ ᓄᓇᕗᑦ 

ᐃᓗᐊᓃᒃᑲᓗᐊᖅᐸᑦ ᕿᑐᕐᖓᖏᑦ ᐅᕝᕙᓘᓐᓃᑦ 

ᓄᓇᕗᑦ ᓯᓚᑖᓃᒃᑲᓗᐊᖅᐸᑕ ᐃᑲᔪᕈᓐᓇᖅᑕᕗᑦ 

ᑕᕝᕘᓇ ᑕᑯᔭᖅᑐᕈᒪᓐᓂᖅᐸᑕ ᑕᐃᒃᑯᐊ 

ᐊᖏᔪᖅᑳᕆᔭᐅᔪᑦ ᐃᓚᒋᔭᐅᔪᓪᓘᓐᓃᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑲᔪᓯᒋᐊᓚᐅᖅᑳᖅᑎᓐᓇᑕ ᑕᐃᒪ ᐅᐊᑦᑎᐊᖅ ᒥᓂᔅᑐ 

ᐅᖃᓚᐅᕋᕕᑦ ᖃᓄᖅ ᐅᖃᐅᓯᕐᓂᑦ 

ᑐᑭᓯᑦᑎᐊᕈᒪᑉᓗᖓ ᐃᔅᓯᕙᐅᑕᐅᑉ ᒥᔅᓵᓄᑦ 

ᐅᖃᐅᕼᐃᖃᓚᐅᕋᕕᑦ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᔅᓯᕙᐅᑖᖅ, ᑲᑎᔪᑎᑦᑎᓐᓂ ᐊᐅᓚᑦᑎᒐᕕᑦ ᑖᒃᑯᐊ 

ᑐᑭᕼᐃᐅᒪᔭᒃᑯᑦ ᐊᐱᖅᑯᑦ ᑖᒻᓇ  ᐊᑕᐅᕼᐃᖅ 

ᐊᐱᖅᑯᑕᐅᖃᑦᑕᒻᒪᑦ ᐃᓛᓐᓂᒃ 

ᖁᓖᖅᑕᖅᑕᐅᓗᐊᖅᖢᓂ ᐊᕼᐃᐊᒍᓪᓗ 

ᐅᖃᐅᕼᐃᕆᔮᔅᓵᓄᑦ ᓇᓗᓇᖅᖢᓂ ᕼᐅᓕᔪᒥᒃ 

ᑭᕼᐃᐊᓂ ᑭᐅᔪᓐᓇᕋᑦᑕ. ᑖᒻᓇ ᐅᔾᔨᖅᕼᐅᖁᓪᓗᒍ 

ᑕᐃᒪᓐᓇ ᐅᖄᓪᓚᑦᑐᖓ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᐄ, ᒪ’ᓇᓪᓗᐊᕕᒃ. ᑕᐃᒪ 

ᐅᖃᖅᑑᓪᓗᐊᖅᑐᖓ ᐊᐱᖅᕼᐅᕐᓇᐅᓕᕌᖓᑦ ᑖᑉᑯᐊ 

ᒪᓕᒐᓕᐅᖅᑎᐅᔪᑦ ᐊᐱᖅᕼᐅᖅᑑᓪᓗᐊᕐᒪᑕ 

ᖃᐅᔨᕼᐊᐅᑎᖓ ᓇᓪᓕᓚᐅᖅᑳᖅᑎᓐᓇᒍ. ᑖᒻᓇ 

ᐊᐱᖅᑯᑎᒋᔭᕋ ᓇᓕᐊᑐᐃᓐᓇᖅ ᒪᓕᒐᓕᐅᖅᑎᐅᔪᖅ 

ᐊᐱᖅᓱᖅᐸᑦ ᐊᒥᕼᐅᐊᕐᓗᒍ 

ᐊᐱᖅᑯᑎᒋᔫᔭᐅᕼᐃᔨᓐᓂ ᑭᐅᓐᖏᑦᑑᓪᓗᐊᕋᕕᑦ, 

ᑭᐅᕈᐊᓐᖏᒃᑯᕕᑦ ᖃᐅᔨᒪᓂᐊᖅᐳᑎᑦ 

ᐊᐱᖅᑯᑕᐅᔪᒧᑦ. ᑲᔪᓯᓂᐊᓕᖅᐳᒍᑦ. ᒥᔅᑐ ᐃᓄᒃ. 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐊᐱᖅᓱᕈᒪᓂᑐᐃᓐᓈᓗᒻᒨᖃᑦᑕᖏᒃᑲᓗᐊᖅᑐᒍᑦ 

ᑐᑭᓯᐅᒪᔭᕆᐊᕋᑦᑕ ᓄᓇᕗᒻᒥᐅᑎᒍᑦ 

ᐃᓄᑐᐃᓐᓇᖅᑎᒍᑦ. ᐊᒻᒪᓗ ᖃᐅᔨᒪᓗᓯᐊᐃ 

ᑭᐅᔪᒪᓐᖏᒃᑯᔅᓯ ᑭᐅᓐᖏᑦᑐᓐᓇᕋᔅᓯᒎᖅ ᖃᐅᔨᒪᓗᓯ 

ᑭᐅᓐᖏᑦᑐᒪᔭᕌᖓᔅᓯ ᓄᓇᕗᒥᐅᓄᑦ ᑭᐅᔪᒪᓐᖏᑦᑐᓯ, 

ᒪᓕᒐᓕᐅᖅᑎᒨᓐᖏᑦᑐᖅ. ᓄᓇᕗᒥᐅᓄᑦ 

ᑭᐅᔪᒪᓐᖏᑦᑕᕌᖓᔅᓯ ᐃᓱᒪᖅᓱᑦᑎᐊᖅᑐᓯ. 

 

ᑖᔅᓱᒧᖓ ᐊᐱᕆᒃᑲᓐᓂᓚᐅᕐᓚᖓ ᐊᒻᒪᓗ ᑕᐃᓐᓇ 

ᒥᓂᔅᑕᐅ ᑐᓪᓕᐊ, ᒥᔅᑐ ᐊᕙ, ᐅᖃᐅᓯᖓ 

ᐊᖏᖃᑎᒋᑦᑎᒻᒪᕆᑦᑕᕋ ᑕᒪᑦᑕᑦᑎᐊᖅ ᐊᑲᐅᓛᒥᒃ 

ᑐᕌᒐᖃᕋᓱᖅᑰᕋᓗᐊᕋᑦᑕ ᑐᕌᒐᖃᕋᓱᒋᐊᖃᖅᖢᑕᓗ 

ᑭᒡᒐᖅᑐᖅᑕᑦᑎᓐᓂᒃ ᓄᓇᕗᒥᐅᓂᒃ. ᑖᓐᓇ 

ᐊᖏᖃᑎᒋᑦᑎᐊᒻᒪᕆᑦᑕᕋ, 

ᐊᖏᖃᑎᒋᓐᖏᑕᕆᓚᐅᖅᓯᒪᓐᖏᑕᕋ. ᐅᓇ 

ᐊᖏᖃᑎᒋᓐᖏᑖᓗᒋᕙᕋ ᖃᓄᖅ 

ᑕᐃᑯᓐᖓᕋᓱᒻᒪᖔᑕ. 

 

ᐃᓅᓪᓗᑕ ᐱᓗᐊᖅᑐᒥ ᓄᓇᕗᒻᒥᐅᖑᓪᓗᑕ 

ᐃᓐᓇᕆᔭᑦᑎᓐᓂᓪᓗ ᐊᔪᕆᖅᓱᐃᔾᔭᐅᓯᒪᒐᑦᑕ 

ᐃᓚᒌᓐᓂᖅ ᐱᒻᒪᕆᐊᓘᑎᑕᐅᓪᓗᓂ ᐃᓚᒌᓪᓗ 

ᖃᓂᒌᒋᐊᖃᕐᓂᖏᑦ ᐱᓕᕆᖃᑎᒌᒋᐊᖃᕐᓂᖏᑦ. 

ᑲᑎᓐᖓᔭᕌᖓᒥᒃ ᐃᓚᒌᑦ ᑕᐃᒪᓐᖓᑦ 

ᐅᖃᐅᔾᔭᐅᖏᓐᓇᕋᑦᑕ ᐱᐅᓂᖅᓴᐅᒻᒪᒡᒎᖅ. 

ᖃᓄᖅᑐᖅ ᑐᑭᓯᓚᐅᕐᓚᖓ ᖃᓄᖅ ᑕᐃᓐᓇ ᓱᕈᓯᖅ 

ᖃᓪᓗᓈᑦ ᓄᓇᖓᓐᓄᐊᖅᑕᐅᔪᖅ ᐃᓚᒌᓐᓂᕐᒧᑦ 

ᐊᑲᐅᓯᕚᓪᓕᕈᑕᐅᓂᐊᕐᒪᖔᑦ. (ᑐᓵᔨᑎᒍᑦ) ᐊᐱᖅᑯᑦ 

ᓇᓗᓇᓐᖏᓯᐊᖅᑐᖅ. (ᑐᓵᔨᒃᑰᖏᑦᑐᖅ ᖃᓄᖅᑐᖅ 

ᑐᑭᓯᓚᐅᕐᓚᖓ ᐃᓚᒌᓐᓂᕐᒧᑦ ᑕᐃᓐᓇ ᖃᓪᓗᓈᑦ 

ᓄᓇᖓᓄᑦ ᐊᐅᓪᓚᖅᑎᑕᐅᔪᖅ ᓱᕈᓯᖅ 

ᐃᓚᒋᔭᖏᓐᓄᑦ ᐃᓚᒌᓐᓂᕐᒧᓪᓗ 

ᐊᑲᐅᓂᖅᓴᐅᓂᐊᕐᒪᖔᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᑖᑉᑯᐊ ᓄᑕᕋᓐᓄᐊᓗ ᐊᖓᔪᖅᑳᓐᖑᐊᓪᓗ 

ᐃᓄᓕᕆᔨᓂ ᐱᔨᑦᑎᖅᑕᐅᔪᑦ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑲᔪᓯᒋᐊᓚᐅᖅᑳᖅᑎᓐᓇᑕ 15 ᒥᓇᑦ 

ᓄᖅᑲᖔᓪᓚᓐᓂᐊᕋᑉᑕ. (ᑐᓵᔨᑎᒍᑦ) ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 14:56ᒥ ᑲᔪᓯᒃᑲᓂᖅᑐᑎᓪᓗ 

15:20ᒥ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑲᔪᓯᒋᐊᓚᐅᕐᓂᐊᓕᕐᒥᒐᑉᑕ ᑲᑎᒪᓂᕆᔭᑉᑎᓐᓂᒃ. 

ᑕᒡᕙᓃᓐᓇᑦᑕ ᐱᓕᕆᕕᒻᒧᑦ ᓇᐃᓈᕈᑎᒃ. ᐃᓚᒌᓄᑦ 

ᐱᔨᑦᑎᕋᐅᑎᑦ. ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᑦ. 

E-5. ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑐ ᕼᐊᕕᑲᑖᖅ. 

 

ᓴᕕᑲᑖᖅ ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ 

ᐊᐱᕆᔪᒪᔭᕋ ᖃᓄᖅ ᒐᕙᒪᒃᑯᑦ ᐊᓪᓚᑦᑐᐃᕙᒻᒪᖔᑕ 

ᐃᓄᐃᑦ ᐱᒻᒪᕆᒋᔭᖏᓐᓂᑦ. ᐊᓯᔾᔨᖅᓯᒪᕚ ᑕᒪᑐᒨᓇ? 

ᖃᐅᔨᒪᔪᖓ ᑕᒪᓐᓇ ᑎᑎᖅᑲᓕᐅᖅᑕᐅᓵᓚᐅᖅᑐᖅ, 

ᑭᓯᐊᓂᓕ ᐊᓯᔾᔨᖅᓯᒪᕚ ᖃᓄᖅ 

ᐱᓕᕆᔭᐅᓂᐊᕐᒪᖔᑕ ᓱᕈᓰᑦ ᐃᓚᒌᓂᓪᓗ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐄ, ᑖᒻᓇ ᑐᖏᓕᒻᒪ ᓴᐃᓐ ᐊᕙᐅᑉ ᑭᐅᓂᐊᕐᒪᑦ 

ᑖᑉᓱᒪ ᐃᓄᐃᑦ ᐃᓕᖅᑯᓰᑕ ᐱᑦᑎᐊᕐᓂᐅ ᒥᔅᓵᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐊᕙ. 

 

ᐊᕙ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᒫᑦᑕᐅᖅ 

ᒐᕙᒪᐅᑉ ᐃᓗᐊᓂ ᐊᕕᑦᑐᖅᓯᒪᔪᓂ 

ᐊᒃᓱᕈᖅᑎᒋᒻᒥᒐᑦᑕ ᑖᒃᑯᐊ ᐃᓄᐃᑦ ᐊᐅᓚᔾᔨᓱᖏᑦ, 

ᐃᓄᐃᑦ ᐃᓕᖅᑯᓯᖏᑦ ᐱᕕᖃᕋᓱᐊᖅᑐᑎᓪᓗ 

ᐱᓕᕆᓇᓱᐊᖅᑐᑎᒍᑦ ᐊᑐᕋᓱᐊᖅᑐᑎᒍᑦ 

ᑕᐃᒫᑦᑕᐃᓐᓇᖅ ᐊᒃᓱᕉᑎᖃᕐᒥᔪᒍᑦ ᐃᓚᖓᒍᑦ 

ᐊᔪᕐᓇᒐᓚᖃᑦᑕᖅᖢᓂ ᑕᒪᒃᑯᐊ ᐊᑐᐊᒐᐃᓪᓗ 

ᐱᖁᔭᐃᓪᓗ ᐱᔾᔪᑎᒋᓪᓗᒋᑦ. 

ᑭᓯᐊᓂᓕ ᖁᕕᐊᓱᑉᐳᖓ, ᐃᔅᓯᕙᐅᑖᖅ, 

ᐅᖃᕈᓐᓇᕋᒪ ᐆᑦᑑᑎᒋᑐᐃᓐᓇᕐᓗᒍ, 

ᐃᖅᑲᖅᑐᐃᕕᒃᑯᑦ ᑎᓕᔾᔪᑕᐅᔪᑦ ᑕᒪᒃᑯᓄᖓ 

ᐃᓄᓕᕆᓂᐅᑉ ᐃᓗᐊᓄᑦ ᑐᕌᖓᔪᑦ 

ᕿᓂᔾᔪᑕᐅᖃᑦᑕᓕᖅᑐᐃᑦ ᐃᖅᑲᖅᑐᐃᕕᐅᑉ 

ᐃᓗᐊᓂ, ᐃᓄᐃᒡᒎᖅ ᐃᓕᖅᑯᓯᖏᑦ ᐱᖅᑯᓯᖏᓪᓗ 

ᐊᑐᕐᔫᒥᓇᓱᓪᓗᒋᑦ ᑕᒪᒃᑯᐊ ᐃᓄᓕᕆᔭᕆᐊᖃᖅᑕᕗᑦ 

ᐱᓕᕆᓇᓱᐊᖅᐸᓪᓕᐊᓚᐅᕐᓚᕗᑦ. ᑖᓐᓇ 

ᐆᑦᑑᑎᒋᑐᐃᓐᓇᖅᑕᕋ ᑕᒪᓐᓇ ᐱᔾᔪᑎᒋᓪᓗᒍ. 

 

ᐊᒻᒪᓗᑦᑕᐅᖅ ᑖᓐᓇ ᐃᓄᐃᑦ ᐊᐅᓚᔾᔨᓱᖓᑦ 

ᐃᓕᖅᑯᓯᖓᑦ ᐱᔾᔪᑎᒋᓪᓗᒍ. 

ᐊᒃᓱᕈᐃᓐᓇᕋᓗᐊᖅᑐᒍᑦ ᖃᓄᒃᑲᓐᓂᖅ 

ᐊᑐᒃᑲᓐᓂᕈᓐᓇᕐᒪᖔᑦᑎᒍᑦ ᖃᓄᒃᑲᓐᓂᕐᓗ 

ᑎᒍᒃᑲᓐᓂᖁᓐᓇᕐᒪᖔᑦᑎᒍᑦ ᑖᓐᓇ ᐊᒃᓱᕉᑎᒋᖅᐳᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐊᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

(ᑐᓵᒃᑰᖏᑦᑐᖅ) ᒥᓂᔅᑐ ᐊᐱᕆᓚᐅᕐᓚᒍ. 

ᐃᖅᑲᖅᑐᐃᕕᒃᑰᕌᖓᑕ ᑖᒃᑯᐊ ᓄᓕᐊᕇᑦ 

ᐱᑦᑎᐊᓐᖏᓕᕌᖓᑕ ᐃᖅᑲᖅᑐᐃᔨᒃᑯᑦ 

ᐊᕕᑎᑕᐅᕼᐅᒻᒪᑕ. ᑖᓐᓇ ᐃᓄᐃᑦ ᐱᒻᒪᕆᐅᒋᔭᖏᑦ 

ᑕᐃᑲᓂ ᐅᖃᖅᓯᒪᒻᒫᖅᖢᓂ ᑖᒃᑯᐊᒎᖅ ᐃᓚᒌᑦ 

ᐃᓚᒌᒋᐊᖃᕐᒪᑕ ᑲᑎᒪᒋᐊᖃᒻᒪᑕ. ᒥᓂᔅᑐ 

ᐅᓂᒃᑳᖅᑑᓪᓗᐊᖅᐸ ᓇᓕᐊ ᐊᑐᖅᑕᐅᑕᒻᒪᖔᖅ 

ᒫᓐᓇ? ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᖁᔭᓐᓇᒦᒡᓗ ᑖᒻᓇ ᐊᕐᕕᐊᕐᒥᐅᑦ ᒪᓕᒐᓕᐅᖅᑎᐊ 

ᕼᐊᕕᑲᑖᖅ ᑖᑉᓱᒥᓐᖓ ᐊᐱᖅᕼᐆᑎᖃᒻᒪᑦ. ᑖᒻᓇ 

ᐊᐱᖅᓱᐃᓐᓂᐅᑉ ᒥᔅᓵᓄᑦ ᐃᓄᓐᓄᓂᑦ ᐅᕿᒪᒻᒪᑦ 

ᒪᓕᒐᓕᕆᓂᕐᒧᑦ ᒥᓂᔅᑕᐅᑉ ᑭᐅᔪᓐᓇᖅᐸᑦ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᐊᑐᐃᓐᓇᐅᖏᑦᑎᐊᕋᒪ  

ᑖᒃᓱᖓ ᐊᐱᖅᑯᑎᒻᒧᑦ. ᓵᖓᓃᖏᓐᓇᒪ, 

ᐊᑐᐃᓐᓇᕈᖅᓯᒪᓐᖏᓐᓇᒪ ᑕᒪᒃᑯᓄᖓ. ᖁᔭᓐᓇᒦᒃ, 

ᒪᒥᐊᓇᐅᒐᓗᐊᖅ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᑭᓯᓐᓇᑦᑎᐊᖅᑐᖅ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓄᐃᑦ ᐃᓕᖅᑯᓯᖏᑦ ᐱᐅᓯᖏᑦ 

ᐊᐅᓚᑦᑎᔾᔪᓯᖏᑦ ᓱᖁᑎᖏᑦ 

ᒪᓕᑦᑕᐅᑦᑎᐊᖂᖏᒻᒪᑦ. ᐊᓯᐊᓅᖔᕐᓗᖓ 

ᐅᖃᐅᔾᔭᐅᓯᒪᒐᒪ ᐃᓚᖏᓐᓂ ᓂᕈᐊᖅᑎᒋᓯᒪᔭᓐᓄ, 

ᑭᓇᑐᐃᓐᓇᖅ ᐃᒻᒥᓃᕋᓱᑲᑕᖃᑦᑕᖅᐸᑦ 

ᐃᓄᓕᕆᔨᒧᐊᕈᓂ. ᐅᖃᐅᑎᔭᐅᖃᑦᑕᖅᑐᑦ 

ᐃᓄᓕᕆᔨᐅᒡᒎᖅ ᐃᖅᑲᓇᐃᔮᕆᓐᖏᒻᒪᒍ 

ᐋᓐᓂᐊᓲᑦᑎᒃᑯᓐᓄᐊᕆᐊᖃᕐᒪᑕᒎᖅ, ᓱᓕᕚ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᑐᐊᒐᖃᕐᒪᑕ ᖃᓄᖅ ᐃᓄᓕᕆᔾᔪᑏᑦ. 

ᑕᐃᒃᑯᐊ ᐃᓱᒪᓕᕆᓂᕐᒧᑦ ᐱᔪᓐᓇᐅᑎᖃᕐᒪᑕ, 

ᑕᐃᒃᑯᐊ ᐃᓄᓕᕆᔨᑦ ᐱᔪᓐᓇᐅᑎᖃᓐᖏᑉᐸᑕ 

ᑖᒃᑯᓄᖓ ᐊᑦᑕᕐᓇᖅᑐᓄᑦ ᑐᐊᕕᕐᓇᖅᑐᓄᑦ. 

ᑕᐃᒪᓐᓇ ᐊᑐᐊᒐᖃᕐᓂᖏᑦ ᐱᔾᔪᑎᒋᓪᓗᒍ 

ᑕᐃᒪᐃᑦᑐᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᓇᓗᓇᐃᖅᓯᒃᑲᓐᓂᕐᓗᑎᑦ, 

ᐃᓄᓕᕆᔩᑦ ᐱᓕᕆᐊᖃᖃᑦᑕᖏᒻᒪᑕ, ᐃᓄᒃ 

ᐃᒻᒥᓃᕋᓱᑦᑐᓂᒃ ᑲᒪᕙᓐᖏᑦᑑᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑖᓐᓇ ᐊᑦᑕᕐᓇᖅᑐᒦᑉᐸᑦ ᑕᐃᑯᖓ 

ᑎᓕᔭᐅᔪᓐᓇᖅᑐᖅ. ᓇᓗᓇᖃᑦᑕᕐᒪᑕ ᐃᓄᐃᑦ  

ᐃᓱᒪᖏᑦ. ᑕᐃᒃᑯᐊ ᐱᔪᓐᓇᐅᑎᖃᖅᑎᑕᐅᒻᒪᑕ 

ᕼᕙᐅᑎᓄᓪᓗ ᐃᓱᒫᓗᓪᓗᐊᖅᑐᖃᖅᐸᑦ. 

ᐃᓱᒪᓕᕆᔨᖃᐅᖅᑐᑎᓪᓗ ᓄᓇᓖᑦ ᐃᓚᐃ ᑖᒃᑯᓂᖓ 

ᑲᒪᓱᒻᒪᕆᑦᑐᒃᓴᐅᔪᓂᑦ. ᐊᔅᓱᓪᓘᓐᓃᑦ ᑕᕝᕗᓐᖓᕐᒪᑦ 

ᑖᓐᓇ ᖁᔭᓇᕋᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒥᓃᕐᓂᖅ ᐊᑲᐅᖏᓕᐅᕈᑎᖃᖃᑦᑕᕐᒪᑦ ᓄᓇᕗᑦ 

ᐃᓗᐊᓂ, ᐊᒃᓱᒻᒪᕆᐊᓗᒃ ᑐᑭᓯᒪᔭᕋ, ᐃᒪᓐᓇ 

ᐃᓄᓕᕆᔨᒃᑯᑦ ᐱᓕᕆᐊᖃᖃᑦᑕᖏᒻᒪᑕ 

ᐃᒻᒥᓃᕈᒪᔪᓂᑦ, ᑭᒃᑯᑐᐃᓐᓈᖅᑐᓂᑦ 

ᐃᓕᓐᓂᐊᖅᑎᑕᐅᓯᒪᓐᖏᒻᒪᑕ. ᑕᐃᒃᑯᐊ 

ᐃᒻᒥᓃᕈᒪᖃᑦᑕᖅᑐᑦ ᑕᐃᒃᑯᐊ 

ᐋᓐᓂᐊᕕᓕᐊᕈᔾᔭᐅᖃᑦᑕᕐᒪᑕ. ᐋᓐᓂᐊᓲᖅᑎᑦᑕᐅ 

ᑕᐃᒪᓐᓇ ᐃᓕᓐᓂᐊᖅᑎᑕᐅᓯᒪᓗᐊᖅᑰᖏᑦᑐᑦ 

ᑭᓯᐊᓂ ᐃᓱᒪᓕᕆᔨᐅᒍᑎ. 

ᐃᓱᒪᓕᕆᔨᓪᓚᕆᐅᓗᓂᓘᓐᓃᑦ ᐋᓐᓂᐊᓲᑎᓂᑦ, 

ᑕᐃᒪᓐᓇ ᑕᒻᒪᓐᖏᓚᖔ ᑕᐃᒪᐃᓕᖓᓂᖓᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᓕᕆᔩᑦ ᖃᓄᖅ ᑐᐊᕕᕐᓇᖅᑐᖃᖅᐸᑦ 

ᐊᑐᐊᒐᒃᓴᖃᕐᒪᑕ. ᑕᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᑕᐃᒃᑯᓂᖓ 

Psychiatric Nurse ᓂᑦ ᑖᒃᑯᓂᖓ 

ᐱᔨᑦᑎᖃᕐᓗᐊᖅᑐᑎᑦ. ᑖᓐᓇᐃᑦᑐᓂᑦ 

ᒧᓇᖅᓯᑖᖃᑦᑕᕐᒪᑕ, ᑖᒃᑯᓂᖓᓗ ᑲᒪᓱᑉᐸᓪᓕᐊᓂᕐᒧᑦ 

ᐱᔭᐅᖃᑦᑕᕐᒪᑕ. ᑖᓐᓇ ᐃᓄᓕᕆᔭᐅᔪᒪᑉᐸᑦ 

ᐃᑲᔪᖅᑕᐅᔪᓐᓇᖅᐸᑦ, ᐃᑲᔪᖅᑕᐃᑦᑕᐅᓕᔪᒥᒃ 

ᖃᐅᔨᒪᓐᖏᓐᓇᒪ. ᑖᓐᓇ ᐲᑕ ᑕᑎᖕ 

ᑭᐅᑎᐹᓪᓗᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᐊᑐᐃᓐᓇᕐᓗᒍ ᒥᓂᔅᑕ ᑭᒡᒍᓯᕆᔭᖓ. ᐃᒪᓐᓇ 

ᐱᐅᓯᐅᒐᔭᖅᑐᖅ ᐃᓄᓕᕆᔨᒃᑯᑦ ᐱᐅᓯᕆᔭᖏᑦ 

ᐱᐅᔪᑦ ᑕᒪᒃᑯᐊ ᐊᑐᖅᑕᐅᓗᑎᑦ ᐃᖅᑲᓇᐃᔭᖅᑏᑦ 

ᑭᒃᑯᑐᐃᓐᓇ ᓵᖓᓐᓃᑦᑐᖅ, ᐃᒻᒥᓂᕉᒪᓐᓂᖅᐸᑦ.  

ᒥᓂᔅᑕ ᑐᐊᕕᕐᓇᖅᑑᑉᐸᑦ ᐅᖃᖅᑲᐅᒻᒪᓂᓛᒃ, 

ᐱᓕᕆᐊᖃᕐᓗᑎᑦ ᑐᐊᕕᕐᓇᕐᓂᖓᓂᑦ. ᑭᓯᐊᓂ 

ᑕᒻᒪᓐᖏᑦᑐᓂ ᐅᖃᖅᑲᐅᒻᒪ ᐃᓚᖓ 

ᐃᖅᑲᓇᐃᔮᖓᑕ ᑐᓂᔭᐅᓗᑎᑦ ᑕᐃᒃᑯᓄᖓ 

ᐃᓄᓕᕆᔨᐅᔪᒧᑦ ᐅᕝᕙᓘᓐᓃᑦ ᐃᓱᒪᓕᕆᔨᐅᔪᒧᑦ 

ᑲᒪᔪᓐᓇᑦᑎᐊᖅᑐᓄᑦ, ᐃᓕᓐᓂᐊᖅᓯᒪᑦᑎᐊᖅᑐᓄᑦ 

ᑲᒪᒋᔭᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐊᐱᕆᓂᐊᖅᐸᕋ. ᖃᖓᓕ 

ᑐᐊᕕᕐᓇᐅᓐᖏᑦᑑᖃᑦᑕᕐᒪᑕ 

ᐃᒻᒥᓃᕈᒪᔪᖃᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᐱᖅᑯᑕᐅᖃᑦᑕᕐᒪᑕ ᐃᓄᓕᕆᔨᓄᑦ, ᖃᓄᖅ 

ᐃᕼᐅᒪᕕᑦ, ᕼᐅᒦᓐᓂᐊᖅᐱᑦ? ᑖᒃᑯᐊ 

ᑭᐅᔭᖅᑕᐅᓂᖏᑦ ᒪᓕᑦᑕᐅᓪᓗᑎᒃ ᑕᕝᕙᓐᖓᑦ 

ᓇᓗᓇᐃᖃᑦᑕᖅᑐᑦ. ᑖᓐᓇ ᐃᓱᒪᓕᕆᓂᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑖᓃᒻᒪᑦ ᑕᐃᒃᑯᓂᖓ 

ᐊᑦᑕᓇᖅᑐᒥᑦ ᐃᒻᒥᓃᕈᒪᔪᓂᑦ 

ᑲᒪᕼᐅᖅᑎᑕᐅᖃᑦᑕᕐᒪᑕ ᑕᕝᕘᓇ ᑕᐃᒫᒃ 

ᑐᑭᕼᐃᓂᕐᓗᑦᑕᐅᖃᑦᑕᖅᐸᓕᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᐊᕐᓗᖓ ᑖᔅᓱᒧᖓᔅᓴᐃᓐᓇᖅ ᐅᖃᐅᓯᕆᓗᒍ. 

ᐃᓱᒪᓕᕆᔨ ᑕᐃᓐᓇ ᐃᓱᒪᖏᑎᒍᑦ ᐋᓐᓂᐊᖅᑐᓄᑦ 

ᓇᔪᒐᐅᖃᑦᑕᖅᑐᖅ ᐃᓕᓐᓂᐊᕐᕕᐊᓘᑉ ᓴᓂᐊᓂ, 

ᖃᑦᑎᓂᒃ ᐃᓄᖃᕈᓐᓇᖅᐸ ᑕᑉᐱᓐᓇ ᐃᓪᓗ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑐᐊᓄᑦ ᑭᐅᔭᐅᖁᔭᕋ ᑐᑭᕼᐃᔪᒪᒻᒪᑦ 

ᖃᑦᑎᓪᓚᕇᑦ ᑕᐃᑲᓃᑦᑐᓐᓇᕆᐊᒃᕼᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᑭᐅᔪᓐᓇᖅᐱᐅᒃ 

ᑕᒪᓐᓇ ᐊᐱᖅᑯᑎ ᐃᓘᓐᓃᑦ, ᐋᒃᑲᓘᓐᓃᑦ? ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᖃᑦᑎᓪᓚᕆᓐᓂᑦ ᑕᐃᓐᓇ ᐃᓕᓐᓂᐊᕐᒪᖔᑦ 

ᐱᓯᒪᔭᕋᓗᐊᒃᑲ ᓇᓂᑦᑕᐅᑎᒋᓐᖏᓇᒃᑭᑦ, 

ᐅᑕᖅᑭᐊᓪᓚᒍᓐᓇᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᐄ, 

ᐅᑕᖅᑭᔪᓐᓇᖅᐳᒍᑦ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᓇᑯᕐᒦᒃ ᐅᑕᖅᑭᕋᑖᕋᔅᓯ. ᑖᓐᓇ ᐊᑦᑕᓇᖅᑐᑦ 

ᐊᑲᐅᓯᔅᓴᕐᕕᒃ (mental health centre) ᑕᒫᓂ 

ᐃᖃᓗᓐᓂ ᐋᖅᑭᒋᐊᖅᑕᐅᒃᑲᓐᓂᕋᑖᓚᐅᖅᓯᒪᔪᒻᒪᑦ 

ᒫᓐᓇ 16-ᓂᒃ, ᐊᕙᑏᑦ ᐱᖓᓲᔪᖅᑐᐃᓪᓗ 

ᐃᓪᓕᖃᖅᑐᖅ ᐊᒻᒪᓗ ᑕᒫᓂᖃᐃ 1/3-ᖏᓐᓃᑦᑐᐃᑦ 

ᐊᑐᖅᑕᐅᔪᑦ, 1/3-ᖑᒃᑲᓂᖅᑐᐃᑦ 

ᑕᐃᑲᓃᑯᑖᓐᓂᐊᖅᑐᓄᑦ ᐊᑐᖅᑕᐅᓗᓂ. ᑕᐃᓐᓇ 

ᓯᕗᓪᓕᖅ ᐅᖃᐅᓯᕆᕋᑖᖅᑕᕋ ᐊᑐᖅᑕᐅᔪᓐᓇᖅᑐᖅ 

ᑕᐃᑯᖓ ᐃᓂᓪᓚᑦᑐᖃᕆᐊᖃᕐᓂᐊᕐᓂᖅᐸᑦ 

ᐊᓂᓴᕋᐃᒍᓐᓇᖅᑐᓂᒃ. ᐃᓚᖏᑦ ᑖᒃᑯᐊ 

ᑕᐃᑲᓃᑯᑖᓐᓂᐊᖅᑐᓄᑦ ᐊᒻᒪᓗ ᐃᓚᖏᑦ ᑖᒃᑯᓄᖓ 

ᐊᖏᕐᕋᖃᑦᑎᐊᖏᑦᑐᓄᑦ ᑕᐃᒫᒃ 

ᐊᓂᒍᓐᓇᖅᓯᔫᒐᓗᐊᓄᑦ ᐊᑐᖅᑕᐅᔪᖅ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᑭᐅᔫᓪᓗᐊᕋᕕᑦ ᒥᔅ 

ᐃᐊᓪ. ᒪᓕᒐᓕᐅᖅᑎᐅᖃᑎᒋᔭᒃᑲ, 

ᐋᓐᓂᐊᖅᑐᓕᕆᔩᑦ ᐱᔭᕇᓚᐅᕋᑦᑎᒍ. ᒥᔅᑕ 

ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑉᐳᖓᓕ ᑕᐃᓐᓇ ᐊᑖᓃᓐᓇᓱᒋᖅᑲᐅᒐᒃᑯ, 

ᑕᐃᒃᑯᐊ ᐸᖅᑭᔅᓯᕕᐅᖃᑦᑕᖅᑐᑦ ᐊᑖᓂ. ᒪᒥᐊᓇᖅ 

ᐊᐱᕆᓐᓂᕋᒃᑯ. 

 

ᐊᓯᐊᓄᐊᕐᓗᖓ, ᒪᑉᐱᒐᖅ 115 ᐱᓕᕆᐊᔅᓴᓯ 

ᐸᕐᓇᐅᑎᖏᓐᓂ ᐱᖓᔪᖓ ᑕᕝᕙᓂ ᐊᑖᓂ 

ᐅᖃᖅᓯᒪᒻᒪᑦ ᑲᔪᓯᓗᑎᒃ ᐊᑐᓕᖅᑎᑦᑎᓗᑎᒃ 

ᕿᓂᖃᑦᑕᕐᓗᑎᓪᓗ ᐃᑲᔪᖅᑐᐃᔾᔪᑎᒋᓂᐊᖅᑐᓂᒃ 

ᐸᖅᑭᑦᑎᕕᐅᖃᑦᑕᖅᑐᒥ ᐃᖅᑲᓇᐃᔭᖃᑦᑕᖅᑐᑦ 

ᐱᔨᑦᑎᕈᑎᖏᑦ ᐱᐅᓯᒋᐊᖁᓪᓗᒋᑦ ᐊᑐᓂ. 

ᑳᓐᑐᕌᑦᑕᐅᔪᓪᓗ ᐃᓚᒌᓪᓗ ᐸᖅᑭᒃᖠᕈᑎᔅᓴᖏᓐᓂᒃ 

ᓴᓇᓗᑎᑦ ᓄᓇᕗᒻᒥ. ᒥᓂᔅᑕ ᖃᓄᖅ ᑖᓐᓇ 

ᑐᑭᖃᕐᒪᖔᑦ ᓇᓗᓇᐃᖅᓯᔪᓐᓇᖅᐹ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᐲᑕ ᑕᑎᖕ ᑕᐃᒃᑯᓂᖓ ᑐᑭᒧᐊᒃᑎᑦᑎᔨᐅᒻᒪᑦ 

ᓇᔪᖅᑕᐅᖃᑦᑕᓂᐊᖅᑐᓄᑦ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᑕᑎᖕ.  

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐃᓚᒌᑦᑐᓕᕆᓂᕐᒧᑦ 2013-ᖑᑎᓪᓗᒍ 

ᐱᓕᕆᐊᖃᓕᓚᐅᖅᓯᒪᒐᑦᑕ ᑕᒪᒃᑯᓂᖓ 

ᐃᓂᒋᔭᐅᖃᑦᑕᖅᑐᓂᒃ 

ᐊᑲᐅᓯᕚᓪᓕᑎᑦᑎᒐᓱᐊᓚᐅᕋᑦᑕ ᓄᑕᖅᑲᓂᒃ 

ᑲᒪᒋᔭᖃᑦᑕᑕᑦᑎᓐᓂᒃ ᑖᒃᑯᐊ ᑮᓇᐅᔭᑦ ᓈᒻᒪᑦᑐᑦ 

ᐊᑐᖃᑦᑕᕈᓐᓇᖁᓪᓗᒋᑦ ᐃᖢᐊᕆᔭᐅᔪᓐᓇᖁᓪᓗᒍᓗ 

ᑕᒪᒃᑯᐊ ᐱᔨᑦᑎᕋᖅᑕᐅᔪᓄᑦ. ᑕᐃᒪᓐᓇ 

ᐃᒪᓐᓇᐃᓕᐅᖓᓄᖅ ᑕᒪᓐᓇ ᓇᔪᖅᑕᐅᖃᑦᑕᖅᑐᖅ 

ᑕᐃᒪᓐᓇ ᐊᐱᖅᑯᑎᒋᖅᑲᐅᒐᕕᐅᒃ. ᑕᐃᒪᓐᓇ 

ᕿᒥᕐᕈᔨᖃᓚᐅᖅᓯᒪᒐᑦᑕ ᕿᒥᕐᕈᓯᐊᖅᑐᓂᒃ 

ᓄᓇᕗᒻᒥᐅᑕᐅᔪᓂᒃ ᑕᒪᒃᑯᐊ ᑲᒪᒋᔭᐅᓂᖏᓐᓄᑦ  

ᒥᐊᓂᕆᔭᐅᓂᖏᑦ ᑕᒪᒃᑯᐊ ᐱᓕᕆᐊᕆᒋᐊᖃᖅᑕᕗᑦ 

ᐃᓂᖃᕆᐊᖃᖅᑐᑦ ᓇᔪᖅᑎᖃᕆᐊᖃᖅᑐᑦ. 

 

ᐊᒻᒪᓗᑦᑕᐅᖅ ᑳᓐᑐᕌᒍᑎᒋᔭᐅᔪᑦ ᐱᔾᔪᑎᒋᓪᓗᒍ 

ᑕᒪᒃᑯᐊ ᐃᓂᒋᔭᐅᖃᑦᑕᖅᑐᓕᒫᑦ ᕿᒥᕐᕈᓚᐅᕋᑦᑎᒍ 

ᑕᐃᒪᓐᓇ ᐱᓕᕆᐊᕆᔭᐅᑦᓯᐊᕋᓗᐊᕐᒪᖔᑕ ᑕᒪᒃᑯᐊ 

ᐱᔨᑦᓯᕋᖅᑕᐅᒋᐊᖃᖅᑐᑦ ᑳᓐᑐᕋᖃᖅᑐᓄᑦ. ᑖᒃᑯᐊᓗ 

ᑮᓇᐅᔭᐃᑦ ᐊᑐᑦᓯᐊᕈᒪᓪᓗᒋᑦ. 

 

ᑖᒃᑯᐊᓕ ᐱᔾᔪᑎᒋᓪᓗᒋᑦ ᐱᖓᔪᒋᔭᐅᔪᓂᒃ ᑖᒃᑯᐊ 

ᐃᓚᒌᓄᑦ ᐃᓚᒌᑦᑐᓕᕆᓂᕐᒧᑦ ᑲᒪᒋᔭᐅᒋᐊᖃᖅᑐᑦ 

ᑖᓐᓇ ᓄᑖᖑᓐᖏᑦᑑᒐᓗᐊᖅ ᒪᓕᒐᓕᐅᖅᑎᓂᒃ 

ᑲᒪᒋᔭᐅᓯᒪᔪᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ 

ᑕᒪᒃᑯᓂᖓ ᑎᒍᐊᖑᐊᕆᔭᐅᖃᑦᑕᖅᑐᓂᒃ 

ᐊᓯᖏᓐᓂᓪᓗ ᐱᔨᑦᓯᕋᐅᑎᓂᒃ ᑲᒪᒋᔭᐅᒋᐊᖃᖅᑐᓂᒃ 

ᓲᕐᓗ ᐱᓕᕆᕝᕕᐅᓂᐊᖅᖢᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᔭᕐᕕᐅᒍᒪᓕᕋᓗᐊᕋᒪ ᑕᒪᓐᓇ 

ᐊᖏᕐᕋᕆᔭᐅᔪᒥ ᑖᓐᓇ ᑲᒪᒋᔭᐅᓂᖏᑦ ᑕᒪᒃᑯᐊ 

ᐊᔪᕈᑎᖃᖅᑐᑦ ᑖᓐᓇ ᐃᓕᔅᓯᓐᓂ ᐱᓕᕆᐊᕆᔭᐅᕚ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ Home Care-ᖁᑕᐅᔪᑦ ᐃᑲᔪᖃᑦᑕᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᑖᑦ ᑭᓯᐊᓂ 

ᖃᐅᔨᒪᔪᖓ ᓴᓇᓂᒃᑯᑦ ᓴᓇᖃᑎᒋᒻᒪᕆᖃᑦᑕᖅᑕᒃᑯᑦ 

ᑖᒻᓇ ᐱᔨᑦᓯᖅᑕᐅᔮᖃᓕᕌᖓᑦ ᓄᓇᓕᐅᑉ 

ᐊᓯᐊᓄᓪᓘᓐᓃᑦ. ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑕᕝᕙᓂᔅᓴᐃᓐᓇᖅ ᑖᓐᓇ ᑐᖏᓕᐊ,  

ᑕᒻᒪᖅᓯᒪᔪᖅᓯᐅᑎᕐᔪᐊᑉ ᑕᐃᒪ ᐱᕙᓪᓕᐊᑎᑦᑎᓂᖅ 

ᐊᒻᒪᓗ ᐸᕐᓇᐅᑎᖃᕐᓂᖅ ᑭᐅᓂᐊᕐᓗᓂ 

ᐊᑐᓕᖁᔭᐅᔪᓂᒃ 2013 ᑕᒻᒪᖅᓯᒪᔪᖅᓯᐅᑎᕐᔪᐊᖅ 

ᐅᓂᒃᑳᕆᔭᖏᓐᓂ ᓄᑕᖅᑲᑦ ᒪᒃᑯᑐᓪᓗ ᐃᓚᒌᓪᓗ 

ᐱᔨᑦᓯᕋᖅᑕᐅᓂᖏᓐᓄᑦ ᓄᓇᕗᒻᒥ. ᑕᒪᓐᓇ ᖃᖓ 

ᓴᖅᑭᑎᑕᐅᓂᐊᖅᐸ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑲᓇᑕᒥ ᓈᓴᐃᔨᕐᔪᐊᑦ ᑕᕝᕙᓂ 

ᐃᔅᓯᕙᖃᑎᒋᔪᒻᒫᕋᑦᑎᒍ ᐅᑭᐊᑦᓵᒥ ᑕᐃᑲᓂ 

ᓇᓗᓇᕆᒻᒪᕆᑦᑎᐊᓂᐊᖅ. ᑖᒃᑯᐊ 

ᐃᖢᐊᓴᖅᑕᐅᖁᔭᐅᔪᑦ ᐊᖑᒻᒪᑎᖁᔭᐅᔪᑦ 

ᐃᓄᓕᕆᔨᒃᑯᓐᓄᑦ ᓄᑕᖅᑲᓄᓪᓗ ᐃᓅᓱᑦᑐᓄᓪᓗ 

ᐃᓄᓕᕆᔾᔪᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑕ 

ᒪᑉᓴᓛᖅ.  

 

ᒪᑉᓴᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐊᐱᖅᑯᑕᐅᖃᑦᑕᖅᑲᐅᔪᑦ ᑕᒪᒃᑯᐊ 

ᐃᑲᔪᖅᑕᐅᔭᕆᐊᖃᑦᑕᖅᑐᑦ 

ᐃᑲᔪᖅᑕᐅᕕᒻᒨᖓᕆᐊᖃᓲᑦ ᖃᑉᓗᓈᓄᑦ 

ᐱᓗᐊᖅᑐᒥ ᐊᐅᓪᓚᖅᑎᑕᐅᔭᕆᐊᖃᓲᑦ ᑕᒫᓂ 

ᐃᓂᖃᓐᖏᑦᑐᖃᕌᖓᑕ 

ᐃᑲᔪᖅᑕᐅᔾᔪᑎᒋᓂᐊᖅᑕᖓᑕ ᑐᕌᖓᑎᓪᓗᒍ 

ᐱᑕᖃᓐᖏᓐᓂᖓᓄᑦ ᓄᓇᕗᑦᒥ. 

ᑕᐃᒪᓐᓇᐃᑦᑑᑎᓪᓗᒍ ᓇᓗᓇᓐᖏᒻᒪᑦ ᐃᓄᓐᓂ 

ᖃᑦᑎᓂᒃ ᐃᓄᖃᐅᖅᐸᑦᑐᒃᓴᐅᒻᒪᑕ ᑕᐃᒃᑯᐊ 

ᒥᐊᓂᕆᔭᐅᔭᕆᐊᖃᓲᑦ, ᒪᒃᑯᐊ ᐃᒻᒥᓄᑦ 

ᐃᒻᒥᓃᖅᓲᓐᓂᖅᓯᒪᔪᑦ ᑕᐃᒪᓐᓇᐃᑦᑐᒐᓚᓐᓄᑦ. 

ᑕᐃᒃᑯᐊ ᑕᐅᓇᓃᑦᑐᑦ ᑭᒃᑯᓐᓂ ᐊᐅᓚᑕᐅᕙᑦ, 

ᓄᓇᕗᑦ ᒐᕙᒪᒃᑯᖏᓐᓂᓪᓘᕙ ᐅᕝᕙᓘᕝᕙ 

ᑕᐅᓇᓂᖔᖅ Federal Government ᑯᓐᓂᖔᖅ 

ᐊᐅᓚᑕᐅᕙᑦ ᑕᐃᒃᑯᐊ ᑕᐅᓇᓃᑦᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᔭᐅᑦᑎᐊᕐᓂᐊᕐᒪᑦ ᐲᑕ ᑕᑎᖕ ᑭᐅᖁᔭᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: (ᑐᓴᔨᑎᒍᑦ) ᖁᔭᓐᓇᒦᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐃᓂᒋᔭᐅᒋᐊᖃᖅᑐᑦ ᓄᓇᕗᑦᒥ ᑕᒪᒃᑯᐊ 

ᐃᓂᒋᔭᐅᖃᑦᑕᖅᑐᑦ ᑳᓐᑐᕌᒃᑯᑦ ᐊᐅᓚᑕᐅᔪᑦ 

ᐃᓄᓕᕆᔨᒃᑯᓐᓄᑦ, ᑳᓐᑐᕌᒃᑎᑦᑎᓪᓗᑎᒃ 

ᐃᓄᓕᕆᔨᒃᑯᑦ ᐊᒻᒪᓗ ᐊᐅᓚᑕᐅᓪᓗᑎᑦ ᑕᒪᒃᑯᓄᖓ 

ᑐᒃᓯᕋᐅᑎᑎᒍᑦ ᐊᐅᓚᑦᑎᒍᒪᔪᓂᑦ ᐅᕙᑦᑎᓐᓂ 

ᑭᒡᒐᖅᑐᐃᓗᑎᑦ, ᓲᕐᓗ ᐆᑦᑑᑎᒋᓪᓗᒍ ᐱᖓᓲᒻᒪᑕ 

ᑖᒃᑯᐊ ᐃᓐᓇᒃᑯᕖᑦ ᓄᓇᕗᑦᒥ, ᑳᓐᑐᕌᒃᑎᒋᔭᐅᔪᓄᑦ 

ᑲᒪᒋᔭᐅᖃᑦᑕᖅᑐᑦ ᐊᐅᓚᑕᐅᔪᑦ, ᐅᕙᒍᑦ 

ᑭᒡᒐᖅᑐᖅᑕᐅᓪᓗᑕ. 

 

ᐊᒻᒪᓗᑦᑕᐅ ᑖᒃᑯᐊ ᑭᐅᑦᑎᐊᓂᐊᕐᓗᒍ ᑲᑎᒪᔨᐅᔪᒧᑦ 

ᐱᑕᖃᒃᑲᓂᕐᒪᑦ ᓇᔪᖅᑕᐅᖃᑦᑕᖅᑐᓂᑦ ᑖᒃᑯᓄᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓂᖓ 

ᐃᓐᓇᐅᓗᐊᓐᖏᑦᑐᓄᑦ ᐅᖃᐅᓯᖃᖅᑐᖓ. 

ᐃᓐᓇᐅᒐᓗᐊᖅᐸᑦ, ᐃᓐᓇᐅᓗᐊᓐᖏᑦᑐᓄᓪᓗ. 

ᓇᓗᓇᓐᖏᑦᑐᖅ ᐅᑭᐅᖏ ᐊᔾᔨᒌᑦᑎᑎᐊᕐᓗᒋᑦ 

ᐱᖃᑦᑕᖅᑐᔅᓴᐅᒻᒪᑕ. ᑕᐃᒪ ᑕᐅᓇᓂ ᖃᓪᓗᓈᓂᑦ 

ᐱᑕᖃᐅᖅᑎᓪᓗᒍ, ᑕᐃᒪᓐᓇᐃᑦᑐᓂᑦ ᐃᓄᓐᓂᒃ 

ᐱᓕᕆᔨᖃᐅᓲᖑᕙ, ᖃᐅᔨᒪᕗᖃᐃ ᑖᔅᓱᒥᖓ 

ᒥᓂᔅᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᔭᒃᑯᑦ ᑖᒃᑯᐊ province-ᓂ ᐊᐅᓚᑕᐅᒻᒪᑕ 

ᓚᐃᓴᖃᖅᑎᑕᐅᓪᓗᑎᑦ, ᐅᕙᒍ ᐊᐅᓚᓐᖏᓐᓇᑦᑎᒍ. 

ᓴᓇᔨᓗ ᐊᐅᓚᓐᖏᓪᓗᑎᒍ ᑕᐃᒪᓐᓇ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᑉᓴᓚᒃ. 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᓄᓇᕗᑦᒥᐅᑦ ᐃᓱᒫᓗᒃᑲᓐᓂᕐᓂᖅᓴᐅᓚᑦᑖᓕᕋᔭᖅᐳᑦ. 

ᑕᐃᒪᓐᓇᐃᑦᑑᒻᒪᑦ ᐃᓄᑦᑕᖃᐱᓪᓚᖏᑦᑎᐊᖅᑐᓂ 

ᑖᒃᑯᐊᓗ ᐃᓄᒃᑐᑦ ᐅᖃᓪᓚᑦᑐᑯᓗᐃᑦ 

ᑕᐅᓄᓐᖓᖅᑐᑎ ᑐᑭᓯᐊᔪᓐᓃᖅᑎᑕᐅᓪᓗᑎ. 

ᑕᐃᒪᓐᓇᐃᑦᑑᔮᕐᒪᑦ. ᖃᓄᕐᓕᑭᐊᖅ ᑕᒪᒃᓇ 

ᐋᖅᑭᒃᓱᖅᑕᐅᓲᖑᕙ ᐃᓄᑯᓗᐃᑦ 

ᑕᐅᓄᖔᖅᑕᐅᓂᐊᓕᕌᖓᒥᑦ ᐃᓄᒃᑎᑐᑦ 

ᐅᖃᓪᓚᑦᑐᑯᓗᐃᑦ ᑐᑭᓯᔭᐊᔾᔮᓇᑎᓪᓗ, ᐊᒻᒪᓗ 

ᐱᖅᑯᓯᖏᓐᓂ ᐊᓯᐅᔨᔭᐅᔭᖅᑐᖅᑎᑕᐅᓪᓗᑎ ᓲᕐᓗ 

ᑕᐃᒪᓐᓇ ᑕᐃᒪᓐᓇᐃᑦᑑᒻᒪᑦ. ᑕᒪᓐᓇ 

ᐃᓱᒪᔅᓴᖅᓯᐅᕈᑕᐅᑦᑎᐊᖃᑦᑕᕋᓗᐊᖅᐳᖃᐃ 

ᑕᐅᓄᖓᕐᓂᐊᓕᕌᖓᑕ, ᓂᕆᕙᑦᑕᓂᖏᓪᓗ ᒪᑯᐊ 

ᐊᔾᔨᒋᔪᓐᓇᐃᕕᔾᔪᐊᖅᑐᓂᒋᑦ. ᑕᒪᓐᓇ ᖃᓄᖅ 

ᖃᐅᔨᓴᖅᑕᐅᔪᓐᓇᓐᖏᑦᑐᖃᐃ ᑖᒃᑯᓇᓐᖓ 

ᐱᓕᕆᒋᐊᕋᓱᑦᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐊᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᔨᑦᑎᖅᑕᐅᒻᒪᑕ, ᐱᔨᑦᑎᕈᑕᐃᑦ 

ᕿᒥᕐᕈᐊᖅᑕᐅᑦᑎᐊᖃᑦᑕᖅᑐᑦ. ᖃᓄᖅ 

ᐱᔨᑦᑎᖅᑕᐅᓂᐊᕆᐊᒃᓵ ᐃᓄᓕᕆᔨᓄᓪᓗ 

ᐊᖏᔪᖅᑳᖑᔪᓄᓪᓗ, ᑕᐃᑯᐊᓗ 

ᐱᓯᒪᑦᑎᐅᓂᐊᖅᑐᓂᑦ, ᑲᒪᓱᓐᓂᐊᖅᑐᓂᑦ. 

ᑕᑯᖃᑦᑕᖅᓯᒪᔪᖓ, ᑐᓴᖃᑦᑕᖅᓯᒪᔪᖓ, 

ᐅᖄᓚᔭᖅᑐᖃᑦᑕᖅᑐᓂᑦ ᐃᓚᒌᓂᒃ. ᑕᐃᒪᓐᓇ 

ᐅᖃᒻᒪᔪᑎᓱᐃᖃᑦᑕᖏᑦᑐᑦ, ᑕᐅᓇᓃᒃᑲᓗᐊᖅᑐᑎᑦ. 

ᑖᓐᓇ ᐃᓱᒪᔅᓴᖅᓯᐅᕈᑎᒃᓴᑦᑎᐊᕙᐅᒻᒪᑦ 

ᐱᓂᐊᖅᑕᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑕᒪᑐᒥᖓ ᑭᐅᔾᔪᑎᖃᕋᕕᑦ. 

ᑕᐃᒪᓐᓇᐃᑦᑐᓪᓚᑦᑖᒻᒪᕆᐅᒻᒪᑦ. ᑕᐃᒪᓕ ᐅᓇ 

ᐅᖃᐅᓯᔅᓴᓗᐊᑐᐃᓐᓇᖃᐃ, ᑕᐃᒪᓐᓇᐃᑦᑐᒥᒃ 

ᖃᐅᔨᓯᒪᓪᓗᓂ ᐊᒻᒪᓗ 

ᐃᓱᒪᔅᓴᖅᓯᐅᕈᑎᖃᖅᓯᒪᓪᓗᓂ ᐊᔅᓱᕈᕐᓇᓪᓚᕆᒻᒪᑦ 

ᐃᓄᓐᓄᑦ ᖃᓄᖅ ᑕᐃᓐᓇ ᐊᐅᓪᓚᖅᑎᑕᐅᓂᐊᖅᑐᖅ 

ᐱᓂᐊᓕᕋᓗᐊᕐᒪᖔᖅ. ᑕᐃᒪᓕ ᑖᒃᑯᐊ ᒐᕙᒪᒃᑯᑦ 

ᕿᒥᕐᕈᔾᔫᒥᔭᕆᐊᖃᕐᓂᐊᓕᖅᑐᑦ, 

ᐱᔭᕆᐊᖃᓪᓚᑦᑖᒻᒪᕆᓕᕐᓗᑎᓪᓗ ᑕᐃᒪᓐᓇᐃᑦᑐᓂᒃ 

ᓄᓇᕗᒻᒥ ᐃᑲᔪᖅᑕᐅᕝᕕᒻᒥ 

ᐱᑕᖃᕆᐊᖃᓪᓚᑦᑖᒻᒪᕆᓐᓂᖓ, 

ᑐᒃᓯᕋᖅᑐᖃᖅᓯᒪᓕᖅᑲᒻᒥᖏᑦᑐᔅᓴᐅᒻᒪᑦ. ᑖᓐᓇ 

ᐅᖃᐅᓯᓗᐊᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᒪᑉᓴᓛᖅ. 

ᐅᖃᐅᕼᐃᒃᕼᐊᑐᐃᓐᓇᐅᒐᓗᐊᖅ, 

ᐅᖃᐅᕼᐃᒃᕼᐊᖃᒃᑲᓐᓂᓚᐅᖅᑰᕋᕕᑦ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᕚᓪᓕᕈᒪᒐᓗᐊᕐᒪᑦ 

ᑭᖑᓪᓕᑎᒍᑦ ᐊᐱᖅᑯᑖᓄᑦ, ᑭᐅᑎᓐᓂᐊᕋᒃᑯᑦ ᐲᑕ 

ᑕᑎᖕ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒪᓐᓇ ᐱᒻᒪᕆᐅᓪᓗᓂ ᐅᖃᐅᓯᕆᔭᐅᒻᒪᑦ. 

ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ. ᑕᐃᒪᓐᓇ 

ᐸᕐᓇᐅᑎᒋᔭᐅᓂᐊᖅᑐᑦ ᐃᓐᓇᐅᑉᐸᑦ, 

ᐃᓐᓇᐅᖏᕌᕐᔪᑉᐸᓪᓘᓐᓃᑦ ᑕᐃᒪᓐᓇ 

ᑲᒪᒋᔭᐅᑦᑎᐊᕆᐊᖃᕐᒪᑕ ᐃᓕᖅᑯᓯᑐᖃᖏᑦ, 

ᑕᐃᒪᓐᓇ ᐃᓕᖅᑯᓯᑐᖃᖏᑦ ᓲᕐᓗ 

ᐅᐱᒋᔭᐅᑦᑎᐊᖁᓪᓗᒋᑦ ᐊᑐᖅᑕᐅᑦᑎᐊᖁᓪᓗᒋᓪᓗ.  

 

ᐆᑦᑑᑎᒋᓗᒍ ᐱᓕᕆᖃᑎᖃᖃᑦᑕᕋᑦᑕ ᐋᑐᕚᒥ 

ᐃᓄᐃᑦ ᑕᐃᑲᓂ ᓄᑕᖅᑲᓂᒃ, ᓄᑕᕋᓂᒃ 

ᐃᓂᖃᖅᑐᖃᖃᑦᑕᕐᒪᑦ ᑕᐃᑲᓂ ᓄᓇᕗᒻᒥᐅᑕᐅᔪᓪᓗ, 

ᓄᓇᕗᒻᒥᐅᑕᕕᓃᑦ 

ᓄᓇᕗᒻᒥᐅᑕᐅᓐᖏᒃᑲᓗᐊᖅᑎᓪᓗᒋᑦ ᑕᐃᑲᓂ 

ᐱᓕᕆᔨᖃᖃᑦᑕᕋᑦᑕ ᐃᓄᓐᓂᒃ ᓱᕈᓯᑯᓗᐃᑦ 

ᑕᐃᒪᓐᓇ ᐅᖃᐅᓯᕐᒥᓂᒃ, ᓂᕿᑐᖃᕐᒥᓂᓪᓗ 

ᐊᑐᐃᓐᓇᖃᑦᑕᖁᓪᓗᒋᑦ, ᑕᓐᓇ ᐱᒻᒪᕆᐅᓂᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᑕᑎᖕ. 

ᐊᑎᖁᑎᒃᑲ ᒪᓕᑦᑐᒋᑦ, ᒥᔅᑕ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᖃᑦᑕᕋᑦᑕ ᐱᒻᒪᕆᐅᓂᖓᓂᑦ ᑕᒪᒃᑯᐊ 

ᐃᓄᓕᕆᔨᒃᑯᑦ ᓄᓇᕗᒻᒥᐅᑕᐅᔪᓄᑦ, ᐱᓗᐊᖅᑐᒥ 

ᓄᓇᓕᕋᓛᖑᓂᖅᓴᐅᔪᓂᑦ. ᖃᐅᔨᒍᒪᒐᓗᐊᖅᑐᖓ  

ᑕᒪᒃᑯᐊ ᐃᓄᓕᕆᔩᑦ ᐱᑦᑎᐊᖏᑦᑐᕕᓂᐅᓕᕐᓂᖅᐸᑕ 

ᖃᓄᐃᓕᐅᖃᑦᑕᖅᐱᓯᐅᒃ, ᐃᓂᖅᑎᖃᑦᑕᖅᐱᓯᐅᒃ 

ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᑯᐊᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᓇᑐᐃᓐᓇᖅ ᕼᐊᓇᔪᖅ ᐱᓂᕐᓗᑉᐸᑦ 

ᒐᕙᒪᒥᓂ ᓇᓗᓇᐃᖅᑕᐅᑉᐸᑦ ᕼᐅᓕᔪᖅᕼᐃᐅᑎᓂᒃ 

ᖃᐅᔨᕼᐊᖅᑐᖃᕋᔭᖅᑐᖅ ᑲᒪᔨᒋᔭᕐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓄᓕᕆᔩᑦ ᐱᓕᕆᖃᑎᖃᖃᑦᑕᕐᒪᑕ 

ᐃᑲᔪᖅᓯᒋᐊᕋᓱᐊᖅᑐᑎᒃ ᐃᓄᓐᓂᑦ, ᐃᓛᓐᓂᒃᑯᑦ 

ᑕᑯᖃᑦᑕᕋᒪ ᐃᑲᔪᖃᑦᑕᖏᒻᒪᑕ ᐃᓛᓐᓂᒃᑯᑦ 

ᐃᓚᖏᓐᓂᑦ ᐃᓄᓐᓂᑦ. ᖃᓄᖅ ᑖᓐᓇ 

ᐃᑲᔪᖅᑕᐅᒋᐊᖃᖅᑐᖅ ᐅᕐᓂᓪᓘᑎᔅᓴᖃᕈᓂ ᖃᓄᖅ 

ᐃᑲᔪᖅᑕᐅᒍᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᑯᐊᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᓄᓕᕆᔩᑦ ᑕᐃᒪᓐᓇ 

ᒥᐊᓂᖅᓯᔨᖃᕐᒪᑕ,  ᑖᓐᓇ ᒥᐊᓂᖅᓯᔨᒋᔭᖓ 

ᖃᐅᔨᒋᐊᕋᔭᖅᑐᖅ ᖃᓄᓚᐅᕐᒪᖔᑦ ᑕᕝᕙᓐᖓᑦ 

ᐱᒋᐊᕐᓗᒍ ᖃᓄᐃᓕᐅᖅᑕᐅᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᕐᓗᖓ. ᐋᓐᓂᖅᑎᖅᑕᐅᖃᑦᑕᕐᓂᖅ ᑖᓐᓇ 

ᐱᔾᔪᑎᒋᓪᓗᒍ ᐃᓚᒌᑦ 

ᐋᓐᓂᖅᑎᕆᖃᑦᑕᐅᑎᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ, 

ᑕᒪᒃᑯᐊ ᐃᑲᔪᖅᑕᐅᓲᖑᒻᒪᑕ ᐅᖃᐅᔾᔪᖅᑕᐅᓂᕐᒧᑦ, 

ᐃᓅᓯᓕᕆᔭᐅᓂᕐᒧᑦ. ᐃᓅᓯᓕᕆᔨᐅᖃᑦᑕᖅᐱᓰ 

ᐅᕝᕙᓘᓐᓃᑦ ᐃᓐᓇᑐᖃᐃᑦ 

ᐃᓅᓯᓕᕆᑎᑕᐅᖃᑦᑕᖅᐸᑦ ᐅᕝᕙᓘᓐᓃᑦ 

ᓄᓇᓕᓐᓂᒥᐅᑕᐅᔪᑦ ᐃᓚᒋᔭᐅᖃᑕᐅᖃᑦᑕᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᑯᐊᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᑲᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᖔᕋᑉᑕ 

ᑎᒥᐅᓕᖅᖢᑕ ᑖᒃᑯᐊ ᐃᓄᓕᕆᔾᔪᑏᑦ 

ᐃᖢᐊᓂᖅᓴᐃᔾᔪᑦ ᕿᒥᕐᕈᕐᓂᐊᕋᑦᑎᒍ. ᑖᑉᑯᓄᖓ 

ᐊᒃᑑᒪᒻᒪᕆᑲᑦᑎᓐᓄᑦ ᑕᑯᖃᑦᑕᑕᑎᓐᓄᑦ ᖃᐅᑕᒫᑦ 

ᖃᓄᖅ ᐃᖢᐊᓂᖅᓴᓂᒃ ᐃᓄᓕᕆᔾᔪᑎᔅᓴᓂᒃ 

ᐃᓂᕐᓂᐅᒐᓗᐊᖅᐸᑦ ᓄᑕᕋᕐᓅᒐᓗᐊᖅᐸᑦ 

ᐃᓅᓱᑦᑑᒐᓗᐊᖅᐸᑦ ᑕᐃᒪᓐᓇᐃᑦᑐᓂᒃ 

ᕿᒥᕐᕈᐸᓪᓕᐊᓂᐊᓕᕋᑉᑕ ᑕᐃᒪᓐᓇ 

ᑐᑭᓯᑎᑦᑐᓐᓇᖅᑕᕋ ᐅᖅᓱᖅᑑᑉ ᒪᓕᒐᓕᐅᖅᑎᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ. 

ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᕆᓪᓗᒎᖅᑐᖓ ᓇᓗᓂᐊᖅᑰᕋᒪ. 

ᐱᕙᓪᓕᐊᔪᓕᕆᔨᒃᑯᑦ ᐅᓂᒃᑳᖃᑦᑕᓚᐅᕐᒪᑕ 

ᑐᓴᕈᑎᑎᒍᑦ ᑎᒍᐊᖅᑕᐅᖃᑦᑕᖅᑐᓂᒃ ᐃᓄᐃᑦ 

ᐃᓕᖅᑯᓯᖏᑦ ᐱᔾᔪᑎᒋᓪᓗᒋᑦ ᒪᓕᓪᓗᒋᑦ. ᑕᐃᒪ 

2014-15-ᒥᓗ ᑕᒪᓐᓇᒎᖅ 

ᑕᑯᔭᐅᒋᐊᒃᑲᓂᕐᓂᐊᓚᐅᕐᒪᑦ ᐃᓄᐃᑦ 

ᑎᒍᐊᖅᓯᕈᓯᖓᑦ. ᐅᑯᐊᓘᕝᕙ ᑕᐃᒫᒃ ᑭᓯᐊᓂ 

ᐊᔭᐅᖅᑕᐅᓪᓗᑎᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᑕᐃᒪᓐᓇ ᒐᕙᒪᒃᑯᑦ ᐋᖅᑭᐸᓪᓕᐊᕙᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇᓗ ᒪᓕᒐᓕᐅᖅᑎᐅᖃᑎᒋᔭᕋ ᒥᔅᑕ ᕼᐃᒃᔅ 

ᐊᐱᕆᒻᒪᑦ. ᖃᐅᔨᒪᔪᒍᑦ ᑎᒍᐊᕐᓂᖅ ᑕᐃᑲᖓᑦ 

ᓄᓇᕗᑦ ᐱᒋᐊᖅᑎᓪᓗᒍ ᐊᖏᓪᓕᔪᒻᒪᕆᒃ ᐃᓚᐃᓪᓗ 

ᑎᒍᐊᖅᑕᐅᔪᑦ ᐅᑎᖃᑦᑕᓕᖅᖢᑎᑦ 

ᐱᓯᒪᔭᐅᔪᕋᕌᕐᓗᑎᑦ. ᐃᓄᐃᑦ ᐃᓕᖅᑯᓯᑎᒍᑦ 

ᑎᒍᐊᖅᑐᑦ ᐃᒪᓐᓇ ᐱᑖᒻᒪᕆᖃᑦᑕᕋᓗᐊᕐᒪᑕ ᑖᒻᓇ 

ᑎᒍᐊᕐᓂᖅ ᐃᓄᐃᑦ ᐃᓕᖅᑯᓯᑎᒍᑦ ᐃᓄᐃᑦᑕᐅᖅ 

ᒪᓕᒃᖢᒋᑦ ᐊᓯᔾᔨᖅᐸᓪᓕᐊᖏᓐᓇᕐᒪᑦ. ᑖᒻᓇ 

ᕿᒥᕐᕈᖁᔭᐅᔪᖅ ᐱᖁᔭᖅ ᑐᑭᓕᐅᖅᐹᓕᕐᓂᐊᕐᒪᒍ 

ᓴᐃᒪ ᐊᕙᐅᑉ ᑭᐅᓂᐊᕐᒪᒍ ᒥᔅᑕ ᕼᐃᒃᔅ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕙ.  

 

ᐊᕙ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᓄᐃᑦ ᐃᓕᖅᑯᓯᖓ ᒪᓕᒃᖢᒍ 

ᑐᓐᖓᕕᖃᖅᑎᑕᐅᓯᒪᒻᒪᑦ ᓄᑕᐅᓐᖏᓕᕐᒪᖒᖅ 

ᓄᑕᐅᓐᖏᑦᑑᓕᕐᒪᑦ ᑎᑎᕋᖅᑕᐅᓯᒪᓂᖓ ᑕᐃᓐᓇ 

ᑐᓐᖓᕕᒋᔭᐅᔪᖅ ᖃᓪᓗᓈᑦ ᑎᑎᕋᖅᓯᒪᔪᖅ ᒪᓕᒐᖅ. 

ᑕᐃᒪ 1994-ᒥᓂᑕᐅᒻᒪᑦ ᑕᐃᒫᒃ ᑕᑯᔭᐅᒃᑲᓐᓂ 

ᑕᐃᒪ ᓄᓇᕗᑦ ᓴᖅᑭᓯᒪᓕᖅᑎᓪᓗᒍ ᒐᕙᒪᖓᑦ ᑕᐃᒪ 

ᑕᐃᒃᑯᐊ ᑐᓂᕐᕈᓯᐊᕆᓚᐅᖅᓯᒪᒐᑉᑎᒍ 

ᒐᕙᒪᒥᕕᓂᕐᓂ ᓄᓇᑦᓯᐊᕕᓂᕐᒥᒃ 

ᐊᐅᓚᓚᐅᖅᑎᓪᓗᑕ. ᑕᐃᒪ ᐊᔭᐅᖅᑕᐅᒐᑦᑕ 

ᐱᕙᓪᓕᐊᔪᓕᕆᔩᑦ ᐅᖃᐱᓗᖃᑦᑕᕐᓂᖏᓐᓄᑦ 

ᑭᓯᐊᓂ ᖃᐅᔨᒪᒐᑉᑕ ᑕᑯᔭᐅᒋᐊᖃᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᑭᓯᐊᔪᖓ ᐄ, ᑖᒻᓇ ᐅᑉᓗᒥᓂᑕᖅᑎᑐᑦ 

ᐱᒋᐊᖃᕐᒪᑦ ᑭᓯᐊᓂ ᐃᓱᒫᓘᒍᑎᖃᕋᒪ ᑖᒻᓇ 

ᑎᒍᐊᖃᑦᑕᕐᓂᖅ ᐊᑐᖅᑕᐅᔪᑐᖃᐅᒻᒪᑦ ᐃᓄᐃᑦ 

ᐃᓅᓯᖏᓐᓂ ᑕᒪᒃᑯᐊᓗ ᑎᒍᐊᖅᑖᕆᔭᐅᔪᐃᑦ 

ᒪᓕᒐᖅᑕᖃᓚᐅᕐᒪᑦ ᐊᒡᓛᑦ ᑕᒪᒃᑯᐊ ᒐᕙᒪᓄᑦ 

ᐃᓕᓴᕆᔭᐅᓂᖃᑦᑎᐊᖃᑦᑕᖁᓪᓗᒋᑦ ᑲᓇᑕᓄ 

ᒐᕙᒪᓄᑦ ᖃᓄᐃᑦᑐᑐᐃᓐᓇᕐᓄᑦ. 

 

ᑕᐃᒪ ᑖᓐᓇ ᖃᓄᕐᓕ ᖃᐅᔨᓴᕐᓂᖃᓕᖅᐸᑕ ᑖᒃᑯᐊ 

ᐃᓕᖅᑯᓯᕆᔭᐅᔪᑐᖃᐃᑦ ᐊᑐᖅᑕᐅᑐᐃᓐᓇᕈᒫᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᔅᑕ ᕼᐃᒃᔅ ᐊᐱᖅᓱᕐᒪᑦ ᑎᒍᐊᕐᓂᐅᑉ 

ᒥᔅᓵᓄᑦ. ᑕᐃᒪ ᑖᒻᓇ ᕿᒥᕐᕈᓕᕈᑦᑎᒍ ᐅᕙᒍᑦ ᑭᓯᒥᒃ 

ᐃᓱᒪᓕᐅᕐᓂᖏᓇᑉᑕ ᓄᓇᕗᑦ ᑐᓐᖓᕕᒃᑯᑦ 

ᑲᑎᒪᖃᑎᒌᖃᑦᑕᕐᓗᑎᒍ ᐃᓄᐃᑦ 

ᐃᓕᖅᑯᓯᒻᒪᕆᐋᓄᑦ ᐊᒃᑑᒪᔪᐸᓇᓘᒻᒪᑦ. ᑕᐃᒪᓐᓇ 

ᑭᐅᔪᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖃᓄᐃᑦᑐᓂ ᐃᓱᓕᕝᕕᖃᖃᑦᑕᓂᐊᖅᐸᑦ ᐃᒪᓐᓇᑎᒋ 

ᑎᑭᓪᓗᒍ ᖃᐅᔨᓴᖃᑦᑕᕐᓂᖃᕈᓐᓇᓂᐊᖅᐸᑦ ᐃᓛ, 

ᑕᒪᒃᑯᐊ ᐊᓈᓇᒋᔭᐅᔪᑦ ᐊᑖᑕᒋᔭᐅᔪᑦ ᑕᐃᒪ 

ᐊᓯᒥᓐᓄ ᑎᒍᐊᖁᔨᔭᕌᖓᒥ 

ᑕᐃᒫᐱᑦᑎᕇᓕᔾᔪᑕᒃᓴᓂᑦ 

ᐋᖅᑭᓱᐃᑦᒃᑲᓂᕐᓂᐊᕐᕙᓘᕝᕙᑭᐊᖅ ᐅᕝᕙᓘᕝᕙ 

ᓱᑲᐃᓕᕈᑎᒃᓴᕋᓗᓐᓂᑦ ᑕᐃᒪᓐᓇᖃᐃ 

ᐃᓕᐅᖅᑲᐃᒐᓗᓐᓃᖏᑦᑑᒐᓗᐃᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᒡᔪᒃ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᓐᓇ ᐃᓄᐃᑦ ᐃᓕᖅᑯᓯᑎᒍᑦ ᑎᒍᐊᖃᑦᑕᕐᓂᖅ 

ᐃᓄᒻᒪᕇᑦ ᐃᓄᒻᒪᕆᓐᓄᑦ ᑎᒍᐊᖅᑎᑦᑎᓂᖅ., ᑖᒻᓇ 

ᐊᑐᐊᒐᐅᒻᒪᑦ. ᐃᒪ’ᓇᐃᓕᒻᒪ ᐅᓪᓗᒥ ᐃᓄᒻᒪᕇᑦ 

ᖃᓪᓗᓈᓂᑦ ᑎᒍᐊᖅᑎᑦᑎᖃᑦᑕᓕᖅᑐᑦ ᑖᓐᓇ 

ᐊᑐᐊᒐᕐᒦᖏᒻᒪᑦ, ᖃᓄᖅᑑᑕᐅᓂᐊᕆᐊᖓ 

ᑲᑎᒪᑕᐅᓗᓂ ᑭᓯᐊᓂ ᐃᓗᐊᖅᓯᔪᓐᓇᖅᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᑎᑎᕋᖅᓯᒪᓕᕐᒥᔪᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᐅᓇ ᓯᕗᓪᓕᖅᐹᖅ 

ᐊᐱᖅᑯᑎᒋᓂᐅᔭᕋ. ᓄᓇᕘᓗᑦᑖᒥ ᐃᓄᐃᑦ 

ᐃᓄᓕᕆᔨᖃᐅᒻᒪᑕ ᐱᓕᕆᔨᖃᐅᖅᑐᑎᓪᓗ ᐃᓚᖏᑦ 

ᐊᓕᓚᔪᒃᑯᑦ ᐃᓕᑕᕆᔭᐅᓯᒪᔪᒃᑯᑦ ᐱᔪᓐᓇᐅᑎᒥᒃ 

ᑎᒍᒻᒥᕙᒻᒪᑕ. ᑕᐃᓐᓇ ᐃᓕᑕᕆᔭᐅᓯᒪᔪᖅ ᐱᔪᓐᓇᐅᑦ 

ᐊᖅᓵᖅᓯᓂᖅ ᓄᑕᕋᕐᒥᒃ ᐊᑐᓪᓚᕆᒻᒪᑦ. ᑖᒻᓇᐅᑎᓪᓗᒍ 

ᑕᐃᒪ ᓄᓇᓕᕋᓛᖑᔪᓂᑦ ᑕᒪᒃᑯᐊ ᐃᓚᖓᑦ 

ᒪᓕᒐᓕᐅᖅᑎᒪ ᐊᐱᖅᓱᓚᐅᒐᓗᐊᒑᑦ. ᑭᓯᐊᓂ 

ᐱᓕᕆᕝᕕᑭᑦᑑᒻᒫᖅᑐᒍ ᐊᐱᕆᒐᓱᐊᖅᑐᖓᓕ. ᖃᓄᖅ 

ᐃᑲᔪᖅᑐᒐᐅᒋᐊᒃᑲᓂᓪᓚᑉᐸᑦ ᐃᓄᐃᑦ ᐱᓕᕆᔨᐅᔪᑦ. 

ᐅᐊᑦᑎᐊᖅ ᑭᐅᓚᐅᕋᕕᑦ, ᖃᕆᑕᐅᔭᒃᑯᑦ 

ᐃᓕᓐᓂᐊᕐᓂᖅ ᑭᓯᐊᓂ ᑕᒪᒃᑯᐊ ᐊᑭᖃᕐᒥᒻᒪᑕ. 

ᐊᖏᖅᑕᐅᖏᑉᐸᑕ ᓇᒧᓪᓕ ᕼᐊᑑᓪᓗᐊᕋᔭᑉᐸᑦ ᑕᒃᑯᐊ 

ᐃᓄᐃᑦ ᐃᓕᓐᓂᐋᑯᐊᖅᐸᑕ? ᒪ’ᓇ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᕼᐅᓇᑐᐃᓐᓇᐃᑦ ᐃᓕᕼᐊᕈᒪᒍᓂ ᓄᓇᕗᒻᒥ.  

(ᑐᓵᔨᑎᒍᑦ) ᓂᐱᖃᓗᐊᕐᒪᑦ ᑐᓵᑦᑎᐊᕈᓐᓃᖅᓯᒪᒐᒪ 

ᑐᓄᓐᓂᑦ. ᖁᔭᓐᓇᒦᒃ. ᓱᓇᑐᐃᓐᓇᐃᑦ ᐃᓕᓴᕈᒪᒍᓂ 

ᖃᕆᑕᐅᔭᒃᑯᑦ ᕼᐊᓇᐅᒐᖅᑖᓂᐊᕐᓗᓂ ᑕᐃᑉᑯᐊ 

ᓴᓇᐅᒐᒃᓴᓕᕆᔩᑦ ᐃᓄᓕᕆᔨᒃᑯᑦ ᓂᕿᑖᕆᕕᒃᑯᑦ 

ᐊᑖᓃᑦᑐᖅ, career development officers. 

ᑕᐃᒃᑯᐊ ᐊᖅᑯᑎᒋᓗᒋᑦ ᕼᐊᓇᐅᒐᒻᒨᓂᐊᖅᐸᑦ 

ᐃᑲᔪᖅᑕᐅᔪᓐᓇᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪ ᐃᓕᓐᓂᐊᑕᕐᓂᐊᖅᐸᑕ ᑐᓵᓂᕋ ᒪᓕᓪᓗᒍ. 

ᑕᐃᒪ ᑖᒃᑯᑎᒎᓴ ᐊᖅᑯᑎᒋᓪᓗᒋᑦ 

ᐱᕙᓪᓕᐊᔾᔪᑎᒃᓴᓂᑦ ᐃᓕᓐᓂᐊᖅᑐᓕᕆᔩᑦ 

ᑕᐃᒃᑯᑎᒎᓈᕐᓗᑎ ᑭᓯᐊᓂ ᐱᒐᔭᖅᑐᓂ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓄᓕᕆᔨᓐᖑᖅᑐᖃᖅᐸᑦ ᐅᕙᑉᑎᓐᓄ ᕼᐊᓇᓕᖅᐸᑕ 

ᐃᓕᕼᐊᒐᐅᒐᔭᖅᑐᖅ ᐃᓄᓕᕆᔨᒃᑯᓐᓄᑦ ᑖᓐᓇ 

ᐱᔪᓐᓇᐅᑖ ᐱᔪᓐᓇᖅᓯᓗᓂᐅᒃ. Appointment-

ᕈᑕᐅᔪᖅ. ᑕᐃᓐᓇᓕ ᖃᕆᑕᐅᔭᒃᑯᑦ ᐃᓕᓴᕈᒪᔪᖃᖅᐸᑦ, 

ᑖᒃᑯᓄᖓᑦᑕᐅᖅ ᓂᕿᒃᓵᕋᓕᕆᔨᒃᑯᓐᓄᑦ career 

development officer-ᑯᓐᓄᑦ ᐆᑦᑐᕈᓐᓇᖅᑐᖅ 

ᐊᑭᓖᒋᐊᖃᖅᐸᑦ ᖃᕆᑕᐅᔭᒃᑯᑦ ᐃᓕᓴᕈᒪᓐᓂᕈᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᐃᖅᑲᓇᐃᔭᑲᐃᓐᓇᑐᐃᓐᓇᖃᑦᑕᖅᑐᑦ 

ᒐᕙᒪᒃᑯᓐᓄᑦ, ᒐᕙᒪᒃᑯᑦ ᐃᓄᓕᕆᔨᖏᓐᓄᑦ ᑖᑯᐊ 

ᐊᑯᓂ ᐃᖅᑲᓇᐃᔭᔾᔮᓐᖏᓐᓂᕋᖅᑕᐅᔪᐃᑦ, ᑕᐃᒪ ᑖᒃᑯᐊ 

ᐃᓕᓐᓂᐊᖅᑎᑕᐅᓲᖑᕙᑦ, ᐃᓕᔅᓯ ᐱᓕᕆᕝᕕᖏᓐᓂᑦ 

ᐅᕝᕙᓘᓐᓃᑦ ᐊᓯᖏᑦ ᑭᓯᐊᓂ 

ᐃᓕᓐᓂᐊᑲᓐᓂᖅᑎᑕᐅᒐᓱᒍᓐᓇᕋᔭᖅᐸᑦ, 

ᓈᒻᒪᒋᔭᐅᔪᓐᓇᓕᕋᔭᖁᓪᓗᒋᑦ ᐃᓛᒃ 

ᑎᒍᓰᔫᓪᓗᐊᓕᕋᔭᕆᐊᔅᓴᖅ ᑖᒃᑯᓇᓂ ᐃᓄᓕᕆᔨᓂ 

ᐱᓕᕆᓐᓂᒥ ᐊᓕᓚᔫᑎᖃᖏᓪᓗᑎ, 

ᐊᔪᓐᖏᔾᔪᓐᖏᖃᓐᖏᓪᓗᑎᑦ ᐸᐃᑉᐹᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᑭᒧᐊᖅᑎᑦᑎᔨ ᐃᓄᓕᕆᔨᓄᑦ, 

ᑖᒃᑯᓂᖓ ᐱᔪᓐᓇᐅᑎᓂᑦ ᑭᓯᐊᓂ ᑐᓂᓯᔪᓐᓇᖅᑐᖅ. 

ᐃᓕᓴᖅᑕᐅᑖᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: (ᑐᓴᔨᑎᒍᑦ) ᖁᔭᓐᓇᒦᒃ. 

ᑲᔪᓯᓂᐊᖅᐳᖓ. ᑕᐃᒪ ᑐᑭᓯᐊᒐᒪ ᒪᓕᒐᖅᑕᖃᕐᒪᑦ 

ᒫᓐᓇ ᓄᑕᖅᑲᑦ ᑎᒍᔭᐅᔭᕌᖓᑕ ᐃᓄᓕᕆᔨᓄᑦ. 

ᑕᐃᒪ ᖃᐅᔨᒪᑎᑦᑎᒋᐊᖃᕐᒪᑕ ᖃᓄᖅ 

ᑎᒍᓯᒻᒪᕆᒍᓐᓇᕆᐊᖃᕐᓂᐊᕌᖓᒥ ᑕᐃᒪᓕ 

ᓄᑕᕋᕆᔭᕋ ᑎᒍᔭᐅᖅᑳᑎᓐᓇᒍ ᐃᓄᓕᕆᔨᓄᑦ, 

ᔪᓐᓇᖅᓯᖅᑳᖅᑎᓐᓇᒍ ᐊᒻᒪ 

ᐃᖅᑲᖅᑐᐃᕕᒃᑰᓚᐅᖅᑎᓪᓗᒍᓗ. 

 

ᑕᐃᒪ ᐊᐱᕆᔪᒪᔪᖓ ᐃᖅᑲᖅᑐᐃᔩᑦ 

ᑐᑭᑖᖅᓯᒪᓕᕌᖓᑕ, ᑕᐃᓐᓇ ᓄᑕᕋᖅ ᐱᔾᔪᑎᒋᓗᒍ 

ᐊᖏᕐᕋᕆᔭᐅᔪᒥᑦ. ᑕᐃᒪ ᐊᖏᕐᕋᕆᔭᐅᑲᐃᓐᓇᖅᑐᒥᑦ 

ᐃᖅᑲᖅᑐᐃᔨᒃᑰᕐᓗᓯ ᑭᓯᐊᓂ ᐱᓇᔭᖅᐱᓰ 

ᐅᕝᕙᓘᓐᓃᑦ ᑕᐃᒪᓐᓇ ᐊᑐᓐᖏᓪᓗᒍ ᐱᔪᓐᓇᕆᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓄᓕᕆᔩᑦ ᑐᑭᒧᐊᖅᑎᑦᑎᖓ 

ᑭᐅᑎᓐᓂᐊᕋᒃᑲ. ᑕᒃᑯᐊ ᐊᐱᖅᓱᐃᓂᐅᑉ 

ᓄᑕᕋᓕᕆᓂᐅᑉ ᒥᔅᓵᓄᑦ ᐊᐱᖅᓱᕐᒪᑦ. ᑖᒃᑯᐊ 

ᐊᔾᔨᒌᓐᖏᒻᒪᑕ ᐅᑕᖅᑭᓃᑦ, ᐅᓪᓗᖅᓯᐅᑎᓪᓗ, 

ᑕᖅᑭᖅᓯᐅᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᑎᖕ. 

 

ᑕᑎᖕ: (ᑐᓴᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓱᓕᔪᖅ ᓄᑕᖅᑲᑦ ᑎᒍᔭᐅᔭᕌᖓᑕ ᑕᐃᒃᑯᐊ ᐱᖁᔭᖅ 

ᒪᓕᑦᑐᒍ, ᑕᐃᒪ ᑎᑎᕋᖅᓯᒪᔪᖃᕐᒥᒻᒪᑦ 

ᐃᖅᑲᖅᑐᐃᔨᒃᑯᓐᓄᑦ ᑐᓂᔭᐅᑎᓚᐅᕐᓗᒍ ᑭᓯᐊᓂ 

ᑕᐃᒪᓐᓇ ᑎᒍᓯᔪᓐᓇᕐᓂᖃᖅᐸᒻᒪᑕ ᐃᓄᓕᕆᔩᑦ. 

ᑕᐃᒪ ᑕᐃᒃᑯᐊ ᐃᖅᑲᖅᑐᐃᔩᑦ, ᓄᓇᓕᐅᑉ 

ᐃᖅᑲᖅᑐᐃᔨᖓᓐᓄᑦ ᐃᖅᑲᖅᑐᐃᔨᒻᒪᕆᓐᓄᓪᓘᕙ 

ᑲᒪᒋᔭᐅᒋᐊᖃᖅᐸᒪᖔᑕ ᐱᑕᖃᕐᒥᒻᒪᑦ. ᑕᐃᒪ ᑖᑯᐊ 

ᓄᑕᕋᐅᑉ ᑲᒪᒋᔭᐅᑲᐃᓇᕈᑎᒃᓴᖓᓂᑦ  

ᐋᖅᑭᒃᓯᓯᒪᓇᔭᖅᑐᐃᑦ, ᑕᐃᒃᑯᐊ 

ᑲᔪᓯᑎᑕᐅᓂᐊᕐᒪᖔᑕ ᐋᒡᒐᓘᓐᓃᑦ. 

 

ᑕᐃᒪᓕ ᒥᓂᔅᑕ ᓇᓗᓇᐃᖅᓯᓯᒪᓕᕐᓂᖅᐸᑦ 

ᑕᒪᒃᑯᓂᖓ, ᐃᓛᒃ ᑕᐃᒪ 

ᐊᔪᓐᖏᔾᔪᑎᖃᖅᑎᑕᐅᓲᖑᒻᒪᑕ. ᐃᖅᑲᖅᑐᐃᔩᑦ 

ᐱᔪᓐᓇᕈᑎᓂᒃ ᑐᓂᓯᓲᖑᒻᒪᑦ, ᐊᑏ 

ᑕᐃᒪᓐᓇᐃᓕᐅᓕᕆᔅᓰᓚᒍᑎᓂᑦ. ᑕᐃᒪ 

ᐃᓚᒋᔭᐅᕙᑦᑐᑦ ᑕᒪᒃᑯᐊ ᐊᔪᓐᖏᔾᔪᑏᑦ. ᑕᐃᒪ 

ᐃᖅᑲᖅᑐᐃᔨ ᑐᑭᑖᕐᓂᖅᐸᑦ 

ᑲᒪᒋᔭᐅᖏᓐᓇᖁᔨᓕᕐᓗᑎᑦ ᐃᓄᓕᕆᔨᒃᑯᓐᓄᑦ 

ᐊᖏᕐᕋᖅᑖᑎᑕᐅᖁᓪᓗᒍ ᐊᓯᐊᓂ 

ᐊᖏᕐᕋᑐᖃᕕᓂᖓᑕ. ᑕᐃᒪ ᑕᐃᒪᓐᓇ 

ᐃᓱᒪᖅᓲᑎᖃᕋᔭᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᖃᐃ ᑕᐅᑐᒍᓐᓇᕋᔭᖅᑕᕗᑦ ᑎᒍᔭᐅᑉᐸᑦ 

ᓄᑕᕋᖅ ᐃᓄᓕᕆᔨᓄᑦ. ᑖᒃᑯᐊ ᐃᓄᓕᕆᔨᑎᒍᑦ 

ᐸᐃᑉᐹᖁᑎᕋᓗᓗᑦᑖᖏᑦ ᑕᒪᒃᑯᐊᓗᑦᑖᑦ 

ᑎᒍᓇᔭᖅᐸᒋᑦᑕᐅᖅ, ᑎᒍᔭᐅᒐᓂᒃᓯᒪᓕᖅᑎᓪᓗᒍ, 

ᑎᒍᓯᐊᓂᒃᓯᒪᓕᕐᓂᕈᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐲᑕ ᑕᑎᖕ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᑭᓯᒻᒪᕆᓐᖏᓐᓇᒪ ᖃᓄᖅ ᐊᐱᕆᓇᓱᒻᒪᖔᖅ ᑖᒻᓇ 

ᐃᒻᒪᖄᖃᐃ ᐅᖃᒃᑲᓐᓂᕈᓐᓇᕋᔭᖅᐸᒍ 

ᖃᐅᔨᒪᑦᓯᐊᕋᔭᕋᒪ ᓱᓇᒥᒃ ᐊᐱᕆᓪᓚᑦᑖᕐᒪᖔᖅ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᓄᑕᕋᖅ 

ᑎᒍᔭᐅᓯᒪᓕᖅᐸᑦ ᐃᓄᓕᕆᔨᒃᑯᓐᓄᑦ ᑖᒃᑯᐊ  

ᑲᒪᒋᔭᐅᑦᓯᐊᕋᔭᖁᓪᓗᒍ ᐃᓄᓕᕆᔨᓄᑦ 

ᑲᒪᒋᔭᑦᓯᐊᖏᓐᓇᐅᒐᐅᓗᓂ ᑕᐃᒪ 

ᐸᐃᑉᐹᖁᑎᕋᓗᑦᑖᖏᑦ ᓇᓗᓇᐃᒃᑯᑕᕈᓗᖏᑦ 

ᑎᒍᓯᖃᑕᐅᒻᒫᕆᐊᖃᕋᔭᕆᕚᑦ? ᖁᔭᓐᓇᒦᒃ, 

ᐃᒃᓯᐅᑕᓕᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᑕᐃᒪ ᐊᐅᓚᑦᓯᔩᑦ ᓲᕐᓗ 

ᒥᐊᓂᖅᓯᔨᐅᑲᐃᓐᓇᖅᑐᖅ ᑕᐃᑉᓱᒥᖓ ᓄᑕᕋᕐᒥᒃ 

ᓲᕐᓗ ᐊᖓᔪᖅᑳᕆᔭᐅᑲᐃᓐᓇᓕᕋᔭᖅᑐᖅ ᓄᑕᕋᕐᓄᑦ 

ᑖᓐᓇ ᓄᑕᕋᖅ ᑎᒍᔭᐅᔪᖅ ᑲᒪᒋᔭᐅᕙᓪᓕᐊᑎᓪᓗᒍ 

ᐸᐃᑉᐹᖁᑎᕋᓗᖏᓪᓗ ᑕᒪᒃᑯᐊ ᓇᓗᓇᐃᒃᑯᑕᐃᑦ 

ᐸᐃᑉᐹᖁᑏᑦ ᓲᕐᓗ ᐋᓐᓂᐊᕐᕕᓕᐊᕈᑏᑦ 

ᐃᓅᓕᕐᕕᓯᐅᑎᕋᓗᐃᑦ ᐊᒻᒪᓗ ᖃᐅᔨᒪᔭᐅᒍᑎᖏᑦ 

ᒐᕙᒪᑐᖃᒃᑯᓐᓄᑦ ᓇᓗᓇᐃᒃᑯᑕᐃᑦ ᓈᓴᐅᑎᑯᑖᑦ 

ᑖᒃᑯᐊ ᐊᑎᓕᐅᕈᔾᔨᑲᐃᓐᓇᖃᑦᑕᕆᐊᖃᕋᔭᕐᒪᑦ 

ᐃᓕᓐᓂᐊᖅᑐᓄᑦ ᐃᓕᓐᓂᐊᕐᕕᖓᓄᓪᓗ ᐊᒻᒪ 

ᐊᓯᖏᓐᓄᑦ ᓲᕐᓗ ᐊᓈᓇᒋᔭᐅᔪᖅ ᐊᖓᔪᖅᑳᖏᑕ 

ᑲᒪᒋᒐᔭᓚᐅᖅᑕᖏᓐᓂ ᑕᐃᒃᑯᐊ 

ᑎᒍᓯᖔᑲᐃᓐᓇᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.   

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᕋᓗᒃ, 

ᐃᒃᓯᕙᐅᑖᖅ. ᑮᓇᐅᔭᖔᓂᑦ ᐊᐱᖅᑯᑎᖃᓕᕐᓚᖓ. 

ᑕᐃᒪᓕ ᓴᐳᔾᔨᒐᓱᓐᓂᕐᒥ ᓱᕈᓯᓛᓂ ᑕᑯᓐᓈᓕᕋᐃᒐᔅᓯ 

ᑕᕝᕙᓂ D-5-ᒥ ᑮᓇᐅᔭᕐᓂ ᑐᒃᓯᕋᐅᑎᔅᓯᓐᓂ ᓇᓕᐊ 

ᐱᔨᑦᑎᕋᐅᑏᑦ ᑖᒃᑯᐊ ᐱᓯᒪᔭᐅᓂᖏᑦ ᓇᐅᒃᑰᕋᔭᖅᑲᑦ 

ᑕᕝᕘᓇ ᓂᕆᐅᕕᒥᓂᒃᑯᑦ ᑳᓐᑐᕌᑯᓪᓘᓐᓃᑦ 

ᐱᔨᑦᑎᕋᐅᑎᒃᑯᑦ ᐅᕝᕙᓘᓐᓃᑦ ᑐᓂᕐᕈᓯᒃᑯᑦ 

ᑮᓇᐅᔭᒃᑯᑦ ᖃᓄᖅ ᑖᒃᑯᐊ ᑮᓇᐅᔭᒃᑯᑦ 

ᐱᓕᕆᐊᖑᒐᔭᖅᑲᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᑕᐃᕕᑦ ᑲᓛᑦ ᑕᒪᐅᓐᖓᕈᓐᓇᖅᐸᑦ  

ᑮᓇᐅᔭᐅᑉ ᒥᔅᓵᓄᑦ ᑭᐅᓂᐊᕐᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑲᓛᑦ.  

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒪᓐᓇ ᐊᐱᖅᑯᑎᑦᑎᐊᕙᒃ. ᑖᒃᑯᐊ ᓴᐳᔾᔨᔩᑦ 

ᐃᖅᑲᓇᐃᔭᖅᑏᑦ ᓱᕈᓯᕐᓄᑦ ᓴᐳᔾᔨᕕᖓᓂ 

ᑮᓇᐅᔭᖅᑖᕆᔭᕆᐊᓕᖏᓐᓂ 

ᐃᑲᔫᓯᐊᕆᔭᕆᐊᓕᖏᓐᓂ ᐃᓄᓕᕆᔨᒃᑯᓕᒫᑦᑎᐊᑦ 

ᐱᓕᕆᐊᖃᖅᐸᑦᑐᑦ ᓄᓇᕗᒻᒥ. 

 

ᐊᐅᓪᓚᕈᑎᔅᓴᖏᓐᓂ ᑐᔪᕐᒥᔾᔪᑎᔅᓴᖏᓐᓂᓪᓗ 

ᐊᑭᓖᖃᑦᑕᕐᒥᔪᑦ. ᓈᓴᐅᑎᓂᖅᑲᐃ ᐱᒍᒪᕋᑖᖅᑭᓰ? 

ᑖᒃᑯᐊ ᑮᓇᐅᔾᔭᔅᓵᓴᖏᑦ ᐃᑲᔫᓯᐊᔅᓴᖏᑦ $8.3 

ᒥᓕᐊᓐᓃᑦᑐᑦ ᐊᒻᒪᑦᑕᐅᖅ ᐊᐅᓪᓚᕈᑎᖏᑦ 

ᖃᖓᑦᑕᐅᑎᕈᓘᔭᖏᑦ $953,000 ᐊᒻᒪ 

ᓱᓇᒃᑯᑖᖅᑕᕈᑎᔅᓴᖏᑦ ᐊᖏᔪᑲᓪᓚᕈᓘᕙᒻᒥᒻᒪᑕ 

$230,000 ᐊᒻᒪᑦᑕᐅᖅ ᐱᔨᑦᑎᕋᐅᑏᑦ 

ᓂᐅᕕᐊᕆᓲᖏᑦ $1,549,000 ᐊᒻᒪ ᒥᑭᔪᕈᓗᐃᑦ 

ᑳᓐᑐᕌᒃᑯᑦ ᐱᔨᑦᑎᕋᖅᑎᑕᐅᕙᑦᑐᓄᑦ ᐊᑭᓕᐅᑏᑦ 

$139,000, $39,000 ᑲᓃᓪᓗ ᐊᓯᖏᓐᓄᑦ 

ᐊᑭᓕᖅᓱᕆᐊᓕᓐᓄᑦ. 

 

ᑖᒃᑯᐊ ᐊᑭᓕᖅᓱᒐᐃᑦ ᐊᑦᑐᐊᔪᑦ ᑕᕝᕗᖓ 

ᐱᓯᒪᔭᐅᖃᑦᑕᖅᑐᓄᑦ ᐅᕙᓂ ᑮᓇᐅᔭᕐᓃᖏᒻᒦᒻᒪᑕ 

ᑕᐃᑲᓃᖔᕐᖓᑕᓕ ᐃᓄᒋᐊᕝᕕᐅᓲᓂ 

ᐱᓯᒪᔭᐅᕕᐅᓲᓂᒃ ᑮᓇᐅᔭᖃᕐᕕᒋᓲᖏᓐᓃᖔᕐᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᕐᓂᑦ ᐅᖃᐅᓯᖃᕐᓂᑎᓐᓂ, ᑖᒃᑯᐊ ᑮᓇᐅᔭᐃᑦ 

ᑕᑯᒐᐃᒐᔅᓯᐅᒃ ᓴᓂᕐᕙᖅᑕᐅᓯᒪᔪᑦ ᓱᕈᓯᓛᓄᑦ 

ᑎᒍᔭᐅᓯᒪᔪᓄᑦ ᐱᓯᒪᔭᐅᑦᑎᐊᓂᐊᕐᖓᑕᒎᖅ. 

ᑕᐃᒃᑯᐊᓗ ᐃᓐᓇᕐᓄᑦ ᐃᑲᔪᖅᓱᐃᔾᔪᑏᑦ 

ᑕᐃᒪᐃᑦᑑᔪᔅᓴᐅᕗᑦ ᐊᓈᓇᒃᑯᖏᓐᓂ 

ᐃᑲᔪᖅᓯᒍᑕᐅᓂᐊᕐᓗᑎᒃ ᕿᑐᕐᖓᒋᑦ ᑎᒍᔭᐅᓯᒪᑉᐸᑕ 

ᒐᕙᒪᒃᑯᓐᓄᑦ. ᖃᑦᑎᑦ ᑕᕝᕙᓐᖓᑦ 

ᑮᓇᐅᔭᖁᑎᔅᓯᓐᓂ, ᖃᑦᑎᓂᒃ ᑮᓇᐅᔭᓂᒃ 

ᐊᑐᖅᐸᑉᐱᓯ ᐃᓐᓇᕐᓂᑦ ᐱᔨᑦᑎᕋᕋᓱᑦᑐᓯ ᓄᓇᕗᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᕕᑦ ᑲᓛᑦ ᑭᐅᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᑲᓛᑦ. 

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕙᐅᒃᑲᓂᕐᒥᔪᖅ ᒪᓕᒐᓕᐅᖅᑎᐅᑉ 

ᐊᐱᖅᑯᑖ. ᐃᓐᓇᕐᓂᒃ ᐱᔨᑦᑎᕋᕐᓂᖅ 

ᐊᑕᖐᓯᒪᒐᓱᑦᑐᖅ ᐱᓕᕆᐊᖑᔭᕆᐊᓕᓐᓂᑦ ᐊᒻᒪᓗ 

ᐅᐊᑦᑎᓂᕐᒥᑦ, ᐱᑦᑎᐊᖃᑦᑕᐅᑎᓐᖏᑦᑐᓂᓪᓗ 

ᐃᑲᔪᕋᓱᓐᓂᖅ. ᐃᓐᓇᕐᓂᑦ ᐃᑲᔪᖅᓰᓂᕐᒧᑦ 

$3,143,000-ᓂᒃ ᑕᕝᕗᓐᖓᐃᓂᐊᖅᑐᒍᑦ 

ᐊᒡᒍᖅᓯᒪᓗᒋᑦ ᐃᓚᖏᑦ 

ᐊᐅᓪᓚᕈᑎᔅᓴᒫᖑᓂᐊᕐᓗᑎᒃ, ᐃᓚᖏᑦ 

ᑳᓐᑐᕌᔅᓯᒍᑎᔅᓴᒫᖑᓂᐊᕐᓗᑎᒃ ᐊᒻᒪᓗ 

ᓱᓇᒃᑯᑖᖅᑖᕈᑎᔅᓴᐅᓂᐊᕐᓗᑎᓪᓗ ᐊᒻᒪᓗ 

ᐱᔨᑦᑎᕋᐅᑎᒃᑲᓂᕐᓂᒃ ᓂᐅᕕᕈᑎᔅᓴᐅᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᓛᑦ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔮᓗᐃᑦ ᐊᑐᖅᑕᐅᓂᐊᖅᑐᐃᑦ, 

ᐊᑭᓕᐅᑕᐅᓂᐊᖅᑐᐃᓂᓛᒃ ᐊᐅᓚᖃᑦᑕᕈᓘᔭᕐᓂᕐᒧᑦ 

ᓄᓇᕗᑦ ᐃᓗᐊᓂᑐᐊᖑᕚ? ᑖᒃᑯᐊ ᓈᓴᐅᑏᑦ 

ᐅᖃᕋᑖᖅᑕᑎᑦ $953,000 ᓄᓇᕗᒥᑐᐊᑦᑎᐊᖅ 

ᐊᑐᖅᑕᐅᒐᔭᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᐃᕕᑦ ᑲᓛᑦ ᑭᐅᓂᐊᕐᒪᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᑲᓛᑦ.  

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᕆᒐᕕᑦ. ᐊᑕᖏᐸᓗᑦᑐᓂ ᑖᓐᓇ 

ᖃᖓᑦᑕᐅᑎᓄᑦ ᐊᐅᓪᓚᕈᑎᓅᖃᑦᑕᖅᑐᖅ ᓄᓇᕗᑦ 

ᐃᓗᐊᓂ, ᑭᓯᐊᓂ ᐃᓚᖓ ᓄᓇᕗᑦ ᓯᓚᑖᓄᑦ 

ᐊᑐᖅᑕᐅᕙᒻᒥᔪᖅ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕐᓂᓐᓂ ᑕᕝᕙᓂ ᑮᓇᐅᔭᖅᑐᕈᑎᔅᓴᓂᑦ 

ᒥᔅᓴᐅᓴᔅᓯᒪᔪᓂᑦ 2014-15-ᒥ ᑐᔅᓯᕌᔅᓯᓐᓂᑦ 

ᑳᓐᑐᕌᒃᑯᑦ ᐱᔨᑦᑎᕋᐅᑎᐅᒐᔭᖅᑐᖅ $31,769,000, 

ᖃᑦᑎᑦ ᑕᕝᕙᓐᖓᑦ ᑮᓇᐅᔭᑦ ᐊᑐᖅᑕᐅᓂᐊᖅᑲᑦ 

ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑮᓇᐅᔭᓕᕆᔨᕗᑦ 

ᑭᐅᑦᑎᐊᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᑲᓛᑦ. 

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᒃᑯᐊ 

$31,769,000 ᑕᕝᕙ ᑲᒪᔾᔪᑕᐅᓂᐊᖅᑐᑦ ᑳᓐᑐᕌᒃᑯᑦ 

ᐱᓕᕆᖃᑦᑕᖅᑐᓂᒃ ᓱᕈᓯᒃᑯᕕᓐᓂᑦ ᑲᒪᖃᑦᑕᖅᑐᓂᑦ 

ᓄᓇᕗᑦ ᓯᓚᑖᓂ. ᐊᒻᒪᓗ $9,944,000 ᓱᕈᓯᕐᓄᑦ 

ᓄᓇᕗᑦ ᐃᓗᐊᓂ $4,040,000-ᖑᒐᔭᖅᑐᑦ. ᓄᓇᕗᑦ 

ᓯᓚᑖᓂ ᐃᓐᓇᕐᓄᑦ $12,430,000, ᐊᒻᒪᓗ ᓄᓇᕗᑦ 

ᐃᓗᐊᓂ $4,661,000. ᑕᒃᑯᐊ 

ᐊᖏᕐᕋᖃᖅᑎᑕᐅᔪᓂᑦ ᐱᓯᒪᔭᐅᓂᕐᒧᑦ 

ᑐᕌᖓᔪᐃᓐᓇᐃᑦ. 

 

$694,000 ᐊᓯᖏᓐᓄᑦ ᑳᓐᑐᕌᒃᑯᓐᓄᑦ. ᑖᒃᑯᐊ 

ᑮᓇᐅᔭᖏᑦ ᑕᑯᒋᐊᕈᔅᓯᐅᒃ ᖃᑦᑎᒡᒍᑕᐅᓂᖏᓐᓂᑦ 

ᓄᓇᕗᒻᒧᑦ ᑐᕌᖓᔪᑦ ᑲᑎᖅᓱᕆᐊᖃᕋᔭᖅᑕᕗᑦ 

ᓱᕈᓯᓛᓕᒫᓂᑦ ᑲᒪᔾᔪᑏᑦ, $4 ᒥᓗᐊᓐ ᐊᒻᒪᓗ 

ᐃᓐᓇᕐᓂᑦ ᑲᒪᔾᔪᑏᑦ $5 ᒥᓕᐊᐸᓗᒃ, ᑕᒫᓂᖃᐃ 

ᑲᑎᑦᑐᒋᑦ $9 ᒥᓕᐊᓐ ᑖᒃᑯᓇᓐᖓᑦ 

ᑳᓐᑐᕌᒃᑰᖃᑦᑕᕋᔭᖅᑐᓂᒃ ᓄᓇᕗᑦ 

ᐃᓗᐊᓃᖏᓐᓇᕋᔭᖅᑐᑦ ᑮᓇᐅᔭᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᓛᑦ. ᒥᔅᑕ 

ᒥᑭᓐᖑᐊᖅ.  

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑐᓂᕐᕈᓯᐊᖑᖃᑦᑕᖅᑐᑦ 

ᑮᓇᐅᔭᖃᖅᑎᑦᑎᒍᑏᓪᓗ ᑖᒃᑯᐊ ᐱᔭᔅᓴᓕᒫᑦ 

ᓄᓇᕗᒻᒥ ᐊᑐᖅᑕᐅᓂᐊᕋᓗᐊᖅᑳᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑐᑭᕼᐃᑦᑎᐊᕐᓂᐊᕐᒪᒋᑦ ᑲᓛᑦ 

ᑭᐅᓂᐊᕆᕙᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᑲᓛᑦ. 

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, 

ᑖᒃᑯᐊ ᑐᓂᕐᕈᑎᔅᓴᓕᒫᑦ 

ᑮᓇᐅᔭᖃᖅᑎᑦᑎᒍᑎᔅᓴᓕᒫᑦ ᓄᓇᕗᑦ ᐃᓗᐊᓄ 

ᑐᕌᖓᔪᑦ. ᓄᓇᕗᑦ ᐃᓗᐊᓃᑦᑐᓄᑦ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᐃᔅᓯᕙᐅᑖᖅ. ᑕᒃᑯᐊᓕ 

purchase services. ᑕᐃᒪ ᐅᖃᓚᐅᕋᑉᓯ ᑕᐃᓐᓇ 

ᐃᓚᖓ ᑕᒫᓂ ᐃᖃᓗᓐᓂ ᐋᓐᓂᐊᖅᑐᓕᕆᔨᒃᑯᓐᓂ 

ᑎᒍᔭᐅᓂᐊᓕᖅᑎᓪᓗᒍ, ᑖᓐᓇ purchase 

services-ᒧ ᐃᓗᐊᓃᖅᑰᕐᒪᑦ. 

 

ᑖᒻᓇ ᑮᓇᐅᔭᖅ ᐊᑐᒐᐅᓂᖓ $4,521,000 ᓄᓇᕗᑦ 

ᓯᓚᑖᓄᓐᓇᖅ ᐊᑐᕐᓂᐊᓕᖅᐸ? ᒪ’ᓇ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑖ ᑖᓐᓇ ᑐᑭᓯᖏᓇᑦᑎᒍ, purchase 

services. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᒥᓂᔅᑕᖃᐃ 

ᓇᓗᓇᐃᖅᓯᒍᓐᓇᖅᑐᖅ ᑖᒃᑯᐊ ᓂᐅᕕᐊᑦ  



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔨᑦᑎᕋᐅᑏᑦ ᑭᓲᒻᒪᖔᑕ ᑖᒃᑯᐊᖃᐃ 

ᐱᓯᒪᑦᑎᒋᐊᖃᓲᓄᑦ ᐊᑭᓕᖅᓲᑕᐅᖃᑦᑕᖅᑳᑦ 

ᐋᒡᒐᓗᓐᓃᑦ? 

 

ᑖᒃᑯᐊ ᓂᐅᕕᖓᖑᖃᑦᑕᖅᑐᐃᑦ ᐱᔨᑦᑎᕋᐅᑏᑦ 

ᑕᐃᒃᑯᓄᖓ ᐊᖏᕋᕆᔭᐅᑎᑕᐅᓲᓄᑦ ᐃᓄᒋᐊᓄᑦ. 

ᑕᐃᒪ ᐋᓐᓂᐊᖅᑕᐃᓕᓕᕆᔨᒃᑯᓐᓅᖓᒍᓐᓃᑎᓪᓗᒋᑦ 

ᑖᒃᑯᐊ ᑮᓇᐅᔭᕆᕙᒪᐅᖅᑕᖏᑦ ᑕᕝᕗᖓ ᓄᓇᕗᑦ 

ᓯᓚᑖᓄᑦ ᑐᕌᖅᑐᐃᓐᓈᓘᓂᐊᓕᖅᑲᓪᓕ? ᒪ’ᓇ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐄᖀᒪᑦ ᖃᓛᑦ, ᐄᖀᖅᐸᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖃᑎᐳᓴᓐᑎᖓ ᐃᓄᓕᕆᔨᒃᑯᑦ ᑮᓇᐅᔭᔅᓴᖏᑦ 

ᓄᓇᕗᑦ ᓯᓚᑖᓄᑦ ᐊᑐᖅᑕᐅᕙᑉᐸᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᕕᑦ ᑲᓛᑦ ᑭᐅᓂᐊᕐᒪᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑲᓛᑦ. 

 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ ᐊᐱᕆᒐᑯᑦ ᒪᓕᒐᓕᐅᖅᑏ. ᑕᒪᒃᑯᐊᓕ 

ᐱᔨᑦᑎᖃᐅᑏᑦ, ᑮᓇᐅᔭᖁᑎᔅᓴᖏᑦ ᓄᓇᕗᑦ 

ᓯᓚᑖᓅᖅᐸᑦᑐᑦ ᑕᑯᓐᓈᖅᑕᕗᑦ ᑕᕝᕘᓇ ᑳᓐᑐᕌᒃᑯᑦ 

ᐱᓕᕆᑎᑦᑎᓂᕆᕙᑦᑕᕗᑦ, ᐊᖏᖃᑎᒌᒍᑎᑎᒍᑦ 

ᐱᓕᕆᑎᑦᑎᓂᕆᕙᑦᑕᕗᑦ ᐃᓐᓇᕐᓂᑦ ᓄᓇᕗᑦ 

ᓯᓚᑖᓂ ᐊᒻᒪ ᓱᕈᓯᓛᓂᑦ ᓄᓇᕗᑦ ᓯᓚᑖᓂ. 

 

ᑕᐃᒃᑯᐊᓄ ᓱᕈᓯᓛᑦ ᓄᓇᕗᑦ ᓯᓚᑖᓂ 

ᐱᓯᒪᔭᐅᑎᑦᑐᑎᒍ. ᒥᔅᓴᐅᓴᑦᑐᒍᑦ $10 

ᒥᓕᐊᓐᐸᓗᒻᒪᕆᓐᓂ ᓄᓇᕗᑦ ᓯᓚᑖᓂ  

ᑲᒪᔾᔪᑎᔅᓴᐅᓛᕐᓗᑎ, ᐊᑭᓕᐅᑕᐅᓛᕐᓗᑎ 

ᐊᖏᖃᑎᒌᒍᑎᑎᒍᑦ ᐃᖅᑲᓇᐃᔭᖅᑎᑕᐅᔪᓂ 

ᖃᓪᓗᓈᓂᑦ. ᑕᕝᕙᖓᑦᑕᐅᖅ $12,430,000 

ᓄᓇᕗᑦ ᓯᓚᑖᓂ ᐊᑭᓕᐅᑕᐅᖃᑦᑕᖅᑐᓂ ᑲᑎᑦᑐᒋᑦ. 

ᑕᕝᕙᓐᖓᑦ ᑕᕝᕙ. ᐄ, ᑖᒃᑯᐊ ᑕᕝᕙ ᓄᓇᕗᑦ 

ᓯᓚᑖᓄᑦ ᑐᕌᖅᑎᒋᐊᖃᖅᐸᑦᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪᓕ ᓱᕈᓯᖅ ᑎᒍᔭᐅᒐᐃᒻᒪᑦ ᐃᓄᓕᕆᔨᒃᑯᓐᓄᑦ. 

ᐊᒻᒪ ᐊᖏᕋᒨᖅᑕᐅᑕᖅᑯᖅ ᐊᒻᒪ ᐊᕐᕌᒍᖏᑦ 

ᓈᒻᒪᔅᓯᓚᐅᖏᓐᓂᖏᓐᓂ. ᑕᐃᒪᓕ ᐊᕐᕌᒍᖏᑦ 

ᓈᒻᒪᓯᑉᐸᑕ ᐱᓯᒪᔭᐅᒍᓐᓃᕋᔭᕐᖓᑖ 

ᐃᓄᓕᕆᔨᒃᑯᓐᓄ. ᖃᓄᖅ ᐊᑯᓂ ᐸᕐᓇᑎᑕᐅᓲᖑᕙᑦ 

ᐊᑐᐃᓐᓇᕈᖅᓴᖅᑎᑕᐅᓲᖑᕙᑦ ᐊᒻᒪᓗ ᑭᓇᐅᒻᒪᖔᕐᒥ 

ᓇᓗᓇᐃᖅᓯᒍᑎᖏᑦ ᐊᐅᑦᑕᔫᕈᓘᔭᖏᑦ 

ᐱᓯᒪᑦᑎᐊᓛᕋᓗᐊᕐᒪᖔᒋᑦ 

ᐃᓄᓕᕆᔨᒃᑯᓐᓃᒋᐊᖃᕈᓐᓃᖅᑲᑕ, ᖃᓄᖅ ᐊᑯᓂ 

ᐱᓕᕆᖃᑎᒋᓲᕆᕕᓯᐅᒃ ᑖᓐᓇ ᓱᕈᓯᖅ. 

ᓇᓗᓇᖏᑦᑎᐊᖁᓪᓗᒍ ᑭᓇᐅᒻᒫᖅ, 

ᓇᓗᓇᐃᒃᑯᑕᖃᑦᑎᐊᖁᓪᓗᒍ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᑲᓂ ᐱᖁᔭᕐᒥ ᐱᖁᔭᖅ ᑕᐃᓐᓇ ᐊᓯᔾᔨᓵᕐᒪᑦ 

ᑕᐃᒻᓇ ᐅᑭᐅᖅ ᖁᕝᕙᕆᐊᖃᑉᑎᒍ 

ᐱᖓᔪᕆᔭᐅᓪᓗᑕ ᑲᑎᒪᔨᐅᓪᓗᑕ 26-ᒧᑦ 

ᑎᑭᓯᒪᓕᖅᑐ ᐱᓯᒪᔭᐅᔪᓐᓇᖅᑐᐃᑦ 

ᐃᓄᓕᕆᔨᒃᑯᓐᓄᑦ Foster Home-ᒦᓐᓂᕈᓂ 

ᐊᖓᔪᖅᑳᖑᐊᒦᓐᓂᕈᓂ. ᑖᒻᓇ ᖃᓄᖅ 

ᐊᑯᓂᐅᑎᒋᔭᖓ ᑐᑭᓯᔪᒪᒻᒪᑦ ᑕᐃᓐᓇ ᖃᐃᖁᕙᕋ 

ᐲᑕ ᑕᑎᖕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᑎᖕ.  

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᐅᕙᐅᑖᖅ. 

ᐃᓚᒋᐊᕐᓗᒍ ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖏᑦ 

ᐸᖅᑭᔭᐅᖃᑦᑕᕆᐊᓖᑦ ᑕᐃᒃᑯᐊ ᐃᑲᔪᖃᑎᒌᓐᓂᕐᒧᑦ 

26-ᒧᑦ ᐅᑭᐅᖃᓕᖅᖢᑎᑦ ᑕᐃᒃᑯᐊ 

ᐸᖅᑭᔭᐅᖃᑦᑕᖅᑐᑦ ᐃᓚᖏᑦ. ᐃᓚᒋᐊᕐᓗᒍ ᑖᒃᑯᐊ 

ᑎᑎᕋᖅᑕᐅᖃᑦᑕᕐᒪᑕ ᑖᒃᑯᐊ  

ᓇᓗᓇᐃᖅᓯᖃᑦᑕᖅᖢᑎᑦ ᑭᒃᑰᒻᒪᖔᑕ 

ᓇᓗᓇᐃᒃᑯᑎᖏᑦ ᐊᐅᒃᑕᔫᒐᓚᖏᑦ ᑕᒪᒃᑯᐊ 

ᐱᓕᕆᔭᐅᖃᑦᑕᖅᑐᑦ ᓱᕈᓯᖅ ᑖᓐᓇ 

ᐸᖅᑭᔭᐅᓂᐊᓕᕌᖓᑦ ᑕᒪᒃᑯᐊ 

ᑲᒪᒋᔭᐅᖅᑳᖃᑦᑕᖅᑐᑦ. ᐆᒃᑑᑎᒋᓗᒍ ᐃᓚᒋᒻᒪᒍ 

ᐃᖅᑲᖅᑐᐃᕕᒃᑯᑦ ᑕᒪᒃᑯᐊ ᐅᖃᐅᓯᕆᖅᑲᐅᔭᕗᑦ 

ᑎᑎᕋᖅᑕᐅᒐᔪᒃᑐᑦ ᑭᒃᑰᓂᖏᑦᑕ ᓇᓗᓇᐃᒃᑯᑕᖏᑦ 

ᐊᐅᒃᑕᔫᒐᓚᖏᑦ ᑕᒪᒃᑯᐊ ᓇᓗᓇᐃᖅᑕᐅᖃᑦᑕᖅᑐᑦ 

ᐸᖅᑭᔭᐅᓂᐊᓕᕌᖓᑕ ᐱᔭᐅᓪᓗᑎᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᑖᓐᓇ ᐃᖅᑲᓇᐃᔭᖅᑎ ᑭᐅᒻᒪᑦ. 

ᐊᐱᖅᑯᑎᒋᖅᑲᐅᔭᕋ ᐅᓇ ᑖᓐᓇ ᓱᕈᓯᖅ 

ᐃᓐᓇᕈᕐᓂᐊᓕᖅᑐᖅ ᐃᓄᓕᕆᔨᒃᑯᓐᓄᑦ 

ᓴᒃᑯᑕᐅᓚᐅᓐᖏᓐᓂᖓᓂ ᐸᖅᑭᒃᖠᕐᓂᕆᔭᖓᓂᒃ 

ᑖᔅᓱᒧᖓ ᓱᕈᓯᕐᒧᑦ. ᑖᓐᓇ ᐅᑭᐅᖓ 

ᓈᒻᒪᓯᓚᐅᓐᖏᓐᓂᖓᓂ ᐃᓐᓇᕈᓚᐅᓐᖏᓐᓂᖓᓂ 

ᖃᐅᔨᒪᒐᑦᑕ ᐊᑯᓂᕈᓗᒃ ᐅᑕᖅᑭᔭᕆᐊᖃᕐᒪᑕ 

ᒐᕙᒪᒃᑯᓃᖔᖅᑐᑦ ᐊᐅᒃᑕᔫᒐᓚᐃᑦ ᑕᒪᒃᑯᐊ 

ᐊᔾᔨᓐᖑᐊᓖᑦ ᑭᒃᑰᓂᕐᓄᑦ ᓇᓗᓇᐃᒃᑯᑕᐃᑦ 

ᐃᓅᓕᕐᕕᒃᓯᐅᑏᑦ. ᖃᓄᕐᓕ ᐊᑯᓂᐅᑎᒋᔪᖅ 

ᐱᒋᐊᓲᖑᕕᓯ ᐱᔭᕇᖅᑕᐅᖄᕋᓱᓲᖑᕙᑦ ᑕᐃᒃᑯᐊ 

ᐸᖅᑭᑦᑎᐊᕐᓂᐊᕋᔅᓯᐅᒃ ᑕᐃᓐᓇ ᒪᒃᑯᑦᑐᑦ ᐸᖅᑭᔭᓯ 

ᓴᒃᑯᑕᐅᓚᐅᓐᖏᓐᓂᖓᓂ ᐃᓕᔅᓯ ᐱᓕᕆᕕᖓᓄᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓄᓕᕆᖃᑦᑕᖅᑐᑦ ᑖᑉᑯᓂᖓ ᖃᐅᔨᒪᔮᓖᑦ 

ᑲᒪᓱᑦᑎᐊᕆᐊᓖᑦ. ᐊᑐᐊᒐᓂ ᐊᑐᕐᓗᑎᑦ ᓄᑕᕋᕐᓂᒃ 

ᐃᓂᕐᓂᖑᖅᐸᓪᓕᐊᔪᓂᒃ ᑲᒪᔨᐅᖃᑦᑕᕐᒪᑕ. ᑕᐃᒪᓐᓇ 

ᑭᐅᔪᓐᓇᖅᑕᕋ. ᑖᒃᑯᐊ ᓇᓗᓇᐃᒃᑯᑕᐃᑦ ᑖᑉᓱᒪ 

ᐅᖃᕋᓱᑦᑎᒋᔭᐃᑦ ᐅᕙᑉᑎᓐᓃᖔᖃᑦᑕᖏᒻᒪᑕ 

ᑕᐃᒃᑯᐊ GLO ᓴᓇᖃᑎᒋᓪᓗᒋᑦ ᑭᓯᐊᓂ 

ᐱᔪᓐᓇᕋᑉᑎᒍ ᓄᓇᓕᓐᓃᑦᑐᒍᑦ. ᑖᒻᓇ ᑲᑎᑖᕈᑦᑕ 

ᐅᕙᓂ ᑲᒪᒋᔭᐅᑦᑎᐊᕋᓗᐊᔅᓵᖅ ᓄᑕᕋᖅ 

ᐃᓂᕐᓂᖑᓕᖅᑐᖅ ᓇᓗᓇᐃᒃᑯᑕᖃᑦᑎᐊᕐᓗᓂ 

ᑲᒪᒋᔭᐅᖁᓪᓗᒍ ᐅᖃᐅᑎᓂᐊᖅᐸᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᐱᖅᑯᑎᒋᔭᕋ ᐱᔾᔪᑎᒋᓪᓗᒍ 

ᓂᕈᐊᖅᑕᐅᕕᒋᓯᒪᔭᓐᓂ ᐃᓚᖓ ᒪᒃᑯᑦᑐᖅ 

ᐊᔅᓵᕈᑕᐅᓚᐅᖅᓯᒪᔪᖅ ᐊᖓᔪᖅᑳᖏᓐᓂ 

ᐊᔅᓵᖅᑕᐅᓪᓗᓂ ᐱᓕᕆᕕᐅᑉ 

ᓴᒃᑯᓚᐅᓐᖏᓐᓂᖏᓐᓂ ᐃᓄᓕᕆᔨᒃᑯᓐᓄᑦ 

ᓴᒃᑯᑕᐅᓚᐅᓐᖏᓐᓂᖓᓂ ᐊᕐᕌᒍ ᐅᖓᑖᓄᑦ 

ᐅᑕᖅᑭᓚᐅᕐᒪᑦ ᐊᐅᑦᑕᔫᔅᓴᒥᓂᒃ ᑭᓇᐅᓂᖓᓄᑦ 

ᓇᓗᓇᐃᒃᑯᑕᔅᓴᖏᓐᓂ. ᐃᒪᓐᓇ ᐅᖃᐅᓯᕆᓂᐊᖅᑕᕋ 

ᑖᓐᓇ ᒪᑐᒋᐊᕈᑎᒋᓗᒍ, ᑕᐃᒪᓐᓇ ᐋᔅᓵᖅᓯᖃᑦᑕᕋᔅᓯ 

ᓱᕈᓯᕐᓂᑦ ᐃᓕᔅᓯ ᑲᒪᔨᐅᒐᔅᓯ ᐱᓕᕆᕕᓯ ᐃᓗᐊᓂ 

ᓯᕗᒧᐊᑎᑦᑎᑎᐊᕆᐊᖃᕋᔅᓯ ᐱᐅᔪᒥᒃ 

ᐱᔨᑦᑎᕋᕆᐊᖃᕋᔅᓯ ᓱᕈᓯᕐᒧᑦ. ᑕᒪᒃᑯᐊ ᒪᓕᒐᖅᑎᒍᑦ 

ᑎᑎᕋᕆᐊᓖᑦ ᐊᐅᒃᑕᔫᑦᑖᕈᑏᑦ 

ᑎᑎᕋᖅᑕᐅᖃᑦᑕᕐᓗᑎᑦ ᐃᑲᔪᖅᑕᐅᓗᓂ ᓱᕈᓯᖅ 

ᐊᔅᓵᖅᓯᓚᐅᕐᓂᓯ ᐱᔾᔪᑎᒋᓪᓗᓯ 

ᐊᖓᔪᖅᑳᕆᔭᖓᓐᓄᑦ. ᑕᐃᒪᓐᓇ 

ᐅᖃᕈᒪᑐᐃᓐᓇᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᐅᕋᑖᕐᒪᑦ. ᐃᓚᒋᐊᖅᓯᔪᒪᒍᔅᓯ 

ᑖᔅᓱᒪ ᒥᔅᓵᓄᑦ, ᒥᓂᔅᑕ ᐅᒡᔪᒃ? 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕼᐊᖅᑕᒃᑯᑦ ᑕᕼᐊᓐᓇ 

ᐃᕼᐅᒫᓘᑎᒋᔮ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ 

ᐱᒋᐊᕈᑎᒋᕙᓪᓕᐊᓗᒍ ᑖᒃᑯᐊ ᐃᓄᓕᕆᔨᒃᑯᑦ 

ᐱᓇᓱᐊᒐᕆᔭᖏᑦ ᑐᕌᒐᖏᓐᓂᑦ 

ᓇᓗᓇᐃᖅᓯᒪᑎᓪᓗᒍ ᓯᑕᒪᖓᓂᑦ, ᑖᓐᓇ 

ᑕᖅᓴᓐᖑᐊᖅ ᐃᒪᐃᓕᓯᒪᒻᒪᑦ ᓴᐳᒻᒥᓂᕐᒥᑦ ᓱᕈᓰᑦ, 

ᒪᒃᑯᑦᑐᑦ, ᐃᓚᒌᑦ ᐱᔪᓐᓇᐅᑎᖏᑦ ᐊᒻᒪᓗ ᑖᒃᑯᐊ 

ᐅᓗᕆᐊᓇᖅᑐᒦᒍᓐᓇᖅᑐᑦ ᐱᔾᔪᑎᒋᓪᓗᒋᑦ. ᑖᓐᓇ 

ᐅᖃᐅᓯᕆᒋᐊᒃᑲᓐᓂᑐᐃᓐᓇᕐᓗᒍ ᓄᓇᕗᒻᒥᐅᑦ 

ᐊᒥᓱᑦ ᑕᐃᒪᐃᑦᑐᒃᑰᖃᑦᑕᖅᑎᓪᓗᒋᑦ 

ᖁᔭᒋᑐᐃᓐᓇᖅᑕᒃᑲ ᑖᒃᑯᐊ ᐱᓕᕆᕝᕕᒋᔭᖏᑦ 

ᐱᔨᑦᓯᖃᑦᑕᕐᒪᑕ ᑕᒪᒃᑯᓄᖓ. 

 

ᐊᒻᒪᓗ ᓴᐳᒻᒥᔭᕆᐊᖃᕋᑦᑎᒍᓂᓛᒃ ᓱᕈᓰᑦ, 

ᓄᑲᖅᑎᐅᓂᖅᓴᐃᑦ ᓄᓇᕗᒻᒥ ᐊᒥᓲᑎᓪᓗᒋᑦ ᑖᒃᑯᐊ  

ᓯᕗᓂᖏᑦ ᐋᖅᑭᓱᑦᑎᐊᕋᓱᐊᖅᑕᑦᑎᓐᓂᒃ 

ᐃᑉᐱᒋᑦᑎᐊᕆᐊᖃᕋᑦᑎᒍ, ᓴᐳᒻᒥᑦᑎᐊᕆᐊᖃᕋᑦᑎᒍ, 

ᐱᔨᑦᓯᑦᑎᐊᕆᐊᖃᕋᑦᑎᒍ. ᑖᒃᑯᐊᖏᓛᒃ 

ᐱᓕᕆᕝᕕᒋᔭᖓ ᖁᔭᒋᑐᐃᓐᓇᖅᐸᑕ ᐱᑕᖃᕐᒪᑕ 

ᐊᒻᒪᓗ ᐃᓄᐃᑦ ᐃᓕᖅᑯᓯᕆᔭᖏᓐᓂᑦ 

ᐊᑐᒃᑲᓐᓂᕋᓱᐊᖃᑦᑕᖁᓪᓗᒋᓪᓗ ᑕᒪᒃᑯᓂᖓ 

ᐱᔨᑦᓯᕈᑎᖏᒍᑦ. ᑖᓐᓇ 

ᐅᖃᐅᓯᕆᖅᑳᑐᐃᓐᓇᕈᒪᑦᓱᒍ. 

 

ᑭᓯᐊᓂᓕ ᐊᓯᖓᒍᑦᑕᐅᖅ ᑐᑭᓯᒋᐊᕈᒪᒻᒥᒐᒪ 

ᐊᐱᖅᑯᑎᓐᓄᑦ. ᓯᕗᓪᓕᖅᐹᒥ ᑐᕌᖓᓪᓗᓂ 

guardian services-ᓄᑦ ᐃᒪᐃᓕᓯᒪᔪᖅ, 

ᐸᖅᑭᑦᑎᔩᑦ ᐱᔨᑦᓯᕈᑎᖏᑦ. ᖃᑦᑎᐅᕙᒃᑭᐊᕐᖓᐃ 

ᑕᒪᔅᓱᒧᖓ ᐊᑐᖃᑦᑕᖅᑐᐃᑦ ᓄᓇᕗᒻᒥ? 

ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᔪᐊᓇᓯ 

ᐊᐃᖅᕼᐅᕐᒪᑦ ᑕᕼᐊᑦᓱᒥᖓ ᐱᕼᐃᒪᔭᐅᖃᑦᑕᖅᑐᓂᒃ. 

ᑖᓐᓇ ᓈᕼᐊᐅᑎᓂᒃ ᑕᐃᒍᐃᓂᐊᕐᒪᑦ ᐲᑕ ᑕᑎᖕ 

ᑭᐅᖁᔭᕋ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᑎᖕ.  

 

ᑕᑎᖕ (ᑐᓵᔨᑎᒍᑦ): ᒪᒥᐊᓇᖅ 

ᐸᐃᑉᐹᖃᓪᓚᑦᑐᐊᓘᒐᑦᑕ. ᑕᐃᒃᑯᐊ ᐃᓐᓇᑐᖃᐃᑦ 

ᐸᖅᑭᔭᐅᔪᑦ 123-ᖑᒻᒪᑕ ᑕᐃᒃᑯᐊ, ᒪᒥᐊᓇᖅ, 

ᒪᒥᐊᒃᑲᓂᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐅᖃᕈᓐᓇᕆᕙᑦᑕᐅᖅ ᖃᑦᑎᐅᒻᒪᖔᑕ ᑖᒃᑯᐊ, 

ᑐᑭᓯᑦᑎᐊᖏᑉᐳᖓᖃᐃ, 123  

ᐸᐃᕆᔭᐅᖃᑦᕆᐊᖃᖅᑐᑦ ᐅᕝᕙᓗ 123 

ᐸᐃᕆᑦᑎᔩᑦ? ᐃᒃᓯᕙᐅᑖᖅ, ᓇᑯᕐᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓯᒪᔭᐅᔪᑦ ᐃᓂᕐᓃᑦ 123, ᐱᓯᒪᔭᐅᔪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ 

ᒪᓕᒐᓕᐅᕐᕕᒻᒧᑦ, ᒥᔅᑕ ᑭᐊᓐ ᕼᐊᖅᐳᕐ 

ᐃᖃᓗᒻᒥᐅᑕᖅ. 

 

>>ᐸᑦᑕᑐᖅᑐᑦ 

 

ᑲᔪᓯᓗᑕ, ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᒃᑯᐊ 

ᓇᓗᓇᐃᖅᓯᓯᒪᒻᒪᑕ ᑎᒃᑯᐊᖅᓯᓲᖑᓂᖏᓐᓂᑦ 

ᐃᖅᑲᖅᑐᐃᕕᑎᒍᑦ, ᐃᖅᑲᖅᑐᐃᕕᒃᑯᑎᒍ ᑖᒃᑯᓇᓐᖓ 

ᐸᐃᕆᑦᑎᔨᐅᖃᑦᑕᖅᑐᓂᑦ. ᖃᑦᑎᐅᕙᓕᐊᑭᐊᕐᖓᐃ 

ᓄᓇᕗᑦᒧ ᐸᐃᕆᒃᑎᔨᐅᖃᑦᑕᖅᑐᑦ ᑕᕝᕘᓇ 

ᐱᔨᑎᕋᐅᑎᒋᔭᐅᖃᑦᑕᖅᑐᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒃᑯᐊ ᖁᓕᐅᔪᑦ, ᖁᓕᐅᔪᑦ ᑕᕝᕚᕼᐅᑕᕆᔪᑦ. 

ᑕᐃᒪᓗ ᑖᒃᑯᐊ ᐊᖅᑯᑎᒋᓪᓗᒋᑦ Public Guardian-

ᑯᑦ ᑕᒫᓂ ᐱᖓᓱᓂ ᐱᓯᒪᔭᐅᖁᔭᐅᔪᓂᒃ 

ᐃᓄᓕᕆᔨᒃᑯᓐᓅᖅᑐᖃᖃᑦᑕᖅᑐᑦ, ᐱᖓᓲᖃᑦᑕᖅᑐᑦ 

ᑕᖅᑭᖅᓯᐅᑎᖅ ᐊᑕᐅᓯᖅ ᐱᒋᐊᖅᐸᓪᓕᐊᔪᖅ 

ᑕᕝᕗᖓ ᐱᓯᒪᔭᐅᓂᕐᓄᑦ, ᑐᑭᓯᓐᓇᕐᓂᕈᒪ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑯᕐᒦᒃ 

ᑭᐅᔾᔪᑎᒋᔭᖏᓐᓄᑦ ᐊᒻᒪ ᐊᓯᖓᓅᖅᐸᓪᓕᐊᓗᖓ 

ᑖᒃᑯᐊ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕈᑏᑦ ᐱᖁᔭᖓ 

Child & Family Services Act 

ᐋᖅᑭᒋᐊᖅᑕᐅᓯᒪᓚᐅᕐᒪᒎᖅ ᐱᖓᔪᖓᓐᓂ 

ᒪᓕᒐᓕᐅᕐᕕᖃᖅᑎᓪᓗᒋᑦ 3rd Assemblyᒥᑦ. 

ᐃᓄᓕᕆᔨᒃᑯᑦ ᖃᓄᖅ ᐃᑉᐱᒍᓱᒃᓯᒪᕚ ᑖᓐᓇ 

ᐱᖁᔭᐅᑉ ᐋᖅᑭᒋᐊᖅᑕᐅᓯᒪᓂᖓ  

ᐱᕚᓪᓕᖅᓯᒪᓂᖓᓂᑦ ᐊᑐᓕᖅᑎᑕᐅᑎᓪᓗᒍ 

ᐅᓪᓗᒥᒧᑦ, ᐊᒻᒪᓗ ᖃᓄᕐᓗ ᐱᕚᓪᓕᕈᑕᐅᓯᒪᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᖁᔭᖅ ᖄᖏᖅᑕᐅᓵᖃᒥᐅᔭᑦᑐᖅ ᓱᓕ 

ᓴᓇᕙᓪᓕᐊᔭᒃᑯᑦ, ᖃᓄᖅ ᓴᓇᕙᓪᓕᐊᓂᑦᑎᓐᓂ 

ᑐᑭᓯᓂᐊᕐᒪᑦ ᐲᑕ ᑕᑎᖕ ᑭᐅᖁᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: (ᑐᓴᔨᑎᒍᑦ) ᖁᔭᓐᓇᒦᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐅᒪᔪᒃᓴᐅᔪᖓ ᑖᒃᑯᐊ ᐋᖅᑭᒋᐊᕈᑎᐅᖃᑦᑕᖅᑐᑦ 

ᔮᓄᐊᕆᒥ ᐊᑐᓕᖅᑎᑕᐅᑕᐃᓐᓇᓚᐅᕐᒪᑕ 

ᐃᓗᓕᕆᔭᖓᑦ, ᑖᒃᑯᐊ ᓱᓕ 

ᐱᒋᐊᕆᓵᕐᓗᐊᖅᓯᒪᒐᑦᑕ ᐊᑲᐅᓈᕋᔭᖅᑐᖅ 

ᑭᐅᑦᑎᐊᕈᒪ ᑕᐃᒪᓐᓇ. 

 

ᐃᖅᑲᐃᑎᑦᑎᔪᒪᔪᖓ ᒪᓕᒐᓕᐅᕐᕕᒻᒥ ᑖᓐᓇ 

ᒪᓕᒐᔭᖅ ᐋᖅᑭᒋᐊᖅᑕᐅᓚᐅᖅᓯᒪᒻᒪᑦ ᑕᐃᒃᑯᐊ 

ᓱᕈᓰᑦ ᓴᐳᒻᒥᔭᐅᔭᕆᐊᖃᕐᓂᖏᑦ 

ᐱᖃᓯᐅᑎᔭᐅᓪᓗᑎᒃ ᐃᓄᐃᑦ ᐱᖅᑯᓯᖏᑕ 

ᐃᓕᖅᑯᓯᖓᑕ ᐱᖅᑯᓯᑦᑎᐊᕙᕆᔭᖏᑦ ᑕᕝᕙᓂ. 

ᓯᕗᒧᐊᑦᑎᑦᑎᐊᖁᓪᓗᒋᑦ ᓯᕕᑐᔫᓂᖅᓴᒥᒃ 

ᐸᖅᑭᔭᐅᕐᔪᑎᖏᓐᓄᑦ ᐊᖏᕈᑎᐅᔪᑦ ᑕᒪᒃᑯᐊ 

ᐊᕗᖓᐅᔪᓐᓂᖅᓴᐅᔪᓐᓇᓂᐊᕐᒪᑕ 26-ᓂᒃ 

ᐅᑭᐅᖃᓕᕋᓗᐊᖅᑎᓪᓗᒋᑦ 

ᐸᖅᑭᔭᐅᖏᓐᓇᕈᓐᓇᕐᓂᐊᕐᒪᑦ. ᑖᓐᓇ ᒪᓕᒐᔅᓴᐅᔪᖅ 

ᑕᐃᔅᓱᒪᓂ ᒪᓕᒐᐃᑦ ᑖᒃᑯᐊ 

ᐃᑲᔪᕐᓂᖃᓪᓚᕆᓐᓂᐊᖅᑐᑦ. ᑕᐃᒪᓐᓇ 

ᐃᑲᔪᕆᐊᒃᑲᓂᕐᓗᖓ ᓱᓕ ᐱᒋᐊᓕᓵᕐᒪᑦ, 

ᐊᑐᖅᑕᐅᓕᓵᑕᐃᓐᓇᕐᒪᑦ ᑖᓐᓇ ᒪᓕᒐᖅ. 

 

ᐅᖃᐅᓯᕆᔭᐅᔭᕇᖅᑰᖅᑲᐅᔪᖅ ᓯᕗᓪᓕᖅᐹᒥ 

ᐆᑦᑐᕋᕇᖅᑲᐅᒐᑦᑎᒍᑦ ᐃᖅᑲᖅᑐᐃᕕᑦᑎᒍᑦ 

ᐃᓱᒪᓕᐅᖅᑎᓪᓗᒋᑦ. ᐊᑐᖅᑕᐅᓂᕆᔭᖓ ᑖᔅᓱᒪ 

ᐃᓄᐃᑦ ᐱᐅᓯᖏᑕ, ᐃᓄᐃᑦ ᐃᓕᖅᑯᓯᖏᑦᑕ  

ᐱᐅᓯᖏᑦ ᑕᒪᒃᑯᐊ ᐱᖃᓯᐅᔾᔭᐅᓯᒪᓪᓗᑎᒃ 

ᐃᖅᑲᖅᑐᐃᕕᑦᑎᒍᑦ ᐊᑐᖅᑕᐅᓚᐅᖅᑐᖅ. 

ᖁᕕᐊᓱᑦᑎᐊᖅᑐᒍᑦ, ᐊᓕᐊᓇᐃᒍᓱᑦᑐᑕᓗ 

ᐊᑐᖅᑕᐅᓚᐅᕐᒪᑦ ᑕᒪᓐᓇ. ᑕᐃᒪᓐᓇ ᐱᔾᔪᑎᒋᓪᓗᒍ 

ᐃᖅᑲᖅᑐᐃᕖᑦ ᒪᓕᒋᐊᖃᓕᓲᖑᒻᒪᑕ 

ᐅᕙᒍᑑᓐᖏᑦᑐᒍ ᐃᓱᒫᓗᒍᑎᖃᖅᑐᑑᓐᖏᑦᑐᑕ 

ᑕᒪᒃᑯᓄᖓ ᐅᖃᐅᓯᕆᑐᐃᓐᓇᖏᑦᑐᑎᒍ 

ᐱᖃᓯᐅᑎᑦᑎᐊᓕᕋᑦᑎᒍ ᐊᑐᖅᑐᑎᒍᓗ ᑕᒪᒃᑯᑎᒎᓇ 

ᐃᖅᑲᖅᑐᐃᕕᑦᑎᒍᑦ ᓱᕈᓯᕐᓂᑦ ᐸᖅᑭᑦᑎᕈᑕᐅᕙᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ? ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑭᐅᒻᒪᖓ ᐊᒻᒪᓗ ᐅᖃᐅᓯᕆᕋᑖᖅᑕᖏᑦ ᐃᓚᖓᒍᑦ 

ᑐᓴᕈᒥᓇᖅᑐᑦ ᐊᒻᒪᓗ ᑕᑯᒍᒥᓇᒃᑲᓂᕐᓂᐊᕐᒥᔪᑦ 

ᓯᕗᓂᑦᑎᓐᓂ ᑕᒪᒃᑯᐊ ᐃᓄᐃᑦ ᐃᓕᖅᑯᓯᖓᓂᑦ 

ᐅᑉᐱᕆᔭᐅᔪᓄᑦ ᑐᕌᖓᑎᓪᓗᒋᑦ ᐊᒻᒪᓗ 

ᐱᓕᕆᕝᕕᒋᔭᖏᑕ ᐊᐅᓚᓂᖏᓐᓂᑦ 

ᐊᑐᖅᑕᐅᒃᑲᓐᓂᖅᓯᒪᓂᐊᖅᑎᓪᓗᒋᑦ. ᑭᓯᐊᓂᓗ 

ᐊᓯᖓᓅᕐᒥᓗᖓ, ᐱᓕᕆᕝᕕᒋᔭᖏᒡᒎᖅ 

ᓯᕗᓪᓕᐅᑎᑕᖏᑕ ᐃᓚᖓ 

ᐊᑐᓕᖅᑎᑦᑎᕙᓪᓕᐊᓯᒪᑎᓪᓗᒋᑦ ᐃᓚᒌᑦᑎᐊᕐᓂᕐᒧᑦ 

family violence prevention strategy ᐃᓚᒌᑦ 

ᐋᓐᓂᖅᓯᖃᑦᑕᐅᑎᒍᓐᓃᕈᑎᖏᓐᓂᑦ ᑐᑭᒧᐊᒍᑏᑦ. 

ᑖᓐᓇ ᖃᑦᑎᓂᑭᐊᖅ ᑮᓇᐅᔭᓂᒃ ᐊᑐᖅᓯᒪᕙᑦ 

ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑮᓇᐅᔭᐃᑦ ᒥᒃᕼᐋᓄᑦ 

ᐊᐱᕆᒻᒪᑦ ᑕᐃᕕᑦ ᑲᓛᑦ ᑭᐅᓂᐊᕐᒪᑦ. ᑖᓐᓇ 

ᕼᐊᓇᐅᒐᒃᕼᐊᖅ ᐃᓐᓄᒐᕼᐅᐊᖅᑐᑎᒍ 

ᕼᐊᓇᐅᒐᖅᑖᖅᑎᑦᑎᖃᑦᑕᖅᑑᒐᓗᐊᖅᑐᒍᑦ 

ᐊᖏᖃᑦᑕᖏᒻᒪᑕ ᑭᖑᒧᑦ. ᑕᐃᒪ ᑖᓐᓇ ᕼᐅᓕ 

ᕼᐊᓇᐅᒐᖅᑖᕆᔭᐅᓇᕼᐅᐊᖅᑐᖅᐸᓗᒻᒪᑦ. ᑕᐃᕕᑦ 

ᑲᓛᑦ ᑭᐅᓂᐊᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᑲᓛᑦ. 

ᑲᓛᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑲᑎᒪᔨᐅᔪᖅ ᐊᐱᕆᑦᑎᐊᕐᒪᑦ. ᑖᒃᑯᐊ 

ᐃᖅᑲᓇᐃᔭᕐᕕᕗᑦ, ᑕᒪᓐᓇ ᓄᑖᖑᒻᒪᑦ 

ᐱᓕᕆᐊᕆᓯᒪᔭᖅᐳᑦ ᓇᓗᓇᐃᔭᖅᑕᐅᓯᒪᔪᖅ ᑕᕝᕙᓂ 

ᐊᕐᕌᒍᒥ ᐊᑐᖅᑐᒥᑦ ᐊᒻᒪᓗ ᐊᒥᓲᒻᒪᑕ ᑕᒪᒃᑯᐊ 

ᐱᓕᕆᐊᕆᔭᐅᒋᐊᖃᖅᑐᑦ. ᑕᐃᒪ ᑮᓇᐅᔭᓂᒃ 

ᐃᓕᓯᓯᒪᔪᒍᑦ $120,000-ᓂᒃ ᐸᕐᓇᐅᑕᐅᓂᐊᖅᑐᓄᑦ 

ᑕᒪᒃᑯᓂᖓ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᐊᑐᖅᑕᐅᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᓛᑦ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒻᒪᓗ ᓱᓕ 

ᐱᓕᕆᕝᕕᒋᔭᖓᑕ ᓯᕗᓪᓕᐅᑎᑕᖏᓐᓂᑦ 2013-14-

ᒥ, ᒪᑉᐱᒐᖅ 124 ᐃᓄᑦᑎᑑᖅᑐᓂᑦ ᐃᒪᐃᓕᓯᒪᒻᒪᑦ 

ᑖᓐᓇ ᓯᑕᒪᖓᑦ ᓯᕗᓪᓕᐅᑎᑕᖓᑦ ᑖᓐᓇ 

ᐃᓚᒌᑦᑎᐊᕐᓂᕐᒧᑦ ᐊᑐᓕᖅᑎᑕᐅᕙᓪᓕᐊᑎᓪᓗᒍ 

ᑲᑐᔾᔨᖃᑎᖃᖅᑐᑎᒃ. ᑖᓐᓇᒎᖅ 

ᖃᓄᐃᓕᖓᓯᒪᓕᕐᓂᖓ ᖃᐅᔨᓴᕈᑎᖃᖅᓯᒪᓪᓗᑎᒎᖅ 

ᐱᓕᕆᐊᖑᓯᒪᔪᓂᒃ ᑮᓇᐅᔭᐃᓪᓗ ᒥᔅᓵᓄᑦ. ᐊᕐᓇᐃᑦ 

ᕿᒫᕕᒋᔭᖓ ᒥᔅᓵᓅᖓᑎᓪᓗᒋᑦ ᔫᓐ 2013-ᒥᒎᖅ 

ᐱᔭᕇᓚᐅᕐᒪᑦ ᑭᓯᐊᓂᓕ ᐅᖃᒃᑲᓂᖅᓱᑎᒎᖅ 

ᑖᓐᓇᒎᖅ ᑐᑭᒧᐊᒍᑎ Strategy-ᓂᕋᖅᑕᐅᔪᖅ 

ᐊᑐᓕᖅᐸᓪᓕᐊᓂᖓ ᑭᖑᕙᕆᐊᖅᑕᐅᒻᒪᑦ ᓅᑕᒻᒪᑦ 

ᐊᕐᕌᒍᑦᑎᓐᓄᖔᖅ ᐃᖅᑲᓇᐃᔭᖅᑎᑖᕆᐊᖃᕐᒪᑕᒎᖅ. 

ᖃᓄᐃᑦᑐᒥᑭᐊᕐᖓᐃ ᐃᖅᑲᓇᐃᔭᖅᑎᑖᕆᐊᖃᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ ᔪᐊᓇᓯ ᑖᑉᓱᒪ Family 

Violence Prevention Framework for Action 

ᐊᐱᖅᑯᑎᖃᕐᒪᑦ. ᑖᒻᓇ ᐅᕙᑦᓯᐊᖅ ᐅᖄᓪᓚᒃᑲᒪ 

ᖃᕝᕕᖅᑕᖅᖢᑕᑭᐊᖅ 

ᓴᓇᐅᒐᒃᑖᖅᑎᑦᑎᖃᑦᑕᖅᑑᒐᓗᐊᖅᑐᒍᑦ ᑭᖑᒧᑦ 

ᐊᓯᐊᓄᕙᓪᓗᖅ ᓴᓇᐅᒐᖅᑖᖃᑦᑕᕐᒪᑕ. ᑕᕝᕙᓂ ᔫᓐ 

2014-ᒥ ᓂᕆᐅᒃᑐᒍᑦ ᓴᓇᐅᒐᖅᑖᖅᑐᖃᕐᓂᐊᖅ 

ᑖᒻᓇ ᕿᒫᕕᓐᓂᓪᓗ ᑖᒻᓇᓗ ᐃᓚᒌᑦᑎᐊᓂᖅ 

Strategy Framework ᐊᑐᕐᓗᒍ 

ᖃᓄᖅᑑᕆᐊᓂᐊᕐᒪᑕ ᐃᓄᓕᕆᔨᒃᑯᑦ ᑖᒃᑯᐊ 

ᖁᕕᐊᓱᓐᖏᖃᑦᑕᖅᑐᑦ Family Violence 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᑭᐅᒻᒪᖓ ᒥᓂᔅᑑᔪᖅ. ᐅᓇ 

ᑭᖑᓪᓕᖅᐹᕆᓕᕐᓗᒍ ᐊᐱᕆᒍᒪᓕᖅᑐᖓ 

ᐱᓕᕆᕝᕕᖓᑕ ᓯᕗᓪᓕᐅᑎᑕᖏᓐᓂ 2015-16-

ᒥᓪᓗ. ᒪᕐᕉᖑᑯᐊ ᓇᓗᓇᐃᖅᓯᒪᒻᒪᑎᒃ 

ᓯᕗᓪᓕᖅᐹᖓᓪᓗ ᐱᖓᔪᖓᓪᓗ 

ᐱᓕᕆᖃᑎᒌᓂᐊᕐᒪᑕᒎᖅ ᑲᑐᔾᔨᖃᑎᒌᓪᓗᑎᑦ 

ᕿᒥᕐᕈᓂᕐᒥᒃ. ᓯᕗᓪᓕᖅᐹᖓᑦ ᐃᓚᒌᑦᓯᐊᓂᕐᒧᑦ 

ᑐᕌᖓᔪᖅ ᑕᐃᓐᓇ Family Violence Prevention 

Strategy ᐊᒻᒪᓗ ᐊᐃᑉᐸᖓ 

ᕿᒥᕐᕈᓇᓂᐊᖅᑎᓪᓗᒋᑦ ᓄᓇᖃᖅᑳᖅᓯᒪᔪᑦ 

ᑎᒍᐊᖃᑦᑕᕐᓂᖏᓐᓄᑦ ᐱᖁᔭᕐᒥ. ᑖᒃᑯᐊ 

ᓇᓗᓇᐃᑦᓯᐊᕈᓐᓇᖅᑭᒋᑦ ᑭᒃᑯᓐᓂ 

ᑲᑐᔾᔨᖃᑎᖃᕐᓂᐊᕐᒪᖔᔅᓯ ᑖᒃᑯᐊ ᐱᔾᔪᑎᒋᓪᓗᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑕᐃᒫᖅᓱᖓ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑲᑐᔪᖃᑎᒌᒍᓐᓂ ᐱᓕᐅᓯᒪᒡᒍᑦ ᐃᓄᐃᑦ 

ᑐᓐᖓᕕᒃᑯᑦ ᓄᓇᕗᑦ ᑐᓐᖓᕕᒃᑯᑦ, ᐃᓄᐃᓪᓗ 

ᑎᒥᖁᑕᐃ QIA, KIA-ᑯᑦ ᑖᒃᑯᐊᓪᓗ ᐱᒃᑯᑦ 

Society-ᖃᑦᑕᖅᑐᑦ ᑖᒃᑯᓂᖓ ᑲᒪᓯᖃᑦᑕᖅᑐᑦ 

ᕿᒫᕕᓐᓂ ᐊᕐᓇᓄᑦ. ᑖᒃᑯᐊᓗ ᐃᓚᒋᓂᐊᖅᖢᑎᒍ 

Qulliit Status of Women ᓄᓇᕗᒻᒥ, 

ᐸᐅᖅᑑᑎᒃᑯᑦ ᑲᓇᑕᒥ, Department of Justice, 

ᐅᕙᖑᓪᓗ ᐃᓄᓕᕆᔨᐅᔪᒍᑦ ᑖᑉᑯᓂᖓ Family 

Violence ᒥᔅᓵᓄᑦ ᑲᑐᔾᔨᖃᑎᒌᒍᒻᒦᕋᓱᐊᖅᑐᒍᑦ. 

 

ᑕᐃᓐᓇᓕ ᐊᐃᑉᐹ ᑎᒍᐊᕐᓂᕐᒧᑦ ᑐᓐᖓᕕᒃᑯᓐᓂ 

ᑭᓯᐊᓂ ᖃᐅᔨᒪᒐᒪ ᑕᕝᕚᕈᑕᕆᔪᖅ ᐊᓯᐊᓂᑦ 

ᖃᐅᔨᒍᒪ ᐅᖃᐅᑎᔪᒫᖅᑕᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. 

ᐃᒃᓯᕙᐅᑕᐅᓪᓗᖓ ᐅᖃᕐᓂᐊᕋᒪ ᑕᐃᒪᓐᓇ 

ᐊᐱᕆᑲᓐᓂᖅᑎᓐᓂᐊᖅᑕᒋᑦ ᑖᒃᑯᐊ ᒥᔅᓵᓄᑦ. ᒥᓯᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᐊᐱᕆᔪᓐᓇᑎᓐᓂᐊᕋᕕᖓ. ᑕᐃᒪ  

ᐊᐱᕆᒍᒪᒐᒪ ᐱᔾᔪᑎᖃᖅᑐᒥᒃ ᑲᑎᒪᔨᐅᖃᑎᒪ ᒥᔅᑕ 

ᒥᑭᓐᖑᐊᖅ ᐃᒃᓯᕙᐅᑖᖅ ᑖᓐᓇ 

ᐅᖃᐅᓯᕆᐱᓪᓚᖅᑲᐅᔭᖓᓂ ᐱᔾᔪᑎᖃᖅᑐᖅ 

ᑲᒪᒋᔭᐅᔪᕕᓂᕐᓂ ᑖᒃᑯᐊ ᑎᒍᒥᐊᖅᑕᐅᓚᐅᖅᖢᑎᒃ 

ᐃᓄᓕᕆᔨᒃᑯᓐᓄᑦ ᖃᓄᖅ ᑕᒪᒃᑯᐊ ᐊᓂᑎᑕᐅᔪᑦ 

ᑲᒪᒋᔭᐅᓂᐊᕈᓐᓃᖅᑐᑦ ᐃᑲᔪᖅᑕᐅᖃᑦᑕᕐᒪᑦ 

ᐃᓄᓕᕆᔨᒃᑯᓐᓄᑦ ᐱᓯᒪᔭᐅᔪᓐᓃᕋᖓᑦ ᐃᓕᔅᓯᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐃᓄᓕᕆᔨ ᑐᑭᒧᐊᖅᑎᑦᑎᔨᐊ 

ᖃᐃᖁᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑭᐅᖁᔭᐃᑦ. ᒪᑦᓈ. 

ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᒪᒃᑯᐊ ᐃᑲᔪᖅᑕᐅᑲᓐᓂᓂᕐᒧᑦ ᐊᖏᕈᑕᐅᔪᑦ, 

ᐊᖏᕈᑎᖃᕈᓐᓇᖅᑐᒍᑦ ᒪᒃᑯᑦᑐᓂ, 

ᑲᒪᒋᔭᐅᒍᓐᓃᓂᐊᖅᑐᓂ 26-ᒥ ᐅᑭᐅᖃᓕᕐᕌᖓᑕ. 

ᑕᐃᒪᓐᓇ ᐊᔾᔨᒌᖏᑦᑐᓂ ᐃᑲᔪᕈᑎᖃᖃᑦᑕᕋᑦᑕ 

ᑕᕝᕙᓂ. ᑖᒃᑯᐊ ᓲᕐᓗ ᐃᓚᐅᓗᑎ. ᑖᓐᓇ ᒪᒃᑯᑦᑐᖅ 

ᐱᔾᔪᑎᒋᓪᓗᒍ, ᓲᕐᓗ ᐃᓄᓕᕆᔨᒻᒧᐊᖃᑦᑕᖁᓪᓗᒍ 

ᐃᑲᒧᖅᑕᐅᓂᐊᕐᓗᓂ ᐃᓅᓯᓕᕆᔭᐅᓂᐊᕐᓗᓂᓘᓐᓃᑦ. 

 

ᓲᕐᓗ ᐃᒪᓐᓇᐃᑉᐸᑦ, ᑕᐃᒪᐃᖏᓐᓇᖏᑦᑑᒐᓗᐊᖅ 

ᑭᓯᐊᓂ ᐃᒪᓐᓇ ᑲᒪᒋᔭᐅᖏᓐᓇᓂᐊᖅᐸᑦ 

ᑎᒍᐊᓐᖑᐊᕆᔭᐅᖏᓐᓇᓂᐊᖅᐸᑦ ᐊᒻᒪᓗ 

ᒪᒃᑯᑦᑑᓂᖓ ᐃᓕᓐᓂᐊᕐᓂᕆᓂᐊᖅᑕᖓᓄᑦ 

ᐃᓕᓐᓂᐊᓂᐊᖅᑎᓪᓗᒍᓘᓐᓃᑦ 

ᐱᓕᕆᐊᒃᓴᖅᑖᓂᐊᕐᓗᓂ ᑕᐃᒪᓐᓇ ᓯᕗᓪᓕᖅᐹᓂ  

ᑕᐃᒪᓐᓇ ᑕᕝᕙ ᐃᑲᔪᖅᑕᐅᖃᑦᑕᖅᑐᑦ 

ᖃᓄᑐᐃᓐᓇᖅ ᐱᓕᕆᐊᕆᔪᒪᔭᖏᓐᓄᑦ. ᑕᐃᒪᓐᓇ 

ᒪᒃᑯᑦᑐᑎᑐᑦ ᑕᒪᒃᑯᓂᖓ ᐃᑲᔪᕈᕈᑎᖃᖃᑦᑕᖅᑐᒍᑦ.  

 

ᐊᒻᒪᓗ ᐅᕙᒍᑦ ᒥᐊᓂᖅᓯᔨᐅᒍᓐᓃᕈᑦᑕ 

ᐃᓐᓇᐅᓕᕐᒪᑦ, ᑕᐃᒪᐃᒃᑲᓗᐊᖅᑎᓪᓗᒍ 

ᐃᑲᔪᖃᑦᑕᖅᑕᕗᑦ ᖃᓄᑐᐃᓐᓇᖅ 

ᐃᑲᔪᖅᑕᐅᓂᖃᕈᒪᑉᐸᑦ, ᐃᑲᔪᖅᑕᐅᒋᐊᖃᖅᐸᓪᓗ 

ᐋᖅᑭᔅᓱᕈᔾᔨᖃᑦᑕᖅᑐᒍᑦ ᑕᐃᒪᓐᓇ 

ᐱᔨᑦᑎᕋᖅᑕᐅᒍᓐᓇᖁᓪᓗᒋᑦ. ᑕᐃᒪᓐᓴ 

ᐊᖏᒧᖅᑳᑎᑐᑦ ᐃᓕᖅᑯᓯᖃᖅᑐᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓴᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᑦᑎᐊᕋᒪ ᐊᒻᒪᓗᑦᑕᐅᖅ 

ᑕᐃᒃᑯᐊ ᐃᓱᒪᒋᒻᒥᔭᕋᑦᑕᐅᖅ ᓄᑕᕋᖅ ᑖᓐᓇ ᓲᕐᓗ 

ᑎᒍᐊᕆᔭᐅᓚᐅᖅᑐᓂ ᑎᒍᐊᓐᖑᐊᕆᔭᐅᓚᐅᖅᖢᓂ 

ᐃᒪᓐᓇ ᑕᒪᓐᓇ ᐃᓱᒪᒃᑯᑦ ᓲᕐᓗ 

ᐊᑲᐅᖏᓕᐅᕈᑎᒋᔭᐅᖃᑦᑕᖂᕐᒪᑦ ᐊᒥᓱᓂᓪᓗ 

ᐊᖏᕋᖃᖃᑦᑎᓪᓗᒍ. ᖃᓄᐃᑦᑐᓂ ᑕᐃᒪᓐᓇ 

ᐱᔾᔪᑎᒋᓪᓗᒍ ᖃᓄᖅ ᐃᑲᔪᕈᑎᖃᖃᑦᑕᖅᐱᓯ ᑕᒪᑐᒪ 

ᒥᔅᓵᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒃᑯᐊ ᐃᓛᓂ ᐊᖏᔪᖅᑳᓐᖑᐊᖑᔪᓄᑦ 

ᐊᔪᒐᐅᖃᑦᑕᕐᒪᑕ, ᐃᓱᒪᒥᒍᑦ ᐋᓐᓂᖅᓯᒪᕙᓪᓛᖅᐸᑕ 

ᐅᕝᕙᓘᓐᓃᑦ ᐱᕋᔭᒪᕙᓛᖅᐸᑕ ᑕᐅᓄᖓ ᖃᓪᓗᓈᑦ 

ᓄᓈᓐᓄᑦ ᐃᑲᔪᖅᑕᐅᕕᒻᒧᑦ 

ᐃᑲᔪᖅᑕᐅᔭᖅᑐᖃᑦᑕᕐᒥᔪᑦ ᓄᑕᖅᑲᐃ. ᑭᓯᐊᓂ 

ᑕᓐᓇᐃᑦᑐᒃᑰᖅᑐᑦ ᐅᑎᕋᔪᑦᑐᑦ 

ᐃᑲᔪᖅᑕᐅᕕᒻᒦᖄᖅᖢᑎ. 

 

ᑖᓐᓇ ᐲᑕ ᑕᑎᖕ ᑭᐅᑎᐹᕐᓕᓐᓂᐊᕋᒃᑯ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ.  

ᑖᒃᑯᐊ ᓱᕈᓰᑦ ᐃᓱᒪᒥᒍᑦ ᐃᓱᐃᓪᓕᐅᕈᑎᖃᖅᓯᒪᔪᑦ  

ᐊᒻᒪᓗ ᐱᕈᖅᓴᓪᓗᑎ ᐊᒥᓱᓄᑦ ᑲᒪᒋᔭᐅᓯᒪᔪᑦ, ᓲᕐᓗ 

ᐃᓱᒪᒥᒍᑦ ᐊᑲᐅᓈᕆᐊᖃᕐᒪᑕ. ᑕᐃᒪᓐᓇ ᑕᒪᒃᑯᐊ 

ᐃᑲᔪᖅᑕᐅᖃᑦᑕᖅᑐᑦ ᑕᒪᒃᑯᐊ ᑎᒍᐊᓐᖑᐊᖃᖅᑐᑦ. 

 

ᖃᓄᐃᑦᑎᒥ ᐃᑲᔪᖅᑕᐅᒋᐊᖃᕐᓂᖏᑦ ᒪᓕᒃᖢᒋᑦ 

ᐅᕝᕙᓘᓐᓃᑦ ᓂᐊᖁᓕᕆᔨᒃᑯᓐᓄᑦ ᓲᕐᓗ 

ᐃᓱᒪᓕᕆᔨᒃᑯᓐᓄᑦ ᐃᓅᓯᓕᕆᔭᐅᖃᑦᑕᖅᖢᑎ 

ᑕᒪᒃᑯᐊ ᐱᔨᑦᓯᕋᕈᑎᒋᔭᐅᒃᑲᓂᕐᒥᔭᑉᐳᑦᑕᐅᖅ 

ᑕᐃᒪᐃᑦᑐᖃᕌᖓᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ 

ᓯᕗᓪᓕᖅᐹᒥ ᑐᑭᓯᒋᐊᕈᒻᒥ ᐊᐱᕆᔪᒪᓪᓗᖓ 

ᒥᓂᔅᑕᒧᑦ. ᒐᕙᒪᑦᑯᑦ ᐊᐅᓚᓂᖏᓐᓄᑦ 

ᑐᑭᓯᐅᒪᖏᑦᑐᐊᓘᖃᑦᑕᕋᒪ ᐃᓛᓐᓂ. ᐅᓇ 

ᑐᑭᓯᒋᐊᕈᑎᒋᖅᑳᓚᐅᕐᓚᒍ ᑕᐃᓐᓇ 

ᑐᑭᓕᐅᑎᑐᐃᓐᓇᕐᓂᐊᖅᑕᕋ 

ᐊᖏᕐᕋᖃᕐᕕᐅᓚᐅᖅᑐᖅ ᐃᖃᓗᓐᓂ ᒪᑐᔭᐅᓂᖓ. 

ᐱᓕᕆᕝᕕᒋᔭᓯ ᓲᕐᓗ ᒪᑐᓯᓂᐊᖅᑎᓪᓗᒍ 

ᑕᐃᒪᐃᑦᑐᒥᒃ ᑭᓇ ᑖᔅᓱᒧᖓ ᐊᖓᔪᖅᑳᖅᑕᕆᔭᐅᕙ, 

ᒥᓂᔅᑕ ᓇᒻᒥᓂᖅ ᐅᖃᖅᐸ ᐅᓇ 

ᒪᑐᔭᕆᐊᖃᓕᖅᑕᕗᑦ, ᐱᓕᕆᕝᕕᓂ 

ᐅᖃᐅᑎᓪᓗᓂᒋᑦ ᐅᓇ ᒪᑐᓚᐅᕐᓚᕗᑦ ᐅᕝᕙᓘᓐᓃᑦ 

ᒐᕙᒪᒃᑯᑦ ᓯᕗᓕᖅᑎᖏᓐᓄᐊᕆᐊᖃᕆᕙ ᑖᓐᓇ, 

ᑕᐃᒪᓐᓇᐃᑦᑐᕐᔪᐊᕐᒥ ᑐᑭᑖᕈᑎᑕᖃᕐᓂᐊᖅᑎᓪᓗᒍ 

ᑕᐃᒪᓐᓇ ᐊᖏᑎᒋᔪᒥᒃ, ᒥᓂᔅᑕᐃᑦ 

ᑲᑎᒪᔨᖏᓐᓄᐊᕆᐊᖃᖅᐸ ᐅᕝᕙᓘᓐᓃᑦ ᒥᓂᔅᑕ 

ᓇᒻᒥᓂᑐᐊᖅ ᐃᓱᒪᖅᓲᑎᒋᕙᐅᒃ? ᑖᓐᓇ 

ᑐᑭᓯᖅᑳᓚᐅᕐᓚᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅ ᑐᒡᓕᐊ 

ᑭᐅᑎᓐᓂᐊᖃᒃᑯ ᑕᕼᐊᒃᕼᐅᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᔅᑕ ᐊᕙ.  

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᓪᓗᒥᒃᑲᓐᓂᖅ ᐅᖃᖅᑲᐅᒐᒪ ᑕᒪᓐᓇ 

ᐸᕐᓇᑦᑕᐅᓯᒪᓚᐅᕐᒪᑦ ᐅᕙᒍᑦ ᓯᕗᓂᐊᓂ. ᐃᓛᒃ, 

ᐱᓕᕆᔭᐅᕙᓪᓕᐊᓕᓚᐅᖅᓯᒪᒻᒪᑦ ᖃᓄᖅ ᑖᓐᓇ 

ᐊᐅᓚᓂᖓ ᐊᓯᔾᔨᕋᔭᕐᒪᖔᖅ, 

ᐋᖅᑭᒋᐊᕋᔭᕐᒪᖔᓪᓘᓐᓃᑦ ᑕᒪᓐᓇ 

ᐱᓕᕆᔭᐅᓚᐅᖅᑎᓪᓗᒍ ᑖᒃᑯᐊ ᐃᓄᓕᕆᔨᒃᑯᑦ 

ᐱᓕᕆᔨᖏᑦ ᐊᐅᓚᑦᑎᔨᖏᑦ ᑖᔅᓱᒥᖓ 

ᐃᓱᒪᓕᐅᓚᐅᖅᑐᑦ, ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐃᓱᒪᓕᐅᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐊᕙ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑕᓐᓇ ᑐᑭᓯᓇᖅᓯᕚᓪᓕᕐᒪᑦ. ᒥᓂᔅᑕ 

ᐅᖃᕐᕕᖃᓚᐅᓐᖏᑦᑐᖅ, ᐃᖅᑲᓇᐃᔭᖅᑎᑐᐊᖏᑦ 

ᑐᑭᑖᕐᒪᑕ ᑕᐃᒪᓗ ᐊᓯᔾᔨᕈᓐᓇᖅᓯᑲᐅᑎᒋᓪᓗᓂ. 

ᑕᐃᒫᒃ ᑐᑭᓯᑦᑎᐊᖅᐳᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᓄᓕᕆᔾᔪᑏᑦ ᕼᐅᒻᒪᑦ 

ᒪᑐᔭᐅᓐᓂᕐᒪᑦ ᑕᑉᐱᓐᓇ, ᑕᐃᒪᓐᓇ ᑐᑭᕼᐃᔪᖓ 

ᐊᑐᖅᑕᐅᓂᐊᖅᑐᓂ ᖃᐅᔨᒪᔪᒍᑦ, 

ᐊᑐᖅᑕᐅᓂᐊᖅᑐᓂ ᐊᕼᐃᐊᓄᑦ. ᑖᒃᑯᐅᐊ 

ᐱᔾᔪᑕᐅᔪᑦ best practice ᐅᑉᐱᕆᓗᒋᑦ 

ᐃᑲᔪᖅᑐᖅᑕᒃᑲ ᕼᐊᓇᔨᒃᑯᑦ ᒥᔅᑕᐅᓪᓗᑕ 

ᑐᑭᖃᑦᑎᐊᑉᐸᑦ, ᑐᑭᖃᑦᑎᐊᖏᑉᐸᑦ 

ᐃᒪᓐᓈᖅᐹᓪᓕᕈᓐᓇᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᖅᑯᑎᒋᓐᖏᑦᑎᐊᖅᑕᓐᓄᐊᓕᕆᕗᒍᑦ, 

ᑲᔪᓯᓂᐊᕐᓂᖓᓂ ᐊᐱᖅᓱᓐᖏᑦᑎᐊᖅᑐᖓ. 

ᐊᐱᕆᑐᐃᓐᓇᖅᑲᐅᒐᓗᐊᖅᑐᖓ ᑭᓇ ᑖᔅᓱᒥᖓ 

ᑐᑭᑖᓚᐅᕐᒪᖔᑦ. ᒥᓂᔅᑕ ᑐᑭᑖᓚᐅᖅᐸ ᑖᔅᓱᒥᖓ 

ᐊᓯᔾᔨᕆᐊᖃᓕᕐᓂᕋᖅᑐᓂᐅᒃ ᐅᕝᕙᓘᓐᓃᑦ ᒐᕙᒪᒃᑯᑦ 

ᓯᕗᓕᐊᖅᑎᖏᓐᓅᕆᐊᖃᕋᔭᖅᐸ ᑕᒪᓐᓇ ᐅᕝᕙᓗ 

ᓯᕗᓕᐅᖅᑎᖏᓐᓄᐊᓚᐅᖅᐸ? ᐊᐱᖅᑯᑎᒐᖃᐃ 

ᑐᑭᓯᓇᓐᖏᓗᐊᖅᐳᕐᖓᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᑐᑭᕼᐃᓐᓂᖏᓐᓇᒪ 

ᒪᓕᒐᓕᐅᖅᑎᐅᖃᑎᓐᓂᑦ. ᑖᓐᓇ ᐲᑕ ᑕᑎᖕ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᑕᑎᖕ.  

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᖓᔪᖅᑲᐅᑎᓅᓚᐅᖅᑐᖅ ᒥᓂᔅᑕᒡᒍᑎᓄᑦ, ᑕᐃᒪ 

ᑖᓐᓇ ᒪᑐᔭᐅᓚᐅᓐᖏᒻᒪᑦ ᑕᐃᓐᓇ 

ᐊᖏᕐᕋᕆᔭᐅᖃᑦᑕᓚᐅᖅᑐᑦ ᑕᐃᒃᑯᐊ 

ᐊᒥᓲᑦᑎᐊᓕᓚᐅᕐᒪᑕ. ᑕᐃᒪ ᑕᒪᒃᑯᐊ 

ᐃᓱᒪᓕᐅᕈᑎᒍᑕᐅᓚᐅᕐᒪᑕ ᒐᕙᒪᒃᑯᑦ 

ᐱᓕᕆᔾᔪᓯᕆᔭᖏᑦ ᑕᐃᒪ 

ᐊᑐᐊᒐᖃᐅᑦᑎᐊᕈᓐᓇᕐᓂᖓ ᐃᓱᒪᒋᓪᓗᒍ ᑕᐃᒪᓐᓇ 

ᐃᓱᒪᓕᐅᓚᐅᖅᓯᒪᔪᑦ ᐅᖃᖃᑎᒋᓪᓗᒋᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐊᐅᓚᑦᑎᔨᕈᔪᐃᑦ, 

ᐊᐅᓚᑦᑎᔨᐅᖃᑎᕗᑦ ᑕᐃᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᑕᑎᖕ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᓚᖃᑦᑕᓚᐅᕆᑦᑎᑐᖅ ᐊᐱᕆᔭᕌᖓᒪ 

ᐊᐱᖅᑯᑎᒋᓐᖏᑦᑎᐊᖅᑕᓐᓂᒃ ᑭᐅᔪᑎᑦ. ᒪᑐᒻᒪᖔᖅ 

ᒪᑐᓐᖏᒻᒪᖔᖅ ᐊᐱᕆᓐᖏᑦᑎᐊᖅᑐᖓ. 

ᐊᐱᕆᕋᑖᖅᑐᖓ ᑭᓇ ᑐᑭᑖᕋᔭᓚᐅᖅᐸ ᑖᓐᓇ 

ᑕᐃᒪᓐᓇ ᐋᖅᑭᓯᒪᓂᖓ ᐊᓯᔾᔨᕆᐊᖃᓕᖅᑐᖅ 

ᑕᕝᕙᑐᐊᑦᑎᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᑦᓯᐊᖅ ᐅᖃᒪᑎᓪᓗᒍ ᑐᑭᓯᒐᒃᑯ ᑖᒃᑯᐊ 

Director and Child and Family Services 

ᑕᐃᒪᓐᓇ ᑐᑭᑖᕋᒥᒃ ᑕᐃᒪᓐᓇᐃᓕᐅᖅᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

ᐃᓄᒃ: ᐱᔭᕆᐊᑭᓪᓗᒍ ᐊᐱᕆᒋᐊᖑᐊᖤᕐᒥᓚᖓ, 

ᐃᒃᓯᕙᐅᑖᖅ. ᑖᒃᑯᐊ ᑐᑭᑖᕐᒪᑕ ᒥᓂᔅᑕ 

ᐊᑎᓕᐅᑐᐃᓐᓇᓕᖅᖢᓂᐅᒃ ᐄ, ᑖᓐᓇ ᐱᐅᔪᐋᓗᒃ. 

ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓗᐊᕕᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑎᓕᐅᖅᓯᒋᐊᖏᒃᓱᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.   

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐊᑎᓕᐅᕆᓚᐅᓐᖏᒻᒪᑦ ᓱᓕ ᑖᓐᓇ ᐋᖅᑭᒌᓐᖏᑦᑐᖅ 

ᑐᑭᑖᕈᑕᐅᓚᐅᓐᖏᑦᑐᖅ ᓱᓖ 

ᖃᓄᐃᓕᖓᓂᐊᕐᒪᖔᑦ ᐊᑎᓕᐅᓚᐅᓐᖏᒻᒪᒍ 

ᓱᓕᒎᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ Third Assembly-ᒦᑎᓪᓗᑕ 

ᐃᒃᓯᕙᐅᑕᐅᑎᓪᓗᓂ ᐃᓄᓕᕆᔨᒃᑯᓐᓄᑦ 

ᑲᑎᒪᖃᑦᑕᖅᑎᓪᓗᑕ ᑖᒻᓇ ᑲᑎᒪᑎᒋᔭᕋᓗᐊᕗᑦ 

ᑕᐃᒪᓐᓇ ᐃᖅᑲᐅᒪᔭᕋ. Operation and 

Maintenance Budget-ᒥ ᐱᓂᐊᓕᖅᖢᑕ. ᑕᐃᒪ 

ᑲᑎᒻᒪᑕᐅᔪᑦ ᐃᒃᓯᕙᐅᑕᐅᖃᑦᑕᕋᑉᑕ ᑖᒻᓇ 

ᑕᐃᔅᓱᒪᓂ ᐃᓱᒫᓘᒋᔭᐅᓪᓗᐊᓯᒪᖅᑰᖏᒻᒪᑦ 

ᐃᖅᑲᐅᒪᔭᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓇᓱᖅᑲᐅᔭᕋ ᑐᑭᖃᓐᖏᑦᑎᐊᓕᕐᒪᑦ ᐋᓯᑦ. 

ᑕᐃᒪᓐᓇᐅᖏᑦᑎᐊᖅᑐᕐᓗᐊᓯᑦ ᑭᐅᔭᐅᑦᑕᓕᖅᖢᓂ 

ᐊᓯᐊᓄᐊᓚᐅᕐᓚᖓᐃ ᓇᓗᓕᑦᑎᐊᕋᒃᑯ ᖃᓄᖅ 

ᑐᑭᓯᓇᒃᑲᓂᖅᑐᒥᒃ ᐊᐱᖅᑯᑎᒋᓇᓱᒋᐊᖓᓂᒃ. 

ᑐᑭᓯᔪᒪᑐᐃᓐᓇᖅᑲᐅᒐᓗᐊᖅᑐᖓ ᒥᓂᔅᑕ ᑖᔅᓱᒥᖓ  

ᐊᖏᖅᓯᒪᒻᒪᖔᑦ. ᑭᐅᔭᕆᐊᖓᓂᒃ 

ᐱᔭᕆᐊᑐᓗᐊᕐᓂᕐᒪᑦ.  

 

ᑕᕝᕙᓂ D-5-ᒥ ᐅᖃᐅᓯᖃᖅᑎᓪᓗᑕ, ᐅᕙᓂ 

ᐊᐱᖅᑯᑎᔅᓴᕆᒋᐊᓚᐅᓐᖏᓂᓐᓂ ᐅᕙᓂ 

ᒪᒃᐱᖅᑐᕋᖓᓂ 114 ᖃᓪᓗᓈᑎᑑᖓᔪᓂᒃ, 

ᐃᓄᑦᑎᑑᖓᔪᓂᒃ 123-ᖑᖅᑰᖅᑐᖑᓇ, ᐃᑲᔫᑎᓄᑦ 

ᐅᖃᐅᓯᓕᒃ. ᐃᓅᖃᑎᒌᓄᑦ ᑭᒡᒐᖅᑐᐃᓂᖅ. 

ᑖᓐᓇᒎᖅ ᑲᓐᓇ ᐊᓪᓕᖅᐹᖅ Social Advocacy 

114. ᑖᓐᓇᒎᖅ ᐃᑲᔫᑎᓂᒃ ᐱᑕᖃᖅᑎᑦᑎᔪᓐᓇᕐᒪᑦ 

ᑐᓂᖅᓴᒐᑐᐃᓐᓇᕐᓂᒃ ᐅᑎᕆᐊᖃᕋᔭᓐᖏᑦᑐᓂᓪᓗ 

ᐊᑐᖅᑕᐅᔪᓐᓇᖅᑐᓂᒃ ᑭᒃᑯᑐᐃᓐᓇᕐᓄᑦ ᑎᒥᒥᒍᑦ 

ᐊᔫᑎᖃᖅᑐᓄᑦ ᐊᕐᓇᓄᓪᓗ ᓄᓇᕗᒻᒥ. 

 

ᐊᐱᕆᔪᒪᓪᓗᖓ ᐊᖑᑎᑯᓗᑦᑎᒍᓪᓖ ᑕᕝᕘᓇ 

ᐱᓇᓱᖃᑕᐅᔪᓐᓇᖏᑦᑎᐊᖅᐱᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

Social Advocacy ᑖᒻᓇ Qulliit Status of 

Women-ᑯᓐᓄᑦ ᑲᒪᔨᐅᖃᑦᑕᕋᑦᑕ ᑕᐃᑲᖓᑦ 

ᑕᐃᑲᖔᕐᓗᓂ ᑕᐃᒃᑯᐊ ᐊᕐᓇᓄᑦ ᑐᕌᖓᔪᓄᑦ 

ᑲᑎᒻᒪᖃᑎᖃᖃᑦᑕᕐᒪᑕ ᑕᐃᑲᖔᕈᓐᓇᕆᐊᖓᑦ 

ᑭᓱᒥᒃ ᖃᐅᔨᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᐊᐱᖅᑯᑎᑐᐃᓐᓇᕋ, ᐊᖑᑎᑯᓗᑦᑎᒍᓪᓖ 

ᑕᕝᕘᓇ ᐱᓇᓱᖃᑕᐅᔪᓐᓇᖏᓚᒍᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑖᓐᓇ ᑭᐅᓂᐊᕋᒃᑯ ᑕᕝᕙᓂᐅᓐᖏᑦᑐ 

ᖃᐅᔨᑦᑎᐊᖅᑳᕐᓗᖓ. ᖃᓄ ᑭᐅᓂᐊᕆᐊᖓ 

ᓇᓗᓇᒐᒪ ᑕᕝᕚᕼᐅᑕᕆᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

ᐃᓄᒃ: ᐄ, ᖁᔭᓐᓇᒦᒃ. ᐊᓕᐊᓇᐃᑦ ᐅᑎᕐᕕᐅᓛᖅᑐᒍᑦ 

ᑖᔅᓱᒧᖓ. 

 

ᐃᒃᓯᕙᐅᑖᖅ, ᐅᓇ ᐊᐱᖅᑯᑎᒋᓂᐊᖅᑕᕋ ᑭᖑᓪᓕᖅ, 

ᒫᓐᓇ ᑕᕝᕙᓂᓱᓕ D-5 ᖃᓪᓗᓈᑎᑑᖓᔪᓂ, ᐅᓇ 

ᓱᕈᓰᑦ ᐊᒻᒪᓗ ᐃᓚᔮᕇᑦ ᐱᔨᑦᑎᖅᑕᐅᓂᖏᑦ 

ᑎᑎᕋᖅᓯᒪᒻᒪᑦ, ᐃᓛᓐᓂ ᓱᓕ ᐊᕕᒃᑕᐅᕋᑖᕐᓂᑰᑎᓪᓗᒍᑦ 

ᖃᓂᒪᖃᕐᓇᖏᑦᑐᓕᕆᔨᒃᑯᓪᓗ ᐃᓄᓕᕆᔨᒃᑯᓪᓗ, 

ᐃᓛᓐᓂ ᓱᓕ ᓇᓗᓇᕈᓘᖅᑯᖃᑦᑕᕐᒪᑦ ᓇᓕᐊᒃ 

ᑭᓱᓕᕆᓪᓚᑦᑖᕐᓂᐊᕐᒪᖔᑕ. 

 

ᐃᒃᓯᕙᐅᑖᖅ, ᐊᐱᕆᒋᐊᓚᐅᕐᓚᖓᐃ 

ᑕᕝᕙᓃᑦᑕᕆᐊᖃᕋᓱᒋᓐᖏᒃᑯᕕᐅᒃ 

ᑐᑭᓯᑦᑎᐊᒻᒪᕆᓐᓂᐊᖅᑐᖓ, ᓇᓗᕈᔪᒃᑲᒪᑦᑕᐅᖅ 

ᓇᓪᓕᐊᓐᓄᓪᓚᑦᑖᖅ ᐊᐱᖅᑯᑎᒋᒐᔭᕆᐊᔅᓴᓐᓂᒃ. ᐅᑯᐊ 

ᐅᖃᖅᓯᒪᓂᖓᓄᑦ ᐃᓚᔮᕇᓐᓄᓪᓗᒎᖅ ᐱᔨᑦᑎᕈᑎᑦ, 

ᐆᒥᖓ ᐊᐱᕆᓇᓱᒍᒪᔪᖓ, ᓄᓇᕗᑦᒥ ᐅᓄᖅᑐᒻᒪᕇᑦ 

ᐃᓚᔮᕇᑦ ᐊᒃᓱᕈᖅᑐᒻᒪᕆᐊᓘᖃᑦᑕᕐᒪᑕ ᐱᓗᐊᖅᑐᒥ 

ᐃᓚᖃᕌᖓᒥᒃ ᐃᓱᒪᒥᒍᑦ ᐊᒃᓱᕉᑎᖃᖅᑐᒥᒃ, 

ᐃᓱᒪᒥᒍᓪᓘᓐᓃᑦ ᐋᓐᓂᐊᕈᑎᖃᖅᑐᒥᒃ ᐱᓗᐊᖅᑐᒥ 

ᐊᖓᔪᖅᑳᕆᔭᐅᔪᑦ ᐊᒃᓱᕈᖅᑐᒻᒪᕆᐊᓘᓕᖃᑦᑕᕐᒪᑕ, 

ᐊᐱᖅᑯᑎᒋᓇᓱᑦᑕᕋᓗᐊᕋ ᐃᓕᓐᓄᑦ, 

ᑭᐅᔪᓐᓇᕐᓂᕈᕕᖓ ᖃᐅᔨᒪᓪᓗᖓ 

ᑭᐅᔪᓐᓇᓐᖏᑐᐃᓐᓇᕆᐊᖃᖅᑕᐃᑦ, ᐃᒻᒪᖄ 

ᐃᓱᒪᓕᕆᓂᒃᑰᖓᑐᐃᓐᓇᕆᐊᖃᕐᒪᑦ. 

ᑮᓇᐅᔭᖅᑕᖃᕐᒪᖔᓪᓘᓐᓃᑦ ᑖᒃᑯᐊᓕ 

ᐊᖓᔪᖅᑳᕆᔭᐅᔪᓪᓘᓐᓂᑦ 

ᐸᖅᑭᔭᒐᓲᑎᒋᔪᓐᓇᖅᑕᖏᓐᓂᑦ ᐅᕝᕙᓗ 

ᐃᑲᔪᖅᑕᐅᔾᔪᑎᒋᔪᓐᓇᖅᑕᖏᓐᓂᒃ. 

ᐊᒃᓱᕈᖅᑐᒻᒪᕆᐊᓘᖃᑦᑕᕐᒪᑕ 

ᐊᖏᕐᕋᖅᓯᒪᒐᓗᐊᖅᑐᑎᓕ. 

 

ᐃᒃᓯᕙᐅᑖᖅ ᓄᓗᕈᔪᑦᑐᖓ, ᐃᓱᒪᖅᓲᑎᒋᓚᐅᕈᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ, 

ᐃᒃᓯᕙᐅᑖᖅ. ᑖᓐᓇ ᐲᑕ ᑕᑎᖕ, ᑖᒃᑯᓂᖓ 

ᐱᓯᒪᔭᐅᖃᑦᑕᖅᑐᓂᒃ ᐅᕝᕙᓘᓐᓃᑦ 

ᐃᑲᔪᖅᑕᐅᖃᑦᑕᖅᑐᓂᒃ ᐃᓂᕐᓂᓐᓂᑦ ᓄᑕᖅᑲᓄᑦ 

ᑲᒪᓱᒻᒪᑦ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᑎᖕ. 

 

ᑕᑎᖕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐃᓚᐃᖅᑐᓄᑦ ᐅᖃᐅᔾᔪᖅᑕᐅᔪᓯᕆᔭᖏᑦ  



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

611 

ᑖᒃᑯᓇᓐᖓᑦ ᐋᓐᓂᐊᖅᑕᐃᓕᑎᑦᑎᔩᑦ 

ᐋᓐᓂᐊᕐᕕᓕᕆᔨᖏᓐᓄᑦ ᑲᒪᒋᔭᐅᓲᑦ, 

ᐋᓐᓂᐊᓲᖅᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᑐᑭᓯᓇᑦᑎᐊᕐᓂᖏᓐᓇᒫᓯᑦ ᒪᒥᐊᓇᖅ. 

ᐊᖓᔪᖅᑳᕆᔭᐅᔪᑦ ᕿᑐᓐᖓᒥᓐᓂᒃ ᐸᖅᑭᒃᓯᕋᓱᑦᑐᑎᑦ 

ᐊᒃᓱᕈᖅᑐᒻᒪᕆᓘᖃᑦᑕᕐᒪᑕ ᐃᓚᖏᑦ. ᐱᓗᐊᖅᑐᒥᑦ 

ᐃᓱᒪᒥᒍ ᐋᓐᓂᐊᕈᑎᖃᖅᑐᒥᒃ ᕿᑐᕐᖓᓖᑦ. 

ᓯᓂᒋᐊᒃᓴᕐᓘᓐᓃᑦ ᐃᓚᖏᑦ, ᐃᑲᕋᑦ 24 ᓇᓕᐊᑦ 

ᐸᖅᑭᒃᓰᓇᐅᔭᕆᐊᖃᕐᒪᑦ. ᐃᓕᔅᓯᓐᓄᑦ 

ᐊᐱᕆᓇᓱᒃᑐᖓ, ᐃᓕᔅᓯᓐᓂᐅᓇᓱᒋᓪᓗᒍ 

ᐃᓚᔮᕇᓄᑦ ᐱᔨᑦᑎᕈᑎᓂᑦ Family Services-

ᑰᖅᑐᖓ, 

ᖃᓂᒪᖃᕐᓇᖏᑦᑐᓕᕆᔨᒃᑯᓐᓅᓇᓱᒋᓪᓚᒃᑲᓗᐊᖅᑐᒍ

ᓗ ᐊᐱᕆᓇᓱᑦᑐᖓ ᑭᐅᔪᓐᓇᕐᓂᕈᒃᓯᐅᒃ.  

 

ᐱᑕᖃᖃᑕᕆᕚ ᑕᒪᒃᑯᐊ ᐃᓚᔮᕇᑦ 

ᐊᖓᔪᖅᑳᕆᔭᐅᔪᑦ ᐱᓗᐊᖅᑐᒥ, 

ᐃᑲᔪᖅᑕᐅᔾᔪᑎᒃᓴᕆᔪᓐᓇᖅᑕᖏᓐᓂ, ᓲᕐᓗ 

ᑕᖃᐃᖅᓯᓚᐅᑲᒋᐊᖅᑲᖅᐸᑕᓘᓐᓃᑦ, ᐃᓪᓗᖓᓐᓂᑦ 

ᖃᓄᑭᐊᖅ, programs ᐊᔾᔨᒌᓐᖏᑦᑐᓂᑦ 

ᐃᓗᓕᖏᓐᓂᑦ ᖃᐅᔨᒪᓐᖏᑦᑎᐊᖅᑐᖓ, ᐱᑕᖃᖅᐸ 

ᑮᓇᐅᔭᓃᒃ, ᐅᕝᕙᓘᓐᓃᑦ ᐱᔨᑦᑎᕈᑎᓂᒃ? 

ᐊᖓᔪᖅᑳᕆᔭᐅᔪᑦ 

ᐃᑲᔪᖅᑕᐅᔪᑎᒋᔪᓐᓇᖅᑕᖏᓐᓂᒃ? 

ᑐᑭᓯᓇᖅᐹᓪᓕᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑐᑭᓯᕚᓪᓕᖅᑰᕐᒪᑦ ᑖᓐᓇ 

ᐲᑕ ᑕᑎᖕ. ᐅᐊᑦᑎᐊ ᐅᖄᓪᓚᒻᒪᑦ 

ᑐᑭᓯᑦᑎᐊᖅᑕᕋᓗᐊᕋ. ᑖᓐᓇ ᑭᐅᑎᑖᕐᓂᐊᕋᒃᑯᑦ, 

ᐲᑕ ᑕᑎᖕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᑎᖕ. 

 

ᑕᑎᖕ: (ᑐᓴᔨᑎᒍᑦ) ᖁᔭᓐᓇᒦᒃ. ᑕᐃᒪ 

ᐅᖃᐅᑎᒃᑲᓐᓂᕋᑉᑎ ᑕᐃᒪ 

ᑐᑭᓯᒃᑲᓐᓂᕐᓂᖅᓴᐅᓕᕋᑉᑯᓪᓗ. 

 

ᑕᐃᒪ ᑕᐃᒪᓐᓇᐃᑦᑐᖃᕐᓂᖅᐸᑦ, ᑕᐃᒪ ᑖᒃᑯᐊ 

ᖃᑕᖑᑎᒌᓕᕆᔩᑦ ᐅᖃᐅᔾᔪᐃᓂᕐᒥᑦ ᑕᐃᒃᑯᓄᖓ  

ᐱᖃᑦᑕᕋᔭᖅᑐᖅ ᐊᒻᒪ ᐊᓯᖏᓐᓂ ᐃᑲᔪᕈᑎᓂᑦ 

ᑲᒪᒍᓐᓇᕋᔭᖅᑐᖅ. 

 

ᑕᐃᒪ ᑖᒃᑯᐊ ᓲᕐᓗ ᑕᖃᐃᖅᓯᑲᐃᓐᓇᕈᔪᑦᑐᑐᑦ 

ᑐᑭᖃᖅᑐᒥ ᑲᒪᒍᓐᓴᖅᑐᑦ ᑕᐃᒃᑯᐊ, 

ᖃᔪ0ᔫᒥᓇᔭᕈᑎᒃᓴᖏᑕ ᐃᓅᖏᓐᓂ ᐱᔾᔪᑎᒋᓪᓗᒋᑦ 

ᑕᐃᒪᐃᑦᑐᖅᑕᖃᕋᓗᒐᔭᓐᓂᖅᐸᑦ ᓲᕐᓗ 

ᐃᓅᒍᓐᓃᖅᑐᖃᑳᓪᓚᓂᖅᐸᑦ 

ᐃᓱᒫᓗᓐᓇᖅᑐᖃᓗᐊᓕᕐᓗᓂ ᑲᒪᑦᑎᐊᓯᓐᓇᐃᓗᑎ 

ᑕᐃᒪ ᓲᕐᓗ ᐊᖏᕐᕋᕆᔭᐅᑲᐃᓐᓇᕈᓐᓇᖅᑐᓄᑦ 

ᑲᒪᒋᔭᐅᑎᑦᑎᖃᑦᑕᕈᓐᓇᖅᑐᑦ. 

 

ᑭᓯᐊᓂ ᑲᒪᒋᔭᓪᓗᐊᑕᖃᖅᐸᑦᑐᒍᑦ 

ᓄᑕᖅᑭᕆᓂᖅᓴᐅᓪᓗᑕ ᑭᓯᐊᓂ ᐊᓈᓇᒋᔭᐅᔪᖅ 

ᐊᑖᑕᒋᔭᐅᔪᕐᓘᓐᓃᑦ ᑕᐃᒃᑯᐊ 

ᐃᓱᒪᒋᖏᓂᖅᓴᕆᓪᓗᒋᑦ. ᑐᓂᓯᓪᓚᑖᖅᐸᖏᑦᑐᒍᑦ 

ᑭᓯᐊᓂ ᐅᕙᒍᑦ ᐃᑲᔪᖔᕋᔭᖅᑐᒍᑦ 

ᐃᖅᑲᓇᐃᔭᖅᑎᑎᓐᓂ ᐃᑲᔪᖅᑎᔅᓯᓗᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᐃᓄᑦ. 

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ 

ᐊᐱᕆᒋᐊᒃᑲᓐᓂᓚᐅᕐᓚᖓ. ᖃᐅᔨᒪᓪᓗᖓ 

ᑭᐅᔭᐅᔪᓐᓇᖏᑐᐃᓐᓇᕿᐊᖃᖅᑐᖓ 

ᐃᓗᐊᓃᖏᓗᐊᑐᐃᓐᓇᕿᐊᖃᕐᒪᑦ ᐊᐱᖅᑯᑎᒐ. 

ᑕᐃᒃᑯᐊ ᓲᕐᓗ ᓱᕈᓯᖅ ᐊᖏᕋᖓᓂ 

ᓅᑕᐅᔭᕆᐊᖃᓕᖅᐸᑦ, ᑭᓇ ᐅᖃᕋᔭᖅᐸ ᐅᓇ 

ᐃᒡᓗᒥ ᓅᑦᑕᕿᐊᖃᓕᖅᐳᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒃᑯᐊ ᐃᓄᓕᕆᔩᑦ ᐊᑐᐊᒐᖅ ᒪᓕᓪᓗᒍ, 

ᒪᓕᑦᑎᐊᕐᓗᑎᓪᓗ ᑭᓯᐊᓂ ᑕᐃᒪᐃᓕᔪᓐᓇᖅᑐᖓ. 

ᑕᐃᒪᓐᓴ ᑭᐅᔪᓐᓇᖅᑕᕋ ᐃᓄᓕᕆᔩᑦ  

ᐱᔪᓐᓇᐅᑎᖃᕐᒪᑕ ᐊᑐᐊᒐᖅ ᒪᓕᓪᓗᒍ. 

ᖃᐅᔨᓯᒪᑉᐸᑕ ᐊᑐᐊᒐᖅ ᒪᓕᓪᓗᒍ ᑕᕝᕘᓇ ᑭᓯᐊᓂ 

ᓅᑕᐅᔪᓐᓇᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᐃᓄᑦ. 

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓱᕈᓯᕐᒥᐅᑕᐅᑉᐸᑦ 

ᐃᓄᓕᕆᔨᒃᑯᑎᒍᑦ, ᓱᕈᓯᕐᒥᐅᑕᐅᑉᐸᑦ ᑭᓇᓕ ᑭᓯᐊᓂ 

ᓈᒻᒪᔅᓴᓕᖅᐸᑦ ᐊᖏᔪᖅᑳᒥᓄᑦ ᐸᖅᑭᒋᔭᒥᓄᓪᓘᓐᓃᑦ 

ᐅᑎᖅᑎᑕᐅᔪᒫᓕᕆᕙ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᓪᓗ ᑐᓄᓂᐅᑉ ᒪᓕᒐᓕᐅᖅᑎᐊ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᓄᑕᕋᓐᓄᐊᑦ ᐱᔭᐅᑉᐸᑦ ᑖᒻᓇ 

ᐅᑎᕈᓐᓇᕐᕕᐊ ᓇᓗᓇᐃᖅᑕᐅᑦᑕᐅᑎᒋᒋᐊᓕᒃ 

ᐃᓗᐊᖅᓴᖅᑕᐅᓗᓂ. 

ᐱᓯᒪᐃᓐᓇᕋᓱᐊᕆᖃᓐᖏᓇᑦᑎᒍ ᓄᑕᕋᑦ. ᑕᕝᕗᖓ 

ᐅᑎᕈᓐᓇᖅᐸᑦ ᐊᖏᔪᖅᑳᖏᑦ ᐃᑲᔪᖅᑕᐅᒍᓐᓇᖅᐸᑕ, 

ᑖᒻᓇ ᑕᕝᕗᖓ ᐅᑎᖅᑎᑕᐅᑲᐅᑎᒋᒋᐊᓕᒃ ᐱᖁᔭᐃᑦ 

ᒪᓕᓪᓗᒋᑦ, ᑖᑉᑯᐊ ᐊᑐᐊᒐᐃᑦ ᒪᓕᓪᓗᒋᑦ. ᐱᔭᐅᑉᐸᑦ 

ᓄᑕᕋᖅ ᐊᑐᐊᒐᕐᓂ ᒪᓕᑦᑐᑲᓐᓂᓗᐊᖃᑦᑕᕐᒪᑕ 

ᐊᓯᐊᒎᕐᕕᔅᓴᖃᕋᑎᓪᓗ, ᑖᓐᓇ ᐅᑎᕈᓐᓇᖅᐸᑦ 

ᐅᑎᖅᐸᑦ ᖁᕕᐊᓇᕋᔭᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᑦ. 

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓱᕈᓯᖅᐱᔭᐅᑉᐸᑦ 

ᐱᑕᖃᓲᖑᒋᕚ ᑖᒃᑯᐊ ᑲᒪᔨᒋᔭᖏᑦ ᐅᕝᕙᓘᓐᓃᑦ 

ᐊᖏᔪᖅᑳᕆᔭᖓ ᐊᖏᔪᖅᑳᕆᔭᖏᓪᓘᓐᓃᑦ 

ᐊᑐᒐᒃᓴᓂᑦᑎᑕᐅᓪᓗᑎ ᐃᒪᐃᓘᕈᔅᓯ ᑭᓯᐊᓂ 

ᐅᑐᕈᓐᓇᖅᓯᔪᒫᖅᑐᖅ ᓱᕈᓯᖅ. ᐃᒪᐃᓘᕈᓐᓇᕆᕕᓰ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒪᑦᓈᖅᑐᐃᖏᓐᓇᖅᑐᒍᑦ ᑭᓯᐊᓂ ᐊᖏᔪᖅᑳᒃ 

ᑖᒃᑯᐊᓪᓚᕇᒃ ᐃᓱᒪᖅᓱᖅᑐᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓐᖏᑲᐅᖅᑐᕆᕗᖓ, ᐃᒻᒪᖃ 

ᐅᖃᐅᓯᖃᑎᒌᓐᖏᓐᓂᕐᒧᑦ. ᕿᑐᕐᖓᕆᔭᐅᔪᒥᑦ 

ᑎᒍᓯᒍᔅᓯ ᐊᖓᔪᖅᑳᕆᔭᐅᔫᑉ, 

ᐊᖓᔪᖅᑳᕆᔭᐅᔪᕐᓘᓐᓃᑦ ᐅᖃᐅᑎᔪᓐᓇᖅᐱᓯᐅᒃ 

ᐅᕝᕙᓘᓐᓃᑦ ᐅᖃᐅᑎᓲᕆᕕᓯᐅᒃ ᒪᑯᓂᖓ ᑭᓯᐊᓂ 

ᐊᑐᓚᐅᖅᑎᓪᓗᓯ ᓈᒻᒪᔅᓴᓕᕈᑦᑕ ᑭᓯᐊᓂ 

ᐃᓕᔅᓯᓐᓄᑦ ᐅᑎᖅᑎᑦᑎᒫᖅᑕᕗᑦ ᓱᕈᓰᑦ. 

ᐃᒪᐃᓕᐅᓲᖑᕕᓯ ᐅᕝᕙᓘᓐᓃᑦ 

ᑕᐃᒪᓐᓇᐃᓕᔪᓐᓇᖅᐱᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᓂᒃ ᐱᔭᒃᕼᐊᖃᖃᑦᑕᕐᒪᑕ 

ᑎᒍᕼᐃᔾᔪᑕᐅᔪᑦ. ᐃᓚᐃᑦ ᓄᓕᐊᕐᓂᒃᑯᑦ, ᐃᓚᐃᑦ 

ᓂᓐᖓᐅᔾᔭᐅᓂᒃᑯᑦ, ᐃᓚᐃᑦ ᑳᑦᑎᑕᐅᓂᒃᑯᑦ ᑖᒃᑯᐊ 

ᐱᔾᔪᑏᑦ ᐊᔾᔨᒌᓐᖏᑦᑐᑲᓐᓂᓪᓘᒻᒪᑕ ᑕᐃᓐᓇ 

ᓂᖃᐃᕼᐆᖃᑦᑕᖅᑐᖅ ᓄᑕᕋᕆᓂᐅᑉ ᒥᒃᕼᐋᓄᑦ 

ᑖᒃᑯᐊ ᐃᓄᓕᕆᔩᓪᓗ ᐊᖓᔪᖅᑳᖑᔪᓪᓗ 

ᐊᖏᖃᑎᒌᑦᑐᑦ ᐅᓇ ᐱᔾᔪᑕᐅᓪᓗᓂ ᐊᖏᖃᑎᒌᑦᑐᑦ, 

ᕼᐃᕗᒧᒐᕼᐅᐊᖅᐸᓪᓕᐊᓂᐊᑦ ᑖᓐᓇ 

ᕼᐃᕗᓪᓕᑑᓪᓗᓂ.  

 

ᑕᐃᒃᑯᐊ ᐱᖓᕼᐆᒻᒪᑕ ᓄᑕᕋᕐᓄᑦ ᑎᒍᒥᐊᕐᓂᖅ 

ᐱᔪᓐᓇᐅᑏᑦ, ᑖᓐᓇ ᕼᐃᕗᓪᓕᐅᔾᔭᐅ voluntary 

service agreement, ᐊᖏᖃᑎᒌᑦᑐᖅ. ᑖᒃᑯᐊᑦᑕᐅ 

plan of care ᑐᒡᓕᐊ, ᐊᖏᖃᑎᒌᒻᒥᔪᑦ 

ᐊᖓᔪᖅᑳᑦ ᕼᐅᓇ ᐱᔾᔪᑎᒋᓪᓗᒍ. ᐅᓇ 

ᐅᓗᕆᐊᓇᖅᑐᒦᓐᓂᖓᓄᑦ ᐊᖏᖃᑎᒌᑦᑐᑦ ᑖᓐᓇ 

ᐃᒪᓐᓇ ᐅᓪᓗᓂᑦ ᐃᓄᓕᕆᔨᒃᑯᓃᓐᓂᐊᖅᑐᖅ ᐅᑯᐊ 

ᐃᓗᐊᖅᕼᐃᓐᖏᓐᓂᖏᓐᓂ. ᑖᓐᓇᓗ ᑭᖑᓪᓖᑦᑐᖅ 

ᐊᑐᖅᑕᐅᓪᓗᐊᕆᒻᒪᕆᑦᑑᒐᓗᐊᖅ ᑭᕼᐃᐊᓂ 

ᖃᑯᑎᒃᑯᑦ ᐊᑐᖅᑕᐅᖃᑦᑕᖅᑐᖅ 

ᐊᐱᖅᕼᐅᐃᑎᒃᑰᕐᓗᓂ.  

ᑖᒃᑯᐊ ᐊᔾᔨᒌᓐᖏᑦᑐᐸᕐᓇᓪᓘᓂᖏᓐᓄᑦ ᖃᑲᒍ 

ᐅᑎᕐᓂᐊᕆᐊᖓ ᓇᓗᓇᖃᑦᑕᖅᑐᖅ, ᑭᕼᐃᐊᓂ 

ᐃᓄᓕᕆᔩᑦ ᐃᓕᕼᐊᕼᐃᒪᑦᑎᐊᕈᑎᒃ ᑖᓐᓇ ᓄᑕᕋᖅ 

ᐅᑎᕆᐊᓕᒃ ᐃᓚᖏᓐᓄᑦ, ᑕᐃᒪᓐᓇ 

ᐃᕼᐅᒪᖃᕋᕼᐅᐊᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᒃᑲᓐᓂᓚᐅᕐᓚᒍ, ᓱᕈᓯᖅ 

ᑎᒍᔭᐅᔭᕆᐊᖃᕐᓂᐊᖅᐸᑦ, ᑎᒍᔭᐅᑉᐸᓪᓘᓐᓃᑦ ᑭᓱᒥᑦ 

ᑐᓐᖓᕕᖃᓲᖑᕙᑦ? ᐊᐱᖅᑯᑎᒋᕙᕋ 

ᐅᓄᖅᑐᐃᖅᓯᒻᒪᕆᐊᓗᑦᑐᑕ ᓇᓂᑐᐃᓐᓇᖅ 

ᑐᓴᖃᑦᑕᖅᓯᒪᒐᑦᑕ ᐃᓛᓐᓂᒃᑯᑦ ᓱᓕᓐᖏᑦᑐᒧᑦ 

ᐊᖅᓵᖅᑕᐅᔪᖃᖃᑦᑕᖅᓯᒪᔪᖅ. ᓇᒻᒥᓂᓪᓘᓐᓃᑦ 

ᖃᐅᔨᓂᑰᕗᖓ ᐅᕙᓐᓂᑦ ᐅᓂᒃᑳᔾᔮᓐᖏᑦᑐᖓ. 

 

ᑭᐊ ᐅᖃᐅᓯᐊ ᓱᓕᓂᖅᐹᖑᕙ ᓱᕈᓯᖅ 

ᑎᒍᔭᐅᔭᕆᐊᖃᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕼᐅᓇ ᐅᑉᐱᕆᔭᐅᓂᐊᕆᐊᒃᕼᐊ ᑖᓐᓇ 

ᐊᐱᖅᕼᐅᕐᒪᑦ. ᐅᕙᖓᓕ ᖃᐅᔨᒪᔭᑎᒍᑦ ᑖᒃᑯᐊ 

ᑎᒥᐊ ᖃᓄᕆᓐᓂᖓ ᖃᐅᔨᕼᐊᖅᑕᐅᑉᐸᑦ 

ᓄᓇᖅᑭᓄᑦ 30-ᓄᑦ ᑖᓐᓇ 

ᑐᓐᖓᕕᒋᔭᐅᒻᒪᕆᖃᑦᑕᖅᑐᖅ ᐅᕝᕙᓘᓐᓃᑦ 

ᐃᒪᓐᓇᐃᓕᐅᖅᑐᕕᓂᖅ ᑕᐅᑐᑦᑐᕕᓂᖅ 

ᐅᖄᓪᓚᓐᓂᖅᐸᑦ.  

 

ᐊᒥᕼᐅᖅᐅᐊᓗᕿᐅᒻᒪᑕ ᑕᕼᐊᒃᑯᐊᑦ, 

ᕿᓂᖃᑦᑕᖏᒻᒪᑕ ᐃᓄᓕᕆᔩᑦ ᑎᒍᔭᒃᕼᐊᒥᓐᓂᒃ 

ᓄᑕᖅᑲᓂᒃ, ᐅᖄᕕᐅᑎᓪᓗᒋᑦ ᑭᕼᐃᐊᓂ 

ᓄᓇᖅᑲᑎᒥᓐᓄᑦ ᓇᓪᓕᒋᔭᐅᓂᕐᒥᓐᓄᑦ ᑕᐃᒪᓐᓇ 

ᖃᐅᔨᕼᐊᖅᑕᐅᓚᕿᖃᑦᑕᖅᑐᑦ. ᑐᑭᕼᐃᓇᕐᓂᕈᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᑭᐅᔭᕐᓂᖏᑦᑐᐊᓗᒻᒥᑦ ᑕᕝᕙᐃᓐᓇ  

ᐊᐱᕆᓂᐊᖅᑐᖓ. ᐅᖃᖅᑐᖃᖅᐸᑦ ᑭᓇᑐᐃᓐᓇᕐᒥᑦ, 

ᓱᕈᓯᕐᒧᑦ ᑲᖐᓱᑦᑐᖃᕐᓗᓂ 

ᐱᑦᑎᐊᖅᑕᐅᖏᑦᑐᖃᕐᒪᖔᑦ, 

ᐸᖅᑭᔭᐅᑦᑎᐊᖏᑦᑐᖃᕐᒪᖔᑦ ᐅᖃᐅᓯᐅᔪᓕᒫᑦ 

ᑐᓴᖅᑕᓕᒫᓯᓗ ᑕᐃᒪᓐᖓᓕᒫᖅ 

ᖃᐅᔨᓴᐃᓐᓇᐅᔭᖅᐱᓯᐅᒃ ᓱᓕᒻᒪᖔᑦ, 

ᓱᓕᓐᖏᒻᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᓇᒻᒥᓂᖅ ᐅᓇ ᐃᒪᓐᓇᐃᑦᑕᐅᔪᖅ 

ᐅᖃᐅᓯᐅᓇᓱᐊᖅᑐᖅ ᐊᒥᓱᐃᑦᑕᐅᖅ 

ᐊᒻᒪᖅᑕᐅᖃᑦᑕᖏᑦᑐᑦ ᖃᐅᔨᓴᕈᑏᑦ ᐃᓚᐃ 

ᐅᓐᓂᕐᓗᖃᑦᑕᕐᒪᑕ ᐃᓅᖃᑎᒥᓂᒃ ᐅᕈᓗᓪᓗᑎᑦ. 

ᑖᒻᓇᑦᑕᐅᖅ ᐃᓄᓕᕆᔨᐅᓪᓗᑕ 

ᖃᐅᔨᒪᓇᓱᐊᑦᑎᐊᕆᐊᖃᖅᑕᒃᑯᑦ. (ᑐᓵᔨᑎᒎᓕᖅᑐᖅ) 

ᐸᐃᑉᐹᓂᒃ ᒪᑐᐃᖅᓯᕙᓐᖏᑦᑐᒍᑦ ᓱᓕᕙ 

ᓱᓕᓐᖏᑦᑐᒥᓂᐅᒐᐃᑉᐸᑕ ᑖᒃᑯᐊ ᐅᖃᐅᓯᐅᓯᒪᔪᑦ 

ᑎᑎᖅᑲᑖᖅᑎᓲᕆᖏᑕᕗᑦ 

ᑲᒪᒋᔭᐅᒋᐊᖃᕐᓂᐊᕐᓂᕋᐃᓗᑎᑦ. 

ᒪᑐᐃᖅᓯᒍᓐᓇᖅᑐᒍᑦ ᑭᓯᐊᓂ ᐸᐃᑉᐹᓂᒃ 

ᐱᓕᕆᐊᖃᕆᐊᓕᕈᑎᓂᒃ ᓱᓕᔪᓂᒃ ᑭᓯᐊᓂ 

ᒪᓕᓪᓗᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ. 

ᓇᐃᓈᖅᓯᒪᔪᑦ ᐃᓄᓕᕆᔨᒃᑯᑦ ᐅᓂᒃᑳᖏᑦ. 

ᐃᓄᓕᕆᔨᒃᑯᑦ ᑲᑎᑦᑐᒋᑦ ᐊᐅᓚᒍᑎᔅᓴᐃᑦ. 

$53,606,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᑐᐃᓐᓇᖅᑕ ᒪᒃᐱᕐᓗᒍ ᐃᓄᓕᕆᔨᒃᑯᑦ 

ᓇᐃᓈᖅᓯᒪᔪᑦ ᐅᓂᒃᑳᖏᑦ. ᐃᑲᔫᓯᐊᓕᕆᔩᑦ 

ᓂᖃᐃᑑᑕᐅᓂᕋᖅᑕᐅᓲᖑᒻᒥᔪᑦ. ᑲᑎᓕᒫᖅᑐᒋᑦ 

ᑖᒃᑯᐊ ᐊᐅᓚᒍᑎᔅᓴᖏᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐅᓐᖏᑦᑐᒥᒃ ᐊᐱᖅᑯᑎᔅᓴᖃᖅᑐᖓ 

ᐃᑲᔫᓯᐊᓕᕆᓂᖅ ᐊᐱᖅᑯᑎᒋᓪᓗᒍ 

ᑐᑭᓯᒋᐊᒃᑲᓐᓂᕈᒪᒐᒃᑯ. ᖃᓄᖅ ᓂᕿᑖᕈᑎᔅᓴᓂᒃ 

ᐃᑲᔫᓯᐊᓲᖑᒻᒪᖔᑕ, ᐅᐊᑦᑎᐊᕈᓕ 

ᐊᕐᕌᒍᒐᓚᑲᓪᓚᐅᓕᖅᑐᑦ ᐃᑲᔪᖅᑕᐅᔭᕆᐊᓕᒃ 

ᐃᓄᓕᕆᔨᒃᑯᓐᓅᑦᑕᖅᑯ ᖃᐅᔨᓴᖅᑕᐅᑕᖅᑯ 

ᐱᒋᐊᖃᕐᒪᖔᖅ ᐱᒋᐊᖃᓐᖏᒻᒪᖔᕐᓘᓐᓃᑦ. ᑕᐃᒪᓕ 

ᐃᓚᖓ ᑮᓇᐅᔭᐅᑎᑕᐅᑦᑕᖅᑯ ᑮᓇᐅᔭᕈᕈᓐᓇᑕᖅᑯ  

ᐊᒻᒪ ᐃᓚᖓ ᑯᐊᐸᒃᑯᓄᓪᓘᓐᓃᑦ 

ᓂᐅᕕᖅᑎᑯᓐᓄᓘᓐᓃᑦ ᐃᓕᔭᐅᑲᐃᓐᓇᖅᑐᓂ ᖃᓄᖅ 

ᐊᑐᕈᒪᓂᖓ ᒪᓕᑦᑐᒎ ᐅᓪᓗᒥ ᓱᓕ ᑕᐃᒪᐃᑉᐸᑉᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᕿᒥᕐᕈᖅᑕᐅᒻᒪᑦ ᓂᕿᔅᓴᖃᑦᑕᕐᓂᐅᑉ ᒥᔅᓵᓄᑦ. 

ᑕᐃᒃᑯᐊ ᓄᓇᓖᑦ ᕼᐋᒻᓚᒋᔭᐅᔪᑦ ᐊᑐᖅᑕᐅᖁᔭᐃᑦ 

ᑕᓱᐊᖁᑕᕆᔪᑦ ᒪᓕᑦᑕᐅᒻᒪᑕ ᓄᓇᓖᑦ ᐊᔾᔨᒌᖏᑦᑐᑦ 

ᑕᕝᕘᓇ ᑭᓯᐊᓂ ᑖᒃᑯᐊ Justice-ᑯᑦ 

ᓴᓇᖃᑎᒋᓇᓱᐊᖅᑕᒃᑯᑦ ᖃᓄᖅ ᑖᒻᓇ 

ᐃᖢᐊᖅᓯᕚᓪᓕᕈᓐᓇᕆᐊᔅᓴᖅ ᐃᓄᓐᓄᑦ 

ᐱᔪᓐᓇᐅᑎᖓᓂ ᐃᖢᐃᔾᔪᑎᖃᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔪᖓ ᕿᒥᕐᕈᒐᔅᓯᐅᒃ ᒫᓐᓇ ᖃᓄᖅ 

ᐃᑲᔫᓯᐊᕆᐊᕐᓂᖅ ᖃᓄᖅ ᐊᐅᓚᑉᐸᑉᐸ? 

ᓂᕈᐊᕈᓐᓇᐸᑉᐹ ᓇᓕᐊᓐᓄᑦ ᓂᐅᕕᕐᕕᒻᒧᑦ 

ᓂᐅᕕᕆᐊᕈᒪᓂᐊᕐᒪᖔᕐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐊᓯᐊᓄᖔᖅ ᓂᐅᕕᕆᐊᕈᒪᔪᖃᕐᓂᖅᑲᑦ 

ᓱᒃᑯᐊᕿᓲᒥᒃ ᐃᑲᔫᓯᐊᓲᒥᒃ 

ᐊᑭᑐᓗᐊᓐᖏᑦᑐᑯᓗᓐᓂᑦ ᖃᓪᓗᓈᓂᑦ 

ᖃᐅᔨᒪᔮᖃᕈᓂ ᓂᕿᑖᕐᕕᔅᓴᓂᒃ ᐊᑭᑭᓐᓂᖅᓴᓂᒃ 

ᑎᒥᑦᑎᐊᕆᓐᓇᓂᖅᓴᒥ ᐃᓚᖏᓐᓄᑦ. 

ᑕᐃᒪᐃᒍᓐᓇᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᖏᓕᕋ ᒥᔅᑕ ᐊᕙ ᑭᐅᓂᐊᕐᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕙ.  

 

ᐊᕙ: ᖁᔭᓐᓇᒦᒃ, ᐃᒃᓯᐅᕙᐅᑖᖅ. ᑕᐃᒃᑯᐊ 

ᐊᐱᖅᓲᑎᒋᖅᑲᐅᔭᖏᑦ ᓱᓕ ᓱᕐᕋᔅᓯᒪᓐᖏᑦᑐᐃᑦ 

ᐅᓪᓗᒥ ᐊᑐᖃᑦᑕᖅᑕᕗᑦ. ᑖᓐᓇᑦᑕᐅᖅ 

ᐊᐱᖅᑯᑎᒋᕋᑖᕐᒥᔭᖓ, ᑖᓐᓇ ᐃᑲᒧᖅᑕᐅᔪᖅ 

ᑯᐊᐸᒃᑯᓪᓘᓐᓃᑦ ᓂᐅᕕᖅᑎᑯᓪᓘᓐᓃᑦ ᐅᕝᕙᓘᓐᓃᑦ 

ᓄᓇᓕᐅᑉ ᐃᓗᐊᓂ ᓂᐅᕕᕈᒪᖏᑉᐸᑦ 

ᑎᑭᓴᐃᖔᕈᒪᑉᐸᑦ, ᐃᓱᒪᖅᓱᑎᐊᕐᒥᔪᖅ ᑭᓯᐊᓂ 

ᐋᖅᑮᖃᑎᒋᓇᔭᖅᑕᕗᑦ ᐊᑭᓕᒃᓴᖅᑖᕈᑎᔅᓴᖃᖏᑉᐸᑦ 

ᓲᕐᓗ ᑕᐃᒃᑯᓂᖓ ᐊᐅᑦᑕᔫᕈᓗᓐᓂᑦ. 

 

ᐃᒻᒪᖃ ᐊᑭᓕᔅᓴᖅᑖᕈᑎᒥ ᑕᐃᒪᐃᑦᑐᒥ 

ᐱᓚᐅᑲᓪᓗᓂ, ᑕᐃᒃᑯᓄᖓ 

ᑎᑭᓴᐃᕝᕕᒋᔪᒪᓂᐊᖅᑕᒥᓄᒃ 

ᐊᑭᓖᔾᔪᑎᒋᓂᐊᖅᑕᖓᓂᑦ ᐴᖅᓯᑯᐅᓗᓂ 

ᐊᑐᕐᓗᓂᐅᓪᓗ. ᐄ, ᑕᐃᒪᐃᑦᑐᓐᓇᖅᑐᖅ 

ᐃᓱᒪᖅᓱᖅᑐᑦ ᑕᐃᒃᑯᐊ ᑖᒃᑯᓄᖓ 

ᐊᔪᖅᓴᖅᑐᓕᕆᔨᒃᑯᓐᓄᑦ ᐃᑲᔪᖅᑕᐅᖃᑦᑕᖅᑐᖅ. 

ᑕᐃᒪᓐᓇᖔᖅ ᑎᑭᓴᐃᔪᒪᓐᓂᖅᐸᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᑐᖏᓕᕆᔭᖓ 

ᒥᓂᔅᑕᐅᔫᑉ ᓇᓗᓴᐃᖅᓯᔪᐊᓐᓅᒻᒪᑦ. 

ᒥᑭᑦᑑᑕᐅᓂᖅᓴᓂ ᓄᓇᓕᓐᓂ ᐊᑕᐅᓯᕐᒥ 

ᐊᑎᓕᐅᕈᓐᓇᕐᒪᑦ ᑕᐃᒃᑯᓂᖓ 

ᓂᖃᐃᓱᕈᑎᐅᖃᑦᑕᖅᑐᓂ ᐃᑲᔫᑎᐅᖃᑦᑕᖅᑐᓂ. 

ᐃᓛᓐᓂᑯᓪᓗ ᐃᖅᑲᓇᐃᔭᖅᑎᖏᑦ ᐊᓯᔾᔨᖃᑦᑕᖅᖢᑎ 

ᑕᐃᓐᓇᓗ ᐃᖅᑲᓇᐃᔭᖅᑎ ᐊᔪᖅᓴᖅᑐᓕᕆᔨᐅᔪᖅ 

ᓄᓇᓕᓐᓂ ᐱᑕᖃᖏᑎᓪᓗᒍ 

ᐊᑎᓕᐅᕈᓐᓇᖅᑐᖃᖏᑎᓪᓗᒍ ᓯᒃᑭᓂᑦ ᓂᕿᓂᑦ. 

ᖃᓄᕐᓕ ᐃᓕᖅᑯᓯᖃᖅᐸ ᖃᓄᐃᓕᒐᔭᖅᐱᓪᓕ 

ᑕᐃᒪᓐᓇᐃᓕᑎᓪᓗᒍ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᒃᑯᐊ ᑐᑭᒧᐊᖅᑎᑦᑎᔨᖃᕐᒪᑕ ᑐᑦᑕᑕᕐᕕᒻᒥ 

directorᑐᐃᑕ ᑲᒪᒋᔭᖃᑦᑕᒐᐃᑦ ᑕᒫᓂ ᓄᓇᓕᓐᓂ 

ᖃᓂᑦᑐᒥ ᐱᑕᖃᖅᐸᑦ 

ᑕᐃᑯᓐᖓᐅᑎᑐᐊᒃᑲᓗᐊᖅᖢᓂ 

ᕼᐊᓇᑲᔭᐅᑲᓐᓄᐊᖅᓱᓂ ᐃᑕᐅᖃᑦᑕᖅᑐᖅ. 

ᐃᔅᓯᔭᐅᑖᕐᓗ 5 ᒥᓂᑦᒥ ᓄᖅᑲᑲᓐᓄᐊᕈᓐᓇᕈᑦᑕ 

ᖁᔭᓕᒐᔭᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᐄ, ᓄᖅᑲᖔᓪᓚᒪᐅᕐᓂᐊᕋᑉᑕ 10 

ᒥᓂᑦᔅ. 

 

>>ᓄᖅᑲᑲᐃᓐᓇᖅᑐᑦ 17:22ᒥ ᑲᔪᓯᒃᑲᓂᖅᑐᑎᓪᓗ 

17:34ᒥ 

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᑲᑎᒪᓂᖅᐳᑦ 

ᑲᔪᓯᒋᐊᓚᐅᕐᓂᐊᓕᕐᒥᒻᒪᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐃᑎᒃᑲᓐᓂᕈᑎᒋᑐᐃᓐᓇᕐᓗᒋᑦ 

ᐊᐱᖅᑯᑎᒋᖅᑲᐅᔭᓐᓂᒃ ᐊᐱᖅᓱᖁᑎᖃᖅᑲᐅᒐᒪ 

ᖃᓄᐃᓕᖃᑦᑕᕐᒪᖔᑕ ᐊᑎᓕᐅᕈᓐᓇᖅᑐᖃᑉᐸᑦ 

ᓯᒃᑭᕐᒥᒃ ᒥᓂᔅᑕᐅ ᑭᐅᖅᑲᐅᒻᒪᖓ ᑕᐃᒃᑯᐊ 

ᑐᑭᒧᐊᑦᑎᑦᑎᔩ ᐊᖓᔪᖅᑳᑦ ᑕᐃᒃᑯᓂᖓ 

ᑲᒪᔨᒐᔪᒻᒪᑕ. ᖃᓂᒋᔭᖓᓂ ᓄᓇᓕᐅᑉ 

ᐊᑎᓕᐅᕆᐊᖅᑐᖃᑦᑕᕐᒪᑦ ᐃᓛᓐᓂᑯᓪᓗ 

ᖃᓂᒋᔭᑦᑎᓐᓂ ᓄᓇᓕᑦᑕᖃᓲᖑᓐᖏᒻᒪᑦ.  

 

ᑕᐃᒪ ᑕᐃᒪᓐᓇᐃᓕᔪᖃᖅᑎᓪᓗᒍ 

ᐊᑎᓕᐅᕈᓐᓇᖅᑐᒥᒃ ᓯᒃᑭᕐᒥᒃ ᓄᓇᑦᑎᓐᓂ 

ᐱᑕᖃᓐᖏᑎᓪᓗᒍ ᐊᔪᖅᓴᖅᑐᓕᕆᔨᒃᑯᓐᓂ 

ᓂᖃᐃᓱᖃᑦᑕᖅᑐᑦ ᓂᕿᑖᕈᑎᔅᓴᒥᒃ ᓂᕆᐅᖃᑦᑕᕐᒪᑕ 

ᐅᓪᓗᒦᓛᒃ ᐱᔾᔮᖏᒃᑲᓗᐊᖅᑎᓪᓗᑎᑦ. ᖃᓄᖅ 

ᐊᑯᓂᐅᑎᒋᔪᖅ ᐅᑕᖅᑭᑎᑕᐅᓲᖑᕙᑦ 

ᐅᑕᖅᑭᔭᕆᐊᖃᕋᐃᒻᒪᑕ ᓂᖃᐃᓱᕋᓱᑦᑐᑦ ᑕᐃᒃᑯᐊ 

ᐊᓯᖓᓂ ᓄᓇᓕᒻᒥᒃ ᐊᑎᓕᐅᕈᓐᓇᖅᑐᒥᒃ ᓯᒃᑭᕐᒥᒃ 

ᑎᑭᓐᓇᓱᑦᑐᖃᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᑖᖅ. 

ᖁᔭᓐᓇᒦᓪᓗ ᓴᓂᑭᓗᐊᖅ ᒪᓕᒐᓕᐅᖅᑎᐊ ᑖᑉᓱᒥᖓ 

ᐊᐱᖅᑯᑎᖃᕐᒪᑦ. ᑕᐃᒪ ᓄᓇᓖᑦ ᑕᒪᕐᒥᑲᓴᐃᑦ 

ᐃᑭᑦᑐᓐᓄᐃᑦ ᑭᓯᒥ ᑭᖑᕐᕕᑦᑎᔅᓴᒥᒃ ᓱᑕᖃᕐᒪᑕ 

(ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᓐᓂ 

ᓂᖃᐃᓱᖃᑦᑕᖅᑐᓂ (ᑐᓵᔨᑎᒎᕈᓐᓃᖅᑐᖅ) 

ᓴᓂᑭᓗᐊᖅ ᑎᐊᑦᓇᐃᑦᑐᖃᓐᖏᑦᑐᔅᓴᐅᒻᒪᑦ ᑖᒃᑯᐊ 

ᓴᓇᔨᒃᑯᑦ ᑎᑎᕋᖁᓂᐊᖅᐸᕋ ᑐᑭᓕᐅᑦᑎᐊᕐᓗᒍ 

ᑖᑉᓱᒧᖓ ᒪᓕᒐᓕᐅᖅᑎᒧᑦ 

ᖃᓄᕆᓕᐅᖅᑲᑦᑕᕆᐊᔅᓴᐃᑕ ᓂᕿᑦᓴᕋᓱᐊᖅᑐᒧᑦ 

ᓂᕿᑦᓴᕋᕈᑎᖃᓐᖏᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ 

ᖃᓄᐃᒻᒪᑦ ᑎᑎᕋᕆᐊᖃᖅᐸ ᖃᓄᐃᒻᒪᑦ? 

ᖃᓄᐃᒻᒪᓪᓕ ᒫᓐᓇ ᓇᓗᓇᐃᖅᓯᔪᓐᓇᖏᓚᖅ 

ᐃᖏᕐᕋᓂᐅᕙᑦᑐᒥᒃ ᐊᑐᖅᑕᐅᕙᑦᑐᒥᒃ ᒫᓐᓇ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓘᓐᓇᑦᑎᐊᖏᑦ ᓄᓇᓕᖏᑦ 

ᐃᖅᑲᓇᐃᔭᖅᑎᖃᕐᒪᑕ ᑭᖑᕝᕕᖅᑎᒥᒃ. ᓴᓂᑭᓗᐊᖅ 

ᐱᑕᖃᖅᑰᖏᒻᒪᑦ ᐊᒻᒪᓗ ᑎᑎᕋᕐᕕᒋᓂᐊᖅᐸᑦᑎᒋᑦ 

ᒪᓕᒐᖏᓐᓂᒃ ᐊᑐᖅᑕᐅᖃᑦᑕᖅᑐᓂᒃ 

ᖃᓄᐃᓕᐅᖅᑎᖃᖃᑦᑕᕐᒪᖔᑦ 

ᐃᖅᑲᓇᐃᔭᖅᑎᑕᖃᓐᖏᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓐᖏᑦᑐᖓ ᑕᐃᒪᓐᓇ. ᐱᑕᖃᓐᖏᓐᓂᕋᕐᓗᖓ 

ᓄᓇᑦᑎᓐᓂ, ᐅᖃᖅᑐᖓ ᐊᑎᓕᐅᕈᓐᓇᖅᑐᒥᒃ 

ᐱᑕᖃᖅᑐᖅ ᓄᓇᑦᑎᓐᓂ ᑭᓯᐊᓂ ᑭᖑᓂᑦᑎᓐᓂ 

ᐃᒪᓐᓇᐃᖃᑦᑕᖅᓯᒪᒻᒪᑦ ᐊᑎᓕᐅᕈᓐᓇᖅᑐᒥᒃ  

ᐱᑕᖃᓐᖏᑎᓪᓗᒍ ᓄᓇᑦᑎᓐᓂ ᐃᒪᓐᓇ ᐊᑯᓂᐋᓗᒃ 

ᐅᑕᖅᑭᑎᑦᑎᖃᑦᑕᓚᐅᕐᒪᑕ ᓂᖃᐃᓱᕈᑎᔅᓴᒥᓂᒃ 

ᐱᓇᓱᒃᓗᑎᑦ ᑕᐃᑲᖓᑦ ᑕᑯᔭᐅᕕᔅᓴᖃᖅᖢᑎᑦ. 

ᖃᓄᖅ ᐊᑯᓂᐅᑎᒋᔪᒥᒃ ᑕᒪᓐᓇ ᑲᒪᒋᔭᐅᓇᓱᓲᖑᕙ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑉᓗᓂ ᖃᑉᓯᒻᒪᕆᓐᓂᒃ ᖃᐅᔨᒪᓐᖏᓇᑉᑕ 

ᐅᑕᖅᑭᖃᑦᑕᖅᑐᓂᒃ. ᑖᒻᓇ ᖃᐅᔨᒪᓐᖏᓪᓗᒍ 

ᑭᐅᓚᐃᓐᓇᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑕᕝᕙ ᑐᓴᖅᑕᐅᑎᓐᓇᓱᑦᑕᕋᓗᐊᕋ ᐃᓛᓐᓂᒃᑯᑦ 

ᐊᑎᓕᐅᕈᓐᓇᖅᑐᒥᒃ ᓄᓇᑦᑎᓐᓂ 

ᐱᑕᖃᕈᓐᓇᖃᑦᑕᖏᒻᒪᑦ ᒥᑭᔫᑕᐅᓂᖅᓴᓂ 

ᓄᓇᓕᓐᓂ ᐅᓄᖅᑐᐃᓱᕐᓂᖅᓴᐅᓪᓗᓂ 

ᑕᐃᒪᐃᒐᔪᓐᓂᖅᓴᐅᒻᒪᑦ ᑕᐃᒪᓐᓇ 

ᐋᖅᑭᑦᑕᐅᖁᒃᖤᕋᓗᐊᖅᐸᕋ ᑕᒪᓐᓇ 

ᑕᐃᒪᓐᓇᐃᓕᒃᑲᓐᓂᖁᓇᒍ ᓯᕗᓂᔅᓴᑎᓐᓂ. ᑕᒪᒃᑯᐊ 

ᓂᖃᐃᓱᖃᑦᑕᖅᑐᑦ ᑖᒃᑯᓂᖓ ᓂᖃᐃᓱᕈᑎᔅᓴᒥᓐᓂᒃ 

ᐊᔪᖅᓴᖅᑐᓕᕆᔭᒥᓂᒃ 

ᐅᑕᖅᑭᔅᓲᔭᕆᐊᖃᖏᒃᑲᓗᐊᕐᒪᑕ ᐅᓪᓗᕐᓄᑦ 

ᐱᓇᓱᐊᕈᓯᓐᓄᓪᓗ. ᑕᕝᕗᖓ 

ᐅᖃᐅᓯᔅᓴᑐᐃᓐᓇᐅᓗᒍ ᐃᓱᓕᕝᕕᒋᑲᐃᓐᓇᕐᓚᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ. 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ D-6-

ᒦᒃᑲᑦᑕᖅ ᒪᒃᐱᖅᑐᕋᖓᓂ ᖃᓪᓗᓈᑎᑑᖓᔪᓂᒃ. ᐅᓇ 

ᓯᕗᓪᓕᖅᐹᒥ ᐊᐱᕆᔪᒪᔭᕋ ᐊᒻᒪᓗ ᖃᐅᔨᒪᓪᓗᖓ 

ᒥᓂᔅᑕ ᐅᖃᖅᓯᒪᒻᒪᑦ ᑕᒪᓐᓇᒎᖅ 

ᓂᕿᑖᕈᑎᑖᖃᑦᑕᕐᓂᖅ ᑕᑯᓇᑦᑕᐅᓂᐊᕐᒪᑦ 

ᐅᑕᖅᑭᓂᐊᖅᖢᑕᓗ ᑕᑯᓇᑦᑕᐅᓂᒃᓴᖓᓂ.  

ᓯᕗᓪᓕᖅᐹᒥ ᐊᐱᕆᓚᐅᕐᓚᖓ ᑕᒪᓐᓇ 

ᑕᑯᓇᒃᑕᐅᓂᕆᓂᐊᖅᑕᖓ ᖃᖓᒃᑯᒃᑭᐊᕐᖓᐃ 

ᐱᔭᕇᖅᓯᒪᓂᐊᕋᓱᒋᔭᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓂᖓ ᓂᕿᒃᓴᐅᑎᓂᓪᓚᕆᒃ?? 2015-ᒥᑦ 

ᐱᔭᕇᕐᕕᒃᓴᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᒪᕐᕉᓐᓂ ᐊᑕᐅᑦᑎᒃᑯᑦ ᐊᐱᕆᔪᓐᓇᕈᒪ 

ᐃᒃᓯᕙᐅᑖᖅ. ᐅᓇᖃᐃ ᐱᔭᕇᖅᑕᐅᓇᓱᓐᓂᖓ, 

ᑕᑯᓇᑦᑕᐅᓂᖓᓗ ᓯᕗᕙᕆᐊᖅᑕᐅᔪᓐᓇᖏᑦᑐᖅ? 

ᐱᔭᕇᖅᑕᐅᓵᓕᓂᖅᓴᐅᔪᓐᓇᖁᓪᓗᒍ, ᐊᒻᒪᓗ 

ᑕᕝᕙᓂ ᐃᓗᐊᓂ ᓂᕿᑖᑐᕈᑎᑖᖃᑦᑕᕐᓂᐅᑉ 

ᐃᓗᐊᓂ, ᑭᓱ ᑕᑯᓇᑦᑕᐅᓂᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᕿᒥᕐᕈᑦᑕᐅᓂᐊᑦ, ᕿᒥᕐᕈᑦᑕᐅᓂᐊ 

ᖃᐅᔨᒪᒻᒪᕆᑦᑕᒃᑲ ᐱᖁᔭᐃᑦ, ᓂᕿᔅᓴᓐᓂᐅᑉ 

ᐱᖁᔭᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐊᐱᖅᑯᑎᒋᖅᑲᐅᔭᒪ ᐊᐃᑉᐸᖓ, 

ᐃᓱᒪᔅᓴᖅᓯᐅᕈᑕᐅᔪᓐᓇᖏᑦᑎᐊᖅᐳᖃᐃ ᑖᓐᓇ 

ᕿᒥᕐᕈᔭᐅᓂᖓ, ᖃᓪᓕᒋᐊᖅᑕᐅᔪᓐᓇᕐᒪᖔᖅ 

ᐱᔭᕇᖅᑕᐅᓵᓕᓂᖅᓴᐅᓇᓱᒍᓐᓇᕐᒪᖔᕐᓘᓐᓃᑦ, ᓲᕐᓗ 

ᐅᑭᐅᖑᓂᐊᖅᑐᒧᓪᓘᓐᓃᑦ? ᖁᔭᓐᓇᒦᒃ, ᐃᒃᓯᔭᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔭᓂᒃ ᖃᓄᕆᑦᑐᑐᐃᓐᓇᕐᓂᑦ ᓴᓐᓂᑉᓯᓕᕌᖓᑦᑕ 

ᑮᓇᐅᔭᖅᑐᖃᑦᑕᕐᒪᑦ. ᑮᓇᐅᔭᖅᑐᓂᖓᓄᑦ ᑖᒃᑯᐊ 

ᑕᐃᒪᓐᓇ ᐃᓪᓗᐊᕿᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᑮᓇᐅᔭᖅᑐᕐᓂᐊᕐᒪᒡᒎᖅ ᑕᒪᓐᓇ ᖃᑦᓯᓂᑭᐊᕐᖓᐃ 

ᑮᓇᐅᔭᓂᑦ ᐊᑐᕐᓂᐊᕋᓱᒋᕙ ᑕᒪᑐᒧᖓ 

ᖃᐅᔨᓴᖅᑕᐅᓂᖓᓄᑦ, ᐊᒻᒪᓗ ᐱᓕᕆᕝᕕᐊᑕ 

ᐊᓯᐊᒍᑦ ᖃᐅᔨᓴᖅᑕᐅᓂᐊᕐᒫᑦ, ᓲᕐᓗ 

ᖃᐅᔨᒪᔨᑕᒻᒪᕆᓐᓂᓈᓯᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᖃᐅᔨᓴᖅᑕᐅᓂᕐ ᓂᕿᔅᓴᐅᑏᑦ ᒥᔅᓲᓄᑦ 

ᐊᒥᓱᒻᒪᕆᓐᓂ ᐊᑦᑐᐊᓯᒪᓂᐊᕐᒪᑦ, 

ᐱᔭᕆᐊᑭᑦᑑᓂᐊᕋᓂᓗ. ᑕᐃᒪᓐᓇ ᑭᐅᒍᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐱᓕᕆᕝᕕᖓᖃᐃ ᒥᓂᔅᑕᐅᕕᖓ ᑐᑭᑖᖅᓯᒪᓕᖅᐳᖅ 

ᑖᒃᑯᐊ ᑭᒃᑯᓐᓂᑦ ᐅᕝᕙᓘᓐᓃᑦ ᖃᓄᖅ 

ᖃᐅᔨᓴᖅᑕᐅᓂᐊᕐᒪᖔᑦ ᐱᓕᕆᕝᕕᖓᑕ ᓯᓚᑖᓂᑦ 

ᐅᕝᕙᓘᓐᓃᑦ ᐱᓕᕆᕝᕕᖓᑕ ᐃᓗᐊᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᓪᓕᒋᔭᖃ ᒥᓂᔅᑕᒧᑦ ᑭᐅᓂᐊᕐᒪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕙ. 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖃᐅᔨᓴᕐᓂᕆᓂᐊᖅᑕᕗᑦ ᕿᒥᕐᕈᓂᕆᓂᐊᖅᑕᕗᑦ 

ᖃᓄᖅ ᐊᖏᑎᒋᓂᐊᕐᒪᖔᑦ, ᖃᓄᕐᓗ 

ᐱᔭᕆᐊᑐᑎᒋᓂᐊᕐᒪᖔᖅ 

ᕿᒥᕐᕈᖅᑳᕆᐊᖃᕐᓂᐊᕋᑦᑎᒍ. ᐊᒻᒪᓗ ᐅᓪᓗᒥᐅᔪᖅ 

ᐃᖅᑲᓇᐃᔭᖅᑎᕗᑦ ᑕᒫᓂ 62 ᐳᓴᓐ 

ᑐᐃᓐᓇᐅᑎᓪᓗᒋᑦ ᐊᒥᒐᖅᓯᔪᕐᔪᐊᖑᑎᓪᓗᑕ 

ᐃᖅᑲᓇᐃᔭᖅᑎᓂᑦ. ᓇᓗᓇᓐᖏᑦᑐᖅ ᐃᒻᒪᖄ 

ᐃᓄᓕᕆᔨᒃᑯᑦ ᓯᓚᑖᓂ ᐃᑲᔪᖅᑕᐅᓗᑕ 

ᑭᓯᐊᓂᐅᔭᕆᐊᖃᕐᓂᐊᑐᒃᓴᐅᔪᖅ. ᐃᑲᔪᖅᑕᐅᓗᑕ 

ᑭᓯᐊᓂᔭᕆᐊᖃᕐᓂᐊᖅᑐᖅ ᐃᖅᑲᓇᐃᔭᖅᑎᕗᑦ 

ᐊᒥᓲᓐᖏᓗᐊᕐᓂᖏᑦ ᐱᔾᔪᑎᒋᓪᓗᒋᑦ. 

 

ᐊᒻᒪᓗ ᒥᓂᔅᑕ ᐅᖃᖅᑲᐅᒻᒪᑦ ᑖᓐᓇ 

ᐊᔪᖅᓴᖅᑐᓕᕆᓂᕐᒧᑦ ᑕᑯᓇᑦᑕᐅᒐᓗᐊᕐᓗᓂ 

ᐊᓯᖏᑦᑕᐅᖅ ᐃᑲᔪᕈᑕᐅᖃᑦᑕᖅᑐᑦ ᑕᒪᒃᑯᓄᖓ 

ᐃᑲᔪᖅᑕᐅᔭᕆᐊᖃᖅᑐᓄᑦ ᐊᑦᑑᑎᓂᐊᕐᒥᒻᒪᑕ. ᓲᕐᓗ 

ᐃᓪᓗᓕᕆᓂᖅ, ᐅᖅᓱᐊᓗᓕᕆᓂᖅ ᐊᓯᖏᓪᓗ 

ᐊᑦᑑᑎᓂᐊᕐᒥᒻᒪᑕ ᑕᐃᒃᑯᐊ ᖃᓄᖅ 

ᐊᑦᑑᑎᒋᓂᐊᕐᒪᖔᑕ ᐊᓯᐊᒍᑦ. 

ᐃᑲᔪᖅᑕᐅᔾᔪᑕᐅᖃᑦᑕᖅᑐᐃᑦ ᑕᐃᒃᑯᐊ 

ᑲᒪᒋᔭᐅᔭᕆᐊᖃᓛᕐᒥᒻᒪᑕ. ᑕᑯᑦᑎᐊᓚᐅᕐᓗᑕ ᖃᓄᖅ 

ᐊᖏᑎᒋᓂᐊᖅᐸ ᐃᓱᒪᓕᐅᕐᓂᐊᖅᑐᒍᑦ 

ᐃᑲᔪᖅᑕᐅᓗᑕ ᑭᓯᐊᓂᐅᔭᕆᐊᖃᕐᓂᐊᖅᑰᖅᑐᖅ 

ᓯᓚᑎᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐊᕙ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᖃᐃ 

ᖃᐅᔨᓴᕆᐊᖃᕐᓂᐊᕐᓂᕐᒧᑦ ᖃᐅᔨᓴᕐᓂᖅ 

ᐱᓕᕆᐊᖑᕙᓪᓕᐊᓕᖅᐸ, ᖃᓄᖅ 

ᖃᐅᔨᓴᕐᓂᐊᕐᒪᖔᔅᓯ ᑭᓱᒥᒃ, ᖃᓄᕐᓗ ᐃᑎᑎᒋᔪᒥᒃ, 

ᑕᒪᓐᓇᖃᐃ ᐱᓕᕆᐊᕆᕙᓪᓕᐊᓕᖅᐱᓯᐅᒃ? ᐊᒻᒪᓗ 

ᐃᒃᓯᕙᐅᑖᖅ ᐊᐱᕆᔪᓐᓇᕈᒪ ᐊᑕᐅᑦᑎᒃᑯᑦ, 

ᐊᓯᔅᓯᓐᓂ ᐃᑲᔪᖅᑕᐅᔭᕆᐊᖃᕐᓂᐊᕋᓱᒋᒍᔅᓯ 

ᑕᒪᑐᒧᖓ ᖃᐅᔨᓴᕐᓂᕐᒧᑦ ᒐᕙᒪᒃᑯᖅᑲᐃ 

ᐱᓕᕆᕝᕕᓐᓂᑦ ᐊᓯᖏᓐᓂᑦ ᐃᓱᒪᖃᖅᐱᓯ 

ᐅᕝᕙᓘᓐᓃᑦ ᖃᐅᔨᓴᖅᑎᒻᒪᕆᐅᔭᕐᒥᑦ ᒐᕙᒪᒃᑯᑦ 

ᓯᓚᑖᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᓪᓗᖓ ᑐᖓᓕᕐᒪ 

ᑭᐅᓂᐊᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᐊᕙ. 

 

ᐊᕙ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᐃᓐᓂᒃ 

ᐃᑲᔪᖅᑕᐅᔭᕆᐊᖃᕐᓂᐊᖅᑐᒍᑦ ᒐᕙᒪᒃᑯᓪᓗ ᐃᓗᐊᓂ 

ᐊᒻᒪᓗᑦᑕᐅᖅ ᓯᓚᑖᓂ ᐱᔾᔪᑎᒋᓪᓗᒍ, 

ᐆᑦᑑᑎᒋᑐᐃᓐᓇᕐᓗᒍᖃᐃ: ᑖᒃᑯᐊᓕ ᐱᖁᔭᓕᕆᔨᒃᑯᑦ 

ᐱᒋᐊᓕᓚᐅᖅᓯᒪᔪᐃᑦ ᑕᐃᑲᓂ 2010-11 ᐊᕐᕌᒍ 

ᐊᑐᖅᑎᓪᓗᒍ. ᑕᐃᒃᑯᐊ social assistance 

ᐱᖁᔭᐃᑦ ᐊᒻᒪᓗ ᐊᑐᐊᒐᖏᑦ, ᐱᖁᔭᖏᑦ 

regulations ᑕᐃᒃᑯᐊ 

ᕿᒥᕐᕈᔭᐅᕙᓪᓕᐊᓕᓚᐅᖅᓯᒪᔪᑦ ᐱᖁᔭᓕᕆᔨᒃᑯᓐᓂᑦ. 

ᐄ, ᑕᕝᕙᓂ ᒐᕙᒪᒃᑯᑦ ᐃᓗᐊᓂᓗ ᓯᓚᑖᓂᓗ 

ᑕᒪᐃᓐᓂᒃ ᐃᑲᔪᖅᑕᐅᔭᕆᐊᖃᕐᓂᐊᖅᑐᒍᑦ. 

ᐅᖃᖅᑲᐅᒐᒪ ᖃᓄᖅ ᐱᔭᕆᐊᑐᑎᒋᓂᐊᕐᒪᖔᑦ 

ᒫᓐᓇ ᓱᓕ ᖃᐅᔨᒪᓐᖏᓐᓇᒪ, ᑕᐃᒪᐃᑦᑑᒻᒪᑦ, 

ᖃᓄᖅ ᐃᑎᑎᒋᓂᐊᕐᒪᖔᑦ ᖃᐅᔨᓴᕐᓂᕆᓂᐊᖅᑕᕗᑦ. 

ᑕᕝᕘᓇ ᑭᐅᔪᓐᓇᓐᖏᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐊᕙ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᓐᓇ 

ᒐᕙᒪᒋᓕᖅᑕᑦᑕ ᓄᑖᖅ ᑎᑎᕋᕈᑎᒻᒪᕆᐊ, 

ᑐᓐᖓᕕᐊᓗ, ᑐᓐᖓᕕᒻᒪᕆᐊᓗ ᐊᓪᓗᖅᑕ 

ᐅᖃᖅᓯᒪᒻᒪᑦ ᑕᒪᒃᑯᐊᒎᖅ 

ᖃᐅᔨᓴᖅᑕᐅᖁᔭᐅᔭᕙᕆᐊᖃᕐᓂᐊᕐᒪᑕ 

ᐊᔾᔨᒌᓐᖏᑦᑐᑦ ᐱᓕᕆᔾᔪᑕᐅᔪᑦ ᒐᕙᒪᒃᑯᑦ ᐃᓗᐊᓂ. 

ᐅᓄᖅᑐᒻᒪᕆᐊᓗᐃᑦ ᐊᐱᖅᓱᕐᕕᒻᒥ ᐊᐱᖅᓱᕋᑖᕋᑦᑕ, 

ᒫᓐᓇ ᑭᐅᔭᐅᖏᓐᓇᐅᔭᓕᖅᑐᑕᓗ, 

ᖃᐅᔨᓴᖅᑕᐅᒻᒪᒡᒎᖅ, ᑕᑯᓇᑦᑕᐅᒻᒪᒡᒎᖅ ᑕᐃᔅᓱᒥᖓ 

ᑐᓐᖓᕕᖃᖅᑐᑎᒃ, ᑕᐃᒪᐃᑉᐸᒌᓚᐅᖅᑐᓂᓗ. ᑖᓐᓇ 

ᐃᒃᓯᕙᐅᑖᖅ ᐊᐱᖅᑯᑎᒋᓚᐅᕐᓚᒍ 

ᖃᐅᔨᓴᕐᓂᕆᓂᐊᖅᑕᓯᓕ ᐱᓕᕆᕝᕕᔅᓯᓐᓂ, 

ᖃᐅᔨᒐᓗᐊᖅᑐᖓ 2015-ᒥ ᐱᔭᕇᖅᓯᒪᓂᐊᖅᑐᖅ. 

ᐃᓱᒪᔅᓴᖅᓯᐅᕆᐊᖅᓯᒪᓐᖏᓚᓰ ᖃᖓᒃᑯᑦ 2015, 

ᓯᑎᐱᕆᐅᓕᖅᐹᑦ, ᔮᓐᓄᐊᕆᐅᓕᖅᐹᑦ 

ᐃᓱᒪᔅᓴᖅᓯᐅᕆᐊᖅᓯᒪᓕᖅᐱᓰ 

ᐱᔭᕇᖅᓯᒪᕝᕕᒋᒐᔭᓐᖑᐊᖅᑕᖓᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐃᓄᒃ. ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑐᐊᕕᕐᓇᕐᓂᒻᒪᕇᑦ 

ᕼᐃᕗᓪᓕᐅᔾᔭᐅᓂᐊᕐᒪᑕ ᑕᐃᒪᓐᓇ ᑎᑎᕋᖅᕼᐃᒪᒻᒪᑦ 

ᑖᒃᑯᐊ ᓂᕿᔅᓴᐅᑎᐅᑉ ᒥᒃᕼᐋᓄᑦ. ᑖᒃᑯᐊ  

ᖃᐅᔨᕼᐊᖅᑕᐅᑎᓪᓗᒋᑦ ᑖᓐᓇᑦᑕᐅᖅ ᕼᐅᓕ 

ᐊᑐᓕᖅᐸᓪᓕᐊᓇᕼᐅᐊᕋᑦᑎᒍ ᖃᕆᑕᐅᔭᒃᑯᑦ 

ᓂᕿᒃᕼᐊᖅᑎᑦᑎᖃᑦᑕᕐᓂᖅ. ᑕᕝᕙ ᑎᑎᕋᖅᑐᑎᒃ 

ᓂᕿᕼᐋᕆᔩᑦ ᓂᕿᒃᕼᐊᖅᑎᑦᑎᖃᑦᑕᕐᒪᑕ ᓄᓇᓖᑦ 

ᑭᑐᓂ ᖃᕆᑕᐅᔭᒃᑰᕐᒪᑕ. ᑖᒃᑯᐊ ᑕᒪᕐᒥᓪᓗ 

ᐊᑭᑐᔫᓪᓗᑎᒃ, ᐅᓇ ᐅᕙᓂᒻᒪᕆᒃ ᐃᓂᓐᓂᐊᖅᑐᖅ, 

ᓂᕆ ᐊᔪᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᒡᔪᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐃᔅᓯᕙᐅᑖᖅ, 

ᑐᑭᓯᕗᖓᖃᐃ ᒫᓐᓇᒧᑦ ᓱᓕ ᑎᑭᒃᖢᒍ ᑖᒃᑯᐊ 

ᖃᐅᔨᓴᕐᓂᕆᓂᐊᖅᑕᒥᓐᓂᒃ ᖃᓄᖅ 

ᐋᖅᑭᔅᓯᒪᓂᕆᓂᐊᖅᑕᒥᓐᓂᒃ ᑖᔅᓱᒧᖓ 

ᖃᐅᔨᓴᕐᓂᕐᒧᑦ ᓱᓕ ᐋᖅᑮᓯᒪᓐᖏᑦᑎᐊᖅᑐᑕ. 

ᑕᐃᒪᓐᓇᖃᐃ ᑐᑭᓯᑦᑎᐊᖅᐳᖓᐃ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᑖᓐᓇ ᑐᖏᓕᕋ ᑭᐅᓂᐊᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕙ. 

 

ᐊᕙ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓚᖓᒍᑦ 

ᓇᓗᓇᕈᓐᓃᖅᓯᒪᓕᖅᑑᒐᓗᐊᖅ ᐅᖃᐅᓯᕆᖅᑲᐅᔭᕋ 

ᑕᐃᒃᑯᐊ ᐱᖁᔭᐃᑦ ᐊᔪᖅᓴᖅᑐᓕᕆᓂᕐᒧᑦ ᑕᐃᒃᑯᐊ 

ᐱᒋᐊᖅᓯᒪᓕᖅᑐᑦ. ᑕᕝᕘᓇ ᓇᓗᓇᓐᖏᑐᒥᒃ, ᑭᓯᐊᓂ 

ᑕᒪᒃᑯᐊᓕ ᐊᔪᖅᓴᖅᑐᓕᕆᓂᕐᒧᑦ 

ᐃᑲᔪᖅᑕᐅᓪᓚᑦᑖᖃᑦᑕᖅᑐᐃᑦ ᖃᓄᒃᑲᓐᓂᖅ 

ᐃᑲᔪᖅᑕᐅᔪᓐᓇᕋᔭᕐᒪᖔᑕ ᖃᓄᒃᑲᓕᕐᓗ ᑕᒪᓐᓇ 

ᐃᑲᔪᕈᑕᐅᖃᑦᑕᖅᑐᖅ 

ᐋᖅᑭᒋᐊᒃᑲᓐᓂᕆᐊᖃᕋᔭᕐᒪᖔᑦ ᑕᒪᒃᑯᐊ ᓱᓕ 

ᑕᑯᓪᓚᑦᑖᖅᓯᒪᓐᖏᑕᕗᑦ. ᐱᐅᓂᖅᓴᒧᑦ ᑭᓯᐊᓂ 

ᐱᓕᕆᔪᒪᓪᓗᑕ ᑕᒪᓐᓇ ᖃᐅᔨᓴᕈᒪᔭᕗᑦ ᐊᒻᒪᓗ 

ᐃᓚᖓᒍᑦ ᐊᑐᓕᖅᐸᓪᓕᐊᓪᓗᓂ. 

 

ᒥᓂᔅᑕ ᐅᖃᖅᑲᐅᒻᒪᑦ ᓯᒃᑭᓪᓚᑦᑖᒥᒃ ᓄᓇᓖᑦ 

ᐃᓚᖏᑦ ᑎᑎᕋᖃᑦᑕᕈᓐᓃᖅᑐᐃᑦ, ᖃᕆᓴᐅᔭᒃᑯᑦ  

ᓲᕐᓗ ᑮᓇᐅᔭᓂᑦ ᐃᑲᔪᕈᑎᔅᓴᓂᓪᓗ ᑕᒪᒃᑯᓂᖓ 

ᐱᓕᕆᖔᖃᑦᑕᓕᖅᑐᒍᑦ ᓲᕐᓗ 

ᐸᐃᑉᐹᓕᕆᓗᐊᕈᓐᓃᖅᖢᑎᒃ ᖃᕆᓴᐅᔭᒥᒃ 

ᐊᑐᕐᓂᖅᓴᐅᓕᖅᑐᑎᒃ. ᐄ, ᑕᒪᓐᓇ 

ᐃᖏᕐᕋᓯᕙᓪᓕᐊᔪᖅ. ᑕᐃᒪᐃᓕᔪᓐᓇᑐᐃᓐᓇᖅᑐᖓ, 

ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᕝᕙᓃᓐᓂᑦᑎᓐᓂ 

ᓱᓕ ᓂᕿᑖᕈᑎᑖᖃᑦᑕᖅᑐᓄᑦ, ᒪᑉᐱᖅᑐᕋᖓ D-6. 

ᐃᔅᓯᕙᐅᑖᖅ, ᐃᒃᑯᐊ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓ 

ᑐᖓᓕᖓᑕᓗ ᐅᖃᐅᓯᕆᖅᑲᐅᒻᒥᔭᖓ 

ᖃᕆᓴᐅᔭᑎᒍᒡᒎᖅ ᐊᑐᓕᖅᐸᓪᓕᐊᑎᑕᐅᓇᓱᒻᒪᑕ 

ᓂᕿᑖᕈᑎᑖᖑᖃᑦᑕᖅᑐᑦ ᐊᒻᒪᓗ ᑐᑭᓯᐅᒪᑦᑎᐊᕈᒪ 

ᓄᓇᓖᑦ ᑎᓴᒪᑦ ᑖᔅᓱᒥᖓ ᑕᐃᒪᓐᓇᓗ 

ᐋᖅᑭᔅᓯᒪᓕᕇᖅᖢᑎᒃ. ᐃᓱᒪᖃᖅᓯᒪᕕᓰ ᐅᕝᕙᓘᓐᓃᑦ 

ᐋᖅᑭᔅᓯᓯᒪᓐᖑᐊᖅᐱᓯᒪᓐᖑᐊᖅᐱᓯ ᖃᖓᒃᑯᑦ 

ᓄᓇᕗᒻᒥ ᓄᓇᖁᑎᓕᒫᕗᑦ ᑕᕝᕘᓴ 

ᐋᖅᑭᔅᓯᒪᖃᑕᐅᓕᕐᓂᐊᕐᒪᑦ ᐊᑐᕐᓂᐊᕐᒪᖔᑕᓗ 

ᑖᔅᓱᒥᖓ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐄ, ᑖᓐᓇ ᓂᕿᒃᓴᕋᑎᒋᒃᑯ ᐃᓄᓕᕆᔨᒃᑯᑦ 

ᕼᐃᕗᓂᒃᓴᕆᔪᒪᔮᑦ ᑕᒪᕐᒥᒃ ᓄᓇᓖᑦ 

ᖃᕆᑕᐅᔭᒃᑰᕐᓗᑎᒃ. ᑭᕼᐃᐊᓂ ᐅᓇ 

ᑐᓗᖅᑕᕈᑎᒋᖃᑦᑕᖅᑕᒃᑯᑦ ᐊᑭᐊ ᖃᕆᑕᐅᔭᒃᑯᑦ 

ᑖᑉᑯᐊᓪᓗ… ᐸᐃᑉᐹᓂᑦ ᓇᕿᑦᑕᕈᑏᑦ 

ᐃᓕᐅᕋᖅᑕᐅᓂᖏᓪᓗ. ᑕᐃᒃᑯᐊ ᖃᕆᓴᐅᔭᓄᑦ 

ᐊᑐᖅᑐᐃᑦ ᐊᑭᑐᔪᐊᓘᖃᑦᑕᒻᒥᒻᒪᑕ ᑖᒃᑯᓄᖓ 

ᐊᑭᓄᑦ ᐃᓕᕼᐊᖅᑕᐅᑦᑎᐊᕆᐊᖃᖅᖢᑎᒡᓗ 

ᐱᔭᐅᒻᒪᑕ ᑖᓐᓇ ᕼᐅᒃᑲᐃᔾᔪᑎᒋᒻᒪᕆᑦᑕᒃᑯᑦ 

ᐊᑭᑐᕙᓪᓛᒻᒪᑦ ᐃᓕᐅᕋᕐᓂᕆᑦ ᓄᓇᓕᓐᓄᑦ 

ᑕᒪᐃᓐᓄᑦ. ᑖᓐᓇᓗ ᖃᕆᑕᐅᔭᒃᑯᑦ ᐊᖅᑯᑎᐊ 

ᓈᒻᒪᖃᑦᑕᖏᒪᑦ ᓄᓇᓕᓐᓂ ᐃᓚᖏᓐᓂ ᑖᑉᑯᐊ 

CGS-ᑯᑦ ᕼᐊᓇᖃᑎᒋᓗᑎᒍ ᑭᕼᐃᐊᓂ ᑕᐃᒃᑯᓄᖓ 

ᓄᓇᓄᑦ ᑕᐃᒪᐃᑦᑐᒥᒃ ᐃᓗᐊᖅᕼᐊᐃᔪᓐᓇᖅᑐᒍᑦ 

ᖃᕆᑕᐅᔭᒃᑰᓐᓂᕐᒧᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑐᑭᓯᑦᑎᐊᖅᐳᖔ 

ᒫᓐᓇ ᖃᐅᒪᓐᖏᑦᑎᐊᖅᑐᓯ ᖃᖓ ᓄᓇᕗᒻᒥ 

ᓄᓇᖁᑎᓕᒫᕗᑦ ᑕᒪᕐᒥᒃ ᑕᕝᕘᓇᓕᒫᕐᒪᖔᑕ? 

ᑕᐃᒪᓐᓇᖃᐃ ᑐᑭᓯᑦᑎᐊᖅᐳᖓᐃ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐄ, ᑖᒻᓇ ᑭᐅᔭᐅᕌᓪᓚᓐᓂᐊᒻᒪᑦ, ᑭᕼᐃᓂ 

ᖃᐅᔨᒪᖁᔭᕋ ᑕᐃᑲᓂ ᖃᒪᓂᑦᑐᐊᒻᒥᓗ ᐊᕐᕕᐊᒥᓗ 

ᐃᓪᓗᓕᒻᒥᓗ ᐃᖃᓗᑦᑑᑦᑎᐊᒥᓗ ᑕᕝᕙᓂ ᐅᑭᐅᒻᒥ 

ᐃᓕᕼᐃᓇᕼᐅᐊᓐᓂᐊᕋᑉᑕ ᖃᕆᑕᐅᔭᒃᑰᖅᑎᑦᑎᓂᖅ 

ᓂᕿᔅᓴᐅᑎᒃᑯᑦ. ᑖᓐᓇ ᑭᐅᒑᓪᓚᓐᓂᐊᒻᒪᒍ ᑐᖏᓕᕋ, 

ᓴᐃᒪᓐ ᐊᕙ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐊᕙ. 

 

ᐊᕙ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑐ 

ᐅᖃᖅᑲᐅᒻᒪᑦ ᑖᒃᑯᐊ ᓄᓇᓕᓕᕆᔩᑦ 

ᐱᓕᕆᖃᑎᒋᔭᕆᐊᖃᓐᓂᐊᕋᑦᑎᒍ ᓄᓇᓖᑦ 

ᖃᕆᓴᐅᔭᓕᕆᓂᕐᒧᑦ ᐊᖅᑯᑎᒋᔪᓐᓇᖅᑕᖏᑦ 

ᐋᖅᑭᑉᐸᓪᓕᐊᓂᖏᑦ ᒪᓕᓪᓗᒋᑦ ᐊᒻᒪᓗ ᒥᓂᔅᑐ 

ᐅᖃᖃᑖᕐᒪᑦ ᑖᒃᑯᐊ ᓄᓇᓖᑦ ᑕᕝᕙᓂ 

ᐊᕐᕌᒍᕆᔭᑦᑎᓐᓂ ᐊᑐᓕᖅᑎᑦᑎᓂᐊᖅᑐᑦ 

ᐅᖃᐅᓯᕆᖅᑲᐅᔭᖏᑦ, ᐱᖓᓱᓪᓗ ᑕᐃᒃᑯᐊ ᓄᓇᓖᑦ 

ᐃᖏᕐᕋᕆᐊᓂᒃᖢᑎᒃ. 

 

ᑕᐃᒪᐃᑦᑑᓂᖓᓄᑦ ᑕᕝᕙᓂ ᐊᕐᕌᒍᕆᔭᑦᑎᓐᓂ 7-

ᖑᔪᑦ ᓄᓇᓖᑦ ᑕᕝᕗᖓ ᖃᕆᓴᐅᔭᕐᒧᑦ 

ᐊᑕᓕᕐᓂᐊᖅᑐᐃᑦ. ᓂᕆᐅᓐᓂᖃᖅᑐᖓᓕ, ᐃᓛᒃ 

ᐅᖃᓪᓚᑦᑖᕈᓐᓇᓐᖏᒃᑲᓗᐊᖅᑐᖓ CGS-ᑯᑦ 

ᐱᓕᕆᖃᑎᒋᓗᒋᑦ ᓂᕆᐅᓐᓂᖃᖅᑐᖓ ᑕᐃᒃᑯᐊ 

ᓄᓇᓖᑦ ᐊᒥᐊᒃᑯᖏᑦ, ᐃᒻᒪᖄ ᐊᕐᕌᒎᒃ ᒪᕐᕉᒃ 

ᐃᓗᐊᓂ ᐱᐊᓂᒃᓯᒪᔪᓐᓇᖅᐸᑕ ᐃᓚᐅᓕᕈᓐᓇᖅᐸᑕ. 

ᑕᒪᓐᓇ ᖁᕕᐊᓇᓗᐊᕋᔭᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐊᐱᖅᑯᑎᔅᓴᖃᕈᓐᓃᕋᒪ, ᐃᔅᓯᕙᐅᑖᖅ, 

ᐱᒋᐊᖅᑎᑦᑎᕗᖓ ᐅᓂᒃᑳᖁᓕᖅᖢᑎᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ. 

ᐱᒋᐊᖅᑎᑦᑎᔪᖃᒻᒪᑦ ᐅᓂᒃᑳᖁᔭᐅᓕᖅᑐᑕ 

ᐊᑭᕋᖅᑐᖅᑕᐅᔪᓐᓇᕋᓂᓗ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ.  

ᓇᖏᖅᓯᓂᐊᓕᖅᐳᖓ ᐅᓂᒃᑳᓐᓂᐊᖅᖢᖓ 

ᐅᖃᖅᑎᒧᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ, ᐊᓂᑎᑦᑑᓪᓗᐊᕈᕕᒋᑦ 

ᑖᑉᑯᐊ ᐃᖅᑲᓇᐃᔭᖅᑎᒋᔭᐃᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ: ᐅᖃᖅᑏ, (ᑐᓵᔨᑎᒍᑦ) ᑲᑎᒪᔨᖁᑎᑎᑦ 

ᐱᓕᕆᐊᖃᖅᑲᐅᒻᒪᑕ ᒪᓕᒐᒃᓴᒥᒃ 2 

ᑮᓇᐅᔭᖅᑑᑎᒃᓴᓂᓪᓗ, ᐅᖃᕈᒪᓪᓗᑎᓪᓗ 

ᐱᔭᕇᖅᐹᓪᓕᓐᓂᕋᖅᖢᑎᒃ. ᐊᒻᒪᓗ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓅᑦᓯᒋᐊᖅᑐᑕᖃᕐᒪᑦ. ᑐᒡᓕᖅᓯᕙ ᑭᓇ? ᒥᔅᑕ 

ᐲᑕᓴᓐ. ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᑲᔪᓯᕗᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ 

ᒪᓕᒐᒃᓴᐃᑦ. 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

 

ᑲᑎᒪᔾᔪᑎᒃᓴᐃᑦ ᔫᓂ 6-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᓪᓗᒍ 

ᐱᔪᓐᓇᖅᑎᑕᐅᓯᒪᔭᕋ ᐱᒋᐊᖅᑎᑕᒧᑦ 3-4(2), 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐅᓪᓗᑐᐃᓐᓇᓐᖑᓇᓱᓐᓂᖓᓂ, ᔫᓂ 6, 2014-

ᖑᕋᓱᓐᓂᖓᓂ 10:00-ᒧᐊᖅᐸᑦ ᐅᓪᓛᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 



ᕿᑎᖅᑰ, ᔫᓂ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

